
Dinyeni siinkanni Séme1)i pi maha u pyi Zhenczi
Mpe yii a yaa yii cé ma jwo yii jyeé sémeni funyo
jwumpe e ke
Nge sémeni u nye Kile ]wumpe Sémpii pum mpcyur]l U mege nye Zhenezi,

kuru mege nwoho ku nye: «taslige». Uru Semsl]l meg'a le taslige, jahanayeu
na yu dinyeni taslige na supyani nincyiini nd *Izirayeli shiinbii slinkanni kyaa
na

Uru sémeni na yu kabwohii shuunni kyaa na. Ma lws kuni 1 na ma sa no
11 wuuni na, kuru cyage na yu dmysm na u funno yaayi puni slinkanni kyaa
na, mu a jwo supyani nincyiini kani na kapiini jyenkanni dinyeni i. Supyire
kapegigii nyahani kurugo, Kile a jwo na uru si munayaayi puni shi bo na
lubwoh'e. Nka u @ Nuhu shwo lire lubwooni kakyaare na, naha na ye u mpyi
a tii.

Ma Iw kuni 12 wuuni na ma sa no sémerni takwdsge na, kuru cyage na yu
*Ibirayima na u tuluge shiinbii kyaa na, na pire pi nye Izirayeli shiinbii, pire
mpiimu cye kurugo, Kile a jwo na uru si jwo le ninke supyishini pun'a ke. Uru
sémen)i mu a li cyée na Kile u nye Kafoornji, u nyii wuuni li nye supyire shiyi
puni si da uru na Ibirayima fiige. U a da Kile na, ka Kile si u pyi u cevoo maa
tunmbyaara le nd und u tuluge e.

TUNMBYAARE na nys mu a jwo kaaga, ti maha ja a pyi kanyi shuunni, lire
nye me cevee shuunni shwohol'e; yii maha npkaa yiy'a na yii a pyi cinmpyii, lire
nye me shinnuu, na yii wa si kapii pyi u sanni na me, fo kacenykii kanni.

Kile dinye yaankanni

1 Dinye tasiige e, Kile a ninyini nd nigke da. 2 Nigke yyaha baa woge ningage
ku mpyi. Lubwoho nd numpini mpyi ku cyeyi puni i. *Kile Munaani si mpyi
na mpeéele kuru lubwohe ninyini na.

3KaKile sijwo: «Béenmpe pu fworo» ka beéenmpe si fworo. 4Kile a béenmpe
nya p'a nwo, ka u u pu nd numpini ldha yiye na. > Maa beenmpe mege le
canpke, maa numpini mege le numpilage. Ka numpilage si wwy, ka nysge
si mugo, ka kuru si mpyi canncyiige.

6 Nye ka Kile si nur'a jwo: «Lwohe ku tda, laaga ku pyi ku shwohol'e.» 7 Maa
kuru laage yaa, ma teg'a nigke lwohe na ninyini lwohe laha yiye na. Ka lire si
mpyi li jwunkanni na. 8 Ka Kile si kuru laage mege le ninyini. Ka numpilage si
wwy), ka nyege si mugo, ka kuru si mpyi canzhonwoge.

9 Nye ka Kile si nur'a jwo: «Ninyini nwoho lwohe ku binni cyaga ninkin i,
cyage sannke ku pyi tawaga.» Ka lire si mpyi li jwunkanni na. 19Ka uu tawage
mege le nigke, lwoh'a binni cyage nkemu i ke, maa kuru mege le suumpe Ilwohe.
Maa lire nya I'a pwo.

11 Nye ka Kile si jwo na yaayi shini puni yi fyin nigke na, simani na cire, yi
1 yasere pyi yi taanna na yi shinii. Ka lire si mpyi li jwunkanni na. 12Ka yaayi
shipi puni si fyin nigke na, sumarind cire, maa yasere pyi ma taannand yi shiyi
i. KaKile silire nyal'a pwo. 13 Ka numpilage si wwa, ka nyege si mugo, ka kuru
si mpyi canntanrawoge.

14 Nye ka Kile si ntr'ajwo na béenmpe yaayi yi pyi ninyini na, yii cannke na
numpilage tegeni laha. Yire yi pyi taafyee mpiimu pi si raa katdangii na canyi
nd yyeegii cyére ke. 15 Yire yaayi yi pyi ninyini na, yi raa besnmpe tirige nigke
na. Ka lire si mpyi li jwunkanni na. 16 Ka Kile si beenme yaaya nimbwoyo
shuunni yaa. Maa yi puni nimbwohe yaha canpke nuno na, maa nimbileni

yahanumpilage nino na. Maa worigii mu yaa. 17 Kile a yire yaayi yaha ninyini
na, ba yi si mpyi s'a béenmpe kaan nigke na me. 18 Maa yi tine canpke na
numpilage nuyo na, ba yi si mpyi si numpini nd béenmpe tegeni laha yiye na
me. Ka Kile si lire nya 1'a nwo. 19 Ka numpilage si wwyd, ka nysge si mugo, ka
kuru si mpyi cansicysre woge.

20 Nye ka Kile si nur'a jwo: «Nyii yaayi yi nyaha teetee lwohe e, sancysenre
mu ti yiri t'a mpéele njaampe e.» 21 Maa lwohe nyii yaayi nimbwoyi nd lwohe
nyii yaayi shini sanyi puni yaa teetee, maa yi pyi yinyaha yi taanna na yi shini
puni i. Maa sancyesenre yaa mu ma taanna na ti shini i. Maa lire nya I'a nwo.
22 Kile a jwo le y'a, maa jwo yi si teetee yi i suumpe lwohe ni. Maa jwo na
sancysenre mu ti pyaha pinke na. 23 Ka numpilage si wwyd, ka nysge si mugo,
ka kuru si mpyi cannkankuro woge.

24 Nye ka Kile si nur'a jwo nigke ku ni nyii yaayi shini puni na, mu a jwo
yatoore, ninke yafiliyi, né sige yaare, yi puni nd yi shini. Ka lire si mpyi li
jwunkanni na. 25 Ka Kile si sige yaare yaa ti shini puni, maa yatoore yaa ti
shini puni, maa pinke yafiliyi yaa yi shini puni mu. Ka u u lire nya 1'a nwo.

26 Cyire puni nwoho na, Kile a jwo: «Nye nume, wuu slipyani yaa wuye fiige,
u u mpyi wuu malworos. Ba u si mpyi si mpyi fyaabii puni pugo na, si mpyi
sancyeenre nupo na, si mpyi yatoore nunyo na, si mpyi ninke na ku nuyo yafiliyi
puni nugo na me.»

27 Ka Kile si supyani yaa uye malworo.
U a uyaa u yabilini fiige.
Maa u yaa nd na ceewe.

28 Ka Kile si jw0 le pi na, maa jwo: «Yii si, yii pingke ni, yii i ntéen ku pugo na.
Yii i mpyi fyaabii néd sancyesenre né nyii yaaga maha nyii yaaga ku nye nigke
na ke, yire nugo na.»

29 Nye ka Kile si nur'a jwo: «Yii wii. Mii a nigke sumani shini puni nd cire
shini puni yaseere kan yii 4, yi pyi yii yalyire. 30 Mii a nyepuruge (nyapuruge)*
na wyempuruyi puni kan sige yaare na yatoore na sanceenr'a, yire si mpyi ti
yalylre » Ka lire si mpyi li jwupkanni na. 3! Ka Kile si li nya na uru kapyiinkii
pun'a nwo see sel'e. Ka numpilage si wwyd, ka nyege si mugo, ka kuru si mpyi
canbaani woge.

2

1 Nye ninyini né ninke nd yi funno yaayi pun'a yal'a kwd amuni. 2 Kile a kwd
u bdarani puni na ke, ka u u 5jd cannke baashonwoge e. 3 Puru nompe kurugo,
u a baraga le cannke baashonwoge e, maa kuru pyi u wogo, ka kuru cannke si
kuye ww canyi sannyi i.

4 Nye ninyini nd ninke yaankannil'a pyi lire.

Adama na Awa kani

Nye téni i Kafooni Kile a ninyini na nigke yaa ke, 5 cige mpyi na saha nkws a
fyin pnigke na me, suma mu mpyina saha nkws a fyin me, naha na ye Kafooyi Kile
mpyi na saha zanha cyan me. Supya mu mpyi nigke na si nkwd raa ku faa me.
6 Kapkurano* mpyi maha fwore pigke e, maha mpyi lwoho na ku puni lwtu.

7 Ka Kafooni Kile si pigke pwoore ta lwd ma teg'a ndyi* cyeere yaa. Lire
kantugo, ka u u shini kafeege fwo a le u munawyiini i, ka tire cyeere si mpyi
nyii yaaga.

8 Ka Kafoopi Kile si cikoogo yaa Edeni kini canna fworompe e, naniu a yaake,
maa uru yaha wani. 9 Maa ciyi shini puni pyi y'a fyin nigke na, cire nisinante
ntemu yaseere t'a tdan ke. Maa shini cige yaha cire puni ninke e, na cige nkemu
ku maha supyani pyi u a kacenni cé a wwi kapiinii ke.

10 Bapi wa Iwoho mpyi na fwu na fwore Edeni Kini i, kuru ku mpyi na fwu
cire pnwoh'i, wani u mpyi a tda bankenyi sicyeere. 11 Bankenke nincyiige mege
nye Pishon, kuru na fwu na ntuuli Kyavila kini puni funnke e. Seenni na nye
lire Kini i. 12 Uru seenyi nye seenyi yabili bilini. Sinme nuguntanga wumo mu
na ntaa wani, pu mege nye bideliyomu, na lulushini wa, u mege nye onikisi.
13 Bankepke shonwoge mege nye Gikyon, kuru na fwu na ntuwuli Kushi Kkini
puni funnke e. 14Bapkenke tanrawoge mege nye Tigiri. Kuru na fwu Asiri Kini
canyafyinmpe e. Sicyerewoge mege nye Efirati.

15 Nye ka Kafooni Kile si supyani yaha Edeni cikooge e, ur'a ku faa, u s'a ku
kaanmucaa. 16 Maa yi jwo u a: «Mu si n-ja raa nte cire puni yaseere lyi, 17 nka
mu aha bu kapiini na kacenni nceni cige yaseere ta lyl cannke gkemu i ke, mu
si n-sii n-kwa.»

18 Nye lire kantugo, ka Kafoori Kile si jwo: «Nagi u kworo uye niykin, lire nye
a nwo me. Mii si tegefoo yaa u & ngemu u si n-yaa nd u e ke.» 19 Kafooni Kile
mpyia pwoore ta lwd ma teg'a sige yaare nd sancysenre puni yaa, nye, maa ti
puni yaha supyani taan, maa u kdanmucya, pyinkanni na u si ti meyi le ke, mege
maha mege u a le ti mu ninkin ninkin na ke, yire meyi y'a pyi ti meyi. 20 Napi
mpyi a meyi le yatoore puni na, maa meyi le sancyeenre puni na, maa meyi le
sige yaare punina, ma li ta yire yaayi puni i u mpyi a tegefoo ta uye na, ngemu
usin-yaanaueme.

21Nye ka Kafooni Kile si nanindn'a cinno. Ma uyaha purunoompena,kauu
u beencibileni la ninkin wwii, maa kyambyimpe pa teg'a lire wyiini to. 22 Lire
beencibileni, Kafooyi Kile a yaa ceewe, ma kan nay'd. 23Téniinan'a ceeninya
ke, ka u funntangawuyi si jwo
«Anhaan, nume sa, mii shini u nge.

U kaciiy'a fworo mii kaciiyi i.
U cyeer'a fworo mii cyeere e.
U mege sin-le ceewe,

Naha na ye u a fworo nanii*.»

24 Lire kurugo ndni si u tuni nd u nuyi yaha si mpwo u cwoni na, pi mu
shuunni si mpyi shin nigkinT. 25 N3ni na ceeyi cipyire wuu pi mpyi. Nka wa
nye a mpyia cwdnro na w'e me.

3

Nayind u cwon'a Kile pwomeeni yaha

1 Nye Kafooni Kile mpyi a sige yaare ntemu yaa ke, wwoni u mpyi a cylige
tire puni na. Cannka, ka wwoni si jwo ceer'a: «Sée wi na Kile a jwo, yii aha
nkws cikooge cire yaseere ta lyl ma?» 2 Ka ceeni si jwo: «Wuu si n-ja cikooge
cire yaseere lyl yoo!» 3 Nka cige ku nye cikooge ninke e ke, Kile a jwo wuu aha
kuru woore lyl me, na wuu ba ka n-sii n-bwdn ti na me, na lire kd mpyi, wuu
si n-kwi!» 4 Ka wwoni si jwo ceen)'a: «Sée ba me, yii si n-sii n-kwi me! > Kile a
yire jwo, naha na ye u a ceé yii aha kure cige yaseere ta lyl cangke nkemu i ke,
yii si n-pyi uru Kile yabiliyi fiige, yii nyiigii si mugo, yii si kacenni cé n-wwa
kapiini i.»

6 Nye ka ceeni sili nya na gke cige yasecre si n-tdan sel'e, ti lem'a nwo, ti mu
si n-ja supya yakili mugo, si mu pyi kacene. Ka u u ta kwdn a lyi, maa ta kan u
pooy'd, ualyl, uru na mpyi wanind ue. 7Pi a tire lyl ke, ka pii piye pyigkanni

* 2:23 *Eburubii sheenre e, ndyi nd ceeni jwupkanni mpyi na nko si mpyi ninkin. T 2:24 Piimaha
jwo: Lire kurugo ndpi nd u cwopi si n-wws9 si mpyi shin ninkin, ndyi nd u cwoni shwohon'a yaa u nwo
ma toro ndni na u sifeebii wuni na.

nya, maa nce na pire cipyire wuu pi nye. Ka piintashan cige wenyi ya kwdn a
tutu ma le piye na.

Kile a lananke nkemu cydn nani na u cwoni na wwoni na ke

8 Nye yakonke, nani né ceeny'a Kafooni Kile tinmpe 16go, u u uye naare cikooge
e ke, ka pi i fé a nwoho u yyaha na cire shwohol'e. 9 Ka Kafooni Kile si nani
yyere: «Taa mu de?» 10 Ka u u Kile pyi: «Mii a mu tunmpe 16go cikooge funnke
e ke, ka mii i fy4, paha na ye mii cipyire wu U nye, lire 'a mii pyi mii a nwoho.»
11Ka Kile si jwo: «Jofoo u da mu pyi na mu cipyire wupgi u nye ye? Mii a mu sige
cige pkemu yaseere na ke, tire ta ba mu a lyi ma?» 12 Ka nani si jwo: «Ceeni mu
a kan mii a ke, uru u a ta kan mii a ly1 de!»

13Ka Kafooni Kile si ceeni yibe: «Naha shi mu a pyi ame ye?» Ka ceeni sijwo:
«WwoOn'a mii pnwofaanra, ka mii i ta lyl.»

14 Ka Kafoonpi Kile si jwo wwon'a:
«Na mu s'a nen'a lire pyi,
mii a mu lana
yatoore nd sige yaare sannte puni shwohol'e,
mu si raa filili ma yaceni na
s'a nticyenni mure
ma shipi canmpyaagii puni i.
15 Mii si pege le mu nd ceeyi shwohol'e,
si kuru pege ninuge le mu yasege na ceeni woge shwohol'e.
U aha mu ta, u si mu punke bwdn n-jya,
mu mu ka u ta, maa u no nintaani na.»

16 Maa jwo ceen'a
«Mii sila bare mu laani njyani na.
Mu lahigii zini si n-waha sél'e.
Mu la si mpyi si ma poorni ja,
pka uru u si n-pyi mu nuno na.»

17Maa jwo nan'a

«Mu a nen'a taha ma cworni nwomeeni fye e,
mii a yi jwo mu 4 ma ha cige nkemu yaseere lyi me,
tire mu a lyl.
Nye nigk'a kéege mu kurugo,
mu si raa nkanre sel'e s'a ma nwolyini taa nigke e
ma shigi canmpyaagii puni funyke e.
18 Ngure nd nyepege si n-fyin pinke na,
mu pnjyiyi si raa fworo mu yafaanyi i.
19 Mu siraa lyl ma byeeni funmpe e,
fo za mu nuruno pigke e,
naha na ye pworo ti nye mu,
mu si nuru n-pa n-pyi tire pwoore ninure.»

Kile a Adama na Awa kir'a yige cikooge e

20 Nye cyire karigii puni kantugo, Adama a u cworn)i mege le Awa, naha na ye
uru u a pyi supyire puni nuni. (Awa mege nwohe ku nye shini.)

21 Ka Kafooni Kile si yatoore ta seeyi pyi vaanya ma le Adama na u cwopi
na. 22Maa jwo «Nume, supyar)i nye wuu fiige, u a kacenni na kapiini ce a wwii
yiye e. Wuu u sige u aha nkw? shini cige yaseere ta kwon njyi si nkworo shi na
fo teekwombaa me.» 23 Amunil'a pyi, ka Kafoori Kile si u kir'a yige Edeni Kini
cikooge e, maa u pyi u sa a nigke faa, Kile a u yaa na nigke ykemu pwoore e ke.

24 Nye amuni Kile 8 Adama na Awa kdro. Maa sherubenbii® pili yaha cikooge
canna fworompe e pi a ku kaanmucaa. Maa nwotoongo nawogo yaha ku u
fyinge, maa supyire tegele kwon shipi cige na.

4
Kane na Abeli a sarayi wwii Kile a

1Nye Adama a wwd nd u cwoni Awa e, ka u ulaa lwé maa Kape si, maa jwo:
«Ei! Mii a punambile si Kafoorni Kile barag'e.» 2 Lire nwoho na, ka uu nur'alaa
Iwd, maa Kane coonrni *Abeli si. Ka Abeli si mpa mpyi mpabyi, ka Kane si mpa
mpyi faapyi.

3Téni la a toro ke, ka Kane si u kerege yascere ta pyi saraga Kafooni 4. 4 Ka
Abeli mu si u mpabilini 1a ci mpapyire nincyiire e ma bo, maa li sinmpe kyaare
pyi saraga Kafooni 4. Ka Abeli nd u sarage kyaa si ntdan Kafooni a. > Nka Kane
na uwoge kyaa nye a mpyi a tdan u & me. Ka lire si Kane ltuni yirige sél'e, ka u
u yyaha tanha.

6 Nye ka Kafooni si Kane yibe: «Naha k'a mu luuni yirige fo mu a yyahe tanha
ame ye? 7 Mu kapyiinkii kd nwo, t4 mu nunke si n-yirige mii yyaha taan ma?
Nka mu kapyiinkii kd mpi, kapiini mpyini lage si n-pyi mu na ba narjiyaaga
maha mpyi na kyaare lage e, maa yatooge per'a sige si ku ta nci me. Nka mu
s'd yaa mu u npcl maye na.»

8 Nye cannka, ka Kane si u coonyi pyi na pi sha sige e. Ma pi yaha wani, ka
Kane si ncwo u coonyi Abeli na a bo.

9 Lire kantugo, ka Kafooni si Kane yibe: «Taa mu coonnji, Abeli nye ke?» Ka
Kane siu pyi: «Mii a cé la? Taha mii u nye na coonyi sancwonsigini la?» 10Ka
Kafooni si jwo: «Naha kafiile mu a pyi ame ye? Mu a ma coonni bo ke? Mii a
u sishange nya nipgke na ke, I'a pyi mu a jwo u na nkwuuli na mii u uru gkooni
wwil. 11 Nye nigke k'a mu coonni sishange bya mu cye kurugo ke, kur'a mu laya.
12Ma Iwd nume na, mu aha nur'a nigke faa, mu saha siraa nta pyi k'e me. Mu
si raa fahafaha raa ntuuli ninke na.»

13 Ka Kane si jwo Kafooni 4: «Mu a mii lubyage pyi weege lwoho, mii si n-ja
ku bya me. 14 Nye mu a mii kor'a yirige faani tapyige e. Mii si n-sa nwoho mu
yyaha na tatoonge e, s'a fahafaha raa ntuuli pigke na. Shin maha shin u a mii
ta ke, uru si mii bo.» 15 Ka Kafooni sijwo Kane &: «Lire mpyi nye me, shin maha
shin u a mu bo ke, lire kapiini fwooni si n-to urufoo na fo tooyi baashuunni.»
Ka u u fye bwdn Kane na, shin maha shin u & cire na u e ke, urufoo ka nkws
u bo me. 16 Ka Kane si yiri Kafoori taan, maa nkar'a sa nteen Nodi Kini i Edeni
canna fworompe e.

Kape tuluge kani

17Lire nwoho na, ka Kane si ceewe léne, maa punambile si u na, maa li mege
le Enoki. Ka uu kanha faanra maa u jyani Enoki mege le kuru na. 18 Nye Enoki
a Iradi si, ka Iradi si Mekwuyayeli si, ka Mekwuyayeli si Metushayeli si, ka uru
si Lemeki si.

19 Lemeki mpyi na cyee shuunni i. Wa mege na mpyi Ada, u saanni woge
si mpyi Zila. 20 Ada & punambile si, lire mege nye Yabali. Uru tuluge shiinbii
pi na yatoore byii, marii naare na ntuuli. 21 Yabali coonyi u mpyi Yubali, uru
u mpyi nkanobwonbii nd timpirewyiibii tulyage. 22Zila mu a punambile si, lire
mege mpyi Tubali Kane. Ur'a pyi tunntun. U mpyi maha danyani na toonntire
yaayi yaa. Tubali Kane coonyi mpyi puceebile, u mege mpyi Naama.

* 3:24 Sherubenbiina nye Kile melekeebii shini wa, fukanyi maha mpyi pi na, pi maha mpyi Kile pwo
kurugo. * 4:16 Nodi mege nwohe ku nye: «tukanha baa», Edeni woge si nye: «kire nisinana».

23 Cannka, Lemeki a jwo u cyeebil'a:
«Ada nd Zila, yii 16go na nwo na.
Yii ningyiigii mugo.
N5 maha n3 cyege ka no mii na ke, mii si n-sii urufoo bo.
Napjiibile maha napjiibile 1'a kampee tiri mii na ke, mii si n-sii urufoo bo.»
241/a cyée na Kane mboni fwooni si n-to urufoo na fo tooyi baashuunni.
Nka, mii, Lemeki, mii mboyi fwooni si n-to urufoo na fo tooyi beetaanre na ke

na baashuunni.» . _ _ _
25 Nye ka Adama si nur'a punambile si u cwori na maa lire mege le Scti. Ka

Awa si jwo: «Kane a *Abeli bo. Lire e, Kile a punambilini labere kan mii a Abeli
cyaga.» 26 Nye ka Seti mu si punambile si, maa li mege le Enoshi.
Lire téni i, ka supyire si nta a li nwo ¢l na Kile pére maa u pyi Kafooni Kile.

S

Adama tuluge

1 Adama tuluge shiinbii meyi yi nye nje.

Cangke Kile a supyani yaa ke, u a u yaa uye fiige. 2U a u yaa nd na ceewe,
maa jwo le pi 4, maa pi mege le supya.

3 Adama a yyee nkuu nd benjaaga na ke ta, maa punambile si uye malworo.
Maa u mege le Seti. 4 Seti sinkwooni pnwoho na, Adama a yyee nkwuu baataanre
pyi sahanki. Cyire funpke e u a pyiibii piiberii si. 5 U shigi canmpyaagil'a pyi
yyee nkwuu baaricyesere nd benjaaga na ke, ka u u gkwa.

6 Seti a yyee nkuu nd kankuro ta maa Enosi si. 7 Enosi sinkwooni kantugo na,
Seti a yyee nkwuu baataanre nd yyee baashuunni ta. Cyire funnke e u a pyiibii
piiberii si. 8 Seti shipi canmpyaagii pun'a pyi yyee gkwuu baaricyesere nd yyee
ke nd shuunni, ka u u gkwa.

9 Enosi a yyee beecyeere nd ke ta, maa u jyani Kena si. 10 Kena sinkwooni
kantugo na, Enosi a yyee nkwuu baataanre na ke na kankuro ta. Cyire funnke e
u a pyiibii piiberii si. 11 Enosi shini canmpyaagil'a pyi yyee nkwuu baaricyecre
nd kankuro, ka u u gkwa.

12 Kena a yyee beetaanre nd ke ta, maa u jyani Malaleli si. 13 Malaleli
sinkwooni kantugo na, Kena a yyee nkwuu baataanre na beeshuunni ta. Cyire
funnke e, u a pyiibii piiberii si. 14 Kena shini canmpyaagil'a pyi yyee nkwuu
baaricyeere na ke, ka u u nkw.

15 Malaleli a yyee beetaanre na kankuro ta, maa u jyani Yeredi si. 16 Yeredi
sinkwooni kantugo Malaleli a yyee nkwuu baataanre na benjaaga na ke ta.
Cyire funnke eu a pylibii piiberii si. 17 Malaleli shipi canmpyaagil'a pyi yyee
pkwuu baataanre na yyee beecyssre na yyee ke nd kankuro, ka u u nkwt.

18 Zheredi a yyee nkuu nd beetaanre nd shuunni ta, maa u jyani Enoki
si. 19 Enoki sir]kwoom kéntugo na, Zheredi a yyee gkwuu baataanre ta. Cyire
fungke e u a pinampyire nd puceepyire si. 20 Zheredi shipi canmpyaagil'a pyi
yyee nkwuu baarlcyssre nd yyee beetaanre na shuunni, ka u u gkwa.

21 Enoki a yyee beetaanre na kapkuro ta, maa u jyani Metushala si.
22 Metushala sinkwooni ké\ntugo Enoki a naare Kile kuni i yyee nkwuu taanre
funy'i. Cyire funpke e u a pylibii p11bsr11 si. 23 Enoki shipi canmpyaagﬂ a pyi
yyee nkwuu taanre na yyee beetaanre na yyee kankuro. 24Enoki a u shini puni
pyi Kile kuni i. Lire kantugo, u saha nye a kworo naha dinyeni i me, paha na ye
Kile a ulw? a kar'a sa yaha uye taan.

25 Metushala a yyee npkuu nd beecyesere na baashuunni ta, maa u jyani
LemeKki si. 26 Lemeki sinkwooni kantugo na, Metushala a yyee nkwuu baashu-
unni nad beecyeere na shuunni pyi. Cyire funnke e u a pyiibii piiberii si.

27 Metushala shini canmpyaagil'a pyi yyee nkwuu baaricysere nd beetaanre
nd baaricyeere, ka u u nkwa.

28 Teni i Lemeki shini mpyi yyee pkuu nd beecysere nd shuunni ke, u cwon'a
Ppunambile siu 4. 29U a li mege le Nuhu, maa jwo: «Kafooni Kile a ninke keege,
maa wuu yaha bdarawayi pjemu na ke, nge pyani u si n-pa wuu funnyi nige, si
wuu yige tire kanhare e.»™

30 Nuhu sinkwooni kantugo na, Lemeki a yyee nkwuu kagkuro na beecyesere
nd yyee ke nd yyee kankuro pyi. Cyire funnke e u a pyiibii piiberii si. 31 Lemeki
shini canmpyaagil'a pyi yyee nkwuu baashuunni nd yyee beetaanre na yyee
ke na yyee baashuunni, ka u u nkwu.

32 Téni i Nuhu shini mpyi yyee nkwuu kankuro ke, u cwon'a punampyire
taanre si a taha tiye na. Tire ti pnye Shemu nd Kyamu nd Zhafeti.

6

Kile ajwo na uru si munayaayi shi bo

1-2 Teni i supyir'a li nwo ¢l na nyahage ninke na ke, Kile a nyii yaayi pnjemu
da ninyini na ke, ka yire si li nya na puceepyire t'a si nipke na ke, tire lem'a
nwo, maa tire ta cwoonro ma pyi pi cyee. 3 Lire e, Kafooyi Kile a jwo «Mii
sl nee supyire ti kworo shi na me, naha na ye pi a cyé mii jwumpe na”™. Mii si
pi yaha piyyee r]kuu nd benjaaga ta, si nta pi shi bo. 4 Ma 1w lire téni i, yire
Kile yaday'a ww5 nd supyiibii pworibil'e, maa pyii si pi na, pire pyiibii na mpyi
supyibwoyo nintoonyo. Pire pi mpyi téecyiini nantefeebii, pi mege mpyi a fworo
sel'e.

5 Nye Kafooni a linya na supyire peg'a pél'a toro ninke na, na pi funno sdnnore
nye a sli yaaga me, fo kapiini kanni canna maha canna. 6 Lire kurugo, u a
nur'a li ta supyire pjaambaar'a pwaro ti pjaani na. Ka u u yyaha tanha sel'e.
7Maa jwo: «Mii & supyire yaa, nka mii si ti shi bo ninke na, ma bara yatoore na
sige yaare na yafiliyi na sancyeenre na, naha na ye nume mii nyin'a fworo yi
njaambaani na.» 8 Nka Nuhu wi ke, u kyaa mpyi a tdan Kafooni Kile 4.

Kile ajwo uru st Nuhu nd u pysnge shiinbii shwo

9 Nuhu tanjaani u nye nge: Nuhu mpyi a ti, t1g1re cyaga mpyi u na u tiini
stpyire shwohol'e me. Kile kuni kanni i u mpyi na paare. 10 Punampyire
taanreni u a ta ke, pire pi nye Shemu na Kyamu na Zhafeti.

I Lire ténii, dinyen'a kéege Kile nyii na. Supyire mpyi a pi tiye na, cyeyi puni
i. 12Kile a pa li nya na dinyen'a keege, supyire puni kapyiinkil'a pyi kapegii,
13kuru cyage e, ka Kile si jwo Nuhu &: «N4 nigke kampannyi pun'a ni pege na,
lire kurugo, mii a li yaha si supyire puni shi bo. Mii si n-sii ti nd ninke keege
sincyan. 14 Lire e, mu si batobwoho yaa na cige shiwoge e na nysge ef maa u
fungke nd u kantuge woogo nd manalwohe e.

15 U yaagkanni li nde, u toonmpe nye meterii nkuu nd beeshuunni nd ke, u
yyeparampe nye meterii bepjaaga na kankuro, u yerempe nye meterii ke na
kankuro. 16 Yapwogo yaa u na, maa metere taaga yaha yapwoge na batoni
pkérenkii shwohol'e. Maa tajyige yaa u pkere na, maa u yaa sankazuu:
nwohobaga, niyibaga na ninibaga.

* 5:29 Nuhu mege nwohe ku nye: «funnine». * 6:3 «pi a cyé mii na», lire nye me: «pi nye kwlpi teenre
e» T 614 «nd nyege e» lire nye me «maa bakwooge tda tda bapyaa fiige»

17 Mii wi ke, mii si n-pa zanbwoho cyan nigke na, yaaga maha yaaga ku na
nsnike, siyire puni shibo. Yafyin si n-kworo nyii na me. 18 Mii si tunmbyaarat
le nd mu i. Jye batoniina ma jyaabii nd ma cwoni na ma napworibil'e.

19-20 Nyii yaayi shini puni si n-pa mu 4, sancyeenre na yatoore na sige yaare
na yafiliyi, ba yire si mpyi si pkworo nyii na me. Ma a yi shini puni shuunni
shuunni ns na ceewe le bakwooge e. 21 Ma a yalyire shipi puni lw? a le K'e, yii
na yir'a.»

22 Nye lire Nuhu a pyi. Kile a kyaa maha kyaa jwo u 4 ke, u a lire pyi.

7
Nuhu ajye batoni i

1Lire kantugo, ka Kafoopi Kile si yi jwo Nuhu &: «Nume, yii jyé uru batoni i,
mu nad ma pyenge shiinbii, naha na ye mii a li nya mu kanni u a tii mii yyahe
taan supyire puni shwohol'e. 2 Munayaayi shini puni yi si n-ja n-kan sdraga
Kile & ke, mu si yire nambaa baashuunni na cyee baashuunni lene batopi i.
Munayaayi shini puni yinye yi sin-ja n-kan saraga Kile 4 me, ma a yire nd ninkin
nda ceewe ninkin léne. 3 Ma a sancyesenre shini puni nambaa baashuunni na
cyee baashuunni leye, ba ti shini si mpyi t'aha mpini me. 4 Naha na ye ku sanna
nye cibilaaga ninkin, mii si zanhe cyan nigke na, si nta canmpyaa beeshuunni
na numpiliyi beeshuunni. Mii 8 munayaaga maha munayaaga yaa ke, mii si
yire puni shi bo ninke na.»

> Kafooni a kyaa maha kyaa jwo Nuhu 4 ke, u a lire pyi.

6 Nye canpke zanbwoh'a pa ninke na ke, lir'a pyi ma Nuhu shini ta yyee nkwuu
baani. 7Ka Nuhu nd u jyaabii nd u cwopyi na u napworibii si jyeé batoni i, si
shwo zanbwohe na. 89 Munayaayi yi si n-ja n-pyi saraga Kile a, na nje yinye yisi

N-ja n-pyi saraga Kile 4 me, na sancyeenre na nipke yafiliyi pun‘a pa jye Nuhu
fye e batopi i, shuunni shuunni, no na ceewe, ba Kile yabilini mpyi a yi jwo

Nuhuame. X : N
10 Cibilaaga a toro ke, ka zanbwoho si ncwo nipke na.

Lubwooni kani

1 Lir'a pyima Nuhu shini ta yyee ngkwuu baani. Lire yyeeni yinke shonwoge,
canmbilini ke nd baashonwuuni, kuru cangke nigke lubilibii na ninyini wuubii
pun'a mugo, ka Ilwohe si fworo ma ninke cq.

12 Nye ka zanhe si ncwo nigke na, canmpyaa beeshuunni nd numpiliyi
beeshuunni. 13 Kuru cannke yabilini, Nuhu nd u cwoni nd u napworibii na
u jyaabii taanreni, Shemu, Kyamu, na Zhafeti a jye batopi i, 14 n4 sige yaare
nd yatoore shini puni, na ninke nyiiyaare punind sancyesenre shini puni. 15Yire
munayaayi pun'a jye batonii Nuhu fye e, yaaga maha yaaga ku na njoni ke, yire
puni shuunni shuunn'a jye. 16 Munayaayi puni, yi puni shuunni shuunn'a jye
batoni i, nd nd ceewe, mu a jwo ba Kile a yi jwo Nuhu & me. Lire kantugo, ka
Kafooni si ku nwoge t0.

17 Nye zanbwoh'a cwo nigke na, maa mpa canmpyaa beeshuunni. Lwoh'a
nyaha fo ma batoni yirig'a taha, marii nkeege nd u e. 18 Lwoh'a pa nyaha
ma dugo sél'e pigke ninyini na, ka bator)i si yir'a taha. 19 Ka Iwohe si wa na
nyahage fo ma nanyi nintoonyi puni Jund jo. 20 Lwoh'a nanyi to, ma dug ano
meterii baashuunnina. 2! Minayaayi puni yi mpyinipke na ke, yire pun'a kw:
sancysenre nd yatoore nad sige yaare nd yafiliyi nd supyire. 22 Munayaaga maha
munayaaga ku mpyi nigke na ke, yire pun'a kw, Iwohe wuyi kanni y'a kworo
nyiina. 23Kile a yi puni shi to, ma lw supyire na ma kare yatoore na, ma sa no

f 6:18 TUNMBYAARE na nye mu a jwo kdaga, ti maha ja a pyi kanyi shuunni, lire nye me cevee shuunni
shwohol'e;



ZIIN1 7:24 9 ZIINI 8:22

yafiliyi na sancyeenre na. Nuhu nd munayaayi yi mpyi nd u e batoni i ke, yire
kanni y'a kworo nyii na.
24 Ka lwohe si pinke nlino joO ma ta canmpyaa pkuu nd beeshuunni né ke.

8

Kile a zanbwohe yyéne

1 Nka Kile nye a funjo wwd Nuhu nd sige yaare nd yatoore na batoyi funnke
e me. U a kafeege pyi ku u fwu ninke na, ka lwohe si wd na ntire. 2 Ka pinke
lubilibii nd ninyini zanhe wyigigii si nto, ka ku u yyére. 3 Ka lwohe si wa na fwu
na nkeege, canmpyaa nkuu na beeshuunni na key'a ta cyi toro ke, ka lwohe
fanhe si ncyere.

4Yinke baashonwoge, canmpyike nd baashonwuuni, ka batopi si ntig'a teen
Arara kini nanke ka nun'i. > Ka Iwohe si nkworo na ntire fo ma sa nd yigke ke
woge na, kuru canmpyicyiini panyi nuny'a fworo.

6 Canmpyaa beeshuunni kantugo, Nuhu mpyi a nwoge nkemu yaa batoni na
ke, ka uu ku mugo. 7Ka u u fwonrogo yaha a fworo, ka kuru si wa na si, marii
ma, fo ka pinke lwoh'a sa nkwd. 8 Ka u u mpanmporogo yaha k'a fworo, ku sa
wii kampyilwoh'a kwd. 9 Nka mpanmporog'a fworo ke, ku nye a tatéenge ta me,
lwohe mpyi nigke cyeyi puni i, ka ku u nur'a kare Nuhu yyére. Ka u u cyege
yige ma teg'a ku cli a léne batoni 1.

10 Maa canmpyaa baashuunni yaha cyi a toro, maa nur'a mpanmporoge
yaha k'a fworo. 11 Yakonke, ka mpdnmporoge sildha a jye batoniind olive cige
wyempurug'e nwoge e. Lire e, Nuhu a cé na pa a fworo lwohe e sél'e. 12Maa
canmpyaa baashuunni yaha cyi a toro sahagki, maa nur'a mpanmporoge yige.
K'a fworo kuru tooge e ke, ku saha nye a nur'a pa u yyére me.

13 Yyeeni Nuhu ship'a pyi yyee nkwuu baani nd yyee nignkin ke, lire yyeeni
canmpyicyiini, ninke mpyi a li phwo cQi na lwohe byii. Ka Nuhu si batoyi
nininwoge mugo maa wii, maa li nya na lwohe mpyi na nkwuu nigke na.
14 Lire yyeeni yizhwonwoge canmpyibeenjaaga na baashwonwuuni, lwoh'a
kw3 nigke na feefeefee.

15Lire ténii, ka Kile sijwo Nuhu & 16 «Fworo batoni i, mu nd ma cworni, nd ma
jyaabii nd ma napworibii. 17 Sige yaare nd yatoore ti nye nd mu i ke, ti shini
puni na nigke yafiliyi na sancyesenre, yi puni yige, yi raa si nigke cyeyi puni i,
yiraa siniyiraa nyahage.»

18 Nye Nuhu a fworo batonyi i nd u jyaabii nd u cwogi nd u napworibil'e.
19 Sige yaare nd yatoore nd ninke yafiliyi nd sancysenre pun'a fworo batoni i,
yi shini pun'a fworo yiye ninkin ninkin.

20 Ka Nuhu si saraya tawwlgo yaa Kafoorni Kile mege na. Sige yaare na
yatoore na sancyeenre ti si n-ja n-kan saraga Kile a ke, u a tire ta pyi saraya
nizdgoyo Kile 4. 21 Ka yire *sdrayi nugutaangawuyi si Kafoorni Kile ltiuni bo. Ka
u u jwo uye funp'i: «Mii saha si nee nigke keege supyire kurugo me, supyani
munaani mée kKa ntaha kapegigii mpyini na, fo u nimbilere wuyi. Mii saha
si pee Munayaayi puni shi bo, ba mii a li pyi me.

22 Ma pinke yaha wani,

neempe na sumakwongigii si n-kws me,
wyeere na kafwuge si n-kws me,
nungwohe na benge si n-kwd me,
numpilage na cannke mu si n-kwd me.»

9

Kile a tunmbyara le na Nuhu i

1 Nye Kile a jwo le Nuhu na u jyaabil 4, maa jwo pi a: «Sege ku taan yii
na, yii pyli mpyahamu si, yii 1 plpke nil» 2 Yii si n-sli n-pyi fyagara yaaga
nipke munayaayi pun‘a, sige yaare na yatoore na sancyeenre na nipke yafilyi
na fyaabii. Mii si yi yaha yire puni pungo na. 3 Mii si yire munayaayi puni kan
yii 4 yi pyi kyara, ba mii a fyanha a sumani kan yii a me.

4 Nka yii aha munayaage ka pyi kyara si ku munaani yaha k'e me, lire nwoho
ku nye, yii aha ku sishange yaha k'e si ku pyi kyara me. 5 Yii sishange ku nye yii
munaani ke, yaaga maha yaaga k'a ku pyi k'a wu ke, mii si yibige pyi ku kyaa
na. Napiyaaga ka supya b0, mii si uru munaani kyaa ylbe kuru narjiyaag'a, supya
k& u supyinee bo, mii si uru munaani kyaa yibe urufol'a.

6 Kile a supyani yaa uye malworo.
Lire e, supya ka u supyinee munaani kwadn,
urufoo wun'a yaa li kwdn supya cye kurugo mu.

7Nye yii pi ke, sege ku tdan yii na, yii pyli ninyahamii si, yii teg'a ninke ni.»

8 Lire kantugo, Kile a nur'a jwo Nuhu na u pyiibil'd 9 «Nume, mii yabilini
si *tunmbyara le mii nd yii shwohol'e si ti le nd yii tuluge e, 10si ti le nd
Mmunayaayi puni i, mu a jwo sancyeenre, yatoore, sige yaare na yaaga maha
yaaga k'a fworo batoniind yii e ke. 11 Tire tunmbyaare ti nye: zanbwoho saha
sl munayaayi shi to ninke na me, zanbwoho saha si nigke keege me.

12-13 Nye mii a zanhafywooge yaa. Kuru ku si n-pyi mii nd yii nd munayaayi
puni tunmbyaare tafyeyi. Tire tunmbyaare si n-kworo n-yaha fo mu tuluge
tegeni. 14 Mii aha pahanyi binni nigke ninyini na, zanhagwooge si n-fworo.
15 Lire teni i, tunmbyaare mii a le mii nd yii nd munayaayi puni shwohol'e ke,
tire si n-kworo mii funn'i. Mii saha si zanbwoho cyan ku kw3 a munayaayi puni
shi t0 me. 16 Zanhanwooge si raa n-fworo nahanyi i. Mii aha kuru nya tere o
tére e ke, mii funno si n-cwo na tunmbyaare na, nte mii Kile a le mii na nigke
Mmunayaayi puni shwohol'e ke.»

17 Nye lire pyinkanni na, tunmbyaare Kile a le na ninke munayaayi puni i ke,
Kile a jwo Nuhu & na tire tafyeni u nye zanhanwooge.

Nuhu na u jyaabii

18 Nye Nuhu jyaabii pi nye Shemu nd Kyamu na Zhafeti, u na pire pi a fworo
batoni i. Kyamu u nye *Kana tuni. 19 Pire pi nye Nuhu jyaabii taanreni. Nipke
Supyishini pun'a fworo pire tuluyi i.

20 Nye Nuhu na mpyi faapyi. Uru u nye shincyiiwe ma *erezenni faa.
21 Cannka, Nuhu a erezenyi sinmpe pa bya, ka pu u u cydn, ka u u gkar'a sa
sinni vaannke bage e u cipyire wuni i. 22 Nye Kana tuni Kyamu, ur'a kar'a sa
u tugi Nuhu cipyire wuni ta u a sinni. Ka u u fwor'a kar'a sa yi jwo u sineebii
sanmpii shuunnin'4, cyiinni na. 23 Ka Shemu nd Zhafeti si vaanntinmbwohe ka
Iw$ a yaha pi fukanyi na, maa jye kantugo ma sa pi tuyi cipyire wuri to. Pi a
kantugo wa pi tun'4, lire e pi nye a u vaannyibaawuni nya me. 24 Sinmp'a pa
Nuhu yaha ke, ka u yyahe si ncwo, nde u pylibii puni kantugowur)'a pyi ke, ka
u u lire ce. 25Maa jwo
«Mii @ Kana laga, u pyi u sineebii bilibii kantugowurni.»

26 Maa nur'a jwo
«Mii @ Kafooyi Kile metanga yyere, uru u nye Shemu u Kileyi.

Kana u pyi Shemu biliwe.

27Kile u Zhafeti cyeyaayi nyaha, uuu yaha u sa ntéen u sinecnji Shemu yyére.

U u Kana yaha u pyi pi bilini.»

28 Nye zanbwohe pankwooni kantugo, Nuhu a yyee gkwuu taanre na beeshu-
unni nd ke pyi sahanki. 29U & kwli ma u shigi yaha yyee nkwuu baaricyesere né
beeshuunni na ke.

10

Nuhu pylibii tuluge.

I Nye zanbwohe toronkwooni kantugo na, Nuhu punampyire taanrernji, Shemu,
Kyamu né Zhafeti, pir'a punampyire ta ta. Pire tuluge ku nye nke. 2Zhafeti u
punampyire ti nye, Gomeri, nd Magogi, nad Madayi, nd Yavani, na Tubali, na
Mesheki, nd Tirasi. 3 Nye Asikenazi, nd Irifati, nd Togarama tuluy'a fworo
Gomeri i. 4 Elisiya, nd Tarisisi, nd Kitimu, nd Dodanimu tuluyi s'a fworo
Zhavani i. > Pire pi a kar'a sa ntéen suumpe lwohe nwoge taare e, pimu na
pi cyaga, pimu na pi sheenre, pimu na pi tubaya, pimu nd pi shi.

6 Kyamu u punampyire ti nye Kushi, n4 Misirayimu, nd Puti, nd Kana. 7Kushi
u punampyire ti nye Seba, nd Kyavila, na Sabita, nd Arayema, na Sabiteka. Nye
Sheba nd Dedan tuluy'a fworo Arayema e.

8 Kushi u pyagi wa mu u nye Nimirodu. Uru u a pyi shincyiiwe pinke na ma
fanhe pyi. 9 Maa mpyiluuzupege. Lire kurugo, pi mpyi maha nko na mucyiin'a
pyi luuzupege Nimirodu fiige. 10 Nimirodu a fyanha a téen fanhe na Shiniyari
Kini kanyi nun'i, yire yi nye: Babeli nd Ercki nd Akadi na Kaline. 11U a pa yiri
lire Kini i, ma kare Asiri wuuni i, maa kanya ninyahaya faanra wani: Ninive
na Eroboti Iri n4 Kalaka 12 na Ereseni, Ninive kanhe nd Kalaka kanbwohe
shwshoni 1.

13 Misirayimu, u a pyi Ludi shiinbii, nd Anami shiinbii, nd Lehabi shiinbii,
na Nafitu shiinbii, 14 nd Paturusi shiinbii, na Kasiluki shiinbii, na Kafitori
shiinbii tuyi. Nye Filisiti shiinbil'a fworo Kasiluhi shiinbil'e.

15 Kana a Sidon ta u pyani nincyiini. Lire kantugo, u a Kyeti ta. 16 Yebusi
shiinbii, nd Amori shiinbii, na Girigashi shiinbii mu a fworo Kana e, 17 na
Kyivi shiinbii, nd Ariki shiinbii, nad Sini shiinbii, 18 nd Arivadi shiinbii, na
Zimari shiinbii, nd Kyamati shiinbii. Nye lire kantugo, Kana bagashiinbil'a
caala. 19Kana shiinbii kin'a sii Sidon na, ma kare Gerari kanmpannke na, Gaza
taan, maa nkare Sodomu kanmpanyke na, na Gomori, nd Adima, na Zeboyimu,
ma sa ns fo Lesha na.

20 Nye Kyamu tuluyi yi mpyi wani, yi puni nd yi tubaya, nd yi sheenre, nd yi
cyaga, nd yi shi.

21 Shemu mu a punampyire si. Uru Shemu u a pyi Eberi shiinbii tulyage.
Zhafeti yyahawuni u mpyi u wi. 22 Shemu punampyire t'a pyi €lamu, nd Ashuri,
na Arifasadi, na Ludi, nd Aramu. 23 Aramu punampyire t'a pyi, Uzi, na Uli, na
Geteri, na Masi.

24 Arifasadi, ur'a Shelaki si, ka Shelaki si Eberi si. 25 Eberi a punampyire
shuunni si. Wa mege na mpyi Pelegi® paha kurugo ye uru tiini i pink'a
tda. U sineeni mege na mpyi Yokitan. 26 Ur'a Alimodadi si, nd Shelefu, né
Kyazamaweti, nd Yeraki, 27 nd4 Adoramu, nd Uzali, na Dikila, 28 na Obali,
na Abimayeli, na Seba, 29 nad Ofiri, nd Kyavila, nd Yobabu. Nye pire puni pi
nye Yokitan tuluyi. 30 Pi mpyi a téen Mesha na Sefari nanyi shwshogi canpa
fworompe e.

31Nye Shemu tuluyi yi mpyi wani, yi nd yi tubaga, nd yi sheenre, nd yi cyaga,
nd yi shi.

* 10:25 Pelegi mege nwohe ku nye: «k'a tda».



ZIIN110:32 12 ZIINI11:25

32 Nye Nuhu pyiibii bayi y'a pyi yire, yi mu nd yi tuluyo, nd yi shi. Supyire
shini u a caala cyeyi puni i pigke na, zanbwohe pankwooni kantugo na ke, uru
pun'a fworo Nuhu pyiibil'e.

11

Babeli etazhini kani

1 Téecyiini i, dinyeni supyire puni mpyi na sheenre nigkin yu, pi njirigii
keenpkanni mu mpyi ninkin, 2 Pi a yiri canpa fworompe e ma kar'a sa
kaceebwohe ka ta Shiniyari kini i, maa nteen kuru cyage e. 3 Canpka, pi a
yi jwo piy'a: «Yii a wa, wuu lafa wu, wuu u u fwo a waha.» Uru lafani u pyi
bage kafaayi, manalwohe si mpyi pwoore cyaga. 4 Ka piijwo: «Yii a ma, wuu
u kanha faanra, wuu u etazhi faanra, nge u si raa bwuun kileyi na ke. Lire
pyinkanni na, wuu mege si n-pée, wuu si n-wwy, yaaga sl n-ja wuu caala nipke
na me.

5 Nye ka Kafoopi Kile si ntige ma pa kanhe né etazhini wii, nje sipyire mpyina
faanre ke. 6 Maa jwo: «Nye yii pi wii, pi pun'a pyi mu a jwo Kire ninkin stpyire
ti, pi puni na jwumo ninkin yu mu. Nume, pi a baarani sii. Pi aha nkworo ame,
piaha yiri si kyaa maha kyaa pyi ke, yaaga sin-ja pisige lire na me. 7Wuu tige,
wuu u sa sheenre nipyahara tirige ba pi si mpyi pi aha raa piye jwumpe nuru
me.» 8 Lire Kafooni a pyi, maa pi caala a ldha piye na, ma tlugo ninke cyeyi
puni i. Ka piikanhe vaanrer)i nwo yyérene.

9Lire kurugo, kuru cyage meg'a le Babeli, paha na ye wani Kafooni a dinyeni
Supyire puni jwumpe wurugo, wani Kile a supyire kr'a caala ninke cyeyi puni
1. (Babeli nwoge ku nye nyahanguruguyi.)

Burama tulyeyi

10 Nye Shemu tuluge ku nye gke. Ma Shemu shipi yaha yyee pkuu, u a
Arifasadi si. Zanbwoh'a toro yyee shuunni ka lire si mpyi. 11 Arifasadi zipi
kantugo, Shemu a yyee nkwuu kaykuro ta sahanki. Cyire funnke e u a pyiibii
piibere ta.

12 Ma Arifasadi shini yaha yyee benjaaga na ke nd kankuro, u a Shelaki si.
13 Shelaki zini kantugo, Arifasadi a nur'a yyee gkwuu sicysere nd yyee taanre
ta sahanki. Cyire funyke e u a pylibii piibere ta.

14 Ma Shelaki shipi yaha yyee benjaaga na ke, u a Eberi si. 15 Eberi zipi
kantugo Shelaki a yyee nkwuu sicysere na yyee taanre pyi sahanki. Cyire
funyke e u a pylibii piibere ta.

16 Ma Eberi shipi yaha yyee benjaaga nd ke nd sicyeere, u a Pelegi si. 17 Pelegi
zini kantugo na, Eberi a yyee pkwuu sicyeere na yyee bepjaaga na ke pyi
sahanki. Cyire funnke e u a pyiibii piibere ta.

18 Ma Pelegi shigi yaha yyee bepjaaga na Ke, u a Erehu si. 19 Erehu zini
kantugo Pelegi a yyee nkwuu shuunni nd baaricyeere pyi sahanki. Cyire funnke
e u a pylibii piibere ta.

20 Ma Erehu shini yaha yyee bepjaaga nd ke nd shuunni, u a Serugi si.
21 Serugi zini kantugo, Erehu a yyee pkwuu shuunni nd baashuunni pyi
sahanki. Cyire funnke e u a pyiibii piibere ta.

22 Ma Serugi shini yaha yyee bepjaaga nd ke, u a Nakwori si. 23 Nakwori zini
kantugo, Serugi a yyee npkwuu shuunni pyi sahayki. Cyire funnke e u a pyiibii
piibere ta.

24 Ma Nakwori shipi yaha yyee bepjaaga na baaricyeere u a Teraka si.
25 Teraka zini kantugo, Nakwori a yyee nkuu né yyee ke na baaricyecre pyi.
Cyire funpke e u a pyiibii piibere ta.

26 Ma Teraka shipi yaha yyee beetaanre nd ke, u @ Burama nd Nakwori na
Aran si.

Teraka nd Burama kani

27 Teraka u tuluge ku nye nke. U @ Burama nd Nakwori nd Aran si, ka Aran
si Loti si. 28 Aran a kwli ma tufooni yaha nyii na. U mpyi a si Kalide Kini i,
wani u mu a kw(, Uri kanhe e. 29 Burama nd Nakwori, ka pire si cyee léne.
Burama cworni mege mpyi Sarayi, Nakwori wuni mege si mpyi Milika, uru na
mpyi Aran pworo. U pworoni wabere mege na mpyi Yisika. 30 Sarayi na mpyi
cijirine, lire e ur'a pyi pya baa.

31 Nye ka Teraka si Burama, nd Loti, nd Burama cwopji, Sarayi lw$ a fworo
Uri kanhe e, Kalide kini i. Burama na mpyi Teraka jya, Loti si nye u pampyige,
Sarayi si nye u napworo. Ka pii yiri na nkeege za nteen *Kana Kini i. Nka pi a
no Kyaran kanhe e ke, ka pi i pkwOro wani. 32 Teraka shini canmpyaagil'a pyi
yyee nkwuu shuunni na kankuro, maa nkwii Kyaran kanhe e.

12

Kile a Burama yyere maa u pyi u a st Kana Kini i

1 Nye Kafooni Kile mpyi a jwo Burama 4: «Burama, fworo ma tupyenge e,
fworo ma kanhe e, fworo ma Kini i; kini mii si n-cyée mu na ke, ma a sa nteen
lire e.

2 Mii si mu pyi supyishi ninyahawa tu,
sijwole mu 4,

si mu mege pée,

si supyire sannte pyi ti jwa ta mu cye kurugo.
3Shin maha shin u a jwé le mu 4 ke,

mii s jwd le urufol'a.

Nka shin maha shin u a mu cumo leme pi ke,
mii si urufoo lana.

Mii sijwo le nigke supyishini pun'a,

mu cye kurugo.»

4-5 Ka Burama si nkare ba Kafooni a yi jwo u 4 me. U yyahafooni jyani Loti
mu a kare na u e. Burama a yiri Kyaran Kini i ma u shiyi ta yyee beetaanre
nd ke na kankuro, maa u cwori Sarayi na Loti nd pi cyeyaayi puni lwj, na pi
béarapyiibii puni, nd yaaga maha yaaga pi a ta Kyaran kini i ke, maa fwor'a
kare na y'e *Kana Kini i.

6 Pi a no Kana Kini i ke, maa nkare fo Sikemu kanhe e, fo Mori cibwohe cyage
e. Lire teni i, Kana shiinbii na mpyi kini i. 7 Ka Kafooni si uye cyée Burama na,
maayijwo u a: «Mii sinde Kini kan mu tulug'ad.» Ka Burama si sdraya tawwugo
yaa wani Kafooni 4, nge u a uye cyée u na ke. 8 Maa yiri kuru cyage e ma kare
nanyi woge e, Beteli cannafyinmpe e. Maa vaanra baya kworo Beteli kanhe na
Ayiwoge shwshori i. Beteli a pyi canyjacwumpe e, Ayi si nye cannafyinmpe e. Ka
uunur'asdraya tawwigo yaa wani Kafoopi Kile 4, maa u mege pée. 9 Maa yiri
kuru cyage e ma kare yyaha na, na nten na wa Negevi siwage kanmpanyke na.

Burama a kare Misira Kini i . o L
10 Nye lire teni i, katibwoh'a cwo kini na. Ka Burama si nkare *Misira Kini i,

si sa teenle pyi wani, naha na ye katege mpyi a pée Kini i sél'e. 11 Pi nipjyiibii
Misira e, ka Burama si jwo u cwori Sarayi a: «Mii @ cé na mu lem'a nwo sél'e.
12 Misira shiinbii k4 mu nya, pi si n-jwo na mii cwoni u nye mu, si mii bo, si
mu yaha nyii na. 13 Lire e, mii na mu ndare, wuu aha no wani, maa jwo na mu
na nye mii coon, ba pi si mpyi si mii cumo leme nwo mu kurugo, pi aha bu nkws
na bo me.»

14Burama nd u cwor'a no Misira e ke, ka Misira shiinbii sili nya na u cwopi
lem'a nwo sél'e. 15 Misira saanyi, Faron fyénwohoshiinbii mu a u nya, maa u
kyaajwo u a ke, ka piiulwb akare Faron bage e. 16 Lire e, ka Faron si Burama™
cumo leme nwo Sarayi kurugo, maa mpaa nd sikyaa, na niiyi, na dufaanya, na
bilinambaa, na bilicyee, na dufanncyee na nwohonya mu kan u 4.

17Nka Kafooni Kile a pa yampime wa Faron nd u pyenge shiinbii na, Burama
cwoni Sarayi kurugo. 18 Faron a li nya amuni ke, ka u u Burama yyere, maa
yijwo u &: «Naha mu a pyi mii na ame ye? Naha na mu nye a séeni jwo mii 4
na mu cworni wima ye? 19 Naha na mu a mii pyi na mu coonni wi ye, maa mii
yaha mii a ulwd a pyi na cwo ye? Ma cworni we, ulwd a yiri naha!»

20 Maa u shiinbii pyi na pi Burama nd u cwopi yige Misira Kini i, pi nd pi
cyeyaayi puni.

13

Pyinkanni na Loti nd Burama a téen téen piye piye ke

1Ka Burama si yiri *Misira Kkini i maa nta a kare Negevi siwage e nd u cwopi
nd u cyeyaayi puni i. Loti mu mpyi nd u e. 2 Yatoore nd wyérefyinni nd seenyi
mpyi a pyaha Burama 4&. 3 Lire kantugo, ka u u yiri Negevi siwage e na ntén na
nkeege fo Beteli kanmpannke na, fo cyage e u mpyi a fyanha a u vaannke bayi
kworo ke, Beteli na Ayi kanyi shwohol'e. 4 Cyage e u mpyi a fyanha a *sdrayi
tawwlge yaa ke, u a no wani ke, maa Kafoopi Kile mege pée.

5 Loti u mpyi na Burama e ke, u yatoore na u pyenge shiinbii mpyi a nyaha
mu. 6Lire na, tateeng'a cyére pi mu shuunni i, naha na ye pi cyeyaayi mpyi a
nyaha sel'e, pi mu shuunni mpyi na si n-ja n-kwu cyage nigkin i me. 7 Ma béra
lire na, *Kana shiinbii na Perezi shiinbii mu na mpyi kuru cyage e. Canyka,
ka yogo si mpa yiri Burama yatonahabii nd Loti wuubii shwohol'e, tateenge
kurugo.

8 Burama a lire nya ke, ka u u jwo Loti &: «Maye sanna yaha, Loti, wuu aha
yogo yaha ku yiri mii nd mu shwohol'e me, lire nye me mii yatonahabii nd mu
wuubii shwohol'e me, paha na ye wuu na nye cinmpyii. 2 Kin'a pée. Nke puni
nye tatéenge ma? Ta wd wuu u nteen teen wuu mege cyeyi i. Kampyi kameni
kanmpanpke k'a mu tdan, ta si wani, mii si raa si kanine woge na. Kanine
kanmpannke si ka nta kuru k'a tdan mu 4, ta si wani, mii si raa si kameni woge
na.»

10 Ka Loti si nuyke yirig'a Zhuruden bafage wii, lwohe mpyi a nyaha kuru
cyage e. Lire téni i Kafooni mpyi na saha nkwd a Sodomu kanhe nd Gomori
kanhe jya me, kuru cyage leme mpyi a nwo fo ma sa no Zowari kdnhe na. K'a
pyi mu a jwo Kafooni cikooge nisinanke ki, mu a jwo Misira Kini li. 11 Loti a
kuru nya ke, ka u u Zhuruden bafage puni lw$ a pyi u wogo, maa ykar'a sa
ntéen kuru cyage e Beteli canyafyinmpe e. Lire pyinkanni na, Burama na Loti
a téen teen piye piye. 12 Ka Burama si nteen Kana kini i. Ka Loti si nkar'a sa
ntéen kuru bafage kanyi ya shwohol'e, maa u vaannke bayi kworo kworo fo ma
sa no Sodomu kanhe byanhampe e, 13 Sodomu kanhe shiinbii mpyi shinmpii.
Pi mpyi na kapegigii ninyahagii pyi Kafooyi yyahe taan.

141.oti n4 Burama teennkwooni kantugo piye, ka Kafoopi Kile si jwo Burama
a: «Burama, ma nyligii yirige ninyini na, cyage e mu nye ke, téen wani ma a wii
suumokulo nd worokulo yyére, cannafyinme nd canynacwumo yyére. 15 Mu nyii
wa kini ndemu na ke, mii si lire kan mu né ma tulug'a teekwOmbaa. 16 Mii si
mu tuluge nyaha ba nipke nticenyi nye me. Kampyi supya si n-ja nigke nticenyi

* 12:16 Faron: kuru mege na mpyi péene mege nkemu ku mpyi na leni Misira kini saanbii puni na ke

tdro, nye, supya mu si n-ja mu tuluge supyire tdro. 17 Yiri ma a kini naare, ma a li
toonmpe na li péempe wii, naha na ye mu 4 mii si li kan.»

18 Ka Burama si vaannyi bayi kdongo, ma a sa nteen Mamire cibwoyi cyage e,
kuru cyage na nye Eburon taan. Ka uunur'asaraya tawwigo yaa wani Kafoori
mege na.

14

Burama a saanbii pii tun maa Loti shwo pi na

1 Nye lire téni i, Amurafeli & pyi Shiniyari kini saanyi, ka Ariyoki si mpyi
Elasari kanhe saanni, ka Kidolameri si mpyi Elami Kini saanni, ka Tideli si
mpyi Golimi kuligii saanyi, 2 pire saanbii shiin sicyeseren'a wwd maa sa saanli
kapkuro tun. Pire saanbii meyi yi nye pje: Sodomu saanyi Bera, nd Gomori
saanyi Birisa, nd Adima saanyi Shineyabi, na Zeboyimi saanni Shemeberi, na
Bela kanhe saanngji, Bela mege ku nye Zowari nipjaa ke.

3-4 Kuru kashige nupke ku mpyi: yyee ke nd shuunni funy'i, saanpyi
Kedolameri na mpyi pire saanbii kagkuruni nugo na. Nka yyeeni ke na taanre
wuuni i, pi @ nugo kyan u na, maa piye ta Sidimi bafage e. (Suumpe Lwohe
Nyii Yaaga Baa Woge ku nye kuru cyage e ninjaa.)

5Lir'a pyi ke, yyeeni ke nd sicyeere wuuni i, ka Kedolameri na u saanpeebii
si yiri, maa si ta Arafayiti shiinbii na, lir'a pyi Asiteroti Karinayimu kanhe e,
maa si ta Zuzi shiinbii na mu, lir'a pyi Amu kanhe e, maa si ta Emi shiinbii
na mu, Shave Kiriyatamu kanhe e. ¢ Maa si ta Kwori shiinbii na mu, pi nanyi
shwohol'e, na pi maha yire nanyi pyi Seyiri; maa pi kor'a sa no fo *Eli Paran
taan, siwage nkére na. 7 Lire kantugo, ka pii méhana a kare Enimishipati kanhe
e, pi maha kuru pyi Kadeshi mu, maa Amaleki shiinbii tun mu, maa si ta pi
kuligii puni na, nd Amori shiinbii, pire mpyi a téen Kyazazon Tamari kanhe e.

8 Nye Sodomu saanyi, nd Gomori saanni, nd Adima saanyi, nd Zeboyimu
saanni, na Bela kanhe wuni nd pi maha kuru kanhe pyi Zowari ke; pire
saanbil'a bégel'a pa yyére kashige mee na, Sidimi bafage e, ® maa jwo na pire
si Elami saanyi Kedolameri, na Goyimi saanyi Tideli, nd Shiniyari saanyi
Amurafeli, na Elasari saanyi Ariyoki tun. Ka pire saanbii sicyeereyi, na pire
saanbii kaykuruni si ntuyi taha piye na kashige e.

10 Nye Sidimi bafage mpyi a ni mdna lwohe kacyewyiyi na. Ma pi yaha
kashige na, ka Sodomu saanni na Gomori wupi si fé, maa ntig'a nwoho yire
kacyewyiyi i, ka pi sanmpii si fé a kare panyi nuy'i. 11 Teni i Kedolameri né
u fyenwohoshiinbil'a ja pi na ke, ka pii Sodomu na Gomori shiinbii nafuuni na
pinwolyini puni kul'a kare.

12 Burama yyahawuni jyani, Loti u mpyi a teen Sodomu kanhe e ke, ka pi i
uru na u cyeyaayi puni kul'a kare piye cye e mu. 13 Ka naygi wa si fé a shwo
kashige na, maa sa yire yyaha jwo Burama 4. (Burama mpyi *Eburu shini
nani wa.) Lir'a u ta u a teen Mamire cire cyage e. Mamire a pyi Amori u tuluge
shinni wa. Esikoli na Aneri mpyi u sinee. Pire mpii nd4 Mamire mpyi Burama
wwonee. 14Ténii Burama a logo na u cinmpworo1)i Loti na nye cye e ke,kauuu
nambaabii pli nkwuu taanre na ke na baataanre bégele kashige mee na, mpii pi
a siu yabilini pyenge e ke. Ka pii pire saanbii fye toro fo Dan kuluni i. 15Ka u
u u kashikwoonbii tda kuruyo kuruyo, maa pire saanbii tun numpilag'e, maa
si ta pi na, maa pi kdr'a sa no Kwoba kanhe na, kuru kanhe na nye Damasi
suumo kulo kdnmpanypke na. 16 Maa mpa nd pire saanbii nafuuni nigkuuniind
u cinmpworon)i Loti nd u cyeyaayi puni nd cyeebii na supyire puni pi mpyia c
a kare ke.

Melikisedeki a jwo le Burama d

17Nye Burama a kar'a sa Kedolameri na u saanpeebii tin maa si ta pi na ke,
u nimpayi ka Sodomu saanyi si fwor'a u nuno bé Shava bafage e. Pi mpyi a
kuru pke mege le Saanrni Bafage.

18 Nye ka Salemu saanni Melikisedeki si mpa nd bwluru né *erezen sinm'e
Burama 4, uru nge si na mpyi Kile ninyi wuyi sdragawwuni wa. 19Ka u u jwoé
le Burama &, maa jwo
«Kile ninyi wuyi
N uru u nye ninyini na ninke yaafooni ke,
uru u jwo le mu 4, Burama.
20Kile ninyi wuni u keée,

Igemu U a mu zampeenbii le mu cye e ke.»

Ka Burama si u cyeyaayi puni yahani wwi ma kan Melikisedeki a.

211ire kantugo, ka Sodomu saanyi si jwo Burama &: «Nye na shiinbii kan na
4, ma a npkwoOro nd na nafuuyi i.» 22 Ka Burama si u pyi: «Mii si n-kda Kafoopi
Kile na, Kile nipnyi wupi, ninyini nd nigke yaafoonj, 23 na mii si yafyin shwo mu
na me, ali diizi mee, lire nye me tanhara meere, naha na ye ma ha bu npkwd njwo
na mu a mii Burama pyi yaarafoo me. 24 Mii si yafyin shwo mu na me, mii
nye a jwo nanjiibil'a njyingi ngemu lyl wani, na mpii pi a kare na mii i kashige
takwonge e ke, Aneri, na Esikoli, nd Mamire, pire mpii koni si pi nazhanrni Iw?.

15

Kile a tunmbyaara™ le nd Burama e

I'Nye neyii karigii puni kantugo na, ka Kafoopi Kile si uye cyée Burama na,
maa jwo u a: «Burama, ma ha vya me, mii u nye mu sancwonsigini, mii si
kacenpii ninyahagii pyi mu 4.» 2-3Ka Burama si u pyi: «Kafoon)i, mii Kileyi, pya
nye mii & me. Naha mu si n-sii n-ja n-kan mii 4, nkemu ku si n-ja 1a nwo mii na
ye? Mu nye a tulugo kan mii & me. Mii bilinayi, Eliyezeri, u a si mii pyenge e, na
u tun'a yiri Damasi i ke, uru u si n-pyi mii koolyini.» 4 Ka Kafoopi si Burama
pyi: «Uru njge ba u si n-pyi mu koolyini me, mu yabiliyi si pyani ngemu si ke,
uru u si mu kooge lyi.»

5 Lire kantugo, ka Kile si Burama yige ntaani na, maa yi jwo u &: «Burama,
ma nunke yirige ma a worigii tsro kampyi mu sin-ja, naha na ye mu tuluge mu si
nyaha amuni.» 6 Nye ka Burama si dd Kafoori Kile pwomugure na, ka Kafooni
Kile sijwo na u a tii u daniyani cye kurugo.

7Lire kantugo ka Kafooni si jwo u & sahanki: «Mii u nye Kafoonji, yge u a mu
yige Uri kanhe e, Kalide kini i, maa nde kini kan mu 4 ke.» 8 Ka Burama si u
pyi: «Kafooni, mii Kileni, naha ku si li cyée mii na, si mii pyi mii u da li na,
na nde Kini si n-pa n-pyi mii wuu ye?» 9Ka u ujwo u &: «Yyee taanre nlicwo,
nd yyee taanre sikacwo, na yyee taanre mpapoo ¢, na kuumpaan ninkin na
mpdanmporogo ninjaaga ninkin.» 10 Ka Burama si yire yaayi puni cli maa yi
puni ninkin ninkinyi tda ninke e, maa yi kwonyi yaha yaha yiye sicama na.
Sancyeenre ti ke, u nye a tire kwon kwon me. 11 Sancyeenre ti maha tiye npwo
caanakyaare e ke, ka tire si wa na ntire yatoore nimbonte kurugo, ka Burama
si wa na ti kdre.

12Nye cannanyiin'a pa a nkeege tacwuge e ke, ka Burama si pén'a cinnu. Ka
numpini si u mahana ka u u fyd sel'e. 13 Ka Kafooni si jwo u &: «Burama, li cé na
cannka, mu tuluge si n-kare Kini laber'e si sa mpyi nampwuun. Pi si n-pyi bilii
lire Kini i, pi si kanha fo si no yyee nkwuu sicyeere (400) na. 14 Nka Kkini li si pile
tire bilere e ke, lire Kini si n-kyaala mii cye e, lire kantugo, mu tuluge si n-yiri

* 15: TUNMBYEERE na nye mu a jwo Kaaga, ti maha ja a pyi kanyi shuunni, lire nye me cevee shuunni
shwohol'e;

lire Kini i nd nafuubwohe e. 15 Mu wi ke, mu si n-kwi yyeninke e. Mu si lysge
lage kwyd si nta nkwil. 16 Mu tuluge bage sicyscre woge, ku si niru n-pa naha,
naha na ye Kini supyire ti nye Amori shiinbii ke, pi kapegigii ka no tegeni na,
mii si pi kdro.»

17 Nye canna nyiin'a cwo ma numpini léne téeni ndemu i ke, ka Kile si
nankyanhii pyi cyi i nagguruge yige marii ni na ntuuli yatoore kyaare nintdare
na tiye shwohol'e. 18 Kuru cannke yabilini i, ka Kafooni si tunmbyaara le na
Burama e, maa yi jwo u a: «Mii si nde Kkini kan mu tulug'a, ma lw *Misira
banina, ma kare babwohe na, nd pi maha kuru pyi Efirati. 19 Keni shiinbii né
Kenizi shiinbii, nda Kadimoni shiinbii, 20 nd Kyeti shiinbii, nd Perezi shiinbii,
nd Arafayi shiinbii, 21 nd Amori shiinbii, nd *Kana shiinbii, nd Girigashi
shiinbii, nd Zhebusi shiinbii, pi a teen kuru cyage e.»

16

Sumayila zini kani

1-3 Nye Burama a no yyee ke na *Kana kini i, ma u cwoni Sarayi ta u saha
pkwd a pya si u & me. Nye bilicwoni wa na mpyi Sarayi 4, u mege mpyi Agari,
*Misira shin u mpyi u wi. Ka Sarayi si jwo Burama a: «wii, Kafooni Kile a
mii py1 Cl]lI‘lI]i: Maye sanni yaha, ma a wwd nd mii baarapyini i, li si n-ja n-ta
uru si pya si mii 4.» Ka u u nee Sarayi j jwumpe na. Nye Sarayl au baarapy1r)1
Misira shinni Iw? lire pyinkanni na, ma kan u pooni Burama 4, u pyi u cwo.
4Ka Burama si wwd na Agari e, ka u u yyére. Téniiu ali ta na ur'a yyére ke,
ka uuwa na yyejyeere pyina u kafencwoni i.

> Sarayi a lire nya ke, ka u u yi jwo Burama &: «Nde Agari a pyi mii na nume
ke, lir'a fworo mui. Mii a na bilicwonikanmu a. Uauyenyauayyére ke, kau
yyahe sijyeé mii woge e. Nye Kafooyi Kile u wuu ldha wuye na!» 6 Ka Burama
si Sarayi pyi: «Mu bilicworni na nye mu yahare e, nde 1'a tdan mu 4 ke, lire mu
si n-pyi u na.» Yir'a jwo ke, ka Sarayi si kyaayi shini puni tege Agari nuy'i, fo
ka u u fé a fworo pyenge e ma kare tatoonge e.

7Ka Kafoopi Kile Melekeni si Agari nya siwage e lubilini wa taan, uru lubilini
na nye Shuri siwage kuni taan. 8 Maa jwo Agari a: «Agari, Sarayi bilicworji, taa
mu a yiri ke, taa mu si ke?» Ka u ujwo: «Mii na fi na kafencwoni Sarayi yyaha
na.» 9 Ka Kafoopi Kile Melekeni si jwo: «Nuru ma a si ma kafencwopi yyére,
ma a sa maye kan u 4. 10 Mii si mu tuluge nyaha, fo ku si n-ja n-tdro me.
11'Wii, mu yacerewu u nys,
mu si n-si punambile,
ma a umege le Sumayila™
naha na ye Kafoori a mu navunro parage 16go.
12Uru pyani si n-pyi sige dufaanna fiige,

U si n-pyi supyire puni kashifoo,
Supyire puni mu si n-pyi u kashifoo.
U sin-ldha u cinmpyiibii na.»

13 Ka Agari si jwo: «Ei! Sée wi na nge u nys na mii paa ke, mii a uru nyala?»
Maa kuru mege le Kile na: «Kileni u nys na mii naa ke». 14 Lire kurugo, Agari
mpyi lubilini ngemu taan ke, uru meg'a le Lakyayi Jroyi (kuru mege nwohe ku
nye: «fgemu u nye nyii na ke, uru na mii naa.») Uru lubilini na nye Kadeshi
kanhe na Beredi kanhe shwohol'e.

* 16:11 Sumayila mege nwohe ku nye: «Kile & 16go»

15 Nye puru nwoho na, Agari a punambile si Burama 4. Ka u u li mege le
Sumayila. 16 Agari a Sumayila si Burama 4, ma Burama shini yaha yyee
beecyeere na baani.

17
Burama meg'a kéenn'a pyi Ibirayima.

1 Nye ma Burama shini yaha yyee beecysere nd ke néd baaricyesere, ka
Kafooni Kile si nur'a uye cyée u na, maa u pyi: «Mii u nye Kile sipi puni foo.
Ta mii nyii wogigii kanni pyi tigire cyaga baa. 2 Lire e, ma tadanna nd wuu
*tunmbyaare e, mii si mu tuluge nyaha sél'e.»

3 Burama a yire 16go ke, ka u u ninkure sin, maa nuygke sdgo maa Kile pée.
Ka Kile si nur'a jwo u & sahanki 4 «Nye wii, tunmbyaare mii a le nd mu i ke,
tire ti nye nte: mu si n-pyi supyishi ninyahawa tu. 5> Mu mege saha si n-pyi
Burama me. Ku si n-kéenne n-pyi *Ibirayima (Ibirayima mege nwohe ku nye
supyishi ninyahawa tu), naha na ye supyishi ninyahawa si n-fworo mu i. 6 Mii
si mu pyiibii nyaha sél'e. Mu pyiibii si n-pyi supyishini ninyahawa, saanlii
nipyahamii si n-fworo mu tuluyi i. 7 Tire tunmbyaare si n-kworo mii nd mu
shwohol'e, ti si n-pyi mii nd mu tuluyi shwohol'e terigii puni i mu. Ti si n-kwd
me. Lire kurugo, mii si n-pyi mu nd ma tuluyi u Kilepi. 8 *Kana kini i mu nye
ninjaa namparanteenre ke, mii si lire kan mu na ma tuluy'a. Li si n-pyi pi wuu
térigii puni i, mii si n-pyi pi Kileni.»

Kile a ptunampyire nkwanni shesnre jwo Ibirayima da

9KaKile si nur'ajwo *Ibirayima 4 sahanki: «Mu nd ma tuluyi nimpany'a yaa
yiiyakili yaha mii *tunmbyaare na, ma taanna na pilyenwoyii. 10Ndeyiia yaa
yii pyi ma yyaha tii nd tire tunmbyaare e ke, lire li nye nde: mu nd ma tuluyi
nimpany'a yaa yii a plinampyire puni kwtun. 1 Yii a yaa yii a I]kwuun lire li
si n-pyi mii nd yii tunmbyaare tafyeeni. 12-13 Punampyire pun'a yaa ti kwan
ti canzege canmpyibataanre wuuni na ma taanna na pi lyenwoyi i. Bilibii
pi & si mu pyenge e nd mpii mu a shwo ke, pire pun'a yaa pi *kwon. Lire e,
tunmbyaare tafyeerni si n-pyi yii seege na sili cyée na ti si n-pyi ninkwombaara.
14 Punambilini ndemu kd mpyi li nye a kwdn, maa uru fyéni yaha u secge na
me, ur'a yaa u kor'a laha u kini shiinbii na, naha na ye u nye a ydkili yaha mii
tunmbyaare na me.»

Kile a Ishaka zini kyaa jwo

15 Nye puru nwoho na, Kile a yi jwo *Ibirayima & sahanki: «<Ma ha ndru raa
ma cwoni Sarayi yiri sahanki Sarayi me. Nume u mege si n-kéenne n-pyi Sara™
16 Mii si jwo le u 4, si pya kan u 4 mu 4. Mii si jwé le u 4 si u pyi supyishi
ninyahawa nu. Saanlii si n-fworo u e mu.»

17Tbirayima a puru logo ke, ka u u nigkure sin maa nunke s6go, maa Kile pée.
Maa ncyaha maa jwo uye funn'i: «Supyarni u a yyee nkuu ta ke, di uru si pya ta
n-jwo ye? Sara shipi na nye yyee beecyeere nd ke, di uru si n-ja pya ta n-jwo
sahanki ye?» 18 Maa jwo Kile &: «Sumayila yaha u shi ta, ma a jwo le u 4.» 19Ka
Kile si u pyi: «Mii a 10go mu nwo na, nka mu cworji Sara si n-sii punambile si.
Ma a li mege le Ishaka. Mii si n-kworo na *tunmbyaare na na u e, na u tuluge
e. Tire tunmbyaare si n-kwd me. 20 Sumayila wi ke, nde mu a pdare u kyaa na
ke, mii silire pyi mu 4. Mii si jwo le &, si u pylibii nyaha, si u tuluge nyaha see
sel'e. U si pugufee ke nd shuunni si, mii si u pyi tulubwoho tu. 21 Nka nde li nye
mii tunmbyeere e Ke, pyayi Sara si n-si mu 4 yyeela nume cyiin Ke, tire si n-pyi
mii nd ure shwohol'e mu.»

17:15 Sara mege ku nye saanyi pworoni

Ibirayima nkwanni kani

22 Nye Kile a puru jwumpe jwo a kwd *Ibirayima & ke, ka u u yiri u taan maa
dugo ninyiyi na.

23 Nye kuru canpgke, Ibirayima a Sumayila *kwdn, bilibii pi a si u pyenge
e na mpii u a shwo ke, maa pire kwon. Punambile maha punambile li nye u
pyenge e ke, Ibirayima a pire puni kwdn, ba Kile a yi jwo u & me. 24Ibirayima
yabilin'a kwdn ma u shipi yaha yyee beecysere nd ke nd baaricyeere. 25U jyani
Sumayila a kwdn ma u shiypi yaha yyee ke nd taanre. 26 Nye lire pyinkanni na,
Ibirayima nd u jyani Sumayila a kwdn cannugo. 27 Bilinambaabii pi a si u
pyenge e na mpii u a shwo ke, u a pire puni kwsn mu.

18

Sarayi mpyi a da na uru si pya ta me

1 Ncyii karigii puni kantugo na, Kafooni Kile a uye cyée *Ibirayima na
sahanki Mamire cibwoyi taan. Pyinkanni na u a uye cyée Ibirayima na ke, lire
li nye nde. Cannka, mau ninteenyi yaha u vaannke bage nwoge na canvwuge
téni i, 2u a pau pugke yirige, maa wil'a nambaa taanre nya pi a yyere u
yyetiimpe na. Téniiu a pinya ke; kauu fé a pi ﬂUl[]O bg, maa niypkure sin pi
taan maa nupke s0go, maa pi shéere, 3maajwo pi wa ninkin a: «Mii niigufoon)i,
kampy1 mii kyal'a tdan mu 4, mii na mu pdare, mii u nye mu bilinani ke, ma ha
ntoro na pyenge taan me. 4 Yii yyere piimpandlwohe e, yii tooy1 sijye. Yiii
1o naha pke cige nwoh'i. > Mii sin-sa yalyire cya mpa nkan yii 4, ba yii si mpyi
si fanha ta si nta yii kuni Iwd me. Naha kurugo ye yii a toro yii bilinani yyére.»
Ka piijwo: «Li pyi amuni.»

6 Ka Ibirayima si fyal'a jyé Sara fye e u vaannke bage e, maa yi jwo u a:
«Ta fyda, maa mbyime yanyeyi taanre sima, maa tanteennye te.» 7U a puru
jwo ke, maa fé a kare u kacwoge na, maa u ninage sinme woge ka ct ma kan
u bdarapyini wa 4. Ka u u kuru bo, maa ku yal'a shwoho fwofwo. 8 Puru
nwoho na, ka Ibirayima si mpa na nujirintanhaga na nimpuruge e, na nukyaare
nizhwohore e, ma pa yaha nambaabii taanreyi taan, maa yyére pi taan cige
mbyimpe e, njyipi ka nkuuno si wa kan pi 4. Ka pi taanreyi si wa na lyi.

9Ka piilbirayima yibe: «Taa mu cwon)i Sara nys ke?» Ka uu pi pyi: «Unanye
naha vaannke bage e.» 10Ka pi wa ninkin si jwo: «Nakaana nye me, mii si nuiru
n-pa naha mu yyére yyeela nume cyiin. Lire si mu cwopi ta u a punambile Si.»

Sara mpyiu poopikantugo, vaannke bage e, marii puru jwumpe nuru. 11 Lire
téni i, Ibirayima na Sara mpyi a lye sée sel'e. Sara pyitaani téni mpyi a toro.
12Nye Sara a yire 16go ke, ka u u ncyaha uye fung'i. Maa jwo: «Tatange ykire mii
ninpjyenkwoni saha sin-ta nagkwuifo siza no pya nta na ye? Mii pyengefoo mu
a lye.» 13Ka Kafooni sijwo Ibirayima &: «Naha kurugo Sara a cyaha uye fung'i,
maa jwo na uru ninjyenkwoni saha si n-ja pya ta séeni na ma ye? 14 Kani ndire
li si n-ja n-waha fo si Kafooni, mii Kile ja ye? Yyeela nume cyiin, mii si n-pa
mu yyére. Lire si mu cwori Sara ta u a pya ta.» 15 Puru jwump'a jwo ke, ka
Sara fyagara wuni si yi kydala maa jwo: «Mii nye a cyaha a de!» Ka Kafooyi
Kile sijwo: «Mu a saa cyaha.»

Ibirayima a Kile ndare Sodomu kanhe zhwoni kyaa na
16 Nye lire kantugo, ka pire nambaabii taanreni si yiri na pkeege maa dugo
nanke ka na maa Sodomu kanhe kanmpannke wii. Ka *Ibirayima si pi tuugo.
17 Ka Kafooni Kile si uye yibe: «Nde mii si n-pyi Sodomu nd Gomori kanyi na
ke, td mii a yaa mii u lire woho Ibirayima na be? 18 Naha na ye nakaana nye sii
me, Ibirayima si n-pyi tulubwoho tu, kuru tuluge fanhe si n-pée. Dinye tuluyi

sannyi si jwé ta u cye kurugo. 19 Mii a u cwoonro ba u si mpyi si yi jwo u
pylibii nd u pyenge shiinbil'd mpii pi na ma u kantugo ke, na pi a Kafoori, mii
Kile kuni naare li naarenkanni na, pi a li paare ntiini na séeyni nuy'i. Lire ka
mpyi, mii a kyaa maha kyaa nwomee lwd Ibirayima a ke, mii si lire pyi u a.»
20 Lire kurugo, Kafooni a jwo Ibirayima a: «Sodomu kanhe nd Gomori kanhe
shiinbil'a lawwuge I]kemu ta ke, kur'a pée fo ma toro, pi kapeg1g11 anyaha see
sel'e. 21 Lire na, mii si n- tlge n-sa wii, I'aha nta pje pi na yu pi na ke, yire na
ntuuli yi jwupkanni na, séerina, si ncé.»

22 Ka nambaabii shuunnini sanmpii si yiri Ibirayima taan ma kare Sodomu
kanha kanmpannke na. Nka Ibirayima ninjyérer)'a kworo Kafooni yyaha taan.
23 Maa file u na maa jwo: «Mu si nee shiinceenmpii nd shiinmpiibii shi bo
sincyan la? 24Li si n-ja n-ta shiinceenmii beeshuunni né ke na nys kanhe e. Mu
si nee pire shi bo mu la? Mu si kanhe yaha wani pire mpii kurugo ma? 25 Ma
shiinceenmpii na shiinmpiibii puni shi bo sipcyan, lire nye me ma pi sarani
taanna, mii a cé na mu si n-sli nee lire shini i me. Mu u nye dinyeni supyire
puni sarafoor]l ma taanna nd pi kapyiipkil'e ke, mu si n-ja n-pyi na mu nye a
kacenni cé a wwi kapiini i ma?» 26 Ka Kafooni si u pyi: «Mii aha shiinceenmii
beeshuunnind ke ta Sodomu i, mii si kanhe puni yaha wani pire mpii kurugo.»

27 Ka Ibirayima si u pyi: «Mii kafooni, mii a cé na mii nye yafyin mu taan
me, nka mii na mu pdare ma a na yaha si jwo sahagki. 28 Li si n-ja n-ta kanhe
shiinceenmpii nye a beeshuunni né ke kwd me. Shiin kankuro sin-ja n-f6. Nye
kankuro kanna ka f6 shiin beeshuunni na keni i, pire kagkuruni kurugo mu si
kanhe puni shi bo la?» Ka u u jwo: «Mii aha beeshuunni na kankuro ta, mii si
kanhe yaha wani pire mpii kurugo.»

29 Ka Ibirayima si nur'a jwo: «Li si n-ja n-ta kanhe shiincesnmpii nye a toro
beeshuunni na me.» Ka Kafooni Kile si jwo: «Pire mpii kurugo mii si yaaga
pyi kanhe na me.»

30Ka Ibirayima si nur'a jwo: «Mii kafoon)i, ma ha lliuni yirige na taan me. Mii
si n-jwo saharnki, 'aha nta kanhe shiincesnmpii pun'a b¢ bepjaaga na ke na
de?» Ka u u jwo: «Mii aha benjaaga na ke ta wani, mii si yaaga pyi kanhe na
me.»

31Ka Ibirayima si jwo: «Mii kafoor)i, mii na mu ndare si jwo sahagki, li si n-ja
n-ta kanhe shiinceenmpii pun'a b bepjaaga na?» Ka uujwo: «Pire benjaagani
kurugo, mii si kanhe shi bo me.»

32Ka uu nur'ajwo: «Mii kafooni, ma ha luuni yirige na taan me, mii jwumpe
si n-yyére nke cyage e. Nye kanhe shiincesnmpii puni kd mpyi ke de?» Kauu
jwo: «Pire Kenyi kurugo, mii si kanhe shi bo me.»

33Kafooni Kile a jwo a kwd né Ibirayima e ke, maa yiri u taan. Ka Ibirayima
sinur'a kare u pyenge.

19

Kile a Loti shwo maa Sodomu nda Gomori shi bo

1 Nye pire *Kile melekeebii shuunnini pi a yiri *Ibirayima yyére ke, pir'a
no Sodomu i kuru canpke yakonke. Maa Loti ninteenni ta kanhe shiinbii
piyetabenke e. U a pinya ke, ka uuyir'a pi puno bé. Maa niypkure sin, maa nugke
sOgo, maa pi shéere. 2 Maa jwo: «Mii nunufeebii, mii na yii paare, yii sumbage
lepe mii, yii bilinanji, pyenge e, silwohe kan yii &, yii i yii tooyi jyé, yii i shwon
naha. Numpanna Nyesooge na, yii i ntoro nd yii kusheeni 1.» Ka Kile melekeebii
siu pyi: «dnho, wuu si n-shwdn naha cyiinri na.» 3Ka Loti si yi jwo a waha pi
4, fo pi a kar'a sa shwin u pyenge e. Maa njyi nintan shwoho, maa bwuuruyi
ninjirimbaarni wa yaa, ka piilyl

4 Mél némpwuunbii yaha Sinimbaa ka Sodomu kanhe shiinbii si mpa pyenge
yi jwo u & «Nampwuunbii pi & sumbage léne mu pysnge e yke numpilage e
ke, taa pi de? Pi yige naha, wuu u pi shwdin!» 6 Ka Loti si fwor'a pa pi fye
e cylinyi na, maa tajyige nwoge shwoho nampwuunbii na. 7 Maa jwo supyir'a:
«Mii cinmpyiibii, mii & yii ndare, yii aha kapii pyi pi na me. 8 Mii puicerii shuunni
na nye naha, pi saha nambaa ce me, mii si pire yige yii 4, nde l'a tdan yii a ke,
yii i lire pyi pi na. Yii aha yaaga Pyl mii nampwuunbu na ma de!» 9 Ka kanhe
shiin sijwo Loti a: «Mu u yir'ani de!» Ka pli si jwo: «Yii pi nge napi wii de, uru
namponiji u a nur'a kéenne na *saliyani cyére wuu na nume!» Ka piijwo Loti
a: «Mu aha mpyi mu nye a yiri wuu yyaha na nume me, nde wuu si n-pyi mu
na ke, lire si n-pi ma toro nampwuunbii wuuni na.» Pi a yire jwo ke, maa Loti
noon)'alwd wani fanhe e, maa file na pire na si pyenge nwoge kebe.

10 Lire teni i, ka Kile melekeebii mu shuunniyi si pyenge mugo, maa Loti cli
a lepe ku funpke e, maa ku shwdho. 11 Stupyire puni ti mpyi pyenge nwoge na
ke, melekeebil'a tire puni pyi fyinmii, nanjii bara nagkolyee na. Pi a pyi fyinmii
ke, ka piipyenge nwoge cya a kanha.

12 Ka Kile melekeebii mu shuunnini si jwo Loti &: «Mu nafeebii, mu
Punampyire, mu puceepyire, shin maha shin u nye mu supya ke, pi puni yige
nke kanhe e. 13 Wuu si nke kanhe shi bo, naha na ye tigire pi na ncydan ku
shiinbii na ke, tire tigir'a pée sel'e Kafoorni Kile yyahe taan. Lire e, u a wuu
tun wuu u pa ku shi bo.» 14 Nye ka Loti si fworo ma kar'a sa jwo nd u puceribii
tanambaabil'e, maa jwo pi &: «Yii fworo nke kanhe e, naha na ye Kafoori Kile
si n-pa ku shi bo!» Nka pire mpyi a li yaha bahaga na u nye.

15 Nye nyekwong'a no ke, ka Kile melekeebii si li jwo a waha Loti 4 sahanki:
«Yiri wahawaha, ma a ma cworni nd ma puceepyire mu shuunniyi ci cyege na,
ba pi si mpyi pi aha bu nkwi né kanhe e tasogoge e me.»

16 Nye Kile melekeebil'a li pya pi a nine karigii tapyige e ke, ka pii Loti cli
Cyege na, na u Cwori na u puceepyire mu shuunnini, maa fworo na pi e ma sa
yaha kanhe kantugo, naha na ye Kafooni Kile la mpyi si pi shwo kwuni na. 17 Pi
a fwor'a kwd kanhe e ke, ka Kile meleken)i wa si jwo: «Yii a fi shwomo. Yii aha
raa wii kantugo me. Yii mu si ka n-yyére nke bafage cyage k'e me. Yii a fi, yii
a sl nanyi cyage e, ba y11 si mpyi si shwo kwupi na me.» 18 Ka Loti si jwo: «Aa!
mii pugufooni, wuu si n-ja kuru cyage ta la? 19Mu a pwo wuu na, maa wuu
nunaara ta ma no fo naha, nka wuu si n-ja n-fé no nanyi cyage e me, naha na
ye ma jwo wuu no wani ke, kakyaare si n-pyi, wuu si n-kwii. 20 Kanhe ka ku
yke, kurulaage nye a toon me. Wuu si n-ja n-fé no wani, si sa nwoho, kuru kanhe
mu nye a pée me. Yii yiye sanmii yaha, yii kuni kan wuu 4, wuu sa nwoho wani
lire kanbileni na. Kanbwoho ba mo. Yii wuu yaha wuu sa wuye shwo wani.»
21KaKile mslsksm sijwo Loti &: «Nye mii sinde kani ninkin pyi mu a sahar]k1
Kanhe kyaa mu a jwo ke, mii s1 yaaga pyi ku na me. 22Yiia fyaa yii sa nwoho
wani, naha na ye nd yii nye a no wani me, kuni nye a kan mii 4 miiija a yafyin
pyime. Loti a kuru kanhe yyere nimbilere, lire e, kuru kanhe meg'a le Zowari.
(Zowari mege nwohe ku nye nimbilere.)

23 Loti téenoni Zowari kanhe e, lir'a bé na cannanyiini teéefworoni i. 24 Lire
téni i, ka Kafooni Kile si nage na ykirigini tirige Sodomu na Gomori nun'i zanpya
fiige. Kafooni yabilini u a lire pyi. 25 Maa yire kanyi puni shi to, na bafage, na
ku kanyi shiinbii puni, nd yaaga maha yaaga ku mpyi a fyin kuru pigke na ke,
yire pun'a suugo kuru nage cye kurugo.

26 Nye pi ninkaribii na, Loti cwon'a yyaha kéenn'a wii kantugo. Ka u u
pkéeny'a pyi suunkunuro supya fiige.

27 Nys kuru cannke nyesooge na, cyage e Ibirayima a jwo na Kafooni ike, ka
u u yir'a kare wani kuru tanuge e. 28 Maa nupke yirig'a wii Sodomu né Gomori
kanyi na kuru bafage kanmpangke puni i. Maa nangurugo nya ku u yiri nigke
na, mu a jwo maan nargurugo.

29 Cannke Kile mpyi na kuru bafage kanyi stiuge ke, u funyk'a cwo Ibirayima
na, maa Loti shwo nage na. Lire pyinkanni na, kanyi na Loti mpyi a teen ke,
nag'a yire puni shi to.

Loti na u pworibii shuunnini kani

30 Nye Loti nye a nen'a kworo Zowari kanhe e me, maa nkar'a sa ntéen nanke
kanmpannke na, pnaha na ye u mpyi na fyage. U nd u pworibii mu shuunniy'a
sa nteen panke wyige K'e.

31 Cannka, Loti pworoni nipjyéy'a jwo nimbilen'a: «Wuu tuy'a lye, nd mu si
nye naha ngemu u si wuu lépe nambaga na, ba li nye cyeyi puni i me. 32 Wuu

*erezen sinme kan u bya, ba u funr]ke si mpyi si wurugo me. Lire ka mpyi, wuu
u Wwd nd u e, ba wuu si mpyi si pyli ta wuu tugi tuluge ka mpini me.» 33 Kuru
canpke numpilage e, ka piisinmpe kan pi tuy'a. P'a u cyan ke, ka pworofooyi
ninjyéni si sa sinni nd u e. Nka tufoorni nye a u téesinnini na u téeyirini ce me.
34 Nyeg'a mugo ke, ka mucwofooni si coonfooni pyi: «Pilaga mii a sinni nd wuu
tunii. Ninjaa numpilage e, wuu sinmpe pa kan u 4, u aha bya a wurugo, mu si
n-sa sinni nd u e, ba mu mu si mpyi si pyani wa ta, wuu tuni tuluge ka mpini
me. 35 Kuru canpke numpilage e, ka pi i sinme kan tufoon'a sahanki, kauu
bya fo ma wurugo. Ka pworofoorni nimbileni si sinni nd u e. Tufooni nye a u
téesinnini N u téeyirini ce mu me.

36 Nye amuni Loti pworibii mu shuunniy'a lahigii lws u 4. 37 Ka pworofoori
ninjyernisisi punambile na, maa umege le Mwabi. (Mwabimege pWahe kunye:
«Tufoor)'a laa tége u na.») Uru u nye Mwabi shiyi tulyage fo ma pa no ninjaa
na. 38 Ka coonfooni si si plinambile na mu, maa u mege le Beni Ami*. Uru u nye
Amoni shiyi tulyage fo ma pa no nipjaa na.

20

Abimeleki a Ibirayima cwoni Sara kwan a lws st mpyi u cwo

I Nye ka *Ibirayima si yiri u tateenpjyege e, ma sa ntéen Negevi siwage yyére,
Kadeshi kanhe na Shuri kuluni shwohol'e. Puru nwoho na, u a teenle pyi Gerari
imu.

2Nye u a no wani ke, maa yi jwo supyir'd na Sara na nye uru coon. Canyka,
ka Gerari saanyi Abimeleki si Sara nya maa u lwé si mpyi u cwo. 3 Numpilage
Kk'e, ka Kile si uye cyée Abimeleki né njooge k'e, maa yi jwo u a: «Abimeleki, mu
si n-kw, ceeni mu a lwd ke, no na nye u a.»

4 Nye lir'a ta Abimeleki saha nkwd a wwo na Sara e me. Ka u ujwo Kile &
nooge e: «Kafoor)i, mu si nee mii nd na tuluge shi bo mali ta wuu nye a kapii pyi
ma? > Nani yab1111]1 ba u & mii pyi na uru coon wi ma? Ka ceeni mu si jwo na
uru yyahafoo wi ma? Mii a nde kani pyi na funvyinge e, mii nye a kapii pyi
ma de!» 6Ka Kile siyi jwo Abimeleki 4 kuru nooge ninkingii: «Mii a cé namu a
nde kani pyi nd funvyinge e, na mu nye a kapii pyi me, lire na mii nye a nen'a
mu yaha mu u ww3 na ceeni i, si nkwd kapii pyi me. 7 Nume, nayi cwoni kan u
4. Usijwo le mu & ba mu si mpyi si shwo kwuyi na me, naha na ye Kile supya
u nye u wi. Nka mu aha mpyi mu nye a u cworni kan u 4 me, li cé na mu na ma
pyenge shiinbii puni si n-kw{.»

* 19:38 Beni Ami mege nwohe ku nye: «Mii cinmpyiibii pyapi».

8 Ka Abimeleki si yiri kuru nyesooge na, maa u bilibii puni yyere, maa yi
yyahe jwo pi a. Pir'a yildgo ke, ka piifyd sel'e. 9 Ka Abimeleki si Ibirayima mu
yyere, maa u pyi: «Naha shi mu a pyi wuu na ame ye? Lire teni i ke, kapiini
ndire mii a pyi mu na, fo ma pa no mu u nke lawwuge fiige no mii na na kini
shiinbii na ye? Nde mu a sa a pyi ame ke, li nye a sii kapyii me. 10 Naha na mu
a nde pyi ye?» 11 Ka Ibirayima si jwo: «Mii mpyi na sdnrni na supya nye a sii
nde Kini i ygemu u na Kile pére me. Maa li yaha naye funy'i, na pi si mii bo
na cwori kurugo. Lire na, mii a jwo na mii coon wi. 12 Lire na li wuuni mu i,
mii coon mu wi de! Wuu na nye tu na, nka wuu nys nu na me. Mii cwo mu si u
nye u wi. 13Lire kurugo, cannke Kile a mii yige na tupyenge e ke, mii a yi jwo
Sara &: «Nde mii na ndare mu a ke, wuu aha no cyaga maha cyag'e, ma a yijwo
Supyir'd na mii na nye mu yyahafoo.»

14 Ka Abimeleki si sikyaa nd mpaa nd niiye, nd bilinambaa n4 bilicyee kan
Ibirayima 4, maa u cwopi Sara nurur)'a kan u 4. 15 Maa jwo Ibirayima a: «Mii
Kini li nde mu taan, cyage k'a mu tdan ke, sa nteen wani.» 16 Maa jwo Sara a
mu: «Mii s wyerefyinyi darashii kampwoo kan mu yyahafoon'4, lire li sili
Cyée na mu zOvyinre wu u nye nde kani i, mu shiinbii puni nyii na.»

17 Ka Ibirayima si jwo le Abimeleki 4, ka Kile si u cuuno, maa u cwoni nd u
bilicyeebii puni cuunpo, ka piija a pyii si sahanki, 18 paha na ye Kafooni Kile
mpyi a zimbaa yama yaha u pyenge shiinbii na, Ibirayima cwoyi Sara nkwon
njwoni kurugo.

21

Ishaka zini kani

1 Nye Kafooni Kile mpyi a jwumpe mpemu jwo Sara a ke, u funno mpyi
a wwod puru na me. Pyani pwomeeni u mpyi a lwd Sara a ke, u a lire funrpo.
2 Teni kyaa Kile mpyi a jwo *Ibirayima 4 ke, lir'a no ke, ka Sara si laa lw5 maa
punambile si Ibirayima ninjyenkwor)'a.

3 Nye lire puinambilini Sara a si ke, ka Ibirayima sili mege le Ishaka. 4Ishaka
zini canmpyibaataanrewuni na, ka Ibirayima si u *kwodn, ba Kile mpyi a
fyanha a yi jwo u & me. 5 Ibirayima na mpyi yyee nkuu u jyani Ishaka téesiini
i. 6 Ka Sara si jwo: «Ei! Kile & funntanga na katanra kyaa pyi mii 4 nde de!™
Shin maha shin kda li16go, urufoo funyke sin-tdan sél'e.» 7Ka Sara si nur'ajwo:
«Jofoo umpyi si nee pjwo Ibirayima & na Sara na si punambile si fo sijirini kanu
nworo ye? Nka kuru cannke ku nye ninjaa, mii & punambile si u nipjyenkwon'a.»

Ibirayima a u cwoni Agari nd u jyani Sumayila yaha

8 Nye pyan'a pa lye a noldhama jirime na ke, ka *Ibirayima sinjyi ninyahawa
shwoho maa katdan nimbwoo pyi. ° Punambilini *Misira shiinbii pworopi
Agari a si Ibirayima 4 ke, ka Sara si lire pya li i Ishaka fwdhore. 10 Maa jwo
Ibirayima &: «ge bilicworni nd u jyani kdro, naha na ye u na mii jyani Ishaka
nyeayaa piwwskooge name.» 11Purujwump'a waha Ibirayima na sél'e, paha
na ye Sumayila mu pye u pyani wa. 12 Nka Kile a jwo Ibirayima a: «Ma ha mpe
jwumpe waha maye na me. Sara ka yaaga maha yaaga cya mu a ma yyaha tii
na bilicwoni nd u jyaniike, ma alire pyi u 4. Naha na ye tuluge nwomeeni mii
a lwd mu 4 ke, Ishaka e kuru si n-fworo 13 Nka mu bilicwoni jyani wi ke, mii si
supyishini wa yige u e my, naha na ye mu jya wi.»

14 Kuru cannke numpanrna nyssooge na, Ibirayima a yiri maa yalyire kan
Agari 4, maa lwohe le bul'i ma kan u 48 mu, maa pyayi kan u 4, maa u kdro, ka
uunkar'asaapaare na mare Berisheba siwage e. 15 Lwoh'a kw3 ke, ka Agari si

* 21:6 Ishaka mege nwohe Kku nye: «katanra».

pyaniyaha tahe ka nwoh'i. 16 Maa ntéen u yyetiimpe na ma laaga ww(l meterii
lada fiige, naha na ye u la mpyi si u jyani nya takwiige e me. U a teen wani ke,
maa wa na mee suu fo na gkwuuli.

17Ka Kile si pyani meeni l6go. Ka Kile Melekeni si nteen nipyinina, maa Agari
yyere maa yijwo u a: «Agari, naha k'a pyi ye? Ma ha vya me, paha na ye Kile a
pyani meeni ldgo ma u yaha tahe pwoh'i. 18 Yiri, ma a ma jyani lw, ma a u ci
na cyeyi shuunnini i. Mii si supyishi ninyahawa yige u e.» 19 Ka Kile si Agari
nyiigii mugo, ka u u lubilini wa nya maa kuru Iwohe ka kwé a le u buluniima
pa nkan pyan'a, u a bya.

20-21Ka Kile si pyani nwoho t0, ka u u mpa lye maa nteen Paran siwage e, maa
mpa mpyi luuzu nincenye na sintaage e. Ka u nuni si u pyi u a Misira Kini
shiinbii pworoni wa lepe.

Ibirayima na Gerari saanni Abimeleki kaage

22 Cannka, Abimeleki a pa na u kashikwoonbii punufooni Pikoli i, si jwo na
*Ibirayima i. Maa jwo u &: «Mii & li nya na Kile nye nd mu i ma karigii puni
i. 23 Nye nume, mii la nye ma a nkéa Kile na mii 4 na mu si nee mii Abimeleki,
lire nye me mii ttluge ﬁWOho yaha, si kapii pyi wuu wa na me, na mu si raa
kaCsnI]kn kanni pyi mii na, s'a cyi pyi Kini i mu nye nampantssnre e ke, ba mii
a fyanha a cyi pyi mu & me.» 24Ka Ibirayima si jwo: «Mii si n-kéa lire na.»

25 Nka beennke Abimeleki bdarapyiibil'a shwo Ibirayima na ke, u a Abimeleki
céege lire na. 26 Ka Abimeleki si Ibirayima pyi: «Mii baarapyini u a lire pyi ke,
mii pye a u cé me, mu si nye a yi jwo mii 4 me. Nipjaa mii a yi 16go. 27 Ka
Ibirayima si mpaa na sikyaa na niiyi kan Abimeleki 4, ka pii wwoneege le piye
shwohol'e.

28 Lire nwoho na, ka Ibirayima si mpaayaali baashuunni wwii u mpaabil'e
ma yaha piye. 29 Ka Abimeleki si u yibe: «Naha na mu a mpii mpaabii
baashuunnini wwi ma yaha nkere na ye?» 30 Ka u ujwo: «Mu aha nen'a mpii
mpaabii shwo mii cye e, lire li sili cyée na mii u a gke béennke tugo.»

31 Lire e, pi a kuru cyage mege le Berisheba, naha na ye kuru cyage e
Ibirayima néa Abimeleki a kaa piy'a.t

32Teniipiakaapiy'd ma kwo ke, ka Abimeleki nd u kashikwoonbii puyufooni
Pikoli si nur'a kare Filisiti shiinbii Kini i. 33 Ka Ibirayima si tdmara cige cenme
Berisheba i, maa Teekwombaa Kafoori Kile mege pée.

34 Lire kantugo, ka u u ntéen nampanteenre e ma mo Filisiti shiinbii Kini i.

22
Kile a Ibirayima kaanmucya a wii

1 Nye ncyii karigii puni kantugo, Kile a *Ibirayima kaanmucya ma wii.
Pyinkanni na u a u kdanmucya ke, lire li nde.

Cangka Kile a u yyere: «Ibirayimal» ka u u jwo: «Yo! Mii u njge.» 2Ka Kile si
yijwo u &: «Mu jyani nigkinni, Ishaka kyaal'a tdan mu 4 ke, ta sind u e Moriya
Kini 1. Mii si panke ka cyée mu na, mu aha no wani, ma a u pyi sdraga nizégogo
kuru cyage e.»

3 Ka Ibirayima si s6l'a yiri, maa u dufaanpke ka ci, maa u bdarapyiibii pii
shuunni yyere na u jyani Ishaka. Maa kanciiyi ya jya maa yire lwd na pkeege
sarage tawwlge e, cyage kyaa Kile a jwo u 4 ke. 4 Canmpyaa taanre nara pi
a pyi. Canntanrawoge, ka Ibirayima si nupke durug'a wil'a kuru cyage nya
tatoonge e. > Maa jwo u bdarapyiibil'a: «Yii tten naha nd dufaannke e. Mii na
na pyani si n-kare nayke nuyg'i za Kile pée. Wuu aha nkwd, wuu si niru n-pa.»

T 21:31 Berisheba mege nwohe ku nye: «kdaga beenne» lire nye me: «baashuunni beenne».

6U a yire jwo ke, maa ntil'a u jyani tugo sdrage stiugo stiugo kanciiyi na, maa
nananwoo lwj, ka piiwa nanaare nankeege sincyan kuru cyage e. 7Ka Ishaka
si jwo u tup'a: «Babal!» ka Ibirayima si jwo: «Yo, na jya.» Ka Ishaka sijwo:
«Nage nye wuu &, kanciiyi mu nye wuu 4, nka mpabilini 1i si n-pyi sarage ke,
taa lire si nye ke?» 8 Ka Ibirayima si jwo: «Mpabilini li si n-pyi sdrage ke, Kile
yabilini u si yire cwoonro.» Ka pi mu shuunni si wa na pkeege.

9 Cyage Kile mpyi a cyée pi na ke, pi a no wani ke, ka Ibirayima si sarage
tawwﬁge yaa, maa kanciiyi durugo ku pun'i. U a kwd ke, maa u jyani Ishaka
cll a pwo, ma durugo ku nun'i kanciiyi na. 19 Maa nwooni ww si ntege raa u
jyani konre. Teniiu ajwo u sili taha jyafooni yacige e ke, 1 lire téenuuni i,
ka Kafoom Kile Melekeni si ntéen ninyini na maa sée: «Ibirayima! Iblraylma'»
Ka u u jwo: «Yo!» 12 Ka Kafooni Melekeni si jwo: «Ma ha ma cyege yaha ku no
pyapi na me! Ma ha yaaga pyi una me! Nume, mii a li ce, séepi na, mu na Kile
Pére, naha na ye mu nye a cyé ma ma jyani taange wuni pyi saraga ma kan mii
a me.»

13Ka Iblraylma siyyahe kssnr] a wii wii, maa mpal'a mpapoo nya,u nepkil'a
sur'a yyére tahe k'e. Ka u u sa uru mpapooyi cll a pyi sdraga nizogogo u jyani
cyaga. 14 Maa kuru cyage mege le Yawe-Jire. (Yawe-Jire mege nwoho ku
nye: «Kafooni Kile si yi yyaha cwoonro.») Lire kurugo, supyire puni maha gko
ninpjaa: «Wuu aha no Kafoopi Kile nanke nuy'i, Kafoorni Kile yabilixi si yi yyahe
cwoonre.»

15 Nye ka Kafooni Kile Melekeni si ntéen ninyini na, maa Ibirayima yyére
tozhonwogo, 16 maa yijwo u &: «Kafoon)i Kile jwumpe pu nye mpe: «Mii sin-kaa
naye mege na, nde mu a pyi ame ke, mu nye a cyé ma ma jyani taange wurpikan
sdraga mii & me, 17 lire kurugo, mii si jwo le mu 4, si mu tuluge nyaha worigii
fiige, nd suumpe lwohe nticenni fiige mu. Mu tuluge siraa jini ku zampeenbii
na. 18 Dmysm supyishini puni si raa jwoni taa mu tuluge cye kurugo, naha na
ye MU a nen'a mii pwomeeni c.»

19 Puru nwoho na, ka Ibirayima nd u jyani si nur'a kare bdarapyiibii taan. Ka
piikunilw$ a nuru na nkeege Berisheba e, Ibirayima tateenge e.

Erebeka tulyeyi

20 Nye cyire karigii puni kantugo, y'a pa jwo *Ibirayima 4. na u yyahafoopi
Nakwori cwoni Milika mu a punampyire ta. 21 Jyafooni nincyiini mege nye
Uzi, shonwuyi mege si nye Buzi, tanrawuni mege nye Kemuyeli. Kemuyeli u
a Aramu si. 22 Milika jyani sicyerewur'a pyi Kesedi, maa Kyazo taha uru na,
maa Pidilashi taha uru na, maa Yidilafi taha uru na, maa nta a Betuyeli taha
uru na. 23 Ka Betuyeli si mpa Erebeka si. Nye tire punampyire baataanrerni
Milika a si Ibirayima yyahafooni Nakwori 4. 24 Nakwori cwoyi shonwuni
mege na mpyi Ereyuma, uru mu a punampyire si. Tire punampyire ti nye nte:
Tebaki na Gakyamu na Takyashi na Maaka.

23

Sara kwuyi kani

1Sara a yyee nkuu na bepjaaga na baashuunni pyi ke, 2 maa nkwi Kiriyati
Ariba kanhe e *Kana kinii. Kuru kdnhe mege mu ku nye Eburon. Ka *Ibirayima
si mpa ntéen u cworyi buwuyi taan marii yameeni suu. 3 Maa ngkws a pa yiri u
taan, ma sa jwo nd Kyiti tuluge shiinbil'e. #Maa jwo pi &: «<Mii na nye ndmpono
naha yii yyére. Yii taare cyage ka pére na 4, si na cwoni buwuyi lwd naye
yyaha taan za nt0.» 5 Ka Kyiti shiinbii si Ibirayima pyi: 6 «Wuu nugufooni, mu
nye shinbwo wuu shwohol'e. Wuu fannyi cyaga maha cyaga k'a mu tdan ke,

sa ma cwori to wani. Wuu wa si ncyé si u kwuubii tatogke yaha mu 4, mu u
ma Ccwoli to me.»

7Ka Ibirayima si lyéele, maa Kyiti shiinbii shéere. 8 Maa yi jwo pi &: «Nye yii
aha mpyi a nee mii una cwoni to, lire e mii a yii ndare yii Zokyari jyani Efuron
ndare na 4. 9 Napgyige ku nye u 4 Makipela e, u kerege tegeni na ke, na u kuru
kan na a. Mii si ku wyéreni puni kan u 8 ma taanna nd ku Iwoore e, ba kuru
cyage si mpyi mii u kwuubii tatogke naha yii shwohol'e me.»

10 Nye ma pi yaha puru jwumpe na kanhe shiinbii piyetabenke e, Efuron
yabilini na mpyi wani na Kyiti shiinbii sanmpil'e. Ka u u Ibirayima pyi pi
puni nyii na: 11 «don, mii puyufooyi, wii, mii si nangyige kan mu 4, si kerege
kan mu 4 si ntaha. Mii si yire puni kan mu a na kanhe shiinbii puni nyii na.
Sa ma bupi to.»

12 Ka Ibirayima si lyéele kanhe shiinbii nyii na, maa u shéere. 13 Maa jwo
Efuron 4 pi puni nyii na: «Mii 8 mu nadare, maa kerege lwoore shwo si nta za na
cwopi to wani.» 14Ka Efuron sijwo Ibirayima &: 15 «Mii nugufoon)i, nke kerege
Iwoore si n-toro wyérefyinni darashii nkwuu sicyeere (400) na me. Naha shilire
si n-ja n-keege mii na mu shwohol'e ye? Sa ma cwoni to.» 16 Efuron a wyéreni
nwoge nkemujwo ke, kur'a bé Ibirayima 4, ka u uuru wyrenitoro Kyiti shiinbii

nyii na ma kan Efuron a wysrefymr]l darashii gkwuu sicyeere ma taanna na
cwohompii torompe e. 17K'a ta amuni ke, Efuron kerege ku mpyi Makipela e,
Mamire cyage canya fworompe e ke, kerege na nangyige ku mpyi kuru cyage
e ke, na cige maha cige ku nye kerege e ke, 18 yire pun'a pyi Ibirayima wuyo.
Kyiti shiinbii puni, pi mpyi kanhe shiin piye tabenke e ke, 1'a pyi pire puni nyii
na

19 Lire kantugo, ka Ibirayima si u cworni Sara to Makipela kerege nangyige e,
kuru cyage nye Mamire cyage canya fworompe e. Kuru cyage mege mu ku
nye Eburon, maa mpyi Kana Kini i. 20 Lire pyinkanni na, kerege na nagngyige ku
mpyiwani ke, yire pun'a pyi Ibirayima wuyo, k'a pyi u kwuubii tatonke. Kyiti
shiinbil'd u a ku shwo.

24

Ishaka nad Erebeka nambage

1 Nye Kafoopi Kile mpyi a jwé le *Ibirayima & u karigii puniifo u a palye
sel'e. 2 Nye cannka, Ibirayima & jwo u bdarapyiibii puni ninjyen'a, nge u mpyi
na u karigii puni cwoonre ke: «Mii & mu ndare, ma cyege le na cyiini pwoh'i*,
3 maa nkaa Kafooni Kile na, ninyini nda nigke foo, na *Kana Kkini i mii a téen ke,
na mu si nee lire Kini pliceebilini 1a Iwd nkan mii jyani Ishaka &4 u cwo me, 4 nka
mu s n-kare mii Kini i, mii cinmpyiibii yyére za ceewe cya u a.»

5 Ka bdaarapyini si u nwo shwo: «Ceeni kd mpyi u nye a nen'a taha mii fye e lire
Kini 1 me, lire sanni i ke, t4 mii a yaa mii u kare nd mu jyani i mu cinmpyiibii
yyére U sa ntéen wani na ceeyiila? 6 Ka Ibirayima si jwo: «Onho de! ma ha
zli gkare na na jyayi i wani me. 7 Kafooni Kile, ninyini foo, u a mii yige na
tupyenge e na mii Kini i ba mii si mpyi si mpa naha nde Kkini i me, uruu a jwo
nd mii i, maa nkaa na uru si nde Kini kan mii tulug'a. Uru yabilipi Kile, u siu
melekeni yaha mu yyaha na ba mu si mpyi si sa ceewe lw na tupysnge e mii
jyani mee na me. 8 Ceeni kd ncyé pana nd mu i, mii kaage tugure si n-ldha mu
na, nka mii nali caa mu 4, ma ha gkare nd na jyani i wani me!» 9 Ka baarapyini
si cyege le u nuyufooni Ibirayima cyiini nwoh'i, maa nkaa, na nde u a jwo ke,
na lire uru si n-pyi.

24:2 Teéecyiini i, kuru cyage supyire n'a mpyi na si raa nkare yaage ka na, amuni pi mpyi maha li pyi.

10U a yire jwo ke, maa nwohonyo ke cll u puygufoon)i, Ibirayima nwohonyi i,
maa u nuygufoor)i yacennyi shini puni ya lwd a kare, Mesopotami Kini i, Nakwori
kanhe na.

11U a no wani ke, ka u u nwohonyi pyi y'a sinni kanhe kantugo ncwooni la
nwo na. Lir'a bé nd cyeebii yakono nwo lukwuuni i. 12 Maa jwo: «Kafooni Kile,
mu u nye mii pugufoom Ibirayima u Kileni ke, mii na mu ndare, maana ninjaa
karigii cwoonro na 4, maa pnwo na puygufoori na. 13 Nye mii nipjyéreni u nge,
nde ncwooni taan. Kanhe shiinbii plicyaabii si n-pa a Iwohe kwore. 14 Mii aha
bu pucwoningemu pyi: «Mii @ mu pdare ma lukwoyaage féen, sibya» kauunen'a
mii nwo shwo: «Bya, si ma nwohonyi kan yi bya mu» ke, uru u pyi mu bilinapi
Ishaka cwopi, ngemu mu yabiliny'a cyée mii na ke. Lire e, mii si n-cé na mu a
nwo mii pugufooni, Ibirayima na.»

15 Ma u yaha puru jwumpe na, ka Betuyeli pwororni Erebeka si mpa néd u
lukwoyaage e fukange na, lwohe takwodge e. Betuyeli tuyi si mpyi Ibirayima
coonyi Nakwori, u nuyi si mpyi Milika. 16 Plceebile nisinana li mpyi lili. Li
mpyi a nd shi cé me. Ka u u ntige ncwooni i maa u lukwoyaage ni a fworo.
17 Ka Ibirayima bdarapyini si fyal'a file u na, maa u pyi: «Mii & mu pdare, ma
lukwoyaage tirige, si bya.» 18 Ka plucwoni si jwo: «Pa bya, Baba!» maa fyal'a
lwohe tirige, maa u kan u a bya. 19U a bya a kw3 ke, ka pucwoni si jwo: «Mii
si mu nwohonyi kan yi bya mu.» 20 Maa fyal'a lwohe kéenne yatoore yabyage
e, maa nur'a kare fwofwo ma sa kabere kwo. Amuni u a Iwoho ninyahaga kwo
a kan nwohony'a y'a bya. 21 Ka nani si yyére na wii jwumobaa, si ncé kampyi
Kafooni si n-sii nee uru kuisheeni tdan uru na.

22 Nwohony'a bya a kws ke, ka napi si munafegewe scenwu wwii uye nun'i, u
mpyia garamu baani kws, na seen kanncyinyii shuunni, cyire niypkin ninkingji
mpyi a nyaha garamu nkuu na. Maa yire kan Erebeka 4. 23 Maa u yibe: «jofoo
pworo u nye mu ye? Na pwoho, td wuu si tashwongo ta mu tuyi pyenge e be?»
24 Ka Erebeka si jwo: «Nakwori nd Milika jyani Betuyeli pworo u nys mii.»
25 Maa nur'a jwo: «Yatooro yalyire ninyahara si n-ta wani, yii tashwongo mu
si n-ta wuu yyére.»

26 Nap'a yire 16go ke, ka u u ninkure sin, maa Kafooni shéere. 27 Maa jwo: «Mii
a Kafooni Kile kée, mii nuyufoonji, Ibirayima u Kilenji, naha na ye u a kacene pyi
u na ma u nwomeefente cyée mii nugufooni na sel'e. Kafooni yabilini u a kare
nda mii i, mii nuyufooni cinmpyiibii yyére.»

28 Ka pucwoni si fé a kar'a sa yire yyahe jwo u nuy'a. 29-30 U yyahafooni wa
mege na mpyi Laban. Teni i ur'a munafegeni na kanciingkii nya u coonni cysge
na, maa u jwumpe logo naypi kAnmpannke na ke, ka u u yir'a fé a kare ncwooni
na, nayi fye e ma sa u nipjyéreni ta pnwohonyi taan. 31U a no u na ke, maa jwo:
«Yir'ajyé pyenge e. Kafoorni Kile a jwo le mu 4. Nahana mu a téen ntaani na ye?
Mii a cyage ka bégele mu na ma yatoore mee na.» 32 Ka pii yir'a kare sincyan
Laban pyenge e. Pia no ke, ka piinwohonyi tugure tirige, maa yatooro njyl kan
y'a, Wyere na nye, maa lwohe kan nani na u fyenpwohoshiinbil'a pi a pi tooyi
jyé. 33 Puru nwoho na, pi a pa né njyiipi 4, ka nanyi si jwo: «N4 mii nye a na
kapani jwo me, mii si n-lyi me. Ka Laban si jwo: «Mpe pu nye mu a ke, pu jwo
sa.»

34Ka napi sijwo: «Mii na nye Ibirayima bdarapyi. 35 Kafooni Kile a jwo le mii
nuyufoor)'d sel'e, maa u pyi yaarafoo, u a mpaa na sikyaa na niiye kan u 4, na
wyérefyin nd seen, na baarapyii, nambaa bara cyee na, na nwohonyo na dufaanya.
36 Mii punufoon)i cwori Sara ninjyenkwor)'a plunambile si u a. Lire plinambilin'a,
u a u cyeyaayi puni kan.

37 Canpka, u a jwo mii & na mii u kda uru nyii na, na Kana kini i ur'a téen ke,
na mii si ceewe lwj uru jyan'a lire Kkini i me, 38 na mii u kare uru tukanhe na,
uru shiinbii yyére si ceewe cya wani uru jyan'a. 39 Ka mii i u pyi: «Ceeni ka
mpyi u nye a nen'a pa na mii i ma de?» 40Kauujwo: «Kafoon)i Kile pwomeeni
mii a c terigii puniike, uru yabilini u si u melekeni wa le na mu i, ba mu kuni
si mpyi si ntdan, maa ceewe lw) mii tukanhe na ma kan na jyan'a me. 41 Mu
aha sha ceeni ndare mii pyenge shiinbil'a, pi mée ka ncyé si u kan mu 4, lire
téni i mu kaage tugure si n-laha mu na.»

42 Nye lire e mii a pa yyére nde ncwOoni pnwoge na, maa jwo: «Kafooni Kile,
mii nunufooniIbirayima u Kileni, kampyi mu la nye mii kisheeni si ntdan, 43lire
téni 1 ke, mii si n-yyére naha nde ncwooni nwoge na, pucwolji u si n-pa lwohe
kwo ke, mii aha bu jwo u &: «Na pwoho, si bya ma lwohe e.» 44 ka u u mii
nwo shwo: «Bya, mii si n-kwd ka kan mu pwohony'a mu» ke, uru u si n-pyi mii
nupufooni jyani cwonji, Kafooyi Kile yabilin'a ngemu cyée ke.»

45 Nye ma mii yaha puru jwumpe na, ka Erebeka si no na u lukwoyaage e,
fukange na, maa ntig'a lwohe ka kw6 ncwooni i. Ka mii u u pyi: «Na pwoho,
si bya.» 46 Ka u u ntil'a lwohe tirige na mii u bya, maa jwo na uru si ka yige
pkan pWahapy a. Nye ka mii i bya. Puru pwoho na, ka u u ka kw¢ a kan mii
nwohony'd y'a bya. 47Ka mii i u yibe: «Jofoo pworo u nye mu ye?» Ka u u
jwo: «Nakwori na Milika jyani Betuyeli pworo u nye mii.» Ka mii i fegewe le
U munaani na, maa kancinyii le u cyeyi na. 48 Lire kantugo, ka mii i ningkure
sin Kafoopi Kile yyahe taan mii nuyufooni Ibirayima u Kileyi, maa u shécre,
naha na ye uru u a kuni nincenni le mii taan, maa mii pyi mii & ceewe ta na
nuyufoori jyani mee na, u cinmpyiibii shwohol'e.

49 Kampyi yii la nye si kacenne pyi mii nyufoon)'a sili cyée na yii na nye u
cinmpyii, lire téni i, yii lire jwo na 4, yii aha nta yii mu sl n-ja lire pyi me, yii
yire jwo mu, ba mii si mpyi si na takarege cé me.»

50 Nye ka Laban nd Betuyeli si Ibirayima baarapyini nwo shwo: «Nde kan'a
fworo Kafooni e. Wuu si n-ja n-cyé me. 51 Erebeka u nge, u lwd ma a si, u
u sa mpyi mu nuyufoon)i jyani cwoni, ba Kafooyi a 1i yaa me.» 52 Ibirayima
bdarapyin'a yire 10go ke, ka u u ninkure sin maa yyahe cyigile, maa Kafooni pée.
53 Maa pucyaga yaaya wwi uye nuy'i ma kan Erebeka &, wy¢refyinwuyo, na
SeeNWUYO0 Nd vaannya, maa yacennye mu kan pucwoyi yyahawurni na u nun'a.
>4 Puru nwoho na, ka u nd u fyénwohoshiinbii si lyi maa bya, maa sinni.

Nyeg'a mugo ke, ka Ibirayima baarapyini si jwo Erebeka yyahawuyi na u
nun'd: «Yii kuni yaha, mii si ntiru na nunufooni yyére.» 55 Ka piijwo: «PUcwoyi
yaha u tére nimbilere pyi nd wuu e, canmpyaa ke fiige. Cyire ka ntoro, yii raa
sindue.» 56Kanapyisijwo: «Kafoonji a mii kuni tdan ma kw3, yii aha ntiruna clt
n-yaha me. Yii na yaha s'a gkeege na pugufooni yyére.» 57 Ka Erebeka shiinbii
sijwo: «Nye wuu plucwor)i yyere, wuu u u yibe.» 58 Ka piiu yyer'a yibe: «Mu la
nye sinkare nad nge nani i nume la?» Ka uujwo: «Mii kéege.»

59 Lire pyinkanni na, pi a pi cinmpworocworn)i Erebeka yaha a kare na Ibirayima
baarapyini nad u fyénpwohoshiinbil'e. Baarapyicwoni u mpyi a Erebeka
byé ke, uru mu a kare né pi e. 60 Ma jwo pi kuni w5 ke, pi a jwo le
Erebeka 4 maa jwo «Wuu cinmpworocworyi,

Kile u pyii ninyahanyahamii kan ma 4,

Kile u pi yaha pi ja pi zampeenbii na.» 61 Ka Erebeka nd u bdarapyicyeebii si
yir'a kar'a sa dugo nwohonyi nuy'i, maa ntaha nayi fye e.

amuni pi a kare na Erebeka e.

62Lir'a ta Ishaka & yiri Lakyayi Jroyi lubilii cyage e maa mpa nteen Negevi
siwage kanmpanyke na. 63 Cannka yakoro, Ishaka a fwor'a kar'a sa a uye naare

sige e, marii funpke caa. Uatau pfhjke yir1ge si wii ke, ka u u pwohonyi nya
yiima. 64 Ténii Erebeka nimpan'a nunke yirig'a Ishaka nya ke, ka u u ntige
nwohonke nup'i. 6> Maa jwo Ibirayima baarapyin'd: «Napi ngire u na wuu béni
ame sige e ye?» Ka uujwo: «Mii nugufoor)i Ishaka wi.» Erebeka & yire 16go ke,
ka u u u vaangke ka teg'a yyahe t0. 66 Nye ka nani si karigii toronkanni yyaha
jwo Ishaka a.

67 Nye ka Ishaka si npkar'a sa Erebeka yaha u nuyi Sara bage e, maa u pyi u
cwo, maa u kyaa tdan uy'a. Ka lire si Ishaka funyke nine u nuyi kwuygi woge

na.
25

Ibirayima canmpyaagii sannkii toronkanni.

1 Nye ncyii karigii puni kantugo, ka *Ibirayima si ceeni wabere lege, uru
mege na mpyi Ketura. 2 Punampyire u a si Ibirayima & ke, tire meyi yi nye
nje: Zimiran, na Yokishan, na Medan, nd Madiyan na Yishibaki, na Shukya.
3 Yokishan mu a punampyire shuunni si: Sheba nd Dedan. Uru u tuluyi yi nye
Ashuri shiinbii na Letushi shiinbii na Lemi shiinbii. 4 Madiyan u punampyire
timpyi Efa, nd Eferi, na Kyanoki, nd Abida, na Elida. Nye pire pun'a pyi Ketura
pylibii na u nampyire.

5 Nye Ibirayima & u kooge puni kan Ishaka & 6 Nka ma jwo u kwili ke, u a
bunye pyi cyeebii sanmpii pyiibil'a maa pi tiugo canya fworompe Kirigil'e ma
laage toon u jyayi Ishaka na.

7 Nye Ibirayima shini canmpyaagil'a pyi yyee nkuu nd beetaanre na ke na
kankuro. 8 U a lye fo ma lyege 1la kwd. Puru nwoho na, u a kwiit maa sa bara u
tulyeyi na. 9-10Ka u jyaabii mu shuunni, Ishaka na Sumayila, si u buwupi to
Makipela pangyige e. Kuru nangyige na mpyi Kyiti shiinbii kerege k'e Mamire
canya fworompe e. Kuru cyage Ibirayima mpyi a shwo Kyiti shinyi Zokyari
jyani Efuron &. Nye wani Ibirayima na u cworji Sara a to.

1 Tbirayima kwuni kantugo, Kile a jwo le u jyani Ishaka & sel'e. Ishaka mpyi
a teen Lakyayi Jroyi lubilini cyage e.

Sumayila tuluge

12*Ibirayima jyani Sumayila u tuluge ku nye nke: *Misira shiinbii pworopi
Agari, Sara bilicwor'a ngemu si Ibirayima & ke, 13 u pinampyire meyi yi nye
nje ma taanna nd pi teesiini i: punambilini nincyiini mege ku nye Nebayoti, uru
kantugo Kedarind Adibeli nd Mibisamu 14nd Mishima na Duma na Masa 1>na
Kyadadi na Tema nd Yeturi na Nafishi na Kedima 4 si.

16 Sumayila punampyire ti nye tire. Pi meyi yi nye pje ma taanna nd pi kanyi
i. Pi a pyi pugufee ke nd shuunni ma taanna na pi tatéennyi i. 17 Yyee gkuu na
bepjaaga na ke nd baashuunni Sumayila a pyi maa nkwi maa sa barau tulyeyi
na. 18 U pyiibii mpyi a téen ma lwb Kyavila kanhe na, ma kare fo Shuri woge
na, kuru cyage nye *Misira Kini nkére na, ma kare Asiri kini kanmpannke na; pi
a teen wani pi cinmpyiibii puni nkére na.

Ishaka nampii: Ezawu nd Yakuba kani

19*Thirayima jyani Ishaka tapjaani u nye nge.

Nye Ibirayima jya u mpyi Ishaka. 20 Ma Ishaka shipi yaha yyee beeshuunni
na, u a Betuyeli pworoni Erebeka lene ma pyi u cwo. Erebeka na mpyi Laban
coon. Aramu tuluge shiin pi mpyi pi pi, Mesopotami Kini i. 21 Ishaka cwopi
Erebeka na mpyi cijirine, ka u u Kafooni Kile ndare u na, ka Kile si u naarage
shwo, ka u u yyere namii laa na. 22 Yacen'a pa lye ke, ka pyiibii si wa na piye

fuuli nufooni funnke e, ka u ujwo: «Kampyi ame li nye, ta pugo saha na nye mii
u kworo shina be?» Maa nkar'a sa Kafoopi Kile yibe. 23 Ka Kafoopi Kile sijwo:
«Supyishi shuunni u nye mu funnke e,

mu aha pi si, pi si n-bé ninkin na me, pi si n-lahala.

Pimu shuunni i, wa fanha si nyaha wa wogo na.

Yyahawuni si n-pyi CoonfOOI]i biliwe.»

24 Nye Erebeka canzeg'a no, ka u u si namii. 2 Ka pyapi nincyiini si si maa
mpyi bombeewe, maa mpyi na shire e, mu a jwo shire yaaga Kapiiumegele
Ezawu. 26 Lire kantugo, ka coonfooni si si, uru nimparn'a yyahafooni nintaani
cl, ka pi i uru mege le *Yakuba™. Pire nampil'a si ma Ishaka shiyi ta yyee
beetaanre na.

27 Nye pi a pa yyaha cwo, ka Ezawu si wd na luuzoge pyi fo ma pa mpyi
Itluzupege. Nka Yakuba si wi ke, uru nunke mpyi a nine, ka uru si ntéen pysnge
e. 22Ezawu kyaa li mpyi a tdan Ishaka 4, uru cye kurugo u mpyi maha kyaare
taa na nkyaa. Nka Yakuba kyaa li mpyi a tdan Erebeka a.

29-30 Cannka, Yakuba mpyi na jahii sore, cyire yyaha mpyi a pdana. Ka
Ezawu kategewuni si yiri sige e ma pa. Maa Yakuba pyi: «Katege naha na ko
si mii bo, ma jahigii ninyegii cyli kan na a p]yl » Lire kurugo, Ezawu meg'a le
Edomu (kuru mege nwoho ku nye ku yyah'a pdana.) 31 Ka Yakuba si jwo: «Mu
aha nen'a ma lyege toonni faa mii 4 jahigii na folo, lire e mii si cyli kan mu a.»
32 Ka Ezawu si jwo: «Ei! Katege na nko si mii bo, naha lyege tdonyi si pwo mii
4 ye?» 33 Ka Yakuba si jwo: «Kaa na nyii na» ka Ezawu si nkda, maa u lyege
tdonyi faa Yakuba & jahigii na. 34 Ka Yakuba si nta a jahigii cyli nd bwuuruni
wa kan u a. Ka u u yire lyl maa bya, maa yir'a toro.

Lire pyinkanni na, Ezawu a u lyege njini faha.

26

Ishaka na Abimeleki a wwoneege le

I Nye lire kantugo, ka katege si mpa jyé lire kini i. Kuru katege né *Ibirayima
tlini woge nye a nur'a pyi ninkin me.

Ka Ishaka si yiri ma kare Filisiti shiinbii saanni Abimeleki yyére, Gerari
kanhe e. 2Ka Kafooni Kile si uye cyée Ishaka na, maa yi jwo u a: «<Ma ha nkare
*Misira kini i ma de! Kini mii si n-cyée mu na ke, maa ntéen wani. 3 Téen naha
nde Kini i. Mii si n-pyi nd mu i si jwo le mu 4, si nde kini puni kan mu na ma
tulug'a. Lire pyingkanni na, pwomeeni mii a lwd mu tuyi Ibirayima a ke, lire si
n-finno. 4 Mii si mu tuluge nyaha, ba worigil'a & nyaha me, si nke cyage puni
kan k'a. Nigke supyishini puni si jwdni ta mu tuluge cye kurugo, 5 naha na ye
Ibirayima a mii pwomeeni cQi, nde mii a jwo u & ke, lire u a pyi, u a mii tunnture
nd mii *saliyani kurigii naara.»

6 Nye ka Ishaka si nkworo Gerarii. 7Pi n'a mpyi a Ishaka yibe u cwopi kyaa
na, umpyimahajwona uru coon wi. Umpyina fydge na urukajwo uru cwopi
wi, pi si uru bo, naha na ye Erebeka leme mpyi a nwo sél'e.

8 Pi a pa mo Gerari i ke, canpka Filisiti shiinbii saanni Abimeleki a wii
ﬁnetirini i, ma IshakandaucworniErebeka nya, piib&hare sincyan mu ajwowa
na ucwo, 9ka u uIshaka yyere maa yijwo u a: «Nakaana baa, mu na nge ceeni
baharankann'a li cyée na mu cwoni wi, paha na mu a jwo mii 4 na mu coon u
nye wiye?» Ka Ishaka sijwo: «Mii avyi jwo naha na ye mii mpy1 na fyage na
yii si mii bo u kurugo.» 10Ka Abimeleki si jwo: N aha kafiile mu a pyi ame ye?
L'a kworo ncyere, mii shinni wa mpyi na si n-wwd na mu cwoni i, mu mpyi na

25:26 Yakuba mege nwoho ku niye u a nintaani c(, lire nye me u a u nagwohoro

si wuu pyi wuu lawwuugo ta.» 11 Maa li jwo a waha u shiinbii pun'a: «Shingi
ngemu ka bwdn Ishaka na, lire nye me u cwoni na ke, urufoo si n-bo.»

12 Nye ka Ishaka si nkworo Gerari i na faani pyi. Ka Kile si jwé le u 4, ka
faani si ntdan u na see sel'e. 13 Ka u cyeyaayi si wa na nyahage, fo u a pa
mpyi nafuufembwoho. 14 Yatogkurunwo shi ninyahaya na mpyi u 4, nd baarapyii
nipyahamii. Ka u pyipeenni si jye Filisiti shiinbil'e. 15 Lire e, u tuni Ibirayima
baarapyiibil'a béenne maha béenye tugo u tiini i ke, ka piiyire puni to.

16 Puru nwoho na, ka Abimeleki si jwo Ishaka &: «Ta si, maa yiri wuu taan,
naha na ye mu a fanha to wuu na. 17 Ka Ishaka si yiri kuru kanhe e, maa nkare
Gerari bafage e. Maa nteen kuru cyage e.

18 Nye beenpyi Ishaka tuni Ibirayima mpyi a tugo, ka Filisiti shiinbii si yi
to Ibirayima kwupkwooni kantugo ke, nye, Ishaka & nur'a yire beennyi pwoore
wwil. MeyiIbirayima mpyi a le yina ke, maa yire meyi ninuyile yi na sahanki.

19 Nye cannka, Ishaka bdarapyiibil'a beennke ka tugo kuru bafage e ma no
lwohe na. 20 Gerari yatoonahabil'a lire nya ke, ka pi i Ishaka wuubii tun, maa
jwo: «pke lwohe nye wuu wogo.» Ka Ishaka si kuru beennke mege le Yogo.
21 Ka Ishaka bdarapyiibii si nur'a beenyke kabere tugo, ka pi i nur'a tun kuru
kurugo. Ka Ishaka si kuru cyage mege le Mbembaani. 22 Ka pi i yiri wani,
maa sa beennke kabere tugo. Supya nye a yogo *kwodn pi na kuru kurugo me.
Ka u u kuru mege le Tafabwoho maa jwo: «Nume Kafoori Kile & wuu funnke
nine maa tafabwoho kan wuu 4, wuu si n-ja nyaha nume kuru cyage e.»

23 Puru nwoho na, ka Ishaka si yiri kuru cyage e, maa nkare Berisheba kanhe
e. 24U canpkarege numpilage e, Kafooni Kile a uye cyée u na, maa u pyi: «Mii
u nye mu tuni Ibirayima u Kileni, ma ha raa fyage me, naha na ye mii nye na
mu i. Mii si ]wo le mu 4, simu tuluge nyaha, mii baarapyini Ibirayima kurugo »
25 Ka Ishaka si sdraya tawwligo yaa kuru cyage e, maa Kafoopi Kile mege pée.
Maa u vaannke bage kworo wani, ka u baarapyiibii si beéennke ka wwi.

26 Cannka, Abimeleki na u ceevooni Ahusati na u kashikwoonbii nligufooni
Pikoli a yiri Gerariima kare Ishaka yyére. 27Ka Ishaka si pi pyi: «Naha kurugo
y11 a pa mii yyére sahanki ma li ta mii kyal a pen yii 4, yii mu s'a mii kir'a
yirige yii cyage e ye?» 28 Ka piijwo: «Wuu a li pya na Kafooni Kile nye nd mu
1, lire kurugo wuu a pa mu yyére, wuu u mpa ykaa, wuu u wwoneege le wuye
shwohol'e. 29 Mii la nye maa nkaa, na mu si kawaa pyi wuu wa na me, mu a
jwo ba wuu nye wuu nye a kapii pyi mu na me, kacenykii kanni wuu a pyi mu
na. Wuu a mu yaha a yiri wuu yyére yyeninke e. Nye nume Kafooni Kile mu a
jwo le mu 4.»

30 Ka Ishaka si lyimbwoo shwoho pi 4, ka pi i lyl maa bya. 31 Kuru cannke
numpanija nyesooge na, ka piiyiri maa wwoneege le na Ishaka e, maa nwomee
Iwd piye shwohol'e. Lire pwoho na, ka Ishaka si kuni kan pi 4, ka pi i gkare
yyeninke e.

32 Nye kuru cangke yabilini, Ishaka bdarapyiibii mpyi na beenye tiru, maa
mpa kuru béennke kyaa jwo Ishaka 4 na pir'a ku tug'a no Iwohe na. 33 Ka
Ishaka si kuru béengke mege le Sheba®. Lire kurugo, kuru kanhe meg'a pa
le Berisheba. Kuru mege ku na yiri fo nipjaa.

Ezawu a Kana kini cyeebii pii shuunni léye.
34 Ma Ezawu shini yaha yyee beeshuunni na, u a Kyiti tuluge cyeebii pii
shuunni lépe nambaga na, Beri pworoni Yuditi nd Elon pworoyi Basimati.
35 Pire cyeebii shuunnini kan'a Ishaka nd u cwoyi Erebeka lugigii yirige sel'e.

* 26:33 Sheba mege nwohe ku nye kdaga

27

Yakuba a u yyahafooni jwoni ta nanwohore cye kurugo

1Téniilyeg'a pa no Ishaka na ke, ka u nyinyaanni si li nwo ¢t na ncyerege
fo u a pa mpyi u saha nye na naa na nctiu me. Cannka, ka u u u jyani ninjyeni
Ezawu yyere, ka u u shwo: «Yo!» 2Ka Ishaka si jwo: «Najya, ku ke, mii a lyc a
kw3, nka mii nye a naye teéekwliu cé me. 3 Nye mii a mu pdare, maa ma lliuzoge
yaayi lw), sintaage na taanpyaagii, maa sa kyara cya maa ma na a. 4 Kyaare
shwdhonkannil'a tdan mii 4 ke, maa ti shwoho amuni ma kan na a gkya, ba mii
si mpyi si jwo le mu 4 si yaa nd na teekwQiuni i me.

5 Nye puru jwumpe Ishaka & jwo u jyani Ezawu a ke, Erebeka mpyi a puru
16go. Nye Ezawu a pa pkare sige e kyaare tacyag'e ke, 6 ka Erebeka si jwo u
jyani *Yakuba &: «Mii a mu turni jwumpe logo, mpemu u a jwo mu yyahafooni
Ezawu d ke. 7U a jwo u &: “Sa kyaare cya na 4, kyaare shwohonkanni 1'a tdan
mii 4 ke, maa ti shwoho amuni, ma kan na 4, lire kd mpyi, mii si jwo le mu &
Kafooni Kile yyahe taan, si nta nkwa.”»

8 Nye Yakuba, pje mii sin-jwo mu 4 ke, yire 16g'a tara, maa li pyi li jwunkanni
na. 9Sa sikyaa nipcenmii shuunni ci maa ma. Kyaare shwshopkanni 1'a tdan
mu tuy'a ke, mii si ti shwoho amuni, 19ma sa nkan u 4 u kya, u u jwé le ma 4,
ma jwo u kwi ke.»

11 Ka Yakuba si jwo u nuy'a: «Naa, mii tu)'a cé na shire na nye Ezawu na,
shire si nye mii na me. 12 Mii tuni kd bu mpa jwo u si n-bwdn mii na, u si n-cé
na Ezawu ba u nye mii me, mii si n-pyi kafiniviniwe. Lire téni i ke, ma jwo mii
u jwa ta ke, lanjaga mii si n-ta.» 13 Ka nufooni si jwo: «Lire kd bu mpyi, na jya,
Kile u kuru lananke yaha ku cwo na na. Nje mii a jwo ke, lire pyi kanna, sa
sikaabii cl a pa.»

14 Ka Yakuba si ntil'a kar'a sa pire sikyaabii shuunniyi ct a pa npkan u a.
Kyaare shwdhorkannil'a tdan u tur)'a ke, ka nufooni si ti shwoho amuni. 15> Maa
u jyani nincyiini Ezawu vaannyi nisinanyi ya lwb bage e ma le Yakuba na.
16 Maa pire sikyaabii seeyi teg'a Yakuba cyeyi nd u yacige to. 17 Bwurupyi na
kyaare nintdanre u a shwoho ke, maa yire kan Yakuba a.

18 Ka Yakuba si nkare nd y'e, u tuni yyére. Maa u yyere: «Baba.» Ka Ishaka
sijwo: «Yo! Mii jyani ngi u nye mu ye?» 19 Ka Yakuba si u tuni pnwo shwo: «Mii
u nye mu jyani nincyiini Ezawu. Nde mu mpyi a jwo mii & ke, lire mii a pyi.
Mii a mu ndare, maa yir'a teen, maa na kyaare ta kya, maa jwo le na 4.» 20Ka
Ishaka sijwo u jyan'a: «Eil mu a kws a kyaare ta la?» Ka Yakuba si jwo: «Mu
Kafoopi Kile yabilipi u a sige tdan mii na.»

21Ka Ishaka sijwo: «Najya, file na na, si bwon ma na, si ncé kampyi see mii
jyani Ezawu u nye mu.» 22 Ka Yakuba si file u tuni na, ka u u u taala a wii,
maa jwo: «Ei! Yakuba mejwuuni li nye nde de! Nka u cyeyi nye Ezawu wuyi
fiige.» 23Ishaka mpyi a cé na Yakuba wi me, naha na ye shire mpyi u cyeyi na,
u yyahafooni Ezawu fiige. Ka u u wd na bégele si jwopile u . 24 Nka ma jwo u
jwopile u & ke, u a u yibe: «Sée wi, mu u nye mii jyani, Ezawu la?» Ka Yakuba
sijwo: «Mii wi.» 25 Ka Ishaka si jwo: «Najya, lire téni i, kyaare tirige na taan si
ta kya si nta jwoni le ma a.» Ka Yakuba si kyaare tirige u taan, ka u u ta kya.
Ka Yakuba si mpa né *erezen sinm'e, ka u u puru bya mu. 26 Maa jwo: «Najya,
file na na, maa na pur'a c(i, maa na shéere.» 27 Ka Yakuba si file u na, maau
shéere amuni. Ishaka a u vaannyi nuge ta ke, ka uu jwo le u 4, maa jwo:
«Seenina, kerege na Kafooni a jwo le? ke,

mii jyani nug'a tdan kuru kerege fiige.
28 Na jya, Kile u ninyini kamenke kan ma 4,

u u pigke nafuuyi kan ma a muy,
U u sumani na erezenni ninyahawa kan ma a.
29 Kile u ma yaha Kirigii nigo na,
supyishi ninyahawa s'a ninkure sinni mu taan.
Kile u ma yaha ma pyi ma sineebii saanwa,
mu sineebii pi a ninkure sinni mu taan.
Shin maha shin u @ mu cumo leme pi ke,
Kile u urufoo lana.
Shin maha shin si u @ mu cumo leme nwo ke,
Kile u jwd le urufol'a.»

30Nye teniilshaka 4 kwdjwoni ndeni na Yakuba 4, Yakuba mu s'a yiri u taan
ma kws ke, ka lire si bé nd Ezawu e, u a yiri sige e mu. 31 Ka uru mu si kyaare
ta shwoho a tirige tufooni Ishaka taan. Maa jwo tufoor)'a: «Baba, yiri maa ma
jyani kyaare nizhwohore ta kya maa jwo le u 4.» 32 Ka tufooni si jwo: «Jofoo u
nye mu ye?» Ka uujwo: «Mii u nye mu jyani nincyiini Ezawu.»

33Teni i Ezawu a yire jwo ke, ka Ishaka si fya fo na ncyéenni sel'e. Maa jwo:
«Jofoo siu a kyaare bo a shwoh'a pa nkan mii 4, ma mu ta mu saha mpa ma ye?
EN& a pa na kyaare e naha, ka mii i ta kya maa jwo le u 4, u mu si uru jwoni

d.»
34 Nye Ezawu a puru l6go u tuni nwo na ke, ka u Illuni si yiri, ka u u nkydaala

fanha na, maa tufoori pdare: «Baba, jwoOni wa le mii 4 mu ke!» 35 Ka Ishaka si
jwo: «Mu coonyi u a fini maa wwl mu nwoh'i, maa mu jwoni nanwohoro de!»
36 Ka Ezawu sijwo: «Eil Mege k'ale una Yakuba®, kur'a u cii ke, lire kurugo u
a mii napwohoro tooyi shuunni ke? U a mii lyege tdonni shwo a ta, nume maa
nur'a mii jwoyi ndgkaaga mu.» Maa nur'a jwo tufoon'a: «Lire téni i ke, mu nye
a sa a jwopi wa yaha mii 4 ma?» 37 Ka Ishaka si jwo Ezawu &: «Na jya, seepi
na, mii a jwoni le u 4 na u pyi mu nugo na, maa jwoni le u 4, ba u cinmpyiibii
puni si mpyi u bilii me, maa sumar)i na erezenyi jwoyile u a. Jwoni gire mii si
nuru n-le mu & ye?» 38 Ka Ezawu si jwo: «Baba, lire téni i ke, uru jwoéni kanni u
nyemu ala? Jwéni wa le na d mu!» U a puru jwo ke, maa mee le na suu. 39 Ka
tufooni si jwo:

«Mu S1 nigke nafuuni ta me,

mu taare si n-pyi kamene baa.

40 Mu kashikwonnwooni li si raa mu pwo caa.

Mu sin-pyi ma kantugowuni biliwe,

mu siraa baare u 4 mu a jwo faapyinupee,

nka cannka, mu si tire bilere zhwuyi kebe n-laha ma yacige e

si mpyi may'a.

41 «Nye Ishaka a jwoobii mpiimu le Yakuba 4 ke, pir'a u nyipeennile Ezawu e.
L'apanocyage k'e fo Ezawu na yu uye funn'i: «Mii tuni teekwliun'a byanhara,
u aha nkw(, ka wuu u kwuge pyi a kwd, mii si na coonyi Yakuba bo.» 42Ka wa
sinkare Erebeka yyére, maa sa u jyani Ezawu funzonrnore jwo u 4. Ka Erebeka
siujyani Yakuba yyere maa yijwo u &: «wWii, mu yyahafoorni Ezawu a jwo uru
si mu bo, ba uru funyke si mpyi si pine me. 43 Lire e, nde mii si n-jwo mu 4 ke,
yire l6g'a tara, mu a yaa mu u fé a kare Kyaran Kini i, mii yyahafooni Laban
yyére. 4 Maa nteéen uru yyére ma tére pyi, ma jwo mu yyahafoorni ltiuni li teen
ke. 45 Sa nteen wani fo mu yyahawuyi ltuni kd nteen, nde mu a pyi ke, fo u
funno ka wws lire na. U funno kd mpa wwy, mii si n-ja mu nuruno n-pa naha.
Na lire ba me, mii si n-pdon yii mu shuunni i cannugo.»

Yakuba a fé Ezawu yyaha na ma kare Laban yyére, Mesopotami Kini i.

* 27:36 Yakuba mege nwoho ku nye nanwohoro

46 Nye ka Erebeka si nkar'a sa yi jwo Ishaka & na Kyiti shiinbii pworibii
Esawu a léne ke, na pire cyeebil'a uru tegele ta fo ma dinye la wwi uru na.
Maa nur'a jwo na *Yakuba mu ka uru ceeni wa lége, lire téni i ke, ur'a nyii
yige kwupi kurugo ma toro lire na.

28

1Ka Ishaka si *Yakuba yyere maa jwo le u 4, maa u pyi: «Ma ha nkwd ma
cwonilwb *Kana Kini puceepyire e ma de! 2 Ta sifo Mesopotami kini i, ma nuyi
tuni Betuyeli yyére, maa sa ma nuyi yyahafoorni Laban pworoni wa lwb a pyi
ma cwo kuru cyage e. 3 Kile Sini Punifoo u jwo le ma 4, u u pyii ninyahamii
kan ma 4, u ma pyi tulubwoho tu. 4Jwoni Kile a le *Ibirayima a ke, u u uru fiige
le mu na ma tulug'a, Kini i mu a téen namponnte e, na I'a kan Ibirayima a ke,
ba mu si mpyi si lire ta me.»

5 Lire e, Ishaka 4 Yakuba yaha a kare Mesopotami Kini i, Aramu shinni
Betuyeli jyani Laban yyére. Laban si u mpyi Yakuba nd Ezawu nuyi Erebeka
yyahafooni.

Ezawu a ceeni wabere léns nambaga na.

6 Nye Ezawu a palinya na Ishaka & jwd le *Yakuba &, maa u pyi u sa u cwoni
Iwb Mesopotami kinii ke, maalinyamunauajwoleud, maayijwouanau
aha ceewe lw) *Kana shiinbii puceepyire e me. 7 Maa li nya mu na Yakuba d u
tupi nd u nuyi nwomeeni cl, maa pkare Mesopotami Kini i ke, 8lire e Ezawu a
cé na Kana pucyaabil'a pen u tuni Ishaka a. 9U a li nya amuni ke, ka u u yir'a
kare *Ibirayima jyani Sumayila yyére, maa u pworoni wa lwb nambaga na, ma
bara u cyeebii na. Uru pucwoni mege na mpyi Makyalati, u muncworni mege
si nye Nebayoti.

Yakuba nooge

10 Nye *Yakuba 4 yiri Berisheba kanhe e na pkeege Kyaran kanhe e. 11U
nigkarin'a sa no cyage k'e, numpilag'a wws ke, ka u u shwin wani, maa
kafaage ka lw a pyi nuntahaga, maa sinni.

12U a ndo, ma katanyancyiin nya 1'a sin ninke na, fo ninyini na, ka *Kile
melekeebii siwd na duru, marii ntireli na. 13 Kafooni Kile yabilini mpyia yyere
Yakuba taan, maa yijwo u &: «Mii u nye Kafooni Kile, mu tulyage *Ibirayima
na mu tuni Ishaka u Kileni. Cyage e mu a sinni ame ke, mii si kuru cyage
kan mu nd ma tulug'a. 4 Mu tuluge si nyaha nipke nticyenni fiige. Mu si n-
pili canr]afymmpe na cannacwumpe e, si mpili suumokulo nd worokul'e. Ninke
supyishiyi punisi ]wo tamunda ma pyenge shiinbii cye kurugo. 15Ma nin gyiini
tdan maa l6go, mii sin-pyi na muima tasheyi punii, s'a mu kaanmucaa, sinuru
nd mu i nde Kini i sahanki. Mii si n-sii mu yyaha maye ninkin me, nwomee
maha pwomee mii a lwd mu & ke, mii si cyire puni finno.»

16 Puru pnwoho na, ka Yakuba sincél'ane, maa jwo: «Nakaana baa, Kafoonina
nye ke cyage e, mii si nye a mpyi a li cé me.» 17 Ka u fyagarawuyi si jwo: «pke
cyage nye fyagara cyaga de! Nume mii a cé na Kile pyenge na ninyini tajyige
ku nye naha.»

18 Nye u a yiri kuru nyesooge na ke, kafaage u mpyi a tég'a u nupke taha ke,
maa kuru yirig'a yyéene ma pyi funncwogoyaaga, maa Sinmpe pa wu ku na,
maa ku pyi Kile wogo. 19 Maa kuru cyage mege le Beteli, (kuru nwoho ku nye
Kile pyenge) ma li ta teecyiini i, kuru cyage mege na mpyi Luzi.

20-21 Ka Yakuba si nwofaaga faa Kile 4 maa jwo: «Kafoon)i Kile, mu aha nen'a
mii tege, maa mii shwo kawagigii na, nde nani i, maa yalyire na vaannyi
nindeyi kan mii 4, maa mii pyi mii a nur'a pa yyenigke e na tupysnge e, maa

mpyi mii u Kileni®, 22 lire k4 mpyi, nke kafaage mii a yyéene ame, ma pyi
funncwogoyaaga ke, kuru cyage ku si n-pyi Kile pyenge. Mii aha yaaga maha
yaage ta ke, mii si kuru yaharni ww nkan mu, Kile &.»

29

Yakuba a Leya nad Araseli léns ma pyi u cyee

1 Lire kantugo, ka *Yakuba si kuni lwb a kare cannafyinmpe Kirigii
kanmpannke na. 2 Ma u ninkarini yaha, u a sa no beennke ka na sige funnke
e. Mpakuruyo taanre na sikyaa mpyi a sinni sinni ku nwoge na. Yatoore
tabyage ku mpyi ku ki, kuru bé¢ennke nwoge mpyi maha ntuni na kafaabwoh'e.
3 Yatoore puni n'a mpyi a pa binni, pi mpyi maha kuru kafaage kuuykul'a ldha
béennke nwoge na maa ti kan t'a bya, maa nkwd maa kuru faage teg'a ku nwo to.
4Ka Yakuba si pire yatonahabii yibe: «Mii cinmpyiibii, taa yii a yiri ke?» Ka pii
u pyi: «Wuu a yiri Kyaran kanhe e.» 5Ka u u jwo: «Ta yii a Nakwori pambilini,
Laban cé be?» ka piijwo: «Jon.» 6Ka u ujwo: «U a cuuro la?» Ka piijwo:
«Jom, U a cuuro, u pworoni Araseli nimpari u nge nad mpaabil'e.»

7 Nye ka Yakuba si jwo yatonahabil'a: «Yatoore téebinini sdha no ma de! Yii
nye a ce na cannke saha a nyaha ma? Yii yatoore yaha ti i bya, lire kantugo
yii sa a ti ndha.» 8 Ka yatonahabii si jwo: «Nd yatoore puni nye a bin'a kwd me,
wuu nye na lire pyi me. T'aha bin'a kwd, wuu maha nta a kafaage laha beenyke
nwoge na, maa ti kan t'a bya.»

9 Ma Yakuba yaha u u yu nd pi e, ka Araseli si no wani nd u tunji yatoore e.
Uruumpyina tindha. 10TéniiYakuba & u yalwoni Laban pworopi Araseli nya
nd yatoore e ke, ka u u gkar'a sa kafaage laha beenpke nwoge na, maa ti kan t'a
bya. 11 Maa Araseli plir'a c maa u yal'a shécere sel'e, ka u nyani funntange si
nyilwohe pyi ku u ntiri u nyiigil'e. 12Maa jwo Araseli & na u tuyi cinmpworo u
nye ure, na uru na nye Erebeka jya. Ka Araseli si fé a kare pyenge maa sa yi
jwo u tun'a. 13 Teni i Laban a u coonyji jyani Yakuba kyaa 16go ke, kauu fé a
kare u fye e, maa sa u plir'a cli, maa u shéere, maa nkare néd u e pyenge. Kyaa
maha kyaa 1'a pyi ke, ka Yakuba si cyire puni jwo u 4. 14Laban a yire 16go ke,
ka uujwo: «Ma seeni jwo, mii nd mu na nye cinmpyii. Ka Yakuba si nkworo na
bdarani pyi Laban yyére ma no yine nigkin na.

15 Nye ka Laban si jwo u & cangka: «Mii supya u nye mu, nka lire na li wuuni
mu i, mu nye a yaa mu u a baare mii a mana me. Ma sararni jwo na 4, s'a uru
kaan ma 4.»

16 Nye lir'a ta pworii shuunni na nye Laban 4. Nipjyeni mege mpyi Leya,
nimbileni woge si nye Araseli. 17 Leya leme mpyi a nwo ma Araseli kwd me.
18 Ka Araseli kyaa si ntdan Yakuba 4. Ka u u jwo Laban &: «Mii si baaragi
pyi yyee baashuunni i mu pworoni nimbileni, Araseli kurugo.» 19 Ka Laban
si jwo: «Mii u u kan mu 4, lir'a pwdro mii u u kan waber'd. Teen naha
nd mii i.» 20 amuni Yakuba a kworo Laban yyére, maa bdarani pyi yyee
baashuunni Araseli kurugo. Ba Araseli kyal'a tdan Yakuba & sel'e me, ncyii
yyeegii baashuunnin'a pyi u 4 canmpyaa fiige.

21 Cyire yyeegil'a toro ke, ka Yakuba si jwo Laban 4: «Na cwoni kan na 4,
tén'a flnno. Mii la nye si u léne nume.» 22 Ka Laban si kuru cyage supyire puni
binni, maa katdan nimbwoo pyi.

23 Nye kuru cannke numpilage e, ka Laban si u pworoni Leya lw$ a kare
Yakuba yyére. Ka Yakuba si shwon nd u e kuru numpilage e. 24Laban mpyi a
u baarapyipucwonji wa kan Leya 4, uru mege mpyi Zilipa.

* 28:20-21 maa mpyi mii u Kileni: JWUNKANNI LABERE: lire kd mpyi, Kafoorni si n-pyi mii Kileni

25 Nysg'a pa mugo ke, ka Yakuba si li ta na Araseli ba me, gka Leya wi. Maa
jwo Laban a: «Nahamu a pyi nd miiiame ye?» Lire téniike, Araseli kurugo ba
mii a bdarayi pyi mu & ma? Naha na mu a mii nanwohoro ye?» 26 Ka Laban
Si jwo u &: «Ma taanna na wuu teenni i, coonfooyi nye na ja a kan nambage
e muncwofooni yyaha na me. 27 Cikwoonre cibilaage sannke pyi na Leya e.
K'aha nkwd, wuu si coonfooyi kan mu & mu, maa nur'a yyee baashuunniyi
wabere bdara pyi mii 4.» 28 Ka Yakuba si kuru cibilaage sannke pyi na Leya e,
ka Laban si u pworoni Araseli kan u 4. 29 Laban mpyi a u bdarapyipucwori wa
kan Araseli 4, uru mege mpyi Bila.

30 Nye ka Yakuba si shwon nd Araseli e mu. Ka u kyaa si ntdan u 4 ma toro
Leya na. Ka Yakuba si nur'a baarani pyi Laban a sahanki fo yyee baashuunni.

Yakuba pyiibii kani

31Ka Kafooni Kile sili nya na Leya kyaa nye a tdan *Yakuba & me, ka uu sege
tdan una. Maa sege pen Araseli na. 32 Ka Leya si yyére maa si pinambile, maa
li mege le Uruben: «Kafooni Kile a mii navunyke nya, nume mii kyaa si n-tdan
na poon'a*.»

33Ka u u nur'a yyére, maa si punambile, maa jwo: «Kafooni Kile a 16go na mii
kyaa nye a tdan na poon'a me, lire kurugo u a nde punambilini kan mii & mu.»
Maa li mege le SimiyonT.

34Ka Leya si nur'a yyére maa si punambile, maa jwo: «Nume koni, mii pooyi
si mii mara, paha na ye mii & punampyire taanre si u 4.» Maa li mege le Levif.

35Ka u u nur'a yyére, maa punambile sicyerewu si, maa jwo: «Nume, mii si
Kafooni kée.» Lire kurugo, u a lire mege le *Zhuda$. Lire kantugo, ka u sege
si yyére ma tére pyi.

30

1 Nye Araseli a pa li nya na uru saha nkwd a pya ta *Yakuba & me, ka u
muncwoyi yincyege sijye u e. Ka uujwo Yakuba a: «Pylibii pii kan mii & mu.
Fo lire ba me, mii si n-kwl.» 2 Ka Yakuba luwuni si yiri Araseli taan, maa jwo:
«Lire teni i ke, mii u nye Kile la? Kile ba u a mu sige pyisini na ma?» 3 Ka Araseli
sijwo: «Mii baarapyipucworn)i Bila u nge, ulwd a pyi ma cwo, ba u si mpyi si pyii
ta mii & me. Lire kd mpyi, pire pyiibii si n-pyi mii wuu.» 4 Lire pyinkanni na,
Araseli a u baarapyipucwoni Bila kan Yakuba &, u a pyi u cwo.

Ka Yakuba si u léne. 5 Ka Bila si mpa laa ta, maa punambile si Yakuba 4. ¢ Ka
Araseli si jwo: «Kile & mii tanga kan. Nde mii a jwo u 4 ke, u a lire 16go, maa
plnambile kan mii 4. Lire kurugo, Araseli a li mege le Dan™.

7Ka Araseli bdarapyipucwoni Bila si nur'a laa lwd maa punambile shonwuu si
Yakuba 4. 8 Ka Araseli si jwo: «Seeni na, mii a zhini le nd na muncwoni i, maa
jauna.» Lire kurugo, u a lire plinambilini mege le NefitaliT.

9 Nye Leya a pa li nya na uru seg'a *kwdn ma tere pyi ke, ka u u u
bdarapyipucwoni Zilipa kan Yakuba &, u a pyi u cwo.

10 Ka Zilipa si laa lwb, maa punambile si Yakuba &. 11 Ka Leya si jwo: «Mii
nupk'a tdan de!» Lire kurugo, u a li mege le Gadif.

* 29:32 Uruben mege nwohe ku nye «PUnambile li nde», lire nye me «U a mii navunnke nya.» T 29:33
Simiyon nwohe ku nye U a 16go § 29:34 Levi nwohe ku nye U a mii mara § 29:35 Zhuda nwohe ku
nye U a kée * 30:6 Dan mege nwohe ku nye U & mii tAnga kan T 30:8 Nefitali nwohe ku nye «Mii @
jar ¥ 30:11 Gadi nwohe ku nye puntanga

12 Ka Zilipa si nur'a punambile si Yakuba 4. 13Ka Leya si jwo: «Ei! funntange
kyaa li nye nde de! Cyeebii si n-jwo na mii wuun'a nwo.» Maa lire punambilini
mege le Asheri$

14 Nye cannka, suimakwoongii téni i, Uruben a fwor'a kar'a sa mandaragori
cige™ ka nya kerege e. Ka u u kuru cige fwuugii cyii tugo a pa nkan u nuni
Leya 4. Ka Araseli si jwo Leya &: «Na pwoho, maa ma jyarni mandaragori cige
fwuugii cyii kan na 4.» 15Ka Leya si jwo: «Na naha? Mu a mii pooni shwo mii
na, lire nye a mu funnke nine me, fo mu saha na nko mii u na jyani fwuugii
kan mu & si ntaha lire na ke?» Ka Araseli si jwo: «Nye kampyi lire 1i, u si n-pa
nipjaa numpilage pyi nd mu i. Lire si n-pyi mu jyayi fwuugii cyaga.» Ka Leya
S1 nee.

16 Nye yakonke Yakuba ninjirini kerege e, ka Leya si gkar'a sa u nugo b, maa
yijwo u &: «Mu si n-shwon mii yyére nipjaa. Mii a na jyani fwuugii teg'a mu faa
Araseli & nipjaa kazhwoonni mee na.» Ka Yakuba sinkar'a sa shwon Leya yyére
kuru canpke numpilage e. 17Ka Kile si Leya naarage shwo. Kauulaalwbmaa
punambilini kankurowuuni si Yakuba 4. 18 Maa jwo: «Mii a na bdarapyipucwori
kan na poon'a ke, lire sarani Kile a kan mii 4 ame.» Lire kurugo, u a lire
plnambilini mege le Isakarif.

19Ka u u nur'a pa laa lwb maa punambilini baaniwuuni si Yakuba 4. 20 Maa
jwo: «Kile a bunyebwoho pyi mii &. Nume, mii pooni si mii le pjire e, pnaha na
ye mii & plinampyire baani si u 4.» Ka u u lire plinambilini mege le Zabulon?.

21Lire kantugo, ka u u puceebile si, maa lire mege le Dina.

22 Nye ka Kile si funno cwo Araseli na, maa u paariyi shwo, ka u sege si pwo
c. 23Ka u u laa lw) maa si punambile. Maa jwo: «Kile a silege ldha mii na
nume.» 24 Maa lire puinambile mege le Yusufu. Maa jwo: «Kile u punambilini
labere bara nde na mii 48.»

Yakuba da pa mpyi yaarafoo

25 Nye Yusufu sinkwooni kantugo Araseli 4, ka *Yakuba sijwo canypka Laban a:
«Kuni kan na 4, mii si niru n-kare na tupyenge e. 26 Na cyeebii nd na pyiibii kan
na 4, pire kurugo mii a baarani pyi mu a. Pi kan na &, mii keege na tupyenge
e. Nde mii a pyi mu 4 ke, mu yabilin)'a li ce.» 27 Ka Laban si u pyi: «Kampyi mii
kyal'a tdan mu 4, mii la nye maa ntéen naha. Naha kurugo ye mii a ceere pyi
ma li nya na Kafooni Kile a jwd le mii & mu cye kurugo. 28 Mu sarani nye yaage
pkemu ke, kuru jwo na 4, si kuru kan ma a.» 29 Ka Yakuba sijwo: «Bdarenkanni
na mii a baara mu 4, na nyahankanni na mu yatoor'a nyaha mii cye e ke, mu a
li cé. 30Yatoore nimpyigire ti mpyi mu 4, ma mii ta mii saha mpa me, tir'a pugo
a pyi kurumbwoho. Kafooyi Kile a jwd le mu 4 mii cye kurugo. Nume, ma mii
yaha naha, téni ndire mii si n-ta si mbdare na pyenge shiinbil'a ye?»

31KaLaban sijwo: «Nahamula nye mii ukan mu 4 ma saraniye?» Ka Yakuba
sijwo: «Mii nye a tige yaage kabere kurugo me, nje mii si n-jwo mu a ke, mu
aha ntéen yire taan, mii si ntruraa mu yatoore naha. 32 Nye nipjaa, mii si n-jye
mu yatoore shwohol'e si ti wii ninkin nlr]km Mpaabn punl pi pye pinye a finine
me, nd sikaabii puni pi a néne ke, pire pi si n-pyi mii sarayi. 33 Mu aha mpa
mii yatoore kaanmucya cannke nkemu i ke, kampyi mii a tii, mu sin-ce. Mu aha
b mpa sika maha sika ta ti shwohol'e ngemu u nye unye a néne me, lire nye me
mpa maha mpa u a finine ke, mu kd n-cé n-jwo na mii a uru yu.

§ 30:13 Asheri nwohe ku nye funntange. * 30:14 Tire Supyire mpyi na ssnni na kuru cige fwuugii
na nye pyitawyere T 30:18 Isakari nwohe ku nye sara wi I 30:20 Zabulon nwohe ku nye bunye,
lire nye me pjire S 30:24 Yusufu pwohe Ku jiye «U 2 wa béra

34Nye ka Laban sijwo: «Ba mu a yi jwo me, wuu yi pyi amuni.» 35 Nka kuru
canyke yabiliyi i, Laban a yiri maa sikaabii ninenebii, nd mpaabii ningwoobii
cwoonr'a yaha piye kannina, 36 maa pire kan u pyiibil'a pi sa a pire naha cyage
kaber'e, ba pilaage si mpyi si ntoon Yakuba na me. Canmpyaa taanre nara pia
pyi, maa no kuru cyage e. Ka Yakuba si nkwoOro na Laban yatoore sannte nha.

37 Nye ka Yakuba si kabiipuruyo *kwon, pepiliye cige na, na amandiye cige
na, na pilatani cige na. Maa cyire kabigigii kwooyi nimpuruyi ya lahala lahala
maa yire tafyinyi yige yig'a yaha. 38 Maa cyi le le yatoore yabyayi i, ba yatoore
si mpyi t'aha a ma tabyage e ti raa cyi naa me.

Nye yatoore tiye téekdron'a no ke, 39ka ti i wa na tiye duru tabyage e, marii
cyire kabigigii naa, ka 1i i mpyi amuni, yatoor'a pa a sini ke, ka ti pyire si néne.

40'Yakuba mpyi a mpaneebii cwoonr'a yaha piye kanni na. Mpapeebii n'a
mpyi na I]kor a pi duru teni ndemu i ke, u mpyi maha pi yaha pi i Laban
yatoore ninenere na ningwoore naa, ba pi si mpyi pi aha si, pi pylibii si néne
me. Amuni Yakuba & pyi maa yatooro ninyahara ta, maa ti yaha tiye kanni
na. 41 Ma béralire na, yatoore séewoore n'a mpyi na nkor'a tiye duru tabyage e,
Yakuba mpyi maha cyire kabigigii nempe wogigii le lubyayaayi i, ti i paa. 42 Nka
nincwogore n'a mpyi na ma tabyage e, u mpyi maha nen'a kabigigii le Iwohe e
me. Nye lire pyinkanni na, mpapyire na sikapyire nincwogor'a pyi Laban woro,
ka nintubuunte si mpyi Yakuba woro.

43 Nye amuni Yakuba a pa mpyi nafuufeembwoho, u a sikyaa nd mpaa
ninyahamii ta. Baarapyicyee nd bdarapyinambaa na mpyi u 4, nd nwdhonyi na
dufaanya.

31

Yakuba veni kani

1 Nye 1'a pa no cyage k'e, fo Laban pyiibil'a jwo na: «*Yakuba a wuu tupi
cyeyaayi puni lws a pyi u wuyo. Lire pyinkanni na, u a uye pyi yaarafoo.»
Ka puru jwumpe si no Yakuba na. 2 Ka Yakuba mu si li pya na yyetange ku
mpyi Laban 4 ma yyaha tii nd ur'e ke, na u saha nye nd kur'e me.

3Nye cam]ka Kafoor]i Kile a jwo Yakuba a: «NUruma tupyenge e, cyage e mu
asike. Miisin- py1 namui» 4Pur'ajwo ke, ka Yakuba sinteen u yatoore cyage
e sige e, maa wa tun u a Araselina Leya yyere. °Pia pa ke, ka uu yijwo pi a:
«Mii a li nya yii tuyi yyahe e, cupkanni na u mpyi a fyanha a mii cl ke, u saha
nye amuni nd mii i me. Nka mii tugi u Kilenji a kworo nd miii. 6 Yii yabilimpil'a
cé na mii a baare yii tun)'d na na fanhe punii. 7 Lire nd li wuuni mu i, yii tun)'a
mii nanwohoro, maa mii sarani kéenne fo tooyo ke. Nka Kile nye a nee u kapii
pyi mii na me. 8Un'a mpyi a jwo na mii sarani u si n-pyi yatoore t'a néne see
sel'e ke, ti pun1 pylibii mpy1 maha néne sel'e. Nye un'a mpyl anur'ayi kéenyge,
maa jwo mii sarani u si n-pyi ntemu ti nye ti nye a péne seée sel'e me, yatoore
pylre puni mpyi maha sini amuni. °Kileu a yii tuni yatoore shwo una makan
mii &. 19 Naha kurugo ye teni i yatoore mpyi na tiye duru ke, mii a 5oogo 15,
ma linya 31kaper1g11 cyi mpyi na sikacyeebii duru ke, cyire pun‘a néne. Mlire
téni i, Kile Melekeni a mii yyere nooge e: «Yakuba» ka mii i shwo. 12Ka u u jwo:
«Ma yyahe yirige maa wii: Sikaperigii cyl wa na duru sikacyeebii na ke, cyire
pun'a néne néne.» Maa jwo: «Mii a lire pyl paha na ye ncyii puni Laban a pyi
mu na ke, mii a cyire nya. 13 Kileni u a uye cyée mu na Beteli i ke, mii u nye
ure. Kuru cyage e, mu a sinmpe wu kafaage na, maa ku pyi funpcwoyaaga

maa nwo faa mii, Kile 4. Nye nume yir'a fworo nde Kini i maraa si ma tasege
(S

14 Nye Araseli nd Leya & puru jwumpe 16go ke, ka pi i jwo: «Wuu nazhan
yaaga saha nye naha me, wuu mu si koogo ta wuu tuni pyenge e me. 15 Wuu
tun'a wuu ¢ nampwuun fiige nume, u a wuu pére maa uru wysreyilyi a kwa.»
16 Maa jwo Yakuba & sahanki: «Kile a nafuuni ngemu shwo u na, ma kan mu a
ke, uru na nye wuu nd wuu pyiibii wuu nume. Lire e ke, Kile a ndemu jwo mu
a ke, lire pyi.»

17-18 Ka Yakuba si yiri, maa u cyeebii nd u pyiibii duirugo nwohonyi nun'i, maa
kuni Iwd na pkeege u tuni Ishaka yyére, *Kana kini i. Maa ykare na u yatoore
nd u cyeyaayi puni i, nje u a ta Mesopotami kini i ke.

19 Teéni i Yakuba a fé ke, lir'a Laban ta u a kare u mpaabii shire takwange e.
Nye pi nigkaribii na, ka Araseli si u tuyi kacyanhigii y(. 20 Lire pyipkanni na,
Yakuba 8 wwi Aramu shinyi Laban nwoh'i, maa fwor'a kare, unye a jwona u
e me. 21 Yaaga maha yaaga ku mpyi u woge ke, u a fyal'a yire puni lw? a kare.
U a Efirati bayi *kwdn, maa pkare Galadi nanyi kanmpannke na.

Laban a Yakuba fyé toro

22 *Yakuba 4 canmpyaa taanre naara, ka pi i nta a yi jwo Laban 4 na u
a fé. 23 Ka Laban nd u shiinbii pii si yiri, maa Yakuba fyé toro canmpyaa
baashuunni i, ma sa u ta Galadi nanyi shwohol'e. 24 Nka kuru canpke
numpilage e, Kile a uye cyée Aramu shingni Laban na noog'e, maa yi jwo u
a: «Maye kdanmucya. Ma ha yaaga pyi Yakuba na ma de!»

25 Nye téni i Laban a Yakuba kor'a ta ke, lir'a u ta u a u vaannke bayi kworo
kworo Galadi nanyi shwohol'e. Ka Laban na u fyénpwohoshiinbii mu si pi wuyi
kworo wani cyage kaber'e. 26 Kantugo, ka Laban sinkar'a sa Yakuba yibe: «Naha
mu a pyi ame ye? Naha na mu a mii nwoho yaha maa mii puceribii ci a fworo,
mu a jwo bilii pi a ch kashige takwdnge e ye? 27 Naha na mu & ww( mii pwoh'i
maa ywoh'a fworo, mu nye a yi jwo mii 8 ma ye? Kampyi mu mpyi a yi jwo mii
4, mii mpyi na si katdan nimbwo pyi mu nkarani mege na, na myahigil'e, na
baribii nd kdnobil'e. 28 Mu ba nye a yyére mii u pisheere kan na pyiibii nd na
nampyir'd me! Naha funno baara mu a pyi ame ye? 29 Cyage e mu nye nume
ke, mii si n-ja kapii pyi mu na. Nka tanjaa, mu tuyi u Kileni a jwo na miii. U
a jwo: «Maye kdanmucya, ma ha yaaga pyi Yakuba na me.» 30 Nye mii a cé na
mu funyk'a wyere, mu la nye si nkare ma tukanha na. Nka naha kurugo mu
ninkarin'a mii kacyanhigii ya ye?» 31 Ka Yakuba si u nwo shwo: «Mii mpyi na
fydge na mu si ma pworibii shwo mii na, lire kurugo mii a ywoh'a fé a yiri mu
taan. 32 Nka mu aha ma kacyanhigii ta naha shin maha shin 4, urufoo si n-bo.
Cinmpyiibii puni pi mpii naha, kampyi mu wa ma yaaga nya, ku lwd.» Lir'a ta
Yakuba mpyi a cé na Araseli u a u tuni kacyanhigii y me.

33Nye ka Laban si sa jye Yakuba vaanyke bage e, maa cyeyi puni wii, maa sa
jyé baarapyicyeebii mu shuunni wuyi i, maa wii mu, maa jye Leya woge e, maa
kuru wii. Puru pwoho na, maa sa jye Araseli woge e. 34 Taa Araseli u mpyi a
u tu1]1 kacyanhigii nwoho a Iws a le nwéhonke yateennke nwoh'i, maa nteen ku
nun'i. Ka Laban si cyeyi puni wii, u nye a yaaga nya me. 3>Ka Araseli si jwo:
«Baba, maye sanna yaha, cyeebii ladani u naha mii na nipjaa, lire kurugo mii
naha na si n-ja n-yiri me.» Ka Laban si u kacyanhigii cya shini puni, u nye a
cyinya me.

36 Ka Yakuba Itiuni si yiri u taan, fo ka ku pyi kashi maa jwo u &: «Kapiini ndire
mii & pyi ye? Naha kafiile mii & pyi, ka mu u wa na mii fye toro ame ye? 37 Mu a
mii yaayi puni wii ke, mu a ma yaaga nyala? Mu aha nta mu a ka nya, ku cyée
ma shiinbii nd mii wuubii na, pire simii nd mulahawuye na. 38Yyee benjaaga
mii a pyi mu & baarayi na. Mu mpaacyeebii nd mu sikacyeebil'a pya maha pya

si ke, pire puni nyii wuubii pi a si. Canya ninkin mii inye amu mpapooni wa bo
a kya me. 39 Napiyaaga n'a mpyi a mu yatooge ka cti, mii mpyi maha ntéenn'a
yijwo mu & me, mii yabilini mpyi maha kuru faare cya. Yatooge ka n'a mpyi
a yu I'a pyi cangke e yoo, 1'a pyi numpilage e yoo, mu mpyi maha jwo na
mii u ku cyage cya. 40 Cannke e, kafwuge mpyl maha mii sore, numpilage
e, wyeere mpyi maha mii ndiri, fo mii si n-ja pdo me. 4 Cyii yyee benjaaga
U nye Nge, Mii nye mu pyenge e. Mii a bdara mu a yyee ke na sicyeere, mu
pworibii mu shuunni kurugo. Puru nwoho na, mii a yyee baani pyi baarani
na sahanki si nta yatoore ta ta. Nka mu a mii sarayi kéenne fo tooyi ke. 42 Mii
tulyage *Ibirayima u Kilernji, ngemu yyaha fyagare e mii tuyi Ishaka na naare
ke, kampyi uru Kileni mpyi nd miiime, mu mpyina simii cyengayi wurjiyaha,
mii u kare. Kile & mii kanhare nd mii baarani nya, lire kurugo u a tange kan
mii a tapjaa mu rjooge e.

Laban na Yakuba a wwoneege le

43 Nye ka Laban si *Yakuba nwo shwo: «Mii pyli pi nye mu cyeebii, pi pylibii
mu na nye mii pyli. Nte yatoore nye mii woro, yaaga maha yaaga na mu nyii
nya ke, yire puni nye mii wuyo. Naha mii sin-ja n-pyi na pworibii na pi pylibil'a
ninpjaa ye?» 44 Maa nur'a jwo Yakuba a: «Wuu wwoneege le, wuu u yaaga yaa
mu a jwo shéere wuu na wuye shwohol'e, ba kuru si mpyi s'a wuu funno cwo
térigii puniime.»

45 Ka Yakuba si kafaage ka 1w a yyéene ma pyi funncwogoyaaga, 46 maa
jwo u shiinbil'd na pi kafaayi ya bil'a binni. Y'a bil'a bin'a kw3 ke, ka pi puni
si wwd maa lyl yire kafaayi nkére na. 47 Ka pi i yire kafaayi mege le Shéere.
Kuru mege ku nye Laban sheenre e Yegari Sahaduta maa mpyi Yakuba woore

e Galedi.

48 Ka Laban si jwo: «pke kafaananke ku pyi mu a jwo shéere mii nd mu
shwohol'e nipjaa Lire kurugo, kuru cyage meg 'a le Galeedi.» 49 Nka kuru
cyage meg'apale Mizipamu, naha naye Laban ajwo Yakuba &: «<Wuuahampa
mpyi wuu saha nye na wuye jaa me, Kafooni Kile u pyi wuu kaanmucyafoo.»
50Ka Laban si jwo Yakuba 4 sahanki: «Mu aha mii puceribii cimo leme pi, maa
cyeebii piiberii Iw), supya nye wuu sherefoo ma de! Ta maye kaanmucaa, paha
na ye Kile u nye wuu shérefoo.» 51 Maa jwo sahanki: «pke kafaananke wii, na
kafaage mii a yyéene ma pyi funncwogoyaaga ke, 52 yire yi pyi wuu sherefoo,
mii nye a yaa mii u toro yire kafaayi taan nd funmpege e si nkare mu yyére
me, mu MU si nye a yaa mu u toro yi taan si mpa mii fye e nd funmpege e me.
53 *Tbirayima u Kileni nd Nakwori u kileni, pire pi pyi wuu yukyaabii.» Ka
Yakuba si nkaa Kile na, uru ngemu yyahafyagare e u tuyi Ishaka na naare ke.

>4Lire kantugo, ka Yakuba si yatooge ka pyi sadraga kuru kafaanagke cyage e.
Maa pi yyer'a pa, ka piilyi sincyan maa shwon wani.

32

Yakuba d buny:e tuugo u yyahafooni Ezawu a

1 Kuru canpke numpania nyssooge na, Laban a yiri maa pisheere kan u
pucerebii nd u pnampyir'a, maa jwo le pi 4. Puru nwoho na, maa nur'a kare
u pyenge. 2 Nye ka *Yakuba si ntoro nd naani i. Ma u yaha u u nkeege u a ciri
nd *Kile melekeebii pil'e. 3 Teéni i u a pi nya ke, ka u u jwo: «Kile tateenge ka ku
nye nkel» Lire kurugo, pi a kuru cyage mege le Tateenyi Shuunni.

4 Lire kantugo, ka Yakuba si u shiinbii pii tun u yyahafooni Ezawu yyére
Seyiri panyi i, Edomu kuluni i. > Maa yi jwo pi & na pi sa yi jwo uru nuygufooni
Ezawu 4 na u bilinagni Yakuba u a pire tun, na uru na mpyi Laban yyére fo

ma pa no nipjaa na. 6 Maa nur'a jwo pi 4 sahanki na pi yi jwo u & na niiyi na
nye ur'a, ma bara dufaanyi na, né sikyaa nad baarapyinambaa na baarapyicyee, na
ur'a yire nje jwo u nugufoor)'a, ba u si mpyi si uru cumo leme pwo me.

7 Nye ka tunntunmpii si gkar'a sa tire tunnture jwo Ezawu 4 maa nur'a pa yi
jwo Yakuba a: «Wuu a sha mu yyahafooni yyére. Nambaa nkwuu sicysere na wa
u fye e na mu béni.» 8 Téni i Yakuba & yire 16go ke, ka u u fyd fo na ncyéenni.
Supyire ti mpyi u a ke, na sikaabii nd mpaabii na niiyi, nd nwohonyi, u a yire
puni tda ma pyi kuruyo shuunni. 9 Maa jwo uye funn'i: «Ezawu ka bu ncwo
kurunke ka na, ku sangke si tashwogo ta.»

10Maa Kile ndare maa jwo: «Kafooyi Kile, mii tulyage *Ibirayima nd mii tuyi
Ishaka u Kileni, mu ajwomiidnamiiunurunaKkinii, na tasegee,namu sinwo
mii na. ' Mu a kacennii pyi mii 4, maa ma nwomeefente cyée mii na, mii u nye
mu bilinani ke, mali ta mii mpyi a yaana lire e me. Mii ninkarini Laban yyere,
téni 1 mii & Zhuruden bani jyiile ke, yafyin mpyi mii cye e me, fo kabii kanna.
Nka ninjaa, mii a na supyire nd na yatoore taa tda kurunyi shuunni. 12 Mii a
mu ndare maa na shwo na yyahafooni Ezawu na, naha na ye mii na fyage u
aha nkwd mii nd na cyeebii na na pyiibii bdo me. 13 Kafooni Kile, mu yabilini u
a jwo na mu si nwo mii 4, si mii tuluge nyaha ba suumpe Iwohe nticyenyi nye
me, fo wa sin-ja ku toro me.»

14 Nye Yakuba & Kile ndara a kwd ke, maa shwon wani. Maa ya wwi
u cyeyaayi i ma tuugo u yyahafooni Ezawu & ma pyi bunye. 15 Sikacyee
pkwuu shuunni na sikaperii bepjaaga nd mpacyee nkwuu shuunni nd mpapee
bepjaaga, 16 na nwdhoncyee benjaaga nd ke nd yi pyii, nd nucyee beeshuunni
nd nupyahahii ke nd dufaanncyee bepjaaga na dufaanmpee ke, 17 maa yire kan
u bdarapyiibii pi mara, pi puni na pi mege yatonkuruno. Maa yi jwo pi &: «Yii
yaha na yyaha na, yii i laaga le le yatopgkuruyi né yiye shwohol'e» 18 Maa yi
jwo yatonkuruyke nincyiige fooy'a: «Mii yyahafooni Ezawu ka bé¢ na mui, maa
mu yibe: «Taa mu sike? Jofoo u baarapyi u nye mu ye? Yatokurunke ku nke mu
yyaha na ke, jofoo wogo ki ye?» 19 Maa u nwo shwo: «Mu bilinarni Yakuba woge
ki, u nugufooni Ezawu u bl‘lpys u nye u wi. Uru yabilini mu si nye kantugo na
ma. 20 Puru ninumpe Yakuba a jwo yatonkuruyi sannyi feebii nigkin ninkin a.
Maa yi jwo pi a na pi aha nciri nd Ezawu i, pii puru jwumpe ninumpe taha

u 4. 21 Maa nur'a jwo pi &: «Yii yi jwo u 4 na u bilinayi Yakuba si n-pa kantugo
yyére.» Yakuba mpyi na yu uye funy'i: «Yatoore nte mii a yaha a kare naye
yyaha na ke, tire ka nkan u 4, u funyke si nige. Lire e, wuu aha ba wuye nya
téni ndemu i ke, lire ki n-ja u pyi u mii bé na funntange e.

Yakuba d zhi le nd Kile e

22Nye *Yakuba 4 yire bunyeyaayi yaha a kare uye yyaha na ke, ka u yabilipi
si ntéen wani kuru canpke numpilage e. Numpilag'a no cyage e ke, 232¢ka u
u u cyeebii mu shuunnini na u baarapyicyeebii shuunnini, na u pylibii ke na
ninkinyni pyi pi a Yaboki bani jyiile na u cyeyaayi puni i.

25 Puru nwoho na, maa ntéen uye ninkin wani, ka nagi wa si mpa zhile né
u e ma no fo nyekwonge na. 26 Nap'a pa li nya na uru si n-ja Yakuba cyan me,
ka u u u bwdn dishige na, ka ku u gwdhoro. 27 Maa jwo Yakuba &: «Na yaha s'a
nkeege, naha na ye nyeg'a mugo.» Ka Yakuba sijwo: «Na mu nye a jwo le mii
& me, mii si mu yaha mu u pkare ma de!» 28 Ka u u jwo: «Di mu mege nye ye?»
Ka uu jwo: «Yakuba.» 29 Ka nani si jwo: «Mu mege saha si n-pyi Yakuba me, ku
si n-pyi *Iziraysli, naha na ye mu a zhi le na Kile e, ma baralire na, mu a si ta

slpyire na™.» 30 Ka Yakuba si u pyi: «Mii na mu pdare, maa ma mege jwo na a.»

* 32:29 Izirayeli pnwohe ku nye Kile u nye na cyi cwoonre

Ka nani sijwo: «Nahana mu na mii mege yibili ye?» U a yire jwo ke, maa jwo le
Yakuba 4. 31 Ka Yakuba si kuru cyage mege le PemyshT maa jwo: «Mii yabilini
nyiigil'a Kile nya, lire na li wuuni mu i, mii a kworo nyii na.»

32 Téni i Yakuba a yiri Peniyeli i, ma bani *kwodn ke, lir'a canna nyiini talii
fwore. Dishige pnjagi mpyi a u pyi u u ségere tanaarege e. 33 Ma lw5 kuru cangke
na, fo ma pa no nipjaa na, Izirayeli shiinbii nye na yatoogo dishige kapaanre
tasogoge kyaare kyaa me, naha na ye kuru cyage kapaanre tasogoge e Kile a
Yakuba bwon.

33

Yakuba nad u yyahafooni Ezawu a piye ntiyo bé

1 Nye téni i *Yakuba a pa pugke yirig'a wii ma Ezawu nya u u u béni nd
nambaa kwuu sicyeere Ke, ka uu u pyiibii taa Leya na Araseli, nd baarapyicyeebii
shuunnini shwohol'e. 2 Maa baarapyicyeebii yaha yyaha yyére né pi pyiibil'e,
maa Leya na u pyiibii taha pire na. Maa nta a Araseli nd Yusufu yaha pi
puni kantugo. 3 Ka u yabilini si ntoro pi yyaha na, maa ninkure sin sin fo tooyi
baashuunni, ma jwo u naar'a no u yyahafoonji Ezawu na ke. 4 Ka Ezawu si fé
a u nuno bg, maa u pur'a c@, maa u shéere. Ka pi mu shuunni si wa na myahii
suu funntange na.

> Teni 1 Ezawu a nupke yirig'a cyeebii nd pylibii nya ke, ka u u jwo: «Nte
supyire ti nte mu fye e ke, mpirefee pi ye?» Ka Yakuba si jwo: «Mii, u nye mu
bilinani ke, Kile & pnwo mii na, maa pyiibii mpiimu kan mii 4 ke, pire pi.» 6 Ka
bdarapyicyeebii na pi pyiibii si file maa ninkure sin. 7Ka Leya nd u pyiibii mu si
file, maa ninkure sin. Kantugo, ka Yusufu na u nuyi Araseli si file maa ninkure
sin.

8Pi a kwo ke, ka Ezawu si Yakuba yibe: «Nd yatokurunke e mu a pa ke, naha
wogo ki ye?» Ka Yakuba si u nwo shwo: «Mii la nye si ti kan na nunufoon'a
ba mii kyaa si mpyi si ntdan u 4 me.» 9 Ka Ezawu si jwo: «Mii coonrji, yatooro
ninyahara na nye mii 4 ma kwJ, téen nd ma woore e.» 10 Ka Yakuba si jwo:
«Mii na mu paare, kampyi yog'a kwd mii na mu shwohol'e, maa nge bunyeni
shwo. Mu mii bepkann'a pwo mu a jwo Kile u & mii nuno bé. 11 Mii na mu ndare
maa njge bunyeyi shwo, naha na ye Kile a jwd le mii a sel'e, yaaga kuu nye mii
na me.» Yakuba & pujwo a waha amuni ke, ka Ezawu si nta a nee uru bunyeni
na.

12 Puru nwoho na, ka Ezawu si jwo: «Nye wuu kuni lwd, wuu a si sincyan.»
13 Ka Yakuba si jwo: «Mii nuigufooni, nankopyire karigil'a waha, mpapyire mu
na nye mii 4, nunaare ta na nwore. Wuu aha npani pée yi fanhe na, canna ninkin
kanna, yatoore si n-kwill. 14 Lire e, mii pugufooni, yaha ma bilinani yyaha
na. Mii si raa nkeege lutaan na, yatoore kantugo na nankopyire e, fo za no na
ﬁflgufool]i yyére Seyirikulunii.» 15KaEzawusijwo: «Lire ténii, miisinasupyire
talenamuikunii» Ka Yakuba sijwo: «Mii pinufoon)i, nlipo nye lire na me, mii
kyaa ka ja a tdan mu & ma kwy, lire kanni si mii tin.»

16 Nye kuru canpke yabilini, Ezawu a ndr'akare Seyiri kulunii. 17 Nka Yakuba

nye a nen'a kare Ezawu fye e me, maa pkare cyage kaber'e, maa baga faanra
wani, maa kacwogo yaa u yatoor'a. Lire kurugo, pi a kuru cyage mege le
Kacwogo.

18 Yakuba a fworo Mesopotami Kini i, ka u nipncenne wuu si no fo Sikemu
kanhe e *Kana Kini i. Ka u u u vaannke bayi kworo kanhe yyaha yyére. 19 Cyage
e umpyia uvaannke bayi kworo ke, u a pa kuru cyage shwo Kyamori shiinbil'a

T 32:31 Peniyeli nwohe ku nye Kile yyahe

nd wyérefyinni darashii nkul'e. Kyamori u mpyi Sikemu tupi. 20 Ka Yakuba si
sdraga tawwiligo faanra wani, maa ku mege le Eli Elohe *Izirayeli*.

34

Sikemu a Yakuba pworoni Dina pjini laha u na

1 Nye Leya mpyi a puceebileni ndemu si *Yakuba 4, nd li mege nye Dina ke,
cannka lire puiceebilin'a kar'a sa fworo kuru kanhe pucyepyire td na*. 2 Téni i
Kyivi kulunifoo, Kyamori jyayi, Sikemu a Dina nya ke, ka u u u cyan a cii maa
Ww) na u e. Amuni, Sikemu a Dina pjini ldha u na.

3 Nyelir'a pyi ke, ka Yakuba pworoni Dina kani si joomo para Sikemu yyahe
e, ka u u wd na u fdonni si u ta ndége mpyi u cwo. 4Li nye a pa pwo me, fo
Sikemu a kar'a sa yi jwo u tuni Amori 4, na u Dina cya a kan ur'a, uru u pyi u
CWO.

5 Nye ka Yakuba si mpa 16go na Sikemu a uru pworoni Dina pjini 1dha u na.

Lir'a Yakuba jyaabii ta sige e nd yatoore e, ka u u fyaha, u nye a yaaga jwo mse,
fo teni i pi a pa yiri sige e ke.

6 Nye lire pnwoho na, ka Kyamori na u jyani Sikemu si nkare Yakuba yyére
ma sa jwo nd u e. 7 Lir'a Yakuba jyaabii ta pi a pa ma yiri sige e, ka pii puru
jwumpe logo, ka li i waha pina sel'e, ka pilugigii si yiri sél'e, naha na ye Sikemu
a kyaa pyi, ndemu *Izirayeli shiinbii na fun ke, u a wwd na pi coonyi Dina e
fanhe e, kapyii si ba me.

8 Ka Kyamori si yi jwo Yakuba nd u jyaabil'a, na pi pworopi kyal'a tdan uru
jyani Sikemu 4, na ur'a pi pdare pi ukan u 4 u pyi u cwo. 9 Maa nur'a jwo pi &:
«Yii wwoneege le nd wuu e, yii si raa yii puceepyire kaan wuu 4 nambaga na, yii
raa wuu wuubii leni mu. 10Yii si n-kworo naha nd wuu e. Kini si n-yaha yii
4, ndemu ka yii taan ke, yii a lire pyi. Yii kworo naha, yii raa si yii nyii cyeyi
puni i, yii ninke ka shwo yiy'a.»

11Ka Sikemu mu si jwo Dina sineebii nd pi tun'd: «Yii pee, yii i nde ninkingi
pyi na & sa! Yii aha yaaga maha yaaga ndare mii 4, mii si kuru kan yii a.
121/aha yii taan, yii cikwonwyereni nyaha see sel'e, mii si uru kan yii 4, li tegeni
li nye, yii i pucwoni kan mii 4.»

13 Ka Yakuba jyaabii si Sikemu nd u tuni Kyamori nwo shwo nd cwdore e, pi
nye anen'a tii u @ me, pnaha na ye Sikemu mpyi a pi sineenyi Dina njini laha u na.
14 Maa yi jwo Sikemu 4: «Ma wuu coonni kan ns 4, gemu u nye u nye a *kwsn
me, lire na nye kyaa wuu si nee ndemu pyi me. Kuru mu si n-pyi silege wuu a.
15 Nje yii a jwo ke, wuu si nee yire e me, fo yii aha mpyi wuu fiige. Lire pwoho
ku nye, yii punampyire pun'a yaa ti kwon.

16 Nye yii aha pec lire e, lire téni i wuu si raa wuu pworibii kaan yii 4, s'a yii
wuubii Iwtu mu. Wuu si n-kwéro yii yyére, wuu puni si n-pyi ninkin. 17 Nka
yii aha mpyi yii nye a pnee wuu jwumpe na, maa yii punampyire kwon me, wuu
si wuu pworopi kan yii 8 me, wuu mu si n-kare.»

18 Nye ka puru jwumpe si bé¢ Kyamori nd u jyani Sikemu 4a. 19 Ka Sikemu
si lire kani cli nd sel'e, naha na ye Yakuba pworoyi kyaa mpyi a tdan u 4. Pi
pyenge shiinbii puni mpyi a cyege taha Sikemu na.

20 Ka Kyamori nd u jyayi Sikemu si nkare kanhe shiinbii piyetabenke e, maa
sa jwo nd kanhe shiinbil'e, maa jwo: 21 «Nte supyir'a pa na funnceny'i wuu
yyére, wuu pi yaha piin-teen wuu Kini i, pi raa naare pi a sl pi nyii cyeyi puni
1. Wuu kin'a pée, pi tateenge si n-cya n-kanha me. Wuu si raa pi pworibii léne,

* 33:20 kuru mege nwohe ku nye Kile, Izirayeli u Kileni * 3411 Jwunkanni labere: lire puceebilin'a
yiri na lire keege za pucyage kwon kuru kanhe pucyepyire shwohol'e.

s'a wuu wuubii kaan pi & mu. 22 Nka, wuu nambaabii puni ninkin ninkinnji, ka
mpyi pinye a kwon, ba pi ali pyl me, pi sinee nteen na wuu e, wuu u mpyi shin
ninkin me. 23 Pi aha ntéen wuu 4, lire teni i ke, pi yatoore, nd pi cyeyaayi puni
si n-pyi wuu wuyo ma? Pi aha pjemu jwo ke, wuu nee yire e.» 24 Shin maha
shin u a pa kanhe shiinbii piyetabenke e ke, pire pun'a nee Kyamori na u jyani
Sikemu nwojwumpe na, ka kanhe nambaabii puni si nkwan.

25 Nye pi kwonykwooni canmpyitanrawuuni na, ma pi yaha né nooyi i, li
sini mpyi pi na ma ja a kashi stiulo me, ka Yakuba jyaabii pii shuunni, Dina
yyahawuubii, Simiyon na Levi, si pi nwohogii lw$ a kar'a sa pcwo kanhe
shiinbii na, maa nambaabii puni bo. 26 Maa Kyamori na u jyani Sikemu bo mu,
maa pi coonni Dina yige Sikemu bage e ma kare.

27 Lire kantugo, ka pi na Yakuba jyaabii sanmpii si mpa kwlubii yaayi
nincennyi wwi pi na, maa kuru kanhe nafuuni puni tugo, naha na ye Sikemu
mpyi a pi coonninjinildhauna. 28 Yatoore puni ti mpyi kanhe nd keriyiike, pia
tire puni Ilwj, mu a jwo sikaabii n4 mpaabii nd niiyi na dufaanyi. 29 Maa kanhe
nafuuyi puni nd pylibii, nd cyeebii, nd yaaga maha yaaga ku mpyi kanhe e ke,
maa yire puni lwsa.

30 Lire kantugo, ka Yakuba si sée maa jwo Simiyon na *Levi &: «Yii a mii
mege kéege, maa mii la wwii *Kana shiinbii na Perezi shiinbii né kini shiinbii
sanmpii puni na. Mii shiinbii nye a nyaha me, pi si n-wwsy, si mpa mii nd na
pyenge shiinbii puni bo. 31 Ka Simiyon na Levi si u pnwo shwo: «Naha na pi mu
a wuu coonyi pyi mu a jwo fworobacwo ye?»

35

Kile a Yakuba pyi u sa ntéen Beteli i

1 Nye canr]ka Kile a jwo *Yakuba a: «Yiri, ma sa nteen Beteli i. Mu aha no
wani, maa *sdrayi tawwigo faanra, mii, Kile 4. Mii u a naye cyée mu na, mu
nivéni ma yyahawuni Ezawu yyaha na ke.» 2Ka Yakuba siyi jwo u pyenge
shiinbiind u fyepwohoshunbu pun‘a: «yii kacyanhigii puni yige yii shwohol'e.
Mesopotami Kini yii a cyi ta. Yii yiye jye a finine, yii vaanpyl yabere le ba y11
kyaa si mpyi si ntdan Kile & me. 3 Naha na ye wuu si n-kare Beteli i, mii si
sarayi tawwlgo yaa Kile &4 wani, uru ngemu u a mii naariyi ldgo maa mii tege
na kanhare térigil'e, maa nkwOro nd mii i na paaniike.»

4Nye ka Yakuba shiinbii si pi kacyanhigii puni kan u 4, na pi saraga fégempii.
Ka Yakuba si wyige tugo cibwohe ka nwoh'i Sikemu taan maa yile wani. 5 Lire
kantugo, ka piinkare. Ka Kile si kuru cyage kanyi shiinbii fuguro sél'e. Pi supya
nye a nen'a taha Yakuba shiinbii fye e, si kashi *kwon pi na me.

6 Nye Yakuba nd u fyénwohoshiinbil'a kare, ma sa no Luzi i, kuru kanhe mege
mu na nye Beteli, ku na nye *Kana Kini i. 7 Ka Yakuba si sdrayi tawwigo yaa
wani, maa ku mege le *Eli Beteli, naha na ye Kile & uye cyée uru na kuru cyage
e téni i uru mpyi na fiu yyahafooni yyaha na ke™.

8 Nye lire teni i, ceeni u mpyi a Erebeka byé ke, ur'a kwii. Ka piiu to Beteli
taan, cige ka nwoh'i, kuru cige mege k'a pale: «Meesuuni Cige».

9 Nye ka Kile si nur'a uye cyée Yakuba na, maa jwd le u 4, lir'a u ta u a yiri
Mesopotami Kini i. 10 Maa jwo u &: «Mu mege nye Yakuba, nka mu mege saha
si n-pyi Yakuba me, ku si n-pyi *I1zirayeli.» Lire pyinkanni na, Kile a Yakuba
mege le Izirayeli. 11 Maa nur'ajwo u a:

«Mii u nye Kile Sipi Punifoo.
Mii si pyii ninyahamii kan mu 4,

* 35:7 Eli Beteli mege nwohe ku nye Kileni u & uye cyée Betelii ke

si mu pyi supyishini wa tulyaga,

Supyishi ninyahawa nd saanlii si n-fworo mu tuluge e.
12 Kini mii a kan Ibirayima nd Ishaka & ke,

mii si lire Kini kan mu na ma tulug'a.»

13 Nye Kile a yiri cyage e u a jwo nd Yakuba e ke. 14 Ka Yakuba si kafaabwoho
yyéene kuru cyage e ma pyi funncwogoyaaga, maa *erezen sinmpe pa pyi
saraga ma wu ku na, lire kantugo maa sinmpe pa wu ku na, maa ku pyi Kile
wogo. 15 Nye cyage Kile a jwo nd Yakuba e ke, ka u u kuru mege le Beteli.

Benzhama zini na Araseli kwuyi kani

16 Nye ka Yakuba nda u shiinbii si mpa yiri Beteli i na nkeege Efirata kanhe
kanmpannke na. Ma pilaage sannke yaha ku nye a toon Efirata na me, ka Araseli
laani si yiri, ka u zini si waha seél'e. 17 Ma u yaha u ulaani ya, teni i pyayg'a pa li
nwo cll na fwore ke, ka lashwoyi si jwo u &: «Ma ha vya me, mu a punambilini
labere ta.»

18 Nye Araseli mpyi na kuro caa. Téni i u munaani mpyi na gko si fworo u
e ke, ka u u pyani mege le Beni Onit Nka kantugo, tufoon'a pa pyani mege le
Benzhamat.

19 Nye kuru cyage e Araseli a kwil. Ka piiu to Efirata kanhe kuni na. Kuru
kanhe mege k'a pa le Betilehemu. 20 Ka Yakuba si kafaabwoho yyéene Araseli
kwtlunni pun)'i. Ali nipjaa kuru kafaage na nye wani na Araseli kwlunni cyére.

Uruben a wws na u nubilenil'e . o .
21Ka *Yakuba si yiri wani ma kare Migidali Ederi worokulo kanmpanyke na,

maa u vaannke bayi kworo wani, 22 Ma Yakuba yaha kuru cyage e, Uruben a
ww)d nd u nubileni Bila e. Yakuba a pa yire ce ke, ka li i waha u na sel'e.

Yakuba jyaabii meyi yinye nje
*Yakuba punampyire na mpyi ke nd shuunni. 23 Mpii u cwopi Leya a si ke,
pire pi nye Uruben, jyafooyi nincyiini, nd Simiyon, na Levi, nd *Zhuda, na
Isakari, nd Zabulon. 24 U cwoni Araseli wuubii pi mpyi Yusufu nd Benzhama
25U cwoni Araseli u bdarapyicwoni Bila wuubii pi mpyi Dan né Nefitali. 26 U
cwoni Leya u baarapyicwor)i Zilipa wuubii pi mpyi Gadi na Asheri. Pire pi nye
Yakuba jyaabii. Mesopotami Kini i pi a si.

Ishaka kwuyi kani
27 Nye *Yakuba a kar'a sa no Mamire cyage e, Kiriyati Ariba kanhe taan,
cyage e u tulyage Ibirayima mpyi ke, na u tuyi Ishaka mu si nye ke. Kuru
kanhe ku nye Eburon mu.
28-29 Nye Ishaka a pa nkwll ma u shini yaha yyee nkuu na beecyecre, ka u
jyaabii Ezawu nd Yakuba si u to. Ka u u sa bara u tulyeyi na. U mpyi a lye fo
ma lyege la kws.

36

Ezawu tuluge

1Ezawu nd pi maha u yiri Edomu mu ke, u tuluge ku nye nke.

2 Ezawu mpyi a u cyeebii lwb *Kana Kini pucyaabii shwohol'e. U cworni wa
mege na mpyi Ada, Kyiti shinni Elon pworo u mpyi uru nyge. Wa mege na mpyi
Olibama, uru na mpyi Ana pworo, Ana yabiliyi tuni u mpyi Zibeyon. Zibeyon
na nye Kyivi shin. 3 Ezawu cwopi tanrawuni mege mpyi Basimati. Uru na
mpyi Sumayila pworo, Nebayoti coon u mpyi uru jge. 4 Ezawu cwopi Ada u a

T 35:18 BeniOni mege nwoho ku nye: Pyaypi mii a ta yyefuge e ke } 35:18 Benzhama mege nwoho ku
nye pyayi u nye mii kanine cyege na ke, lire nye me nd nyii cwo pya

Elifazi si. Ka u cworni Basimati si Ereweli si. > Ka u cwoyi Olibama si Yeshi na
Yalamu, na Kora si. Ezawu punampyire ti mpyi tire, Kana Kini i t'a si.

6 Nye cannka Ezawu a yiri nd u cyeebii nd u pyiibii nd u shiinbii sanmpii puni
I, nd uyatoore puni, na yaaga maha yaaga umpyi a ta Kana kiniike, maa nkare
Kini laber'e ma laaga toon u coonni *Yakuba na. 7 Pi cyeyaayi pyaham kurugo
pimpyi sin-ja nteen piye taan me. Kuru cyage mpyia cyére pi yatoore e. 8 Lire
I'a pyi kanuno, ka Ezawu si nkar'a sa ntéen Seyiri nanyi i. Ezawu mege ka mu
ku nye Edomu.

9 Nye Ezawu u mpyi a téen Seyiri nanyi i ke, uru u nye Edomu shiinbii
tulyage. U tuluge ku nye pke. 10U yabiliyi jyaabii meyi yi nye nje: Elifazi, u
cwoni Ada jya u nye ure, Reweli, u cwoyi Basimati jya u nye ure.

11 Elifazi yabilini pyiibii pi nye: Temani nd Omaru, né Zefo, nd Gatamu, na
Kenazi. 12 Elifazi mpyi a bilicworni ngemu léne nd u mege nye Timina ke, uruu
a Amaleki si. Pire pi nye Ezawu cworyi Ada ﬁampyire

13Nye Ezawu jyani Erewele jyaabii pi mpyl Nakyati, Yeraki, Shama na Miza.

Pire pi nye Ezawu cwom Basimati pampylre

14 Ezawu cworni wa mege na mpyi Olibama, Ana pworo u mpyi u wi, u
tulyage ku nye Zibeyon. Punampyire u a si Ezawu a ke, tire ti nye Yeshi, na
Yalamu nd Kora.

15 Nye tuluyi y'a fworo Ezawu e ke, yire yi nye pje. U jyani nincyiini Elifazi u
tuluyi yinye nje: Temana shiinbii nda Omaru wuubii na Zefo wuubii na Kenazi
wuubii, 16 ng Kora wuubii, nd Gatamu wuubii, nd Amaleki wuubii. Pire puni
pia pyi Ezawu cwoyi Ada u pampyire.

17Ezawu jyani Erewele u tuluyi yi mpyi a teen Edomu kini i ke, yire yinye pje:
Nakyati shiinbii né Yeraki wuubii nd Shama wuubii nd Miza wuubii. Ezawu
cwori Basimati pampyire ti nye tire.

18 Tuluyi y'a fworo Ezawu na u cwoni Olibama e ke, yire yi nye pje: Yeshi
shiinbii na Yalamu wuubii na Kora wuubii. Olibama si na mpyi Ana pworo.

19 Nye yire tuluyi pun'a fworo Ezawu e, pire pi nye Edomu shiinbii.

Edomu Kinifeebii

20-21 Nye Ezawu né u jyaabil'a sa supyire ntemu ta Edomu Kini i ke, pire pi
mpyi Seyiri jyaabii. Seyiri si mpyi Jri tuluge shin. Nye tuluyi y'a fworo Seyiri
i ke, yire yi nye pje: Lotan shiinbii, nd Shobali wuubii, na Zibeyon wuubii, na
Ana wuubii, nd Dishon wuubii, nd Ezeri wuubii, nd Dishan wuubii.

22 Tuluyi y'a fworo Lotan e ke, yire yi nye pje Ori shiinbii nd €manu wuubii.
U Clnmpworocwor]l mege na mpyi Timina.

23 Tuluyi y'a fworo Shobaliike, yire yi nye pje Alivan shiinbii nd Manakyati
wuubii néd Ebali wuubii na Shefo wuubii nd Onami wuubii.

247Zibeyon jyaabii pi mpyi: Aya, nd Ana. Uru Anapiu a kar'a sa fworo siwage
e lubilibii pii na, pire mpyi na lufwuge yige, ma u ta u u u tuyi Zibeyon dufaanyi
naha. 25 Ana jyani mege mpyi Dishon, u pworoni mege si mpyi Olibama.
26 Tuluyi y'a fworo Dishon e ke, yire yi nye pje €madan shiinbii, nd Esibon
wuubii, nd Yitiran wuubii, nd Keran wuubii.

27 Tuluyi y'a fworo Ezeri e ke, yire yi nye pje: Bilan shiinbii, nd Zaavan
wuubii, nd Akan wuubii.

28 Tuluyi y'a fworo Dishan e ke, yire yi nye pje: Uzi shiinbii, n4d Aran wuubii.

29 Nunufeebii pia fworo Jri tuluge e ke, pire pi nye mpii: Lotan, nd Shobali, na
Zibeyon, nd Ana, 30 nd Dishon, Ezeri, nd Dishan. Pire pi a puygufente pyi Seyiri
Kini i.

Edomu kini saanbii

31 Saanbii pi a *saanre pyi Edomu Kini i, ma *Izirayeli kini ta li saha pkwd
a saanwa ta me, pire meyi yi nye pje: uru saanni 32 nincylini u nye Beyori
jyani Bela, u kanhe mege na mpyi Dinaba. 33 Bela a kw ke, ka Yeraki j jyani
Yobabu sintéen saanre tatéenge e, Bozura kanha shin u mpyi ure. 34 Yobabu a
pankwi ke, ka Kwushamu sinteéen saanre tateenge e. Uru mpyina yiri Temani
shiinbii kini i. 35 Kwushamu a pa nkwi ke, ka Bedadi jyani Kyadadi si ntéen
u tatéenge e. Ur'a Madiyan shiinbii bo Mwabi Kini i. U kanhe mege na mpyi
Aviti. 36 Kyadadi a pa nkw ke, ka Samula si ntéen saanre e u tatéenge e. Uru
mpyina yiri Masireka e. 37 Samula a pa nkw ke, ka Shawuli si ntéen saanre e
u tatéenge e. Uru mpyi na yiri Ereboti kanhe e bani nwoge na. 38 Shawuli a pa
pkwi ke, ka Akibori jyani Bala Kyanani si ntéen saanre e u tateenge e. 39Ur'a
pa nkwl ke, ka Kyadari si ntéeen saanre tateenge e. U kanhe mege na mpyi
Pawu. U cwoni mege na mpyi Mahatabeli. Mahatabeli nuni u nye Matiredi,
Matiredi tuyi u mpyi Mezahabu.

40-43 Nye nupufeebii pi a fworo Ezawu pyiibil'e ke, pire meyi yi nye pje:
Timina, na Aliva, na Yekyeti, nd Olibama, na Ela, na Pino, na Kenazi, na
Temana, na Mibizari, na Magadiyeli, nd Iramu. Pire pi a punufente pyi Edomu
kini i. Pi puni mpyi a téen pi mege kuligil'e. Ezawu u a pyi Edomu shiinbii
tulyage.

37

Yusufu noayi

I Nye Yakuba & téen *Kana Kini i. U tugi Ishaka mu mpyi a teenle pyi wani.

2Yakuba tuluge tanjaani u nye nge.*

Ma Yusufu yaha yyee ke nd baashuunni na, u né u sineebii, Bila jyaabii na
Zilipa wuubii, mpyi maha mpaabii na sikyaabii ndha sincyan. Yusufu mpyi
maha mpaa pire kakuuyi yu pi tuni Yakuba a.

3 Nye Yusufu kyaa li mpyi a tdan Yakuba™ & ma toro u jyaabii sanmpii na,
nahana ye unipjyewuniu a Yusufu ta. Lire e, Yakuba mpyi a vaanntinmbwoho
nisinana jwool'a kan u . 4 Yusufu yyahafeebil'a li nya na pi tu'a u kyaa tdan
uy'a ma toro pire na ke, ka Yusufu kyaa si ntil'a pen pi 4. Ali pi saha mpyi na
jwuncenme yu na u e me.

5 Canpka, ka Yusufu si noogo 150, maa kuru yyaha jwo u yyahafeebil'a, ka
lire sila bara pi shwdhoni mpennina. 6 U a yi jwo pi 4 «Yii na nooge 16go! 7 Mii
a %o ma wuu nya Kkerege e, wuu u sumari kwuun, marii u pwu kampahii. Ka
mii u kampaani 1a si mpa yir'a yyére, ka yii wogigii si wa na ncwo na blruli
na yyéreli na mii wuuni kwuli, mu a jwo cyi na mii wuuni pére.» 8Ka u
yyahawuubii si jwo «Lire téni i, mu na sdnyi si ntéen wuu puyo na si mpyi wuu
fanhafoo be?» Ka piila bara pi shwdhoni mpenyi na, u yooge kurugo.

9 Lire kantugo, Yusufu a ntr'a nooge kabere o, maa kuru mu yyaha jwo u
yyahafeebil'a. U a jwo «Mii a nooge kabere 150 sahanki, mii a canyna nyiini, na
yinke, nd worii ke nd ninkin nya cyi a pa cyiye tirige mii taan.» 10 Maa kuru
nooge yyaha jwo u tuni nyii na mu. Ka tufooni si yogo jwo u na, maa u pyi
«Naha njoogo fiige mu a ndo ame ye? Lire téni i ke, mu la ku nye mii nd mu nuni
na mu sineebii, wuu puni s'a ninkure sinni mu taan ke?»

11 Nye ka Yusufu nyipeenni si jyé u yyahawuubil'e u gooyi kurugo, nka u
tun'a puru jwumpe yaha uye funy'i, marii s3nyi pu na.

Yusufu yyahawuubil'a u pére

* 37:3 Yakuba mege ka mu nye Izirayeli

12 Nye Yusufu yyahawuubil'a pa pkare Sikemu kuluni i nd pi tupgi yatoore
e zaa ndha. 13 Cannka, Yusufu tuyi Yakuba a u yyer'a tun, maa jwo u 4 «Mu
yyahawuubil'a kare na yatoore e Sikemu i, ta ma si ma tun pi yyére.» Ka
Yusufu si u pyi «don.» 14 Ka u u jwo «Sa wii, kampyi mu yyahawuubii na
yatoore wa cuuro, maa mpa na yyaha wwu kur'e.» Ka Yusufu si yiri Eburon
bafage e u tuyi taan ma kare Sikemu kuluni 1.

15Ka napi wa si sa bé nd u e sige e u u paare na u yyahawuubii caa, kauuu
yibe «Naha mu na ncaa ye?» 16 Ka u u jwo «Mii na na yyahawuubii caa. Taa pi
maha yatoore naha ke? Na pwoho, maa pi saha cyée na na.» 17 Ka nayi si jwo
«Pi a yiri naha, mii a 16go pi nwo na, na pire na nkeege Dotan e.»

Ka Yusufu si gkare pi fye e ma sa pi ta wani kuru cyage e. 18 Ka u
yyahawuubii si u nya tatoonge e u u ma, maa nwo li na, na pi u bo. 19 Maa
jwo piye shwohol'e «Wuu nooyifoo nimpani u ge! 20Yii a wa, wuu u bo a cyan
wyikuugke k'e, wuu u sa yi jwo na sige yaage ka k'a u bo a kya. Wuu fyaha,
wuu raa wii u ooyi ka bu ja a pyi sée.»

21 Nye pi puni nipjyeni, Uruben a u ceenbii jwumpe 16go ke, ka u la si mpyi si
Yusufu shwo pi na, maa jwo «Wuu aha u bo me! 22Yii aha nee supya bo me! Yii
u wa nke wyige e, naha sige e, yii aha kapii pyi u na me.» Uruben a puru jwo,
naha na ye u la mpyi si Yusufu yige pi kantugo, si niiru nd u e za nkan pi tuy'a.

23Nye Yusufu a pa no pi na ke, ka pi i vaanntinmbwohe nisinanke dir'a wwli u
na. 24Maa u njooy)'a cyan wyige e, lwohe mpyi k'e me. 25 Puru nwoho na, maa
ntéen na lyi.

Ma pi yaha pnjyini na, ka pi i mpa nunyi yirig'a wii ma Sumayila tuluge
cwohompii pli nimpamii nya na nwdho kuruy'i ma yiri Galadi kuluni i, yire
nwdhonyi mpyi a tugo sinmpe nugontaanwumpe nd latikoloni na, na nkeege
*Misira kini i. 26 Téni i Zhuda a pi nya ke, ka u u yi jwo u sinecbil'd «Wuu aha
wuu coonyi bd maa li nwoho, naha lire si pnwo wuu na ye? 27Yii a wa, wuuu u
pére mpii cwohompil'a. Wuu aha u bo me. Nka wuu li cé a jwo wuu coonyji wi,
wuu wa wi.» Ka pi sanmpii si nes u jwumpe na.

28 Nye pire Sumayila tuluge cwohompil'aT no wani ke, ka pi i Yusufu yige
wyige e, ma pére pi & wyérefyinni darashii bepjaaga na. Ka piigkarenaue
Misira Kini 1.

29 Nye lire kantugo, Uruben a nur'a pa wyige nwoge na, na uru si Yusufu yige.
U a no wani ke, ka u u f6 Yusufu i wyige e. Ka u navunno wuyi si u vaanntinnke
cli na ncwuun. 30 Maa nkare u ceenbii cyage e, maa yi jwo pi 4 «Ei! Pyani saha
wa beennke e ma de! Di mii si nde kani pyi ye?»

31Ka pi i Yusufu vaanntinmbwohe 1w, maa sikapeni la bo, maa ku le kuru
sishange e. 32 Puru nwoho na, maa kuru vaanntinnke tiugo pi tur)'a maa yi jwo
u & «Wuu a nke vaanntinnke ta sige e, ku wii, kampyi mu jyani woge ki.» 33Ka
*Yakuba si ku wii ma ku ta u jyani Yusufu woge ki. Maa jwo «Ei! mii jyani
vaanntinnke ku nye nke! Sige yaage ka k'a u ci maa u sulugo sulugo ame.»
34 Ka navunyke si Yakuba pyi u u u vaanntinnke cwuun, maa kwuni vaannyi le,
marii mee sUu u jyani kwuyi na, canmpyaa ninyahagii funn'i. 35 Ka u jyaabii
nd u pworibii puni si mpa si u fdonrno, nka ula nye a mpyi wa si uru fdonno me.
U mpyi na nko «Mii si n-kworo meesuuni na fo si n-kw si nkare kwtu kanha
na, najyapifye e.» Maa nkwOro meesuuni na.

36 Nye pire cwohompil'a no Misira Kini i ke, ka pi i Yusufu pére Potifara a.
Uru u mpyi Misira kini saany)i Faron sorolashiibii nuyufoori.

T 37:28 Sumayila shiinbii mege ka ku nye Madiyan shiinbii mu.

38

Pyinkanni na lenkwucwoni Tamarti a pyi maa pya ta ke

1 Nye ncyii karigii puni kantugo na, *Zhuda a yiri u sinecbii taan ma sa
ntéen Adulamu kanhe shinni wa yyére; uru mege na mpyi Kyira. 2 Ma u yaha
wani kuru cyage e, ka u u nyii yige *Kana Kkini pucwori wa kurugo maa uru
léepe nambaga na, uru pucwoni mege na mpyi Shuwa. 3 Ka u u laa Iwb maa
Si punambile, ka Zhuda si li mege le €ri. 4 Ka u u nur'a yyére sahanki maa si
punambile, maa lire mege le Ona.

5> Lire kantugo, ka uunur'ayyére, maa Ona tahare si puinambile maalire mege
le Shela, lir'a Zhuda ta u a teen Kezibi kanhe e.

6 Nye Zhuda jyani nincyiini €ri a pa no cipeere na ke, ka u u ceewe kan u 4,
uru ceeni mege mpyi Tamari. 7 Nka Eri mpyi shinpi Kafooni Kile nyii na. Lire
kurugo, u @ u munaani wwi u e, u nye a ja a shi ta me.

8 Ka Zhuda siyijwo €ri coonyi Ona &: «Ma yyahafooni cworji léne zabanngara
na, ba mu si mpyi si pyii si u na, mu yyahawuyi si mpyi na tuluge e me. 9 Nka
Ona mpyi a cé na uru ka pya ta u na, kuru tuluge si n-pyi uru wogo me, lire e
tére 0 tére u @ wwd na u e ke, ka u u li pyi, ba u si mpyi u aha pya ta u na me.
10 Nye ba u a pyi u nye a nee si pyli ta u na me, ka lire si mpen Kafoopi Kile e, ka
U U umunaani Wwi U e, uru mu nye a ja a shi ta me.

11 Ka Zhuda si yi jwo u napworoni Tamari &: «Ta si ma tupyenge e, maa
ntéen wani legkwucwogore e nd baa, fo mii jyani sanyi Shela kd lye a no cipeere
na. Zhuda a yire jwo, naha na ye u mpyi na fyage Shela ka nkwd gkwl u
yyahawuubii fiige me, ka Tamari si nkar'a sa nteen u tuyi pyenge.

12 Nye canmpyal'a toro ke, ka Zhuda cwoni si gkw(i, uru na mpyi Shuwa
pworo. U a u cwoni kwuyi yameeni su a kwd, ka u funyke si nine téni ndemu
i ke, ka u na u cevooni Kyira, Adulamu shinyi si gkare Tima e u mpaabii
shire takwdinge e. 13 Ma pi yaha pi saha pkwd a kuni lw$ me, ka wa si sa yire
yyaha jwo Tamari 4 na u natuni wa na nko raa nkecge Tima e, u mpaabii shire
takwonge e. 14 Téni i Tamari a yire 16go ke, ka u u u legkwucwogore vaannyi
wwil'a yaha, maa vaanyke ka teg'a u nugke to, maa uye sanyi puni to mu,
maa ykar'a sa nteen Enayimu kanhe tajyinwoge na, Tima kanhe kuni mpyi a
toro kuru kanhe funnke e. U a no wani ke, maa uye pyi mu a jwo fworobacwo.
Nye Tamari a lire pyi, naha na ye Shela 4 pa lye a no cipeere na, nka Zhuda nye
aupyiuaurulens me.

15-16 Nye Zhuda nigkarin)'a sa no wani, maa u nya ke, ka u u wa na sdnni na
fworobacworni wa u nye u wi, paha na ye u mpyi a yyahe to na vaany'i, u mpyi
a cé na uru napwororni wi me. Ka u u file u na, maa u pyi: «Ceewe, na pwoho,
mu kyaa na naha mii na» ka Tamari si u natuyi pyi: «Mii aha nee mu na, naha
mu si n-kan mii 4 ye?» 17 Ka u natuni si jwo: «Mu aha nee, mii si sika kan mu
a.» Kaunapworoyi sijwo: «Mu a mii nya mii a nee mu na, mu si ma cyeyaage
ka kan mii 4, ma jwo sikani u no mii na ke.» 18 Ka Zhuda si jwo: «Na cyeyaage
pkire mii si n-kan mu & ye?» Ka ceeni si u nwo shwo: «Mu mege tafyen'a séme
yaage nkemu na ke, na ku meere, na kabiini li nde mu cye e ke. Ka Zhuda si yire
puni kan u napwororn'a, maa sa wwd na u e, ka u u laa lw. 19 Lire kantugo,
ka napworonpi si yiri kuru cyage e maa pkare u tupyenge e. Vaannyi yi mpyi
u na ke, maa yire wwil'a yaha, maa nur'a u lenkwucwogore vaannyi lw a le
sahanki.

20 Nye lire nwoho na, ka Zhuda si uru sikagni kan u cevoopi, Adulamu
shinn'4, usapkan ceen'a, uuuru cyeyaayi shwo, ua ma. Nkauru nye a sa ceeyi
cya anya me. 21 Maa kuru cyage shiinbii yibe: «Fworobaacwor)i u mpyi naha ke,
taa u nye ke? U mpyi naha kuni nwoge na.» Ka piiu pyi: «Fworobaacwo nye a

tél'a pyi naha ma nya me.» 22 Ka u u nur'a kare Zhuda yyére, maa yi jwo u a:
«Mii nye aja a ucyaanya me. Mpii mii a ta wani kuru cyage e ke, pir'a jwo na
fworobacwo saha ntél'a pyi wani me.» 23 Ka Zhuda si jwo: «Ceenji u kworo na
y'e ke! Wuu aha silege cya njaha wuye nun'i me, mii nd, mii kon'a sika tuugo u
4. Mu aha mpyi mu nye a u nya me, y'a kwd.»

24 Nye yinyi taanre tatoroge e, ka pi i sa yi jwo Zhuda &, na u napworopi
Tamari, na u a pyi fworobacwo, na ulaa wu ba u nye. Ka Zhuda sijwo: «Yiiu
yige kanha kantugo, yiiiubo, yii u stiugo!» 25 Teniipiajwo na pisiraaucwore
ke, ka u u wa tun u natun'a, maa jwo: «Napi )gemu u a laani tege mii na ke,
uru mege tafyeyinye yaage I]kemu na ke, na ku meere na u kabiini yi nye nje, yi
kaanmucya kampyi mu a yifooni ce.» 26 Ka Zhuda si ntéen li taan na uru wuyo
yi, maa jwo na ge ceen'a tanga ta uruna. U a nde kani pyi uru na, naha na ye
uru nye a nen'a u kan u jyani, Shela 4, zabangara na me.

Nye ma laha lire téni na, Zhuda saha nye a sinni nd u e me.

27 Ceeni téetigin'a pano ke, kaliintanamiilaalinys ud. 28 Téniilaan'a pa yiri
ke, ka pyani wa si cyege yige, ka lashworni si ku c(i, maa dizimee ninyaa pwo
ku na, maa jwo na nge u nye nincyiini. 29 Ka pyani si nur'a cyege lene wani, ka
shonwupi si fworo, ka lashwoni si jwo na u a kuni mugo, ka pi i uru mege le
Perezi™. 30 Lire kantugo, ka u sanni si si, na dizimeeni ninyaani i cyege na, ka
piiuru mege le Yeraki.

39

Potifara a Yusufu yaha u pysnge karigii puni nino na

1 Nye pire Sumayila tuluge cwohompil'a kare na Yusufu i *Misira e, maa u
pére Potifara &, Faron sorolashiibii puyufeembwoh'a.

2 Ma u yaha u nunufooni Potifara pyenge e, ka Kafooni Kile si nkworo na u
e, maa u karigii puni pwo u 4. 3 Ka Potifara si mpa li nya na Kafoopi Kile na
nye nd Yusufu i, u aha cye le kyaa maha kyal'e ke, u maha lire nwo u cye e.
4Ka Yusufu kyaa si ntdan u puyufoor'a fo u a u yaha u pyenge karigii nuigo na,
maa u cyeyaayi puni le u cye e. 5 Potifara a Yusufu yaha u pyenge karigii na
u cyeyaayi nuno na ke, ka Kafooyi Kile si jwo le Potifara 4, maa u pyenge na u
sige karigii puni nwo Yusufu cye kurugo. 6 Lire kurugo, ka Potifara si u karigii
puni puni le Yusufu cye e. U saha mpyi na bwuun u cyeyaage ka na sahanki
me, fo u yalyire kanni.

Yusufu nunufooni cwon'a nyii yige u kurugo

*Nye Yusufu na mpyi nanjiiwe nisinana, u lempe mpyi a nwo see sél'e.
7 Canr]ka Yusufu J’lflljufoor]l cwon'a pyii yige Yusufu kurugo. Maa jwo «Sini
nd mii i.» 8Ka u u ncyé maa jwo u & «dnho de! Mii puyufooni saha nye na cye
lenikyal'e pyenge e me. U au cyeyaayipunile miicyee. 9Miind urumu a pyi
ninkin nke pyenge e. U nyea mii sige Kyaa na me, fo muye ninkin, naha na ye
mu unye ucwoni. Dimii sineelire kapum ﬁ1ge pyin-jwo Kile na ys'?» 10 Canr)a
maha canna, ceenji mpyi maha Yusufu yiri, gka Yusufu nye a pen'a sinnind u e

€.

11 Nye canpka Yusufu a jye bage e na bdarayi pyi, lir'a pyenge shiinbii puni
ta pi a fworo. 12 Ka ceepi si Yusufu cl vaanntingke na, maa jwo na u sinni na
ur'e. Ka Yusufu si uye dir'a shwo u na, maa u vaanntinnke fwor'a yaha u cye e,

maa fé a fworo ntaanina. .
13 Nye ceen'a Yusufu nya u a vaanntinfjke yaha u cye e, maa fworo ntaani na

ke, 14ka u u u pyenge shiinbii puni yyere, maa yi jwo pi & «Yii wii, nd *Eburu

38:29 Perezi mege nwohe ku nye kun'd muigo

nani i mii poorn)'a pa ke, u a pa mpa wuu pyenge mege keege. U a pa mii fye e
si pcwo mii na, ka mii i nkwuulo fanha na. 15U & mii pya mii i gkwuuli ke, ka u
u u vaanntingke wwl'a yaha mii cye e, maa fé a fworo ntaani na.»

16 Nye ka ceeni sintéen nd Yusufu vaanntinnke e na u pooni sigili. 17U poop'a
pa ke, ka u u jwo «wii, Eburu bilinay'i mu a pa ke, u la mpyi si mii njini ldha
miina. 18 Ka mii i nkwuulo, ka u u u vaanntinyke yaha mii cye e, maa fé a fworo
ntaani na.»

19 Nye ceen'a yire jwo Yusufu na ke, ka u pooni luwni si yiri sel'e. 20Ka uu
Yusufu ct a le kasuni i na saanni kasujyiibil'e. U & mo wani.

21 Nka lire nd li wuuni mu i, Kafoorni Kile a kworo nd Yusufu i, maa nwo
u na, ka Yusufu kyaa si ntaan kasubage nupufoon'a. 22 Ka uru si Yusufu
yaha Kkasujyiibii puni nlipo na, maa u pyi u a pi kaanmucaa. Nye lire pyinkanni
na, Yusufu mpyi na karigii puni yyaha cwoonre kasubage e. 23 Kasubage
kaanmucyafoon)'a pa cyeyi laha karigii puni na, maa cyi kan Yusufu u u mpyi,
naha na ye Kafooni mpyi na u e, marii u karigii puni nwoge.

40

Yusufu a kasujyiibii pti shuunni noayo nwohe jwo

1 Nye neyii karigii kantugo, *Misira saanni Faron™ yabyaare kanfeebii
nuyufoor)i nd bwiurufwoobii nuyufoor)'a kyaa pyi, ndemu leme p'a pi Faron nyii
na ke.

2 Ka u luuni si yiri pire nunufeebii mu shuunniyi taan. 3 Maa jwo na pi pi
cl a le kasuyi i. Kuru kasubage na mpyi sorolashiibii nunyufembwohe pyenge e,
Yusufu mpyikasuningemuike. 4Sorolashiibii puyufeembwoh'a pilépe nd Yusufu
i, maa u pyi u a pi kdanmucaa. Yusufu u mpyi na pi karigii puni cwoonre. Pi a
tére pyi wani kasubage e.

5> Cannka, ma pi yaha kasubage e, yabyaare kanfeebii nugufooni na
bwuurufwoobii nuyufoon'a 1ooyo ndo numpilage ninuge e. Pi shin maha shin
na u wogo, wa nd wa wogo nwoho nye nil]kin me. 6 Nye nyesooge na, Yusufu a
papi kaanmucya ke, ka uupi yyahayl nyay'atanha. 7TKauu p1 ylbe «Naha na
yii yyahay'a tanha nipjaa ye?» 8Ka piijwo: «Wuu a 5ooyo 1%, slipya si naha
naha ngemu u si n-]a yinwohe cé njwo wuu 4 me.» Ka Yusufu si jwo «Yii nye a
cé na Kile u si n-ja nooyi nwohe jwo ma? Yii yii 5jooyi jwo na a.»

9Ka saanm yabyaare kanfeebii pugufooni si u u nooge jwo Yusufu a na «Mii
1ooge e, *erezen cige mii a nya naye yyaha na, 19nkényi taanre na mpyiku na,
ku mpyi a fyen, maa se, yaseere s'a no. 11 Faron lubyaceni mpyi mii cye e, ka
mil i erezenyi nimpini lwd a ylg'a le lubyaceni i ma kan u a.»

12 Ka Yusufu si jwo u & «Mu rjooge nwohe ku nye nke: cige nkényi taanreni
nwohe ku nye canmpyaa taanre. 13 Canmpyaa taanreni ka flinno, Faron simu
ylge kasuni i si mu pée si mu le ma baarani nipjyeni i. Mu si raa yabyare kaan
u & ba mu mpyi a fyanha na li pyi me. 14 Nka mu aha féreme ta téni ndemu i
ke, ma ha funyo wwd na na me, maa nwo na na, maa na kyaa jwo Faron 4, ba
u si mpyi si mii yige kasuyi i me. 15 Naha kurugo ye pi a mii cQ fanhe e ma yiri
*Eburu shiinbii Kini i ma kare naha. Pi a mii le kasuyiima li ta mii nye a kapii
pyi me.»

16 Nye bwuurufwoobii ninufoor)'a li nya na Yusufu a u sherefooni nooge nwohe
jwo a tdan u na ke, ka uru mu si jwo «Mii jooge e, sahagii taanre na mpyi mii
a tugo nupke e, bwiuru na mpyi cyi e. 17 Sahani li mpyi cyi puni ninyipi na ke,

* 40:1 Faron: kuru mege na mpyi péene mege nkemu ku mpyi na leni Misira kini saanbii puni na ke

Faron nyii bwuauruni shini puni na mpyi lire e. Nye ka sancyeenre ta si mpaa
uru bwuuruyi joore sahani i mii nuy'i.»

18 Ka Yusufu si jwo «Mu jooge nwohe ku nye nke. Sahagii taanreni mu na nye
canmpyaa taanre. 19 Canmpyaagii taanre ka flnno, Faron si mu yige kasuni i
si mu durugo cige k'e si mu bo. Sancyeenre si n-pa a mu joore.»

20 Nye canmpyaagii taanren'a flinno ke, ka canmpyitanrewuuni si mpa
b¢ Faron canzege canmbilini na. Kuru cannke katdanni mege na, u a njyi
ninyahawa shwoho kini shinbwoobii puni mee na. Maa yabyare kanfeebii
nuyufoor)i na bwuurufwoobii nuyufooni yige kasuyi i, u kini shiinbwobii puni
nyii na. 21 Maa yabyare yaafeebii nunufooni le u baarani nipjyeni i, ka uru si
wa na yabyaare kaan u 4. 22 Nka u a bwuuruyi yaafeebii nugufooni pwo cige e,
ma taanna na Yusufu jwumpe e.

23 Lire nd li wuuni mu i, ma lwé yabyaare kanfeebii nugufoony'a fworo
kasuniike, u nye a sdny'a no Yusufu na me, u a funyo wwa u na puno puno.

41
Yusufu a saanni Faron noayi nwoho jwo

1 Nye yyee shuunni kantugo, ka Faron yabilini si nooge ka pndo. U a ndo
ma uye nya Nili bani nwoge na. 2 Maa niiye nimbwoyo baashuunni nya, yi
lem'a nwo sel'e, y'a fworo lwohe e, ma paa lyi bani nwoge na. 3 Maa niiye
nincwogors baashuunni nya, yilem'a pi sel'e, yire mu a fworo lwohe e, niiyi
mpCsnpyl baashuunnini kantugo, ma pa yyére yi taan bani nwoge na. 4Ka
niinyi nincwogore baashuunmm si nlinyi nimbwoyi baashuunnipi kya Puru
nwoho na, ka Faron si n¢ noompe na. 3 Nye lire nwohe na, ka u u nur'a ooge
kabere ndo. Maa sumancahaya baashuunni nya y'a fworo sumacige ninkin na,
yipuni pyani mpyi a buuno, uleme mu s'a nwo. 6 Lire kantugo, ka sumancahayi
yabsrs baashuunni si fworo kuru simacige ninuge na, yire sﬂmaﬁcahayi mpyi
a cysrs CYEre, siwage kafecge mpyiayiwaha. 7 Nye sumancahayiy'a waha waha
ke, yir'a sumapcahayl nincennyi 1y1 Puru nwoho na, ka Faron si n¢ ma li ta
na 1oogo ur'a ndo. 8 Nye kuru nyessooge na, ka Faron funpke si mpen, ka u u
*Misira Kini céefeebii na ncéfeebii puni yyere, maa u nooyi yyahe jwo pi 4, pka
piwanye ajaakukayyaha ce ajwo ud me. 9 Lire téniike, ka Faron yabyaare
kanfeebii nuyufoon)i si puru jwumpe 16go, maa jwo u a «fgurugo1)i u a mii ta
ke, mii funn'a cwo uru na nipjaa.» 19 Maa jwo «Cannka, mu, Faron Itluni mpyi a
yiri ma kini shiinbwoobii pii taan. Mu mpyi a mii na bwuaurufwoobii nuyufoorn)i
cG lire téni i, ma le sorolashiibii nipufembwohe kasuni i. 11 Ma wuu yaha wani,
wuu mu shuunmr] a 100y 1)oo numpilage mnuge e, yi I]ooy1 nye a py1 ninkin
me, yi pjwohe mu nye a pyi nigkin me. 12*Eburu nanjiini wa u mpyi na wuu e
kasuni i, sorolashiibii nunufoor)i baarapyini wa u mpyi a fyanha a pyi u wi. Ur'a
wuu a wuu jooyi yyaha jwo, ka u u yi nwohe cé a jwo u a. 13 Pyinkanninau a
yi nwohe jwo wuu a ke, y'a toro li jwunkanni na. Mii a le na bdarani nipjyeni i,
ka bwuurufwoobii nuyufoor)i si mpwo cige e.»

14 Nye Faron a puru légo ke, ka u u wa tun u sa Yusufu yyere. Ka piifyal'a
sa u yige kasuni i, maa u nugke nd u mahajwori kalu, maa vaannyi yabere le
u na, maa nkare nd u e Faron yyére. 15 Yusufu a no wani ke, ka Faron si jwo
u & «Mii a 10ogo 1)99, Supya Si nye a ja a ku nwohe cé a jwo mii & me. Mii s'a
16go na noogo ka jwo mu 4, mu maha ja a ku pwohe jwo.» 16 Ka Yusufu si jwo
saann'a «Seéeyina, Kile yabilini u si mu funnke nine si mu rjooge nwohe jwo mu
a.» 17Ka Faron si u pyi «Mii 5jooge e, mii a naye nya Nili bani pwoge na. 18 Maa
niiye nimbwoyo baashuunni nya, yilem'a nwo sél'e, y'a fworo lwohe e ma pa
a lyi bagi nwoge na. 19 Lire nwohe na maa niiye nincwogoro baashuunni nya,

yilem'a pi sel'e, y'a fworo lwohe e. Misira Kini puni i, mii nye a yi nliyi lempe
pinkanni fiige nya me. 20 Nye ka niiyi nincogoyi simpa nimbwoyikya. 21 Nkalire
ndliwuuni mui,l'a pyi mu ajwo yaaga nye yi funnyiime. Ka yiinkworo bayi
mpyi me. Lire kantugo, mii a n¢. 22 Nye mii a nur'a nooge kabere ndo. Kur'e, mii
a sumancahaya baashuunni nya y'a fworo sumacige ninkin na, yi puni pyanp'a
buuno, u leme mu s'a WD, 23 Sumancahayi yabere baashuunn'a fworo yire
kantugo, yi mpyl a cysrs cyére, maa waha siwage kafeege cye kurugo. 24 Nye
sumancahayi y'a cyére ke, ka yire si nincennyi jo. Nye pje nooyi mii a jwo na
céefeebil'a, nka piwanye ajaa y1 nwohe cé a jwo me.» 25 Ka Yusufu si yi jwo
Faron & «lj]ooyl shuunnini mu a ndo ke, yi nye ninkin, nde Kile si n-pa n-pyi ke,
lire u a cyée mu na. 26 Niiyi nincennyi baashuunnini nye yyee baashuunni,
sumancahayi nincennyi baashuunnini mu nye yyee baashuunni. Yire puni
na nye 1joogo ninkin. 27 Niiyi nincwogoyi baashuunnini (y'a fworo pje sannyi
kantugo ke), yire nye yyee baashuunnikatege. Sumancahayi baashuunnipiy'a
cyére, kafecge s'a yi waha ke, yire mu na nye yyee baashuunni katege. 28 Ba
mii & yi jwo mu Faron & nume me, nde Kile si n-pa n-pyi ke, lire u a cyée mu
na. 29 Nye yyeegii baashuunnini cyi na ma ke, sumarnji si nwo Misira kini i see
sel'e. 30 Nka yyeegii cyiberii baashuunni si n-pa kantugo, cyire nye katege, li
si n-pyi fo supyire funyo si n-wwbs yyeegii baashuunnini sumataani na. Katege
si kini puni keege. 31 Katege pinkanni si n-sii sipyire funyo pyi ku ww? yyeegii
nintorogii Simatani na. 32 Kampyi mu a nje nooyi 5jdonkanagii shuunni 5o, lir'a
li cyée seenina, Kile kayaana lj, li si mo si mpyi me. 33 Nye nume, mu a yaa mu
u wa cya, njgemu nye yakilifoo maa mpyi kacepe ke, ma yaha Misira Kini puni
nuro na. 34 Maa supyire ta tine Kini nuro na na u e, ba li si mpyi sumani ngemu
k& nta ke, uru u taa tatayi kankuro, si taage ninkin yaha nkére na, Misira Kini
puni yyeegii nincennkii baashuunnini funpke e me. 35 Sumani ka nwo yyeegii
ncyiimu i ke, piiwa bégel'a yaha mu, Faron mege na, kanyi puni na, piraa u
kaanmucaa. 36 Yyeegii baashuunnini katege ka no Misira Kkini na téni ndemu
i ke, sumani u a bégel'a yaha ke, uru u si n-tege raa supyire nwo caa. Lire ka
mpyi, katege saha si kini kéege me.»

Yusufu a pyi Misira kini kacwonroni nincyiini

37Nye nje Yusufu a jwo ke, yir'a taan Faron na u kini yyaha yyére shiinbil'a.
38 Ka Faron sijwo pia «Supyaningi u sin- ]a n-ta, Kile a yakili IllleEIlj’lS le ngemu
i nge nani fiige ye?» 39 Maa jwo Yusufu & «Ba Kile a ncyii karigii cyée mu na
me, Supya saha si nta ngemu u nye yakilifoo, maa mpyi kacéne ma mu kwds me.»
40 Maa nur'a jwo: «Mii si mu tige na pyenge nda na kini shiinbii puigo na. Mu
aha ndemu jwo ke, lire pi si n-pyi. Mii kanni u si n-pyi mu pugo na *saanre
tateenge kurugo. 41 Mii a *Misira kini puni nungufente le mu cye e nipjaa.» 42U
a puru jwo a kwd ke, maa u yabiliyi fanhe kampefegeni wwi ma le Yusufu
kampeeni na, maa vaanncennyi le u na, maa seen nkencuro le u na. 43 Maa
Yusufu durugo shongo wotoro nur'i ma taha u yabilini wuri fye e. Supyire ta
na mpyi pi yyaha yyére na gkwuuli, marii yu «Yabwohe, yabwohe na ma!» Nye
lire pyinkanni na, Faron a Misira Kkini nunufente puni kan Yusufu 4. 44 Maa jwo
Yusufu & sahayki «Mii u nye saanyi Faron. Nka supya saha nye a yaa u kyaa
pyi Misira Kini puni funnke e na mu ba u a kuni kan urufol'd ma ye.» 45 Maa
Yusufu mege le Zafinati Panekya. Maa ceewe kan u 4, ceeni mege na mpyi
Asanati. Ceeni tuni mege mpyi Potifira, uru u mpyi dni kanhe sdragawwuni. Ka
Yusufu si nteen lire pyigkanni na Misira kini puni puno na. 46 U a baarani sii
Misira saanyi Faron 4, ma u shini ta yyee bepjaaga na ke. Puru npwoho na,
u a yiri Faron taan, ma sa Misira Kini puni naara. 47 Nye yyee baashuunni

funy'i, sumarn'a nwo sél'e. 48 Ka Yusufu si cyire yyeegii baashuunnini sumari
wa bégele ma yaha Misira kini cyeyi puni i. U @ kanha maha kanha wu bégele
kuru kanhe e uye kanna na. 49 Sumarni u a binni ke, uru mpyi a nyaha mu a jwo
suumpe lwohe nwoge nticyenyi fiige. Pi mpyi a li nwo cli na u peseli, nka pi a
pa li nwo yyéene, naha na ye u pérege mpyi na sl n-ja n-cé me.

50 Nye ma jwo katege téni li no ke, Yusufu mpyi a punampyire shuunni si u
cwori Asanati na, Ini kanhe sdragawwun)i Potifira pworoni u mpyi u wi. 51 Ka
Yusufu si u jyani nincyiini mege le Manase, naha na ye Kile a uru funno wws
u yyefuge karigii puni na, ncyii cyi a u ta ma u yaha u tupyenge e ke* 52 Maa
u jyayni shonwuni mege le Efirayimu, naha na ye ur'a kyaala kini ndemu i ke,
Kile & pyiibii kan ur'a lire Kini if. 53 Nye yyeegii baashuunnini simar)i u mpyi
anwo Misira Kini i ke, cyir'a pa nkwd. 54 Lire kantugo, ba Yusufu mpyi a yi jwo
me, ka yyeegii baashuunnini katege si sii. Katege mpyi Kirigii sanykii puni i,
pka yalyire na mpyi Misira Kkini cyeyi puni i. 55 Nye katege mu a pa no Misira
Kini puni na téni ndemu i ke, supyir'a paa nkwuuli Faron taan na u yalyire kan
pir'd. Ka u u pi pyi «Yii a s1 Yusufu yyére, u aha njemu jwo yii 4 ke, yii i lire
pyi.» 3¢ Kuru kateg'a cwo Misira kini puni na. Ka Yusufu si sumani tayahayi
Jiwo mugo, marii u péreli Misira shiinbil'a, naha na ye katege mpyi a pée sel'e

Kini i.
57Ma béra lire na, katege mpyi a jye dinyeni puni i. Ka supyire si wa na yiri

Kirigii puni i, na ma na sumar)i shuu Yusufu a, Misira Kini i.

42
Yusufu yyahawuubil'a ninkure sin u d Misira Kini i

1 Ka *Yakuba si mpa 16go na sumani na ntaa *Misira e. Ka uu yi jwo u
jyaabil'd «Naha kurugo yii a téen naha na yiye wii ye? 2 Mii a 16go na sumani
na ntaa Misira e. Yii a s}, yil s4 wa shwo wani wuu 4, ba wuu si mpyi si shwo
katege na me.» 3Ka Yusufu yyahawuubii keyi si yir'a kar'a sa sumani wa shwo
Misira e. 4 Nka Yakuba nye a Yusufu coonyi Benzhama yaha u a kare na pi e me,
u mpyi na fydge na kapii ka nkws u ta wani me. 5> Nye Yakuba jyaabii kanni ba
pimpyi na sumayi shuu me, naha na ye katege mpyi a jye *Kana kini puni i.

6 Lir'a ta Yusufu u pye Misira Kini puni puno na, uru u mpyi na sumari péreli
supyir'd. Yusufu yyahawuubil'a pa nowani ke, ka piininkure sin, maayyahayi
sOgo u taan. 7 Yusufu a u yyahawuubii nya téni ndemu i ke, maa ntil'a pi ce,
pkau a uye yaha mu a jwo u nye a pi cé me. Maa yuna pie, mu ajwo uluun'a
yiri pi taan. Maa jwo «Taa yii a yiri ke?» Ka piiu pyi «Wuu a yiri Kana Kini i
mpa suma shwo naha.»

8 Yusufu mée mpyi a u yyahawuubii ce ke, nka pire mpyi a u cé me. 2 Nooyi
Yusufu mpyi a ndo u yyahawuubii kyaa na ke, ka u fungke si ncwo yire na.
Maa jwo pi & «Yii a pa mpa Kini ywoho 1gli, cyeyi yii si n-ja n-tun l'e ke, si yire
cé.» 10Ka u yyahawuubii si jwo «Wuu nungufoon)j, lire ba me! Mu bilibil'a pa
mpa suma shwo kanna. 11 Wuu puni nye tu ninkin pyii. S€enji wuu na yu. Wuu
nye a pa mpa Kkini gwoho ngii me.» 12Ka Yusufu si nir'a jwo «Sée ba me! Yii a
pa kini tawiige e, cyeyi yii si n-ja n-tun ke, si yire ce.» 13Ka piijwo «Wuu na nye
mu bilii. Wuu na mpyi sinee ke na shuunni, wuu puni na nye tu ninkin pyii,
wuu a teen Kana Kini i. Wuu puni kantugo wuni nye na wuu tuni i pyenge, wa
ninkin a pinni.» 14 Ka Yusufu sijwo «Nje mii a jwo ke, yire y1 nye seeni. Yiia pa
mpa wuu kini ywoho ngii kanna. 15 Mii si yii kaanmucya, na yii puni nimbileni
nye a pa me, mii a ka Faron mege na, yii si n-yiri naha me. 16 Yii wa ninkin u

41:51 Manase mege nwohe ku nye: «U a mii funnke pyi k'a wwd.» T a1:52 Efirayimu mege nwohe
ku nye: «U a punampyire kan»

nuru u a siyii coonyifye e, uraa mana u e. Yii sanmpii si n-kwoéro naha kasuni
1. Mii si yii jwumpe kdanmucya sipcé kampyi sée yii a jwo. Yii aha mpyi yii nye
alire pyi me, lire teni i ke, mii a kda Faron mege na, na yii a pa kini nwoh'a wii.»
17Yusufu a yire jwo ke, maa pi le kasuyi i canmpyaa taanre.

18 Canntanrawoge, ka u u jwo pi & «Nume, nde mii si n-jwo yii 4 ke, yii aha
lire pyi, lire téni i ke, mii saha si yaage pyi yii na me, paha na ye mii na fyage
Kile na. 19L'aha nta y11 na seeni yu, lire téni i ke, yii wa ninkin u teen naha
kasuni i, yii sanmpii s'a sl na sumam 1, yii sa gkan yii pyenge shiinbii katege
wuubil'a. 20 Puru pwoho na, yii nindrubii yii raa ma nd yii coonyi nimbileni i
naha, lire kd mpyi, mii si n-cé na yii a sée jwo. Lire e, mii si yii b0 me.» Ka u
yyahawuubii si nteen lire taan.

21Ka piiwd na yu piy'd «Seenina, wuu a kapii pyi wuu coonyi Yusufu na, u
kyaaga wuy'a wuu ndare ha wuu uru pupaare ta, nka wuu nye a nee me. Lire
kurugo, nke yyefuge pun'a wuu ta nipjaa.» 22 Ka Uruben si jwumpe lw) maa
jwo «Mii na yijwo yii 8 na wuu aha kapii pyi ge pyapi na ma? Yii nye a nen'a

mii jwumpe 16go me. Ku ke nume, kuru kyaage fiwooni Kile na ntuni wuu na
ame.»

23Nye pinye a mpyi a cé na Yusufu na pire jwumpe nuru me, naha na ye wa
u mpyi na Yusufu jwumpe kéenni pi 4. 24 Yusufu a puru jwumpe 16go pi nwo
na ke, ka u u yiri pi taan ma sa mee su. Maa nur'a pa jwo nda pi e. Lire kantugo,
maa Simiyon cl pi nyii na, ma le kasuni i.

25 Maa u bdaarapyiibii pyi na pi pi borigii ni sumangi na, pi i pi puni sumani
Iwoore le pi borigil'e, piipi kuni njyini kan pi a. Ka bdarapyiibii sili pyi amuni.
26 Ka pi i pi borigii durugo dufaanyi nuy'i na nkeege.

27Pi a sa no cyage K'e, lir'a numpilage ta k'a wwy, ka pi i shwon wani. Ka pi
wa ninkin si uboni nwo mugo si yalyire kan u dufaanpk'a, maa u sumarji lwoore
ta wani. 28 Maa jwo pi sanmpil'd «Ei! pi naha mii simar)i lwoore nurur'a le mii
boni i, u we.» Pisanmpil'a lire nya ke, ka li i mpen pi e. Ka pii fya fo na
ncygenni, maa jwo «Naha Kile a pyi wuu na ame ye?»

29 Nye pi a pa no pi tuni Yakuba yyére, Kana kini i ke, nde 1'a pi ta ke, ka pii
lire puni jwo u 4, maa jwo 30 «Misira nunufoo1)i nys a jwo nd wuu e ticenme na
me. U a jwo na wuu a kar'a sa pire Kkini nwoho ngii kanna. 31 Wuu a yi jwo na
seeshiin pi nye wuu, na wuu nye a pa mpa kini gwoho ngii me. 32Wuu a yi jwo
U & na wuu na mpyi sinee ke nd shuunni wuu tuni na, wa ninkin saha nye me,
wuu puni kantugo wurni na nye nd wuu tuni i, Kana Kini i.

33 Nye ka u u jwo «Kani li si mii pyi mii u da na yii na nye seeshiin ke, lire li
nde. Yii yii sineeni wa ninkin yaha naha, yii sanmpii si sumani lw? a sa nkan
yii pyenge shiinbii katege wuubil'a. 34Yii aha pkare, yii nur'a pa nd yii puni
kantugo wuniinaha miiyyére. Lire e, mii si n-cé na yii nye a pa mpa Kini ywoho
ngli me, na yii nanye seéeshiin. Lire k mpyi, mii siyii sineenji yaha. Lire kantugo,
yii si n-ja raa si Kini cyeyi puniis'a perempe na zhwoni pyi yiy'a.»

35 Nye téni i pi & pa sumarni wwi pi borigil'e ke, ka pi puni si pi wy¢repi ta
wani. Pi a u nya ke, ka pi nd pi tugi si fyd see sél'e. 36 Ka pi tuni Yakuba sijwo
«Ei! yii si mii pyi mii u pdon nd pyiibil'e de! Yusufu saha nye me, Simiyon mu
saha nye me, ka yii la si nur'a pyi si Benzhama shwo mii na la? Naha na yii a
tire tugure puni tége mii pun'i ye?» 37 Ka Uruben si jwo tufoon)'a «Mii aha mpyi
mii nye a nur'a pa nd Benzhama e mu yyére me, maa na jyaabii mu shuunni
bo! Benzhama yaha na cye e, l'aha fworo cyaga maha cyag'e, mii si nuru n-pa
nd u e mu yyére.» 38 Ka Yakuba si jwo «dnho, mii jyani si n-sii n-kare nd yii e
Misira e meg, naha na ye u nd nge u nye jirini na ke, ur'a kw(, maa uye ninkin

yaha. Kyaa ka bu u kushewuni ta, yii si mii nipjyenkwoni navunyo wurji yaha
mii u kare kwuu kanha na.»

43

Yusufu yyahawuubil'c‘l nuru na nkisge Misira e na Benzhama e.

1 Nye katege mpyi na naare *Kana Kini i. 2 *Yakuba jyaabii mpyi a pa na
Surnal]l ngemu i, ma yiri *Misira e ke, uru mpyl a kwy, ka Yakuba si yi jwo pi
4 «Yii nuruy, y11 a sl Misira e, yii sa sumayi wa cya.» 3Kau ]yar]l *Zhuda siu
pyi «Misira nap'a yijwo a waha, na wuu aha mpyi wuu nye a nir'a sha na wuu
coony)i i me, na uru si wuu cumo leme JIWO M. 4Lire e, kampy1 mu si pee wuu
coonyi yaha u kare nd wuu e, wuu si sa sumari shwo mpa mu 4. > Nka mu aha
mpyi mu si nee u yaha u kare nd wuu e me, wuu si me, naha na ye nayg'a jwo
na wuu coonyi kda mpyi u nye nd wuu e me, na uru si wuu cumo leme pi.»

6 Ka tufooni Yakuba si jwo «Yii a kapii pyi mii na de! Naha na yii a yi jwo
1)ge Nay'd na coonfoori wabere na nye yii 4 ye?» 7 Ka u pylibii si u pyi «Nayi u
a wuu yyahayi fwohoro na yibiyi i, wuu na wuu pyenge shiinbii kyaa na, u a
jwo «Yii tuyi na nye shina la? Sineenyi wabere na nye yii a la?» Ka wuu mu si
u nwo shwo: «Jon.» Di wuu mpyi na si n-ja n-ce, na u si njwo, wuu a ma na
wuu coonyjiiye?»

8 Ka Zhuda si jwo «Baba, pyani yaha na cye e, u raa si nd wuu e, wuu yaha
wuu yiri, wuu a si, wuu sa yalyire cya ba katege si mpyi k'aha wuu puni bo
naha me. 9 Mii si n-yyére nd pyapi nuno karigil'e. Kyaa kd u ta, maa na yibe.
Mii aha mpyi miinye a nir'apand ue muyyére me, lire ténii, mii ncéege wuu u
si n-pyi térigii puniimu yyahe taan. 10 Kampyi wuu mpyi a cwuunno me, nume
mpyi a wuu ta wuu a tooyi shuunni pyi ma kws.»

11 Ka pi tupi Yakuba si jwo «Nye nd yii gkarini si naha pyi fanha, lire téni i,
nde yii si n-pyi. Yii wuu Kini yacenyi ya le yii borigil'e, yii a s1 yii sa nkan Misira
nap'a: wyeere ta nd nuguntanga yaayi ya nd secre ta, nd cire yassere tamu a jwo
pisitasind amandiwoore ta. 12Yii yii wyé¢reni fiigii shuunni lw3, lire e wyéreni
pi ale yii borigil’e ke, yii ndrund u e, pi si n—ja n-tapia wurugo.

13 Nye yii yii coonni lws, yii i ntru yii a si Misira nayi yyére. 14 Kile Sini
Punifoo u yii nnaare le nayi i, ba u si mpyi si yii s1pssr]1 sanni nd Benzhama
yaha pi a ma me. Nka kampy1 mii a yaa mii u pdon na pyiibil'e, lire téni i si
n-pdon pi e.»

15 Nye Yusufu yyahafeebil'a uru bunyeni lwd, wyéreni i pi mpyi a yaa pi a
pkeege ke, maa uru fiigii shuunni lwd. Ka pi nd Benzhama si yiri ma kare
Yusufu yyére Misira e. 16 Teni i Yusufu a Benzhama nya na pi e ke, ka u u
jwo u baarapyiibii nuyufoor)'d «Mpii shiinbii 1éne pyenge e, maa yatooge ka bo a
shwoho, pi si canyalyige lyl na mii yabilini i nipjaa.»

17 Ka napi si lire pyi. Maa nkare nd pi e Yusufu pyenge e. 18 Yusufu
yyahafeebil'a pi nya pi a kare né pire e Yusufu pyenge e ke, ka piifyd, maa
jwo «Wyéreni u a kworo toncyiige e wuu borigil'e ke, mu si n-ta lire kurugo,
pi a pa na wuu e naha gke cyage e. si wwd wuu na nc mpyi pi bilii, si wuu
dufaanyi ta mu.»

19 Tire fyagare funnke e, pi a file Yusufu bdarapyiibii nugufooni na, pysnge
nwoge na, maa jwo nd u e. 20 Pi a jwo: «Yakeni yaha, wuu nunufooni, wuu a
tél'a pa suma shwo naha. 21-22 Wuu sumani shwoncyiini na, wuu a nur'a no
wuu tashwonge e ke, wuu a borigii mugo ma sumani Iwoore ta wani, uye nwo
na. Wuu nye a wyéreni lefooni ce wuu borigil'e me. Nume wuu a ndru na uru
wyéreni i wuye cye e mpa nkan. Wuu a pa na wyereni waber'e mpa sumani
wa shwo.» 23 Ka bdarapyiibii nugufoorn)i si jwo pi & «Tapege nye me, yii aha lire

tege yiye funno pen me. Yii Kilen)j, yii tuyi u Kileni, uru u a uru wyéreni yaha
yii borigil'e. N4 lire ba me, sumari lwoore yii a kan ke, ur'a no mii na.» Nan'a
puru jwo a kwd ke, maa mpa nd Simiyon e ma pa 1jkan pi a.

24 Maa pi léne Yusufu bage e, maa lwoho kan pi a pi tooyi jyé, maa yalyire
kan pi dufaanny'a. 25 Pi a pa nd bunyeni yaayi njemu i Yusufu mee na ke, ka pi
iyire bégel'ayaha, na u sigili canvwuge na. Yi mpyi a jwo pi & na pi na Yusufu
si n-pa lyi sincyan u pyenge e.

26 Yusufu a pa téni ndemu i ke, ka pi i yire yaayi kan u 4, maa ninkure sin
u taan, maa fwu kan u 4 sél'e. 27 Ka Yusufu si pi yibe «Yii a ctiuryo la? Yii tuni
kyaa yii a jwo na u a lye ke, u a ctiujo la? U saha na nye nyii na la?» 28 Ka pi
iu pyi «Mu bilinagni u nye wuu tuni ke, u nye nyii na, u a cuuno.» Ka piinur'a
ninkure sin Yusufu taan, maa u shéere.

29 Téni i Yusufu a u jirinworoneeni Benzhama nya ke, maa jwo «Yii coonyi
kyaa yii a jwo ke, uru u nye nge la?» Ka piijwo «Uru wi.» Ka Yusufu si jwo
Benzhama 4 «Mii jyani, Kile u jwo le ma &.» 30 Ka Benzhama nyani funntange
si Yusufu ta fo ma meesuu tirige u funy'i. Ka u u fyal'a jyé u baashonge e, maa
mee SU.

31Puru pwoho na, u a uyyahe jyé, maa fworo u baashonge e. Mecsuuni lage
saha mpyi u na, gka u a ja a ci uye na. Maa jwo u baarapyiibil'a na pi a ma
nd yalyire e. 32 Ka pi i Yusufu njyini wwii uye kanni na, maa u sinecbii wuyi
wwi uye kannina. Misira shiinbii pi mpyind pi e ke, maa pire wuni wwi uye
kanni na, naha na ye Misira shiinbii mpyi na neeg'a lyi nd *Eburu shiinbil'e
me. Ma taanna na pi Kile kuni i, lire nye a tii me. 33 Ka pi i Yusufu sinecbii
tine u yyaha na, lyega lyega, ma Ilwd ninjyeni na ma kare nimbileni na. Ka pi
kakyanhala wuubii si wa na piye wii. 34 Yalyire ti mpyi Yusufu taan ke, ka uu
tire ta kan pi 4. Maa pi sanmpii nazhanyi fiigii kagkuro kan Benzhama 4. Ka
piilyimaabya, maa muguro nd Yusufu i.

44

Yusufu a u yyahawuubii kaanmucya a wii sahanki.

INye puru _]’IWOhO na, Yusufu a yi ]WO u baarapyiibii nunufoon'a «Mpii shiinbii
borigii ﬁl nl sumari na, p1 fanhe si n-ja ngemu na ke, uru kan pi 4. Maa pi
puni wytreni taha taha sumani na pi borigil'e. 2 Maa nta a mii wyerefyiini
funpcwokwuum le pi puni nimbileni boni i, u wytreni nuy'i» Nye ba Yusufu
a yi jwo me, ka baarapyiibii nuyufooni sili pyi amuni.

3Nyeg'a mugo ke, ka pi i kuni kan *Yakuba jyaabil'a. Ka pii pi tugure taha
pi dufaanyi nuy'i ma kare. 4Pi a fworo kanhe e ke, ma pi ta pi saha nkwd a laaga
wwl me, ka Yusufu si u baarapyiibii nugufooni yyere, maa yi jwo u d na uyir'a
taha pifye e wahawaha,nauahanopina,uuyijwo pid «Nahanayiiakacenni
fwooni to na kapiini i ye? > Ta yii nye a mii pugufooni funpncwokwuuni lwd me,
na nde e u maha ceere pyi ke? Yii a kapii nimbwoo pyi ame de!»

6 Nye bdarapyiibii niyufoor)'a pi kor'a ta ke, maa yijwo pi d amuni. "Ka piiu
pyi «Wuu pugufooni, naha na mu na puru jwumpe shiniyu ye? Kile u wuu shwo
lire kani shini na. 8 Wyéreni wuu a nya wuu borigil'e ke, wuunye ayirina u e
*Kana kiniima pankan mu a ma? Di wuu si n-pyi si wyerefyin, lire nye me seen
yu mu nuyufoor)i bage e ye? 9 Nye nde funncwokwuuni kd nye wuu shin maha
shin pun'i ke, yii urufoo bo, wuu sanmpii si n-pyi yii bilii.» 10 Ka bdarapyiibii
nuyufoon)i Si jwo «Nye pje yii a jwo ke, mii a nee, nka funncwokwuuni ka nta
shinni ngemu puy'i ke, urufoo u si n-pyi mii biliwe, yaaga si n-pyi yii sanmpii
na me.»

11 Ka pi puni si ntil'a pi borigii tirige, maa cyi mugo. 12 Ka bdarapyiibii
nuyufoor)i si wa na borigii funnyi wii. Maa Kku sli pi puni ninjyeni na, ma pa
pkwd nimbileni na. Ka funncwokwuuni si sa nta Benzhama boni i. 13L'a pyi
amuni ke, ka li i tatéenge 6 pi na fo pi na pi vaanntinyi cwuun. Maa nur'a pi
tugure taha dufaanyi na, maa nuru kanhe e.

Zhuda a Yusufu ndare Benzhama kyaa na

14Ka *Zhuda nd u sineebii si pkare Yusufu pyenge e, ma sa u ta wani sahagki,
maa ninkure sin u taan maa u shéere. 15 Ka u u jwo pi & «Naha kafiile yii a
pyi ame ye? Yii nye a cé na mii shini maha kagwohoni naa ma?» 16 Ka Zhuda
si jwo «Wuu nugufoon)i, naha wuu si n-jwo be? Jwumo saha nye wuu a me,
di wuu si wuye shwo n-jwo nde kani na ye? Kile & wuu nwoho mugo wuu
kapyiigkil'e. Nume, wuu mpii wuu a pyl wuu pugufooni bilii, wuu na nge u
boniifunpcwokwuun'a nya ke.» 17 Ka Yusufu si jwo: «Kile u na shwo nde kani
shipi mpyini na. Mii funncwokwuun'a nya rjgemu u bor'e ke, uru kanni, u si
n-pyi mii biliwe. Yii sanmpii pi ke, yaaga nye mii na yii shwohol'e me. Yii a si
yii tuni yyére.»

18 Ka Zhuda si file Yusufu na, maa yi jwo u &: «Mii nugufoor)i, maye sanna
yaha, maa ma bilinani yaha u jwo na mu i. Ma ha luuni yirige na taan me.
Séeni na, mu nd saanyi Faron tayirige nye ninkin fanhe e. 19 Mii nunufooni,
wuu pancyiini naha, mu u nd wuu yibe na wuu tuni saha na nye wani la? Na
coonfooni wabere na nye wuu a la? 20 Ka wuu u mu pyi na wuu tuni na nye
wani, u a lye, na wuu coonni wa na nys wani mu, wuu tuy'a uru si, ma u ta
u a lye sel'e ma kwd. Yyahafoo nd mpyi uru nge coony'a mu, pka ur'a kwi, pi
shuunnini mpyi jiringworonee. Nye coonfooyi kanni u nye wani nume, u kyal'a
tdan wuu tun)'a sel'e. 21 Mu a jwo na wuu a ma na u e mu yyére, ba mu si mpyi
siupnya me. 22 Ka wuu u mu pyi na pyani si n-ja n-yiri u tuyi taan me. Lire kd
mpyi, tufooyi si n-kw. 23 Ka mu u jwo wuu & na, wuu coonyi kd mpyi u nye a
pa me, na mu saha sl wuu cumu leme pnwo me.

24 Téni 1 wuu a nur'a kare wuu tugi yyére ke, ka wuu u mu jwumpe
nipjwumpe taha u 4. 25 Cannke wuu tugn'a jwo na wuu nur'a pa sumari wa
shwo ke, 26 wuu a yi jwo u 4, na wuu si n-ja n-pa nd wuu coonri nye nd wuu e
me, naha na ye *Misira nan'a jwo na, wuu coonyi kd mpyi u nye nd wuu e me,
uru si wuu cumu leme pwo me. 27 Mu bilinayi, wuu tuy'a jwo «Yii a cé na mii
cwoni Araseli & punampyire shuunni si mii 4, 28 nigkin a wil'a £6, mii na sdngi
sige yaage ka ku si nta k'a uru ct. 29Yii aha mpa nge lwd mu, yaaga kd u ta
wani, yii si mii nipjyekwori yaha mii u kwl navunnke e.»

30 Nye nume wuu aha nur'a kare mu bilinagi, wuu tuyi yyére, ma li ta pyani
u nye u karigii puni ke, uru nye nd wuu e me, 31 navunke si u ninjyekwoni bo.
Lire téni i, wuu pi Jiyemu bilibii ke, wuu p1 sin-pyilire ntpke. 32 Mii nuyufooni,
miiu a jwo na mii si n-yyere na pyapi ﬁugo karigii pum 1. Mii aha mpyi mii
nye a nUru Na u e u tuni yyére me, lire téni i, mii nceege wuu, u si n-pyi terigii
puniiu yyahe taan. 33 Lire kurugo, mii pugufoori, maye sanya yaha, maa na
yaha si nkworo naha pyani cyaga, si mpyi mu biliwe, maa pyani yaha u a sina
u yyahafeebil'e pyenge. 34 Di mii si n-kare n-jwo na tuni yyére ma li ta pyani
nye nd mii i ma ye? Ei! Mii sin-ja n-kare za na tuni kyaaga wurni nya me!»

45

Yusufu a uye cyée u sinebii na
I Nye *Zhuda & kws puru jwumpe na ke, Yusufu nye a ja a cli uye na supyire
shwohol'e me, ka u u sée maa jwo supyire puni ti fworo bage e. TéniiYusufu a

uye cyeée u sinecbii na ke, supyani wabere mpyi nd pi e me. 2 Yusufu a mee su,
fo *Misira shiinbii pi mpyi ntaani na ke, pir'a u meeni 1logo, ka pure jwumpe
sino Faron pyenge.

3Ka Yusufu si yi jwo u sipeebil'd «Mii u nye Yusufu! Mii tuyi saha na nye shi
nala?» ka piifyd fo pinye a ja a u nwo shwo me. 4Ka u u yi jwo pi 4 lutaan na
«Yii file na na.» Pi a file u na ke, ka u u jwo «Mii u nye yii sipeeni Yusufu, nge
yii a pére cwohompil'a piinkeege Misira e ke. 5Yii wa nye a yaa u fungke pen u
u uye la wwi na yii & mii pére naha me. Kile u & mii tuugo naha yii yyaha na,
ba mii si mpyi si suipyire ta shwo kwliyi na me. ¢ Katege yyee shuunni cyi nye
ncyil Kini 1. Nye faani saha si n-ja n-pyi me, sumari mu si n-kwdn me, fo yyee
kankuro ka ntoro sahanki 7 Kile u & mii tiugo yii yyaha na naha, ba yii tuluge si
mpyi si nkworo nigke na sinyaha me. 8Yii ba pi a mii tun naha me, Kile yabilini
wi. U a mii tipe naha, maa mii pyi Faron kacwonroni nincyiini, maa mii yaha
u bage pun1 nupke na, maa mii pyi Misira Kini pun1 puljufembwohe

9 Nye yii a fyaa, yii a sl mii tuni yyére, yii i sa yijwo u 4 na ujyani Yusufu a
jwo na Kile a uru pyi Misira kini puni nugufoori. Na u a fyaa, u a ma naha uru
yyére. 10 Na u si n-pa n-téen uru taan Gozheni i, u na u pyiibii nd u nampyiyi,
nd u yatoore nd u cyeyaayi puni. 11 Na uru si n-pa yalyire kan u 4, naha na ye
katege si n-pyi yyee kankuro fum]'i sahanki. U aha mpa naha u na u pysnge
shiinbii na u yatoore si n-f0 yaag'e me. 12Yii yabilimpii nyii wa li na, mii
kantugo wuni Benzhama yabilini nyii nye li na, na mii Yusufu u nye na yu na
yii e. 13 Péente ti nye mii i naha Misira Kini i ke, na yii yabilimpii mu a ndemu
nya ke, yii a si, yii sa li jwo mii tuy)'a. Lire kantugo, yiii nta, yii a ma nd na tuni

inaha fwofwo.» _ . o .
14 Nye Yusufu a puru jwo ke, maa cyeyi migine u coonni Benzhama yacige e

maa mee su, ka Benzhama mu si u wuyi migine Yusufu yacige e, maa mee su.
15 Ka Yusufu meesuwuni si u cyeyi migine u yyahawuubii puni ninkin ninkin
yaciy'e. Kapiintaajwonaue.

Faron a Yakuba yyere na u pa ntéen Misira Kini i

16 Nye téni i Yusufu sineebii mpang'a no Faron nd u kini yyaha yyére shiinbii
na ke, ka lire si ntdan pi e. 17 Ka Faron si Yusufu yyere, maa yi jwo u 4 «Yi jwo
ma sineebil'd na pi pi dufaanyi tugo sumarina, pindru pi a si *Kana kinii. 18 Na
pi aha no wani, pi pi tuni nd pi pyenge shiinbii puni lwj, pi a ma, pi pa ntéen
naha na taan. Mii si *Misira Kini tacennke ka kan pi &. Pi si n-pa a Kini pjyini
nincennilyil.» 19 Maa jwo Yusufu & sahagki «Yi jwo ma sineebil'd na mii a jwo
pi shonyi wotorobii pli lwd naha Misira e, piisa pi pyiibii na pi cyeebii na pi
tunilws, piama. 20Piaha mpyipinye aja apanayaayiy'e me,lireka pi funyo
pen me, naha na ye Misira kini tacenyi puni nincennke ku si n-kan pi a.»

21 Nye Faron a ndemu jwo ke, ka *Yakuba jyaabii si lire pyi. Ka Yusufu si
shonyi wotorobii pli kan pi 4, ma taanna na Faron jwumpe e. Maa njyini wa
kan pid na piaurulyikunina. 22Maa vaanvonyo kan pi puni ninkin ninking'a,
maa wyerefyini darashii nkwuu taanre na vaanvonyo kagkuro kan Benzhama
a. 23 Maa dufaanmpeeye ke tugo Misira njylpi nincenni na, maa dufaancyaa ke
tugo Sumapyar]l na bwuuruni na njylpi shini wabere na, piisa yire puni kan
uru tun'a, ba pi simpyi pi aha ma, pi uru pyi kuni njylpi me. 24Lire pwoho na,
u a kuni kan u sineebil'd na pi a si. Maa jwo pi & «Yii aha nkwd ntun kuni na ma
de!»

25Ka piiyiri Misira e, ma kar'a sa no Kana Kini i, pi tuyi Yakuba yyére. 26 Pia
no ke, ka piiyijwo pi tuy'a «yusufu na wa shina! Uru yabilini u a téen Misira
Kini nino na.» KaliiYakuba pdamaa u yékilini wurugo fo u a fyaha fyiii, paha
naye unye a da pijwumpe na me. 27 Nkajyafeebil'a pa a Yusufu jwumpe puni

yu u 4 téni ndemu i ke, shonyi wotorobii Yusufu mpyi a yaha a pa u talwdge e,
ka u u pire nya ke, ka u ydkiligi si nta a téen. 28 Maa jwo «Mii jyani Yusufu na

nye shinala? Mii saha nye na yaaga caa ma toro lire na me. Mii keege za na
nyiini tege u na ma jwo mii u kw ke.»

46

Yakuba karenkanni Misira Kini i.

1 *Yakuba nipkarini *Misira e, u a kare nd u cyeyaayi puni i. U a sa no
Berisheba e ke, maa saraya ww u tuyi Ishaka u Kileni 4. 2 Ka Kile si uye cyée
u na kuru numpilage e, maa u yyere «Yakuba, Yakuba!» Ka u ujwo «Yo!» 3Ka
Kile si jwo «Mii u nye Kile, mu tuyi u Kileyi. Ma ha raa fydage si nkare Misira e
me, naha na ye mii si mu tuluge nyaha wani kuru cyage e. 4 Mii, Kile yabilini u
si n-kare nd mu i Misira e, mii yabilinji mu u si n-pa mu yige wani si nuru mpa
naha. Yusufu yyére, mu si n-kw, uru mu u si mu nyiigii to.»

5 Nye Yakuba a yiri Berisheba kanhe e. Faron mpyi a wotorobii mpiimu yaha
pisa ulwsd ke, ka u jyaabii si u léye pire wotorobil'e, nd pi cyeebii na pi pyiibii.
6 Maa pi yatoore mu 1w, nd yaayi puni pi mpyi a ta *Kana kini i ke. Ka
Yakuba na u pyenge shiinbii puni si ykare Misira e 7 Lire pyinkanni na Yakuba
a kare Misira Kini i nd u pyenge shiinbii puni i: u jyaabii, na u puceribii, nd u
nampyire.

Yakuba pyenge shiinbii meyi

8 Nye *Yakuba pylibii na u nampyire pi a kare *Misira e ke, pire meyi yi nye
nje. Ujyani mpcyurjl mege ku nye Uruben. 9 Uruben jyaabii pi mpyi, Kyanoki,
Palu, Kyeziron, nd Karimi. 10 Simiyon wuubii pi mpyl Yemuwoli, Yamini,
Owadi, Yaken, Zokyari, Shawuli. *Kana shin u mpyi Shawuli nuni. 11 *Levi
wuubii pi mpyi Gerishon, Kehati, Merari. 12*Zhuda wuubii pi mpyi €ri, Ona,
Shela, Perezi, na Yeraki. Nka €ri nd Ona mpyi a kwii Kana Kini i. Peresi u
jyaabii pi mpyi Kyeziron nd Kyamuli. 13 Isakari wuubii pi mpyi Tola, Puva,
Yobo nd Shimiron. 14 Zabulon wuubii pi mpyi Seredi, Elon, nd Yaleli. 15 Tire
punampyire Leya a si Yakuba &, ma pi yaha Mesopotami Kini i, nd u pworopi
Dina. Leya pylibii nd u nampyire na mpyi shiin bepjaaga na ke na taanre.
1618 Nye bilicwoni Laban mpyi a kan u pworoni Leya a ke, uru mege mpyi
Zilipa, u a Gadi na Asheri si Yakuba a. Gadi jyaabii pi mpyi Sifiyon, Kyagi,
Shuni, Ezibon, Eri, Arodi, na Areli. Asheri wuubii pi mpyi Yimina, Yishiva,
Yishiwi, Beriya na pi pucereyi Serakyi. Beriya wuubii pi mpyi Kyeberi, na
Malikiyeli. Zilipa pylibii nd pampyire mpyi shiin ke nd baani. 19 Yakuba cwoni
Araseli u jyaabii mpyi Yusufu nd Benzhama. 20 Yusufu a jyaa shuunni ta
Misira e, pire pi mpyi Manase na Efirayimu. U cwori Asanati, u a pire siu a.
Asanati na mpyi Potifira pworoni wa. Potifera na mpyi Ini kdnhe sadragawwuri
wa. 21 Benzhama jyaabii pi mpyi Bela, Bekeri, Ashibeli, Gera, Naamani, €ki,
Jroshi, Mupimi, Kwupimi nd Aridi. 22 Araseli pyiibii nd pampyire mpyi shiin
ke na sicyeere.

23-25 Nye bilicwoyi Laban mpyi a kan u pworori Araseli 4, na u mege mpyi
Bila ke, u a Dan né Nefitali si Yakuba 4. Dan jyani u mpyi Kwushima.
Nefitali jyaabii pi mpyi Yazeli, nd Guni, Yezeri, na Shilemu. Zilipa pyiibii na
u pampyire na mpyi shiin baashuunni. 26 Supyire t'a kare Misira e nd Yakuba
e ke, u yabilini jyaabii nd u nampyire, pi puni mpyi shiin beetaanre na baani.
U napworibii nye a toro me.

27 Nye jyaa shuunni mu a si Yusufu & Misira e, lire pyigkanni na, Yakuba na
u shiinbii pun'a bé shiin beetaanre na ke na Misira e.

Yakuba na u pyenge shiinbil'a no Misira e

28 Nye ma jwo *Yakuba u kuni Iw$ u a nkeege *Misira Kini i ke, u a *Zhuda
yaha akare uye yyaha na, Yusufu yyére, usa yijwo udnauruwanama Misira
e, Gozheni kuluni i.

29 Yusufu a yire 16go ke, ka u u shonge wotoroni wa bégel'a kar'a sa u tuyi
Yakuba nuno be? Gozhenii. U a no u tuni na ke, maa u cyeyi migine u tuni
yacige e, maa mee su sel'e. 30 Ka Yakuba si jwo Yusufu & «Nume, mii mée ka
nkw, lire nye a waha mii na me, naha na ye mii 8 mu nya a kwd, ma ce na
mu saha na nye shi na.» 31 Ka Yusufu si yi jwo u sineebii nd u pyenge shiinbii
sanmpil'a «Mii si sa yi jwo Faron & na mii sipssbii nda mii tuyi shiinbii pi mpyi
*Kana kiniike, napia pa. 32 Mii siyi jwo u & na mii shiinbii na nye yatombyii,
siyljwo u a nayii a pa na yii sikyaabii, na yii mpaabii, na yii niiyi, na yii
cyeyaayi puni i. 33 Faron k4 yii yyere, maa yii yibe «Naha bdara fiiwe yii na
mpyi ye?» 34yii yi jwo u & «Mu bilibii na yatoore byii ma Iw$ pi nagkocyeere e
fo nume, wuu na wuu tiibii pun'a lire pyi.» Lire ka mpyi, u si yii yaha yii pi
teen Gozheni kuluni i, paha na ye ma taanna na pi Kile kuni i, Misira shiinbii
nye a yaa pi a wwlu karii na na yatombyiibil'e me.»

Yusufu a u pyenge shiinbii cyée Faron na

1-2 Nye Yusufu a kare nd u sineebii pii kankure e, maa sa yi jwo Faron 4 «Mii
tuni nd mii sineebil'a yiri *Kana Kini i ma pa, na pi mpaabii, na sikyaabii, na
niiyi, na pi cyeyaayi puni i. Pi nye Gozheni kuluni i.» U a puru jwo a kwo ke,
maa pire sineebii kankuruni cyée u na. 3 Ka Faron si pi yibe «Bdararn)i ngire yii
na mpyi ye?» Ka piiu pyi: «Wuu nugufoor)i, wuu na nye yatombyii, wuu tiibii
fiige. 4 Wuu a pa nampantssnre na mu Kini i. Wuu wuuni i, yalyire saha nye
wuu yatoor'a me. Kateg'a pée Kana Kkini i. Wuu yaha wuu u ntéen Gozheni
kuluni i.»

> Ka Faron sijwo Yusufu & «Nye nd mu tuni nd mu sineebii s'a pa mu yyére,
6 *Misira kini li nde mu taan, ma tuni nd ma sinecbii yaha kini tacennyi puni
nincenyke e, Gozheni kuluni i. Mu aha pii ta ma cinmpyibiil'e mpiimu pi a
yatombyiini cé sel'e ke, maa pire yaha pi a mii yabiliyi yatoore naha.»

7Ka Yusufu si mpa nd u tuyi *Yakuba e ma pa ncyée Faron na. Ka Yakuba si
jwo le Faron 4. 8 Faron a Yakuba nyau alye ke, ka uuu yyeegii dayi yibe. 9Ka
Yakuba siupyi: «Mii yyee nkuuna bepjaaga na ke unye nipjyee, cyire mii a pyi
nanina. Mii nye a lye sél'e me, mii tiinji mu s'a waha, mii si n-]a shi nintoonwo
ta, na tiibii fiige me.» 10U a puru jwo ke, maa jw¢ le Faron 4 sahanki, maa nta
a kare.

11Ka Yusufu si cyage ka kan u tunind u sinecbil'a ba Faron mpyi a yi jwo me,
u a kini tacenyke ka kan pi 4, Gozheni kuluni i. 12 Maa pjyi kan pi & ma taanna
nd supyire dani i.

Kateg'c‘l ndara Misira e sahanki

13 Nye njyl yaaga saha mpyi na ntaa *Misira Kini puni i me, katege mpyi a
ndaara sel'e. Ka Misira na *Kana klrlgu supyire fanhe sinkws fo ma cwogo katege
cye e. 14 Ka Yusufu si sumani pére pi 4, maa cyire Kirigii wyéreni puni shwo ma
yaha nafuuni tamarage e Faron mee na.

15 Misira kini nd Kana kini wyéren'a pa nkwd téni ndemu i ke, ka Misira
shiinbii si mpa Yusufu yyére maa yi jwo u & «Yalyire kan wuu 4, ma ha wuu
yaha katege ku bo me. Wyére saha nye a sii wuu & me.» 16 Ka Yusufu si yi jwo
pi & «Wyére kd mpyi u nye yii & me, yii pa yii yatoore fda sumani na.» 17Ka pi i

Wwa na ma na pi yatoore e yyeeni punii Yusufu yyére. Ka u u wa na pi shonyi
na mpaabii na sikyaabii nd niiyi na dufaanyi fare sumani na.

18 Lire yyeen'a pa nkws ke, ka pii mpa Yusufu yyére sahanki, maayijwou a
«Wuu nugufooni, wuu wyerer)'a kws, wuu a pa nd wuu yatoore puniimu yyére.
Wuu sili nwoho mu na me, yaaga saha nye wuu pi kan mu a na wuu yabilimpii
nd wuu taare ba me. 19 Ma ha nee wuu yaha wuu kwli ma taan me, wuu taare
ka pkworo supyiibaa me. Wuu nd wuu taare shwo, yalyire kan wuu 4. Wuu
na wuu taare si n-pyi Faron yahare e. Wuu la nye si nkwii si wuu taare yaha
supyiibaa me, suma kan wuu 4, wuu niigo. 20 Ka Yusufu si Misira taare puni
shwo Faron mege na, naha na ye, kateg'a ta Misira shiinbil'e ke, ka piipi taare
puni pére Faron a.

Lire pyu]kanm nataare pun'a pa mpyi Faron woro. 21 Ka Misira Kini supyire
puni si mpa mpyi Faron bilii, ma Iw? Kini pugke ka na, ma sa fworo ku sanyke
na. 22Taare t'a kworo shwombaa ke, tir'a pyi saragawwuubii woore. Faron
mpyi a *sahyam wa tine saragawwuubu kurugo, nte u mpyl na nkaan pi a ke,
tire mpyi a ja na pi pwo caa. Lire I'a pi ta pinye a pi taare pére me.

23 Ka Yusufu si yi jwo supyir'd «Nye nume, mii a yii nd yii taare shwo a kan
Faron & nipjaa. Mii si sumashiri kan yii 4 yii nligo. 24 Nka sumakwoongii ka no,
yii si sumarni ta tatdayi kankuro, si taaga ninkin kan Faron 4. U sanni si n-pyi
shini, na yii pyenge shiinbii nwolyini.

25Ka pii Yusufu pyi «Wuu nugufooni, mu a wuu shwo katege na. Nye nd mu
s'a lire kacenni nimbwoni pyi wuu &, wuu si n-pyi Faron bilii.» 26 Ka Yusufu
si to le Misira Kini i: «Nupgwoho maha nungwoho, yii si yii sumayi nintani taa
tatdayi kankuro si taaga nipkin kan Faron a.» Uru toyi nye wani fo ninjaa.
Saragawwuubii u taare kanni t'a kworo ti nye a pyi Faron wooro me.

27 Nye lire pyinkanni na, *Izirayeli shiinbil'a teen Gozheni kuluni i, Misira Kini
1. Ka pi cyeyaayi na pi pylibii si mpa nyaha.

28 Lire kantugo, *Yakuba a yyee ke nd baashuunni pyi Misira kini i. U shini
yyeegii pun'a bé yyee nkuu na beeshuunni nd baashuunni na. 29U téekwliun'a
no ke, ka u u ujyani Yusufu yyere, maa yi jwo u & «Kampyi mii kyal'a tdan mu
4, ma taange nd ma nwomefente cyée na na. Mii aha nkwl ma ha na to Misira
e me, mii la nye maa ma cyege le na cyiini nwoh'i, maa nkéa, na mu si nee mii
to Misira e me. 30 Mii aha nkw(l, maa na buwuni lw a yige Misira Kini i, ma
sa nto na tulyeyi tatoygke e.» Ka Yusufu si jwo ur'a yi logo, na uru si li pyi, ba
u ayijwo me. 31 Ka Yakuba si jwo «Lire téni i, mu si n-kaa mii 4.» Ka Yusufu si
pkaa. Lire kantugo, ka Yakuba si nigkure sin u yasinninke nuno yyére, maa Kile
pée.

Yakuba ajwo le Yusufu ]yaabll a
1Lire kantugo, ka pi i mpa yi jwo Yusufu 4, na u tugi *Yakuba nye a cliunjo
me. Ka Yusufu nd ujyaabii shuunnini, Manase na Efirayimu, si nkare Yakuba
taan. 2 Teniiy'a jwo Yakuba & na u jyani Yusufu wa na ma u yyére ke, kauu

pkdrama a yir'a teen u yasinninke na.
3Yusufu a pa ke, ka u u yi jwo u a «Kile Sinji Punifol'a uye cyée mii na Luzi
kanhe e, *Kana Kkini i, maa jwo le mii 4. #Maa jwo mii & «Mii si pyli ninyahamii
kan mu 4, si mu shiinbii nyaha, si pi pyi supyishi ninyahawa, si nde kini kan
mu tulug'd, li si n-pyi pi wuu teérigii puni i.»» 5 Maa nur'a yi jwo Yusufu &
«Punampyire shuunnini mu a ta naha *Misira Kini i, ma mii ta mii saha mpa
mu yyére naha me, Efirayimu nd Manase, pire si n-pyi mii pyii, ba Uruben
nd Simiyon nye me. ¢ Nka pyiibii mu si n-ta pire kantugo ke, pire si n-pyi mu

yabilini wuu. Pi si pi nantan kooge ta Efirayimu na Manase cye kurugo. 7 Mii
na lire pyi Araseli kurugo, naha na ye mii ninjirini Mesopotami Kini i, mu nuyi
Araseli &8 kwii mii & Kana Kini i, Efirata kanhe taan. Ka miiiu to kuru cyage e
Efirata kanhe kuni na.» (Efirata kanhe pi maha mpyi Betilehemu nume.)

8 Yakuba a Yusufu pylibii nya ke, ka u u jwo «Mpii pi nye mpii ye?» 9Ka
Yusufu si jwo «Kile a pinampyire shuunnini ntemu kan mii 4 naha Misira e
ke, tire ti.» Ka Yakuba si jwo «Maye sanya yaha, maa pi file na na, ba mii si
mpyi sijwo le pi & me.»

10 Nye lyage mpyi a Yakuba nyinyaani cyéene. U saha mpyi na naa na nciu
me. Ka Yusufu si u pyiibii file u na, ka uu pilw a taha u tooyi na, maa pi pur'a
cl.. 11 Maa jwo Yusufu 4 «Mii mpyi a téen nd 1'e na mii saha si mu nya me. Nka
lile, Kile a li yaa mii @ mu pyiibii yabilimpii pya.» 12 Ka Yusufu si u pyiibii ldha
u tuyi tooyi na, maa ninkure sin pnigke na u taan maa yyahe cyigile.

13 Lire kantugo, maa u jyayi Efirayimu yaha u kanine cyage na, maa Manase
yaha u kamene woge na. Maa file na pi e u tuni na, maa Efirayimu yyérene
tufooni kameni na, maa Manase yyérene u kaninke na. 14 Nka u tuyi Yakuba a
u cyeyipara a taha, maa u kanine cyege taha Efirayimu pugke na, mali ta uru
u nye coonfooni, maa u kameni taha yyahafoorji Manase woge na. 15 Maa jwo
le Yusufu 4 maa jwo
«Mii tulyage *Ibirayima nd mii tuyi Ishaka, pir'a Kileni ngemu pée ke, uru u

jwo le mpii pylibil'a.
Uru Kileni nye nd mii i, ma lw$ mii canzege na, ma pa bwdn nume na.
16 Kile Melekeni u a mii shwo kawagii puni na ke,
Uru u jwo le mpii pyiibil'a.
Mpii pyiibii pi mii mege pyi ku kworo shi,
Mii tulyage Ibirayima na mii tuni Ishaka mege ka mpini me.
Pi tuluge ku nyaha nipke na.»

17 Nye Yusufu a li nya na u tun'a u kanine cyege taha coonfooni Efirayimu
nupke na ke, ka li i mpen u e, ka u u tufoorni kanine cyege laha Efirayimu pugke
na ma taha Manase woge na. 18 Maa jwo «Baba, mu a wurugo, nge u nye
jyafooni nincyiini ke, uru u nugke na mu mpyi a yaa mu u ma kanine cyege
taha.» 19 Nka tufooni nye a nee me, maa jwo «Mii jyani, mii a yi ce fo ma nwo.
Manase u tuluge mu si pnyaha n-pyi shini wa. U si n-pyi shinbwo, nka u kantugo
wupi si n-pée u na. U coonyi tuluge si nyaha n-pyi shi ninyahawa.» 20 Ka
Yakuba si jwd le pi & kuru cannke, maa jwo «*Izirayeli shiinbii si raa jwoni
leni na yii mege e. Pi si n-pa a gko «Kile u jwo le yii 4, ba u a ule Efirayimu na
Manase & me.»» Lire pyipkanni na, Yakuba a Efirayimu yaha Manase yyaha

na.
211ire ﬁWoho na, kauuyi jwo Yusufu & «Mii a na tashage byanhara, nkaKile

sin-pyinayiie. Usiyii pyi yii niru yii tulyeyi Kini i, Kana Kini 1. 22Ma béralire
na, mii s mu kooge nyaha n-toro mu sineebii sanmpii woge taan. Mii si Sikemu
kuluni kan mu a. Mii a kuru shwo Amori shiinbii na, nd na kashikwonywooni
nd sintaage e.

49

Yakuba a numpanna jwumpe jwo ma yyaha tii nda u pylibil'e
1 Lire kantugo, ka *Yakuba si u jyaabii yyere maa jwo: «Yii a ma, yii i mpa
binni na taan, karigii nimpankii cyi si no yii na ke, mii si cyire jwo yii a.
2 Yakuba jyaabii, yii a ma yii i mpa binni, yii 16go yii tuni *Izirayeli* pwo na.

* 49:2 Yakuba mege ka ku nye Izirayeli

3 Uruben, mu u nye mii jyani nincyiinj,

Mu u nye mii nante yaage, mii a mu si ma mii ta nanjiiwe.

Péente mu a ta Ke, tir'a fanha t0 mu sineebii sanmpii woore na.

Fanhe ku nye mu i ke, kur'a nyaha mu sinecbii sanmpii woge na.

4 Nka mu na nye mu a jwo lwoho nkemu k'a dugo ni a fworo na fwu ke, mu
teenm'a pen.

Mu a dugo ma tuni yasinninke nun'i, maa wwds nd ma turi cwori w'e.

Lire kurugo, mu saha si yyaha yyereni ta me

> Simiyon na *Levi kapyiinkii nye nigkin,

pimaha pi kashikwonnwohogii lwtiu marii kakyaare pyi.

6 Mii nye a sii nd pi e pi ngwoniime

Pi kapyiinkii mu si nye a tdan mii & me

Naha kurugo ye ma pi luyiriwuubii yaha, pi a supyire ta bo, pi pege kurugo.
Ma pi yaha bahage na, pi a nupyahii cyi sirakapanya *kwon.

7Miia p1 lana piluyirini kurugo, naha na ye luyirini1'a pi wa lire kapiini mpyini

Mii a p1 laga pi luyirintoroni kurugo, naha na ye llyirintoroni I'a pi wa lire
kapiini mpyini na

Mii si pi tuluyi pyi yi ldha yiye na Izirayeli Kini i,

Yi si n-téen n-téen yiye Yakuba kiniT puni yyaha kurugo.

8*Zhuda, mu sinecbii si raa mu pére,
mu si ma cyege taha ma zampeenbii kapnekwuunni na,
mu Sineebii siraa ninkure sinni mu a.
9Mii jyani, Zhuda, mu na nye mu a jwo canraga
ku maha sa naare maa sige yaare ta ct a kya,
maa nur'a pa sinni, maa tooyi sanhana.
Ma ku yaha tasinage e, jofoo u si nee n-jwo na uru si ku kdro n-yirige ye?
10*Saanre kabiini si n-fworo Zhuda pysnge e me,
nuyufente Kabiini s n-kworo u tuluge cye e,
*supyishini sanni si raa laampuni kaan u a,
sigkuuu a.
11Zhuda, mu *erezen cikooge si pwo see sel'e,
fo si mpyi mu mée ka dufaanyke pwo K'e, lire si yaaga keéege me.
Mu siraa ma vaanntinnke jyii erezenyi lwoh'e
s'a ma vaanntinmbwohe jylii erezenyi sinmpe e.
12 Mu nyiigii si raa pi erezenni lwohe cye kurugo,
nujirimpe Si mu ykyanhagii pyi cyi finige.

13 Zabulon tateenge si n-pyi suumpe lwohe nwoge na,
batoo nimbwoo siraa yyereli kuru cyage e,
mu Kini si n-Kkare sa no fo Sidon kanha na.

14Tsakari fanh'a nyaha dufaanna fiige,
u tatéeng'a be yatoore tabyige na,

15u a tateenge nya k'a nwo,

kini mu s'a taan ke,

ka u u wa na baarayi ningayi pyi

mu a jwo biliwe.

T 49:7 Yakuba kini né Izirayeli kini nye ninkin

16 Dan si u kini shiinbii shwo u zampeenbii na,
Izirayeli tuluyi sannyi fiige.

17U na nye mu a jwo wwd jgemu u a sinni kuni i ke,
mu a jwo macwon kuncwore e,
u maha shonyi noni tooyi na, shondugubil'a si wa na ncwo.

18 Kafooni Kile, mii a téen nd 1'e na mu si mii shwo.

19 Gadi wi ke, kakuumpyiibii pii si n-pa n-cwo u na, si u tun.
Nka u si pi kdro n-caala.

20 Asheri wi ke, yafaayi si raa nwoge u Kini i.
Saanbii njyini nincenni si raa ntaal'e.

21 Nefitali na nye mu a jwo céne, nkemu ku nye kuy'a ke, ku maha cémpyire
nisinante sini.

22Yusufu fanh'a pyaha mu a jwo sige dufaanna ku nye lwoho nwo na;
mu a jwo sige dufaanmbile kafaawaga nuy'i.
23 Sintaayifeebil'a taha u fye e,

maa u nwo na taanbil'e, maa u kanha sél'e.

24 Nka u sintaag'a kworo u cye e,

Yakuba u Kileyi Sigifol'a fanha kan u cyey'a.
Uru Kileyi u nye Izirayeli kdanmucyafooni,
uru mu u nye Izirayeli tagwohoge.

25 Mu tupyi u Kileni u si mu tege,

Kile Siyi Punifoo u si jwo le mu 4,
sininyiini zanhe kan mu 4,

sijwolemu 4,

si pigke lubilibii kan mu &,

si mu pylibii pyi pi nyaha;

si mu yatoore pyi ti pugo.

26 Twoobii Kile a le mu tun'a ke,

pir'a fanha to nanyi ninjyeyi yacenyi na,
Kile u jwo¢ le Yusufu 4 amuni,
Kileujwoéleua,

uru njgemu u nye u cinmpyiibii pnuigo na ke.

27Benzhama na nye mu a jwo sige pwun katege wu.
Nysge na, u maha sige yaare ta ct a kya,
yakonke u maha ta tda tda u pyiibii na.»

28 Nye Izirayeli tuluyi ke na shuunnin'a fworo mpii shiin ke nd shuunnipi
i. Pi tupi Yakuba jwumpe nizanmpe pu mpyi mpe ma yyaha tii nd pi puni
ninkin ninkinni i, wa na wa wumo nye a pyi ninkin me.

Yakuba kwuyi kani
29 Nye lire kantugo, ka *Yakuba si yi jwo a waha u jyaabil'd na: «Mii aha bu
pkw, yii i sa na to na tulyeyi tatonke e, nangyige ku nye Kyiti shinyi Efiron
kerege e ke, wani yii si n-sa mii t0 na tulyeyi taan. 30 Kuru pangyige na nye
Makipela kerege e, Mamire cyage e, *Kana Kini 1. *Ibirayima u a kuru cyage
shwo Kyiti tuluge shingi Efuron 4, ma pyi u kwlu tatogo. 31 Wani Ibirayima na

u cwopi Sara, na Ishaka na u cwornji Erebeka a td, wani mii a na cwoni Leya to
mu. 32 Kuru kerege nd nangyige ku nye k'e ke, yire pun'a shwo Kyiti shiinbil'a.»

33 Nye Yakuba a puru jwumpe jwo a kwd u jyaabil'a ke, maa tooyi durugo
yasinninke na, maa sinni, ka u muinaani si fworo u e.

50

1TéniiYusufu a cé na u tuy'a kwi ke, ka u u u yyahe biiru u woge na, maa
mee SU.

2U a kwd meesuni na ke, maa u wyempyiibii pyi pi a u tugi buwuni yal'a
yaa na nuguntangayaayi i ma yaha. 3 Ka pi i nkw0ro u njaani na fo ma sa nta
canmpyaa beeshuunni, paha na ye *Misira kini lada u mpyi ure. Ka Misira
shiinbii si yameeni su fo canmpyaa beetaanre nd ke. 4 Cyire canmpyaagil'a
fnyo ke, ka Yusufu si yi jwo Faron fyepwohoshiinbil'd «Kampyi see wi, mii
kyal'a tdan yii 4, yii na pwoho yii sa yi jwo Faron 4, > na ma mii turnji yaha u saha
nkwl me, u a yi jwo mii & na uru ka nkw(, miiisa uru to u fangke nintugoge e
*Kana Kini 1, mii s'a kda u & na mii sili pyi. Lire kurugo, mii la nye si sa na tuyi
t0 sildha niru mpa.» 6 Nye puru jwump'a no Faron na ke, ka u u yi jwo Yusufu
a «<Sama tuyito KanaKkinii, maa nuru, naha na ye mu a kdamakwsua namu st
lire pyi». 7Yusufu nigkarini nd u tuni buwuni i, Faron Kini puyufeebii pun'd sa u
tllugo, Faron nankolyeebii nd Misira Kini nankolyeebii sanmpii puni, 8 nd Yusufu
pyenge shiinbii puni, na u sineebii, na u tuyi pyenge shiinbii puni. Pylibii na
yatoore kanni t'a kworo Gozheni kuluni i, Misira Kini i. 9 Shonyi wotorobii na
shondugubii mu na mpyi nd pi e. Supyinyahara ti mpyi tiye fye e na nkeege.

10Tafafyinge ku nys Zhuruden bayi kantugo, nd ku mege nye Atadi ke, pi a no
wani maa yameeni su, maa kwuuyi wa sél'e. Canmpyaa baashuunni pi a pyi
kuru kwtige na wani. 11 Kana shiinbii pi nye lire Kini i ke, pir'a kuru kwuge
pyigkanni nya Atadi tafafyinge e ke, maa jwo «pke a pyi kwubwoho Misira
shiinbil'a de!» Lire kurugo, pi a kuru cyage mege le na *Abeli Misirayimu,
kuru cyage na nye Zhuruden bani kantugo™

12 Lire pyinkanni na, *Yakuba mpyi a njemu jwo u pyiibil'a u kwuge kyaa
na ke, lire pi a pyi. 13 Pi a kare nd u buwupi i Kana kini i. Nangyige ku nye
Makipela kerege e ke, ma sa nto wani. *Ibirayima u mpyi a kuru cyage shwo
Kyiti tuluge shinni Efiron 4, ma yaha kwuutatoro, kuru cyage laage nye a toon
Mamire woge na me. 14 Yusufu a u tupgi tdo a kwd ke, ka u u nur'a kare Misira
Kini i. U sineebii nd shin maha shin u mpyi a kare nd u e tufoori tatonke e ke,
ka pire puni si nur'a pa Misira e.

Yusufu yyahafeebil'a yafa cya u a

15 Nye Yusufu sineebil'a li pya na pire tun'a kwi ke, ka piijwo: «Yusufu kd
yiri wuu kurugo nume de! Wuu a kapiini ndemu pyi u na ke, u aha jwo u si
lire fwooni td wuu na de!» 16 Ka pi i wa yaha a kar'a sa yi jwo Yusufu 4 «Ma
jwo mu tuni u kwi ke, u mpyi a jwo na 17 wuu sa jwo nd mu i, wuu u mu
ndare, maa ndar)i maa yafa ma sineebii na, pnaha na ye pi a kapii pyi mu na.»
Ka piijwo Yusufu & «Wuu na nye mu tuyi Kileyi bilii, ndayi (maa yafa*) maa
ma Sineebii kapiini yafa pi na.» Yusufu a puru jwumpe logo ke, ka u u mee su.

18 Ka u yyahawuubii si nkar'a sa ninkure sin u taan, maa jwo «Mu bilibii pi
mpii.» 19Ka uu pipyi «Yii aha vya me, mii u nye Kile la? 20Yii pi ke, yii la mpyi
si kapii pyi mii na, pka Kile a li kéeny'a pyi kacenne, maa li kantugo pyi nde
ninjaa, ba supyire ninyahara si mpyi si shwo me. 21 Lire e ke, yii aha raa fydge

* 50:11 Abeli Misirayimu, nwoho ku nye Misira shiinbii yameeni tasuge.

me, mii siyii nd yii pylibii puni le na kaloge nwoh'i.» Maa jwo na pi e tipoom'i,
ma pi zOmpii tine.
Yusufu kwui

22 Lire kantugo, Yusufu nd u cinmpyiibil'a kworo *Misira e. Yusufu shipi
tegen'a pyi yyee nkuu nd ke. 23U & u jyayi Efirayimu pyiibii nd u nampyire nya.
Nye Manase nampyir'a si ke, ka Yusufu si pire pyi u pyli. Manase nampyire
na mpyi Makiri pyii.

24 Cannka Yusufu a jwo u sineebil'd «Li si mo me, mii si n-kw, gka yiiida li
na na Kile si yii le u kaloge nwoh'i, si yii yige nde Kini i. Kini pwomeeniu a lwd
wuu tulyeyi *Ibirayima na Ishaka na *Yakuba & ke, u sin-kare na yii e wani.»
25 Lire kantugo, Yusufu a u sipeebii pyi «Yii kda na nyii na, na Kile kd bu yii yige
Misira e, yii ninkaribii, yii si n-kare nd mii kaciiyi i.»

26 Nye Yusufu a pa nkwli ma u shipi yaha yyee gkuu na ke ke, ka piiubuwuni
bégele nd latikol'e ma le keshu funy'i ma to Misira Kini i.

Uruti

Elimileki na u pyenge shiinbil'a kéenne Mwabi Kini i

1Teéni i *Izirayeli fanhe mpyi yukyaabil'a ke, katibwoho mpyi Kini i. Lire
kurugo, nani wa na u cwo na u jyaabii shuunnin'a fworo Betilehemu i, kuru
nye *Zhuda kini kanhe ka, sa teenle pyi Mwabi Kini i. 2 Napi mege na mpyi
Elimeleki, ceeni woge si i mpyi Nahami, pylibii wuyi si i mpyi Makulon na
Kiliyon. Efirata tuluge wuubii pii pi, ma yiri Betilehemu kanhe e, Zhuda Kini i.
Lire teenni funyke e Mwabi i, 3 ka Elimileki si nkw(i, maa Nahami na u jyaabii
yaha. 4Ka pire si Mwabi Kini cyeebii pii léne, wa mege na mpyi Oripa, sanni
woge si nye Uruti. Yyee ke fiige pi a pyi, °> ka Makulon n4 Kiliyon si nkw( mu.
Ka Nahami si ykwoOro nd nd pyii baa.

Uruti a taha Nahami pwoh'i na nkésge Betilehemu 1.

6 Ka Nahami si 16go na Kafooni Kile na wa u kini shiinbii tege né yalyire e.
Lire e, ka uu wa na bégele si yiri Mwabi Kini i, s'a wa u Kini i nd u napworibii
mu shuunni i. 7Ka u u yiri u tateenge e, u nd u napworibii mu shuunni i, ma
kuni Iw a nuru na nkeege *Zhuda kini i. 8 Ka Nahami si yi jwo pi a: «Yii nuru,
yii a sl yii neebii yyére. Tegenkanni na yii a mii na ninkwlubii tege ke, Kile u yii
tege amuni. 9 Kile u yyenipke kan yii mu ninkin ninkin a, yii nambayi i.» Maa
taange fwuu kan pi a, ka pi mu shuunni si mee le na stu. 19Ka piiu pyi: «dnho,
wuu siraa nkeege na mu i mu shiinbii yyére.»

11 Ka Nahami si yi jwo pi a: «Mii napworibii, yii nuiru, yii a si. Naha kurugo
yii sin-teen mii yyére ye? Mii yyeegil'a no cyage nkemu i ke, mii saha sin-ja pyli
si, mpiimu pi si n-ja n-pyi yii nambaa me. 12Yii na yaha naha, yii ntru yii a si
yii shiin pyenge, naha na ye mii a lye a kwd, mii saha sl n-ja nambaga jyé me.
Mii mée n'a mpyi na si nd ta nipjaa, si punampyire ta u a, 13 yii si n-ja pire sige
fo pi aha lye me. Yii sl n-ja nambaabii sanmpii cyé me. Kafooni Kile a yyefuge
yaha mii na, yii s'aha ntaha mii fye e, yii si n-ta kuru yyefuge e, lire laage si i
nye mii na me.» 14 Ka pi ma shuunni si myahii le na stu sahanki, ka Oripa si
%aange fwliu kan, maa kantugo wa pi nacwor'a, ka Uruti si ncyé, maa yyére u

aan.

15KaNahamisiyijwoua: «Mupnyii wa ma na yyahafooni cworina, uanuru
na nkeege u shiinbii nd u yasunny'a. Ma mu u nuru u fiige ma si ma shiinbii
pyenge.» 16 Ka Uruti si yi jwo:

«Ma ha na kdrama si njiri ma taan,
s'a nkeege na shiinbii yyére me.
Cyage maha cyage e mu a kare ke,
mii mu si n-kare wani.

Cyage maha cyage e mu a teen ke,
mii mu si n-teen wani.

Mu shiinbii mu si n-pyi mii shiinbii,
mu Kileni mu si n-pyi mii Kilexi.
17Mu aha nkwi cyage nkemu i ke,
kuru cyage e mii si n-kw.

Mii si n-té¢en na mu i,

fo ma sa no kwuni na.

Cyage e mu si n-to ke,

wani mii mu si n-to.

Lire k& mpyi li nye a pyi me,
Kafoorni u kawaa pyi mii na!»

18 Nahami a pa ntéen na l'e na Uruti na si n-sii n-kare nd u e ke, ka u u puru
jwumpe yyéne. 19 Ka pi mu shuunni si nkare Betilehemi i. Pi a no Betilehemu
1 ke, ka li i kanhe shiinbii puni kakyanhala, ka cyeebii si jwo: «Ei! Nahami u
nye ame la?» 20 Ka Nahami si jwo: «Yii aha ntiru na yyere Nahami me (Nahami
nwohe nye nuntangafoo), yii a na yire Mara (Mara nwohe si nye numpengefoo),
nahana ye Kafooyi Sinji Punifoo la miilubyage pyi weege lwoho mii shini funyke
e. 21 Mii ninkarini cyeyi mpyi a ni, Kile s'a mii pyi mii a niiru nd cyengaayii. Yii
aha z1i ndru na yyere Nahami me. Kafooni Siyji Punifoo u nye kani nyafoo na
li cévoo ke, uru u a psnyi no mii na.»

22 Lire pyinkanni na, Nahami a nur'a pa, ma yiri Mwabi Kkini i, nd u
napworori Uruti i, u nye Mwabi Kini shin ke. Pi téepani Betilehemu i, lir'a bé
na sumakwoongil'e.

2

Uruti a baare Bwazi kerege e

I Nye Nahami pooni Elimileki pyenge shin maa mpyi u cévoo, ur'a pyi wani.
U mege na mpyi Bwazi, maa mpyi yaara na megefoo.

2 Cannka, Mwabi Uruti a yi jwo Nahami a: «Mii kéege sige e. Ngemu kd bu sa
mii nupaara ta ke, mii si sa suma fligo urufoo fye e. Ka Nahami si jwo: «Ta si,
mii pworoni.» 3Ka Uruti si yiri, maa nkar'a sa sumanji kooge fliru simakwoonbii
fye e. U nuntancyage k'a pa mpyi, u a sa bé nd Bwazi kerege e, Elimileki pyenge
shinni wa.

4Cangk'a ta ku no cyage e ke, ka Bwazi si yiri Betilehemu i ma no wani, maa
pishéere, maa jwo: «Kile u pyi nd yii e.» Ka piiunwo shwo,: «Kile ujwo le ma
a.» > Ka Bwazi si sumakwoonbii punufooni yibe na: «Jofoo wu u nye nde cibileni
ye?» 6 Ka uu u nwo shwo ma jwo: «Mwabi Kini cibilenil'a pa nd Nahami i ma
yiri Mwabiike, lireli. 7U a kuni cya mii a, si ntaha sumakwoonbii fye e, s'a fliru
pikantugo. Ma lwd nyege na, u na nye u tooyi na, nume u a n¢ na teen vugke e
sind.»

8 Lire kantugo, ka Bwazisiyijwo Urutiana: «Ningyiini tége, mii pworornji, ma
ha nuru njiri naha nke kerege taan, s'a nkeege kaber'e s'a suma fru me. Ma ha
laaga toon naha na me, teen mii sumakwooncyeebii taan. 9 Ma wii sel'e, cyage e
pina ntuuli ke, maa ntaha pi fye e. Mii si yi jwo napjiipyir'a pi aha raa bahare
nd mu i me. Byage ka ma ta, maa sa bya pi kucwohil'e. 10 Ka Uruti si ninkure
sin, maa yyahe cyigile, maa jwo: «Mii na nye namponrpo, ka naha si mu pyi mu
a mii paare ta ye?» 11 Ka Bwazi si u nwo shwo: «Nde mu a pyi ma nacwor'a,
mu poorni nkwuyi kantugo ke, pi a li jwo mii a. Ma bére lire na, mu a yiri ma
tuni nd ma nuyi taan ma tasege e, maa mpa nteen Kini laber'e né supyishini
W'e, Jgemu U nye MU nye a pyi a u cé a lye me. 12 Nde mu a pyi ke, Kile u ma
saralire na. Kafoon)ji, *Izirayeli Kilenji nge fukanyi nwoh'i mu a maye ywoho ke,
uma kan see sel'e.»

13Ka Uruti si jwo: «Kafooni Bwazi, mu a supygire pyi nd miii. Mu a maban le
mii i, maa lutaanjwumbo jwo nd mii i, ma li ta, mii ba nye mu bilicworni wa kw3
me.»

14 Teelylin'a no ke, ka Bwazi si Uruti yyere u pa lyi nd pire e, maa
bwuurukwonga kan, u a nigini cyenge e, u a lyl. Uruti a pa ntéen sumakwoonbii
taan, ka Bwazi si u kan sumakaaga na. Ka u u lyi a tin fo ma u sanyi yaha.
15Uruti a sa a fworo sahanki, ka Bwazi si yi jwo u sumakwoonbil'a: «Yii u yaha
ba, u a yuu nigkwonyahani i jwunyahama baa.» 16 Yii a sumancyahayii ya
cyan, ur'ayire bilili. Yii ba sahayaaga jwo lire na me. 17Ka Uruti si sumanifig'a
canyke kwd Bwazi kerege e. Yakoyke, ka u u u nintayi bwdn ma taha a sahala

ni. 18U a yiri sige e ma pa, maa mpa u sumar)i nivugutarni cyée u nacworji na.
Maa u canpa lyige sannke wu ma kan u a.

Nahami a Kile metange yyere.

19Ka nacwoni siu yibe na: «Taamu a jge sumarn)i puni flig'a ta ninjaa ke? Taa
mu a cannke pyi ke? Kile u jwo le ngemu u a nunaara ta ma na ke, ur'a.» Ka
u u nacwori pyi na ur'a cannke pyi nani gemu Kerege e ke, na u mege na nye
Bwazi. 20 Ka Nahami si jwo: «Bwazi mu na nye wuu byanhama shin, u na nye
wuu kooge lyifoorji wa, u saha nkws u cyege laha wuu nyii wuubii nd ninkwuubii
na me, Kile ujwo le u a.» 21 Ka Uruti si yi jwo u a, na uru nge naygi bd a jwo, na
uru u ntéen u kerege e sumakwoonbii kantugo, fo uru sumarni ka *kwsn a kwbo.
22 Ka Nahami si yi jwo Uruti nyii na sahanki, na lire nde a tdan ur'e, paha na
ye u aha nkare wabere u kerege e, u si n-ja yyefugo ta wani. 23 Ka Uruti si ntéen
Bwazi kerege e na u sumakwoonbil'e, fo ka pi i sa sumari kuuyi puni kwdn ma
kws. Lire teni i, u mpyi na shuun nacworni yyére.

3

Uruti a kare Bwazi sumani fyiini na.

1 Canpgka, Nahami a jwo Uruti a: «Mii pworonji, mii si mu le nambage e, ba
mu si mpyi sa fereme nd yyenine ta me. 2 Nge nani, Bwazi u mpyi a mu yaha
mu u sumani firu u baarapyiibii nwoh'i ke, mu a li cé wuu byanhamu shin u
nye uwi. Nke numpilage e, u si n-sa u sumani pyani wwi fyiini na. 3 Lire téni
I, mu a yaa mu u wili, maa ntiri, maa ma vaannyi nisinanyi lws a le, maraa
si fyiini na. Nka ma ha u yaha u ma cé ma u ta u saha nkwd a lyi maa bya a
kwd me. 4 Mu aha sha, mu si n-sa wii u tasinage e, cyage e u na uye nsni ke,
maa wii u tooyi yyére, maa vaanntolji yirige, mu si tasinage ta, maa sinni wani.
Nde mu a yaa mu u mpyi ke, u si lire jwo mu a.» > Ka Uruti si u nwo shwo
na: «Mu aha ndemu jwo mii a ke, mii si lire pyi.» 6 Maa nkare sumani fyiini
na. Ba u nacwon'a yi jwo u a me, ka u u sa ntoro amuni. 7 Bwazi a lyi maa
bya, u muguro wuyji, maa nkar'a sa sinni Sumapyarni nkwuunni taan. Teniiu a
1o ke, ka Uruti si mpeel'a file u na, maa tasinaga ta u tooyi yyére, vaanntoni
nwoh'i, maa uye sanhana. 8 Numpilag'a lye ke, ka Bwazi si n¢, fo na ncygenni.
L'a pdau e sel'e, u a yir'a ceewe ta u a sinni u tooyi yyére. 9 Ka u u yibe: «Jo u
nye mu ye?»: «Mii u nye Uruti, mu bilicwoni. Mii na li ndare mu a, maa vanyke
cyege ka td na na, maa na Ilwd ma le ma marampe e. Mu na nys wuu pyenge
koolyibil'e.» 10 Ka Bwazi si yi jwo Uruti a: «Kile u jwo le ma a. Mu a li cyée
sahagnki ma nacwoyi pyenge shiinbii na, na mu na nye ceewe nincenne. Mu
nume kacenn'a pnwo nincyiini na, naha na ye mu nye a nyii yige si nambaga léne
nanjiiw'a me, fonofoo bare ntafoo na me. 11 Lire ténii, mii pworoni, ma ha ntru
raa fydge me, mu aha yaaga maha yaaga cya, mii si lire pyi mu a, paha na ye
nke kanhe shiinbii pun'a li cé na mu na nye ceewe nincenne. 12 Kuru cyage e,
See U nye U wi, mii na nye mu pyenge koolyini wa, nka wa a nur'a mu pysnge
shiinbii byanhara ma toro mii na. 13 Numpilage sannke pyi naha. Nysge na,
mu kyaa ka mpyi u na, u a bu mu Iwy, li si n-pyi kacenne. Nka u aha mpyi u
nye a li pyi me, mii s'a na nwomeeni kan mu a, Kafooyi Kile nyii wuyi mege
na, mii si mu Iws. Sini fo nyenkwonge. 14 Ka Uruti si nteen Bwazi tooyi yyére
fo nyepkwonge, maa yiri. Bwazi la mpyi wa si ncé na nge ceen'a yiri uru yyére
fyiini na me. 15Ka u u jwo na Uruti u u vanpke sanha u u ku ct sel'e. U a ku
sanha ke, maa ku c.. Ka Bwazi si sumari yanyeeyi baani le k'e, maa u tege, ka
u u ku tugo maa nur'a kare pyenge. 16 Uruti a nur'a pa u nacworni yyére ke, ka
uru siuyibe: «Diy'a tor'ajwo ye, mii napworoni?» Nde Bwazia pyiuake,kau

u jyé yiyyahe emajwo,1”maa sumar)i cyée mu, maa nur'ajwo nalinye ampyi
a tdan Bwazi a uru cyengayi wuni si mpa Nahami yyére me. 18 Ka Nahami si
jwo: «T¢en naha, mii napworoni fo wuu aha nde tugo ma no li tegeni na. Na
Bwazi nye a nde kani cwoonro me, u si tarono ta wuu nyii na me.»

4

Bwazi a Uruti léne nambaga na

1Ka Bwazi si gkare kanhe baanni i, maa sa ntéen, koolyini sheenre u a jwo ke,
ka uru si mpaa ntuuli, ka Bwazi si u yyere: «Mucyiin pa naha, maa mpa ntgen»
ka nayi si mpa maa nteen. 2 Ka Bwazi si kanhe yyecwugofeebii shiin ke yyere
ma pa ntine nd piye e. Teni i pir'a pa nteen ke, 3 ka u u yi jwo koolyini nyii
na: «Mu a li ce, Nahami, u a yiri Mwabi Kini 1 ma pa, si mpaa lwfoo caa wuu
cinmpworon)i Elimeleki kerege na. 4 Mii a li ta maa yi jwo mu ningyiigii taan,
siyi cyée mu na naha, mpii pi naha naha nd wuu shiinbii yyecwugofeebii pi
naha naha ke, pire nyii na. Mu u nye koolyini, kampyi mu si kerege lw), maa
ku Iw5 Nahami cye e. Kampyi mu s1 ku lwb me, maa yi jwo sili ce, naha na
ye wa nye mu nd nke kerege shwohol'e me, mii u a taha mu na.» Ka u ujwo
uru si ku lw’. 5 Ka Bwazi si jwo: «Mu aha kerege lwd, mu a yaa u legkwucwoni
Urutilw) ma pyi ma cwo ba kooge si mpyi si nkworo kufoorni ninkwlyi pyenge
e me.» 6Ka napi si jwo: «L'aha mpyi amuni, mii a fworo kooge e, naha na ys,
mii na fydge mii kooge ka nkwd mpini me. Lire téni i, Bwazi, mu yabilini u ku
lw’, séepina, mii sin-ja ku lwd me.» 7 Teecyiini i, *Izirayeli shin n'a mpyina sili
cyée na nde kani cyiin na yal'a kwd, u mpyi maha u tanhanke wwa maha kan
u sherefoon'a. Lir'a pyi kalyee Izirayeli a ndemu I'a li cyée na mbeé a pyi nde
kani na ke. 8 Kuru cyage e, koolyini, ka uru si yi jwo Bwazi a: «Mu yabilini
mu u ku lwb.» Maa u tanhar]ke wwil ma kan u a. 9 Bwazi, ka uru si yi jwo
yyecwugofeebii Jiyii na, na supyire ti mpyi wani u shiinbii ke: «Mii a ku Iw
Nahami cye e, yii mu puni pyiina. Yaaga maha yaaga ku nye Elimileki, Kilwon
na Makilwon wogo ke, 10ninjaa mii a nge ceeni Mwabi shingi Urutilws ma pyi
na cwo, Makilwon lenkwucwoni, ba koogefoo mege ku mpyi si nkworo ku na
me.» 11Baanni shiinbii puni, ka p1re sijwol'a pyipire nyii na, maa ]WO «Kileu
li pyi Ige ceeniunge uu pkor'ajye mu pyenge e ke, u pyi Araseli nd Leya fiige,
mpii md shuunni pi a Izirayeli bage sii ke. Ma nafuuni u pugo, Efirata tuluge e,
mu mege ku tdan, Kile u ma yaha ma pya mege le Betilehemu kanhe e. 12Kile
u pyli ninyahamii kan ma a, nde cibileni na. Ma pyenge si n-pyi Perezi woge
fiige, nge Tamara a si *Zhuda a ke.» 13 Ka Bwazi si Uruti léne u cwo, maa ww3d
nd u e tasinage na. Ka Kafoopi Kile si mpa na l'e, ka u u laa ta, maa mpa si
punambile. 14 Ka cyeebii si jwo Nahami a: «Kafoon)i Kile a yaa u kée. Ninpjaa, u
saha nye mu yaha koolyi baa me. Kile u yaha u pyi metangafoo Izirayeli. 15 Mu
nyii na yal'a fworo ma napworoii na, ma toro punampyire baashuunni na. U
na ncda mu na, ur'a si, pya na rgemu u si n-pa fanhe kabere kan mu a, si mu
tege ma canmpyaagii sanykil'e ke.» 16 Ka Nahami si pyani lw), maa u ta uye
na, maa mpyi u byifoo. 17 Ka u cineebii si muguroni pyi nd u e sél'e, maa pyani
mege le Obedi. Nye Obedi u a pa mpyi Zhese tunji, ka uru si mpyi saanrefooni
*Dawuda tupyi. 18 Saanrefooni Dawuda taslige ku nke: Perezi u a pyi Eziron
tupi, 19ka uru si Aramu si, ka Aramu si Aminadabi si, 20 ka uru si Nakison si,

ka Nakison si Salamo si, 21 ka uru si Bwazi si, ka Bwazi si Obedi si, 22ka uru si
Zhese si, ka Zhese si Dawuda si.

Macwo Jwumpe Nintanmpe Jwuykanni
Mpe yii a yaa yii cé ma jwo yii jyeé sémen)i funyo
jwumpe e ke

Yesu cyelempyayni Macwo pi maha u pyi Levi ke, uru u a nge sémeyi séme,
munalwoore shwofoo u mpyi u wi. Nka ma jwo u pyi Yesu cyelempya ke, u
a munalwoore shwoshwo baarani yaha. Yesu karenkwooni kantugo ninyini na,
Macwo a Yesu kapyiinkii séme, si li cyée supyani shini u nye Yesu ke, sili cyée
mu na Shwofoori kyaa Kile mpyi a jwo na u si n-pa ke, uru u nye Yesu.

Yyee ninyahagii funy)'i Yahutuubii mpyi na Kile Nincwonroyi pi Shwofooni
mpapi sigili. Kile tunntunmpil'a jwo uru Shwofooni mparni kyaa na. Macwo
sémen)'a li cyée na pyapi u a si Betilehemu kanhe e, nd u mege nye Yesu ke,
uru u nye uru Shwofooni. Karigii cyi a li cyée na Yesu u nye uru Shwofoori
ke, Macwo sémern'a cyire puni kyaa jwo. Jwumpe Kile tunntunmpil'a jwo fo
téemoni i ke, Macwo a nuru puru pa kurugo maa li cyée na nde Yesu mpyi na
mpyi ke, Kile tunntumpil'a jwo lire kyaa na ma jwo u pa ke.

Macwo mu a li cyée na Yesu u nye Yahutuubii saanni ngemu u a Kile Saanre
nwo cl ninke na ke. Mpii pi a taha u fye e ke, pyinkanni na Kile Saanre supyan'a
yaa u pyi ke, u maha pire kalali lire na. Ti nye saanre sannte fiige me. Kile
Saanre supyan'a yaa u Kile kyaa tdan uy'a u toro wyéreni na, nde u la nye
Supyire sannte t'a mpyi ur'a ke, u raa lire pyi t'a (7.12) u u u zampeenbii kyaa
tdan uy'a mu (6.44).

Nye supyir'a Yesu bo, nka Kile a u ne. Lire kantugo Yesu a uye cyée u
cyelempyiibii na, maa pi pyi na pi a Jwumpe Nintanmpe yu nigke supyishipi
pun'a.

Ma jwo Yesu u si ke, Kile mpyi a jwo na u mege si n-pyi: «<Emanuweli». Kuru
mege nwohe ku nye: «Kile na nye na wuu e» (1.23). Yesu cye kurugo, Kile a pa
supyire shwohol'e. Mpe jwumpe p'a teg'a sémerni nugo kuu na: «Mii na nye na
yii e canna maha canna fo si sa no dinyeni teekwooni na» (28.20).

Yesu Kirisita a fworo mpiimu i ke, pire meyi
(Luka 3.23-38)
I Nye Yesu Kirisita a fworo mpiimu i ke, pire meyi yi nye nje: Yesu a fworo

saanyi Dawuda e, Dawuda s'a fworo Ibirayima tuluge e.
2 Nye Ibirayima a Ishaka si,
ka Ishaka si Yakuba si,
ka Yakuba si Zhuda na u sineebii si,
3Ka Zhuda si Perezi nd Zera si. (Pire nuni mege mpyi Tamari.)
Ka Perezi si €siron si,
ka Esiron si Aramu si,
4ka Aramu si Aminadabu si,
ka Aminadabu si Nashoni si,
ka Nashoni si Salamani si,
> ka Salamani si Bwazi si. (Uru nuni mege mpyi Arahabu.)
Ka Bwazi si Obedi si. (Uru nuyi mege mpyi Uruti.)
Ka Obedi si Zhese si,
6ka Zhese si saanni Dawuda si.
Ka saanni Dawuda si Solomani si. (Uru nuyi u mpyi Uri cwori.)
7Ka Solomani si Oroboyamu si,
ka Oroboyamu si Abiya si,

ka Abiya si Azafu si.

8 Ka Azafu si Zhozafati si,

ka Zhozafati si Zhoramu si,

ka Zhoramu si Oziyasi si.

9Ka Oziyasi si Zhoyatamu si,

ka Zhoyatamu si Akazi si,

ka Akazi si Ezekiyasi si,

10ka Ezekiyasi si Manase si,

ka Manase si Amoni si,

ka Amoni si Zhoziyasi si,

11 ka Zhoziyasi si Zhekoniya na u sinecbii si. (Lire téni i Babilon shiinbil'a
Izirayeli shiinbii kul'a kare piye yyére.)

12Nye pi a pi cye yaha Babilon i, ka piinur'a pa ke,

ka Zhekoniya si Salatiyeli si,

ka Salatiyeli si Zorobabeli si,

ka Zorobabeli si Abiyudi si,

13ka Abiyudi si Eliyakimu si,

ka Eliyakimu si Azori si,

ka Azori si SadoKi si,

14ka Sadoki si Akimu si,

ka Akimu si Eliyudi si,

ka Eliyudi si Eliyazari si,

15ka Eliyazari si Matan si,

ka Matan si Yakuba si,

16 ka Yakuba si Yusufu si. . . . _ _
Nye Yusufu cworni mege mpyi Mariyama. Uru u a Yesu si, ngemu pi maha

yiri Kile Nipcwonropi ke.

17 Ma 1w Ibirayima téni na ma pa no saanyi Dawuda wuuni na, tulyeye
ke nd sicyeer'a toro. Ma lwd saanyi Dawuda téni na fo ma sa no téni i Babilon
shiinbil'a Izirayeli shiinbii kul'a kare piye yyére ke, ka tulyeye ke nd sicyeere
si ntoro mu. Ma lws Izirayeli shiinbii téeclini na Babilon shiinbil'a, ma sa no
Kile Nincwonroii téesini na, ka tulyeye ke nd sicyeere si ntoro mu.

Yesu zini kani
(Luka 2.1-7)

18 Nye Yesu Kirisita sinkanni I'a pyi nde: Mariyama u nye u nuyi ke, uru na
mpyi Yusufu tacwo. Nka ma jwo Yusufu u u leye ke, u yacere wu u mpyi Kile
Munaani sifente cye kurugo. 19U tanoyi Yusufu mpyi a tii, u la nye a mpyi si
Mariyama mege keege me. U la mpyi si u nambage fylinne wohore e.

20 Ma u yaha na tire sdnnore e, ka Kafooni Kile melekeni wa si uye cyée u
na nooge k'e, maa jwo: «Dawuda tuluge shinni Yusufu, ma ha raa fyage si ma
tacwoni Mariyama lene me, naha na ye yacenili nye u & ke, Kile Munaani sifente
cye kurugo u ali ta. 21 U si n-pa si plinambile, maa li mege le Yesu™, naha na ye
uru u si n-pa u shiinbii kapegigii yafa pi na, si pi shwo.» 22 Ncyii karigii pun'a
pyi ba li si mpyi Kafoopi Kile a u tunntunyi tun nd jwumpe mpemu i ke, puru
si flinno me. U mpyi a jwo: 23 «Yii 16go, pucepyinocembaala si n-pa laa 1w si
punambile si, uru pyani mege si n-le Emanuwelif» kuru mege nwohe ku pye:
«Kile nye nd wuu e.»

24 Nye Yusufu a pa ne ke, maa li pyi ba Kafooni Kile melekenyi mpyi a yi jwo
me, maa Mariyama léne ma pyi u cwo. 25 Nka u nye a sinni nd Mariyama i me,
fo ma sa no u teetigeni na. U a tige punambile, ka Yusufu si li mege le Yesu.

* 1:21 Yesu mege nwohe ku nye: «Kafooni Kile u nye Shwofooni.» T 1:23 Ezayi7.14

2
Ncéfeebii pil'a sa fworo Yesu na, maa u pée

I'Nye Yesu a si Zhude kuluni i, Betilechemu kanhe e. L'a pyi Saanni Erodi téni
i. Ka ncefeebii pii si yiri cannafyinmpe e ma pa Zheruzalemu kanhe e, 2 maa
yibe: «Yahutuubii saanyi u a si nume ke, taa u nye ke? Wuu a u woni nya ma
wuu yaha cannafyinmpe e. Lire e wuu a pa mpa u pée.» 3 Saanyi Erodi a puru
jwumpe 16go ke, ka lire kani siund Zheruzalemu shiinbii puni funno wwooro
sel'e. 4Ka u u Kile sdragawwuubii ninufeebii nd Kile Saliyani cyelentiibii puni
binni maa pi yibe na Kile Nincwonroni kyaa 1'a jwo ke, taa ur'a yaa u si ke?
5 Ka pire si u pyi: «U a yaa u si Betilchemu kanhe e, Zhude kuluni i. Yire Kile
tunntunr'a séme na
6 “Betilehemu u nye Zhude kuluni kanhe ka ke,
kuru ba ku nye Zhude kuluni kanyi puni nimbileni ma de!

Naha kurugo ye nugufoor)i wa si n-pa fworo k'e,
ngemu U si n-pyi mii stpyire, Izirayeli shiinbii nlino na ke™.”»

7 Nye ka Erodi si pcéfeebii nwoh'a yyere, maa pi yibe na téni ndire e won'a
fworo ye. 8 Nye lire kantugo ka u u pi yaha a kare Betilehemu kanhe e, pi sa yibe
pyapi kyaa na sel'e, pi aha u nya, piimpa yi jwo ur'a, uru si n-sa u pée mu.
9U a puru jwo ke, ka ncéfeebii si nkare. Pi mpyi a fyanha a woni ndemu nya
canpafyinmpe e ke, lire ninuun'a fworo pi yyaha na, maa pi yyaha ct. Cyage
e pyaygi mpyi ke, I'a no wani ke, maa yyére kuru cyage ninyi na. 10 Ncéfeebil'a
li nya 1'a yyére ke, ka pi funnyi si saa tdan. 11 Ka piijye bage e, ma pyayi na
u nuni Mariyama nya, maa ninkure sin maa pyani pée. Lire kantugo maa pi
yaayi pwo mugo, maa seenf nd wusunaf nd miri§ kan pyan'a. 12 Lire kantugo
ka Kile siyijwo pi & jooge K'e, na pi aha nuru nkare Erodi yyére me. Nye ka pii
kuni labere Iw a kare pi Kini 1.

Yesu sifeebil'a fé a kare na u e Misira kini i

13 Nye ncefeebii karenkwooni kantugo, Kafooni Kile melekenyi wa a uye cyée
Yusufu na nooge k'e, maa u pyi: «Yiri, maa pyani na u nuyi lws, maa fi maa si
Misira kini i, maa ntéen wani fo mii aha mu pyi ma niiru ma a ma teni ndemu i
ke, naha na ye Erodi na pyagi caa raa buu.» 14 Nye ka Yusufu si yiri numpilage
e, maa pyayni na u nuyi lwd ma kare Misira Kini i. 15U a kworo wani fo saanyi
Erodi a pa nkw(. Lire pyinkanni na, nde Kafoopi Kile mpyi a jwo u tunntunpi
cye kurugo ke, lir'a fnno. U mpyia jwo: «Mii @ na Jyaniyyer'a yige Misira Kini
3k
1 .»
16 Nye saanyi Erodi a pa li kdanmucya ma li nya na ncéfeebil'a uru pwoho yaha
ke, ka ultuni siyiri see sél'e. Maa jwo na punampyire tinye Betilechemu kdnhe na
ku kwtiumpe kanyi na, na pi saha ntoro yyee shuunni na me, na pi pire punibo,
naha na ye ma taanna na nceéfeebii jwumpe e, uru pyani mpyi a yaa u ta cyire
yyeegii shuunnini pnwohontaan punampyire e. 17 Nde Kile tunntunyi Zheremi
mpyi a jwo ke, lir'a finyo, u mpyi a jwo:
18 «Mejwul'a fworo Arama kanhe e,
myahigil'a su maa yameeni su sel'e.
Araseli u nye na u pylibii yameeni suu,
u la nye wa si uru fSonno me,
naha na ye u pyiibil'a wil'a f6T.»

* 2:6 Mishe51 T 2:11 Seenni: uru na nye yaaga nkemu pi mpyi maha npkan saann'a ke. faon
Wusunapi: uru na nye yaaga nkemu pi mpyi maha nkan Kile & ke. § 2:11 Miri: Uruna nye yaaga
nkemu pi mpyi maha nteg'a buni bégele si u to ke. * 2:15 0ze11.1 T 2:18 Zheremi31.15

19 Nye saanyi Erodi a pa nkwi ke, ka Kafooni Kile melekenyi wa si uye cyée
Yusufu na nooge k'e, ma u yaha Misira kini i. 20U a jwo Yusufu a: «Yirima a
pyapi na ununilws ma a niruma a si Izirayeli kini i, paha na ye mpu pi mpyl
na pyani caa raa buu ke, pire saha nys me.» 21 Nye ka Yusufu si yiri maa pyani
nd u nuyilwd a nur'a kare Izirayeli Kini i.

22 Nka Yusufu a pa légo na Arikilasi a téen nunufente na Zhude kuluni i u tuni
Erodi kwunkwooni kantugo ke, ka lire si u pyi u u fyage takarege e wani. Nye
ka Kile si nur'a jwo nd u e nooge K'e. Ka u u yiri wani ma kare Galile kuluni i,
23 maa sa nteen kanhe ka na, kuru mege nye Nazareti. Lire pyinkanni na, Kile
tunntunmpii jwump'a finno. Pi mpyi a jwo: «U siraa yiri Nazareti shingi.»

3

Yuhana Batizelipyini na kuni bégeli Yesu yyaha na
(Marika 1.1-8; Luka 3.1-20; Yuhana 1.19-28)

I'Nye yyee ninyahagil'a toro ke, ka Yuhana Batizelipyini si uye cyée Zhude
kuluni siwage e maa Kile jwumpe yu. 2 U mpyi maha nko: «Kile Saanre tén'a
byanhara, yii yii torogkanni kéenye.» 3Yuhana kyaa Kile tunntunyi Ezayi mpyi
ajwo, téniiu ajwo na:

«Supya mejwuu na fwore siwage e fanha na
“Yii kuni yaa Kafoorni mee na,
yii kumpyere nintiire yaa u 4*.”»

4Nye Yuhana vaanntinyke mpyi a yaa nd pnwohopi shire e, u mpyi a uye pwo
nda seepwoge e. U njyipi mpyi kampeennyi nd tuwyiyi seere. > Zheruzalemu
kanhe shiinbii na Zhude kuluni kanyi sannyi shiinbii puni nd Zhuruden bari
taan shiinbii puni mpyi maha fwore na si u yyére. 6 Maa nte¢n li taan na pire
kapyiigkii nye a tii me, Yuhana sii pi batizeli Zhuruden bagi lwohe e.

7 Farizheenbii nd Sadusiibii ninyahara mpyi na ma si mpa piye batize u
yyére. Yuhana a pire nya piima ke, maa jwo: «Yii macwon fiige supyiibii, jofoo
u ayii pyi na batizelini kanni si n-ja yii shwo Kile luyirini nimpani na ye? 8 Yii
a katiigii pyi, lire si li cyée na yii zoompil'a kéenne. 2 Yii aha nkwd raa sdnni na
li tegeni li pye yii tulyage ku nye Ibirayima ma de! Naha na ye mii si yi jwo yii
4, Kile sin-ja nje kafaayi kéenne n-pyi Ibirayima nampyiref.

10Yii li ce na kaciig'a cél'a yaha cire ndire taan. Cige maha cige ku nye ku
nye na yasere nincenne seni me, kuru si n-kwsn n-wa nage e. 11 Mii wi ke, mii
na yii batizeli lwohe e sili cyée na yii toroypkann'a kéenne, nka wa si n-pa mii
kantugo, uru tayyéreg'a fanha toO mii woge na. Ali ma u tanhanyi meere sanha,
mii pupk'a cyére lire mpyiyii. Uruusin-paraa yii batizeli na Kile Munaanina
nage e. 12U ntanhe nye u cye e, u u u sumani nimbwonyi fwu. U si u simapyari
le bwuunni i, si simwohonke stiugo nafugombaage e.»

Yuhana a Kile Jyani Yesu batize
(Marika 1.9-11; Luka 3.21-22)

13 Nye ka Yesu si yiri Galile kuluni i, ma kare Yuhana yyére Zhuruden bapi
nwoge na, si sa uye kan u batize. 14 Nka Yuhana la mpyi si ncyé maa u pyi:
«Mu u a yaa mu u mii batize, ka mu u nur'a pa mii 4 la?» 15 Ka Yesu si u pyi:
«Ba mii a yi jwo me, pee wuu u yi pyi amuni nume, naha na ye lire cye kurugo
wuu si Kile jwumpe kuni naara si no li tegeni na.» Nye ka Yuhana si nee maa
u batize. 16 Yesu a batize a kwd ke, maa ntil'a fworo Ilwohe e. Lire téenuuni i,
ka ninyipi si mugo. Ka u u Kile Munaani nya li i ntiri mpanmporogo fiige, ma

* 3.3 Ezayi40.3 T 3:9 Yahutuubii mpyi na ssnyina Kile si pire shwo, ma lire nugke pyi pir'a fworo
Ibirayima e. Yuhana 8.33, 37, 39: yii yire cyeyi kéla.

pantéen una, 17ka mejwuu si fworo ninyiniina: «fge u nye mii Jyani, ukan'a
waha mii na sel'e, u kapyiipkil'a tdan mii & mu.»

4
Sitaannini na ncaa si Yesu ssn u kapii pyi
(Marika 1.12-13; Luka4.1-13)

1 Lire kantugo ka Kile Munaani si Yesu yyaha cli ma kare siwage e, ba
Sitaanniyi si mpyi si u sdn ygii kampyi u si pee kapii pyi me. 2Ka u u sunyi
le a ta canmpyaa beeshuunni nd numpiliyi beeshuunni, ka katege si nta a u
ta. 3Sitaannini u maha zinyi pyi ke, ka uru si file u na maa jwo: «Na Kile Jyarni
si u nye mu, yi jwo nje kafaay'a na yi kéenyg'a pyi bwturu.» 4 Ka Yesu si u pyi:
«Y'a séme Kile Jwumpe Semeniina
“Yalyire kanni ba ti nye na supyari nwo caa me,
nka jwumpe puni pu nye na fwore Kile pwoge e ke*.”»

> Nye lire kantugo ka Sitaannini si gkare nd Yesu i Kile kanhe nincwonroge
Zheruzalemu i, maa sa dugo na u e Kilenaarebage nuncyage e, 8 maa jwo: «Na
Kile Jyani si u nye mu, kwdn a cwo nigke na, naha na ye y'a séme Kile Jwumpe
Semeniina
“Kile si u melekeebii pyi pi mu cwoho na pi cyeyi i,
ba li si mpyi kafaaga ka nkwd mu tooge ka banni met.”»

7Ka Yesu si u pyi: «Y'a séme Kile Jwumpe Semeni i mu na “Ma ha raa ma
Kafooni Kile pnwo cwore me¥.”»

8 Lire kantugo ka Sitaanninisi I)kare na Yesuinanke ka nintoonntoongo nun'i,
maa dlﬂYSI]l klrlgu pum nafuum cyee u na, 9 maa jwo: «Mu aha nen‘a mr]kure
sin mii 4 maa mii pée, mii si ncyii Kirigii pupufente puni kan mu a.» 10 Nye ka
Yesu si jwo «Sitaanna wa we, yiri na taan! Y'a séme Kile Jwumpe Semeni i na
“Ta ma ninkure sinni ma Kafooni Kile 4, ma a uru kanni pére$.”»

11 Nye lir'a pyi ke, ka Sitaannini si laha Yesu na, ka Kile melekeebii pii si file
u na, yaayi kyaa li mpyi u na ke, maa yire kan u .

Béenme nimbwom'a fworo

12 Nye Yesu a pa 16go na pi a Yuhana Batizelipyini ci a le kasuni i ke, ka
u u nur'a kare Galile kuluni i. 13 Nka u nye a sa nteen Nazareti kanhe e me,
maa nkar'a sa nteen Kaperenamu kanhe e. Kuru kanhe na nye bani nwoge na,
Zabulon né Nefitali taare e. 14 Nye lire pyinkanni na, ka Kile tunntunyi Ezayi
jwumpe si fnyo. U mpyi a jwo:
15 «zabulon tuluge taare nd Nefitali tuluge taare,
ti nye Galile kuluni i, bayi pnwoge na,
Zhuruden bani canyacwumpe e Ke,
Yahutuubii na supyishini sanyi shiinbii, pi a téen t'e ke,
16 pire mpyi numpini i,
beéenme nimbwom'a fworo pi 4,
pimpyi a téen kuluni i, kwuygi numpini i,
bienme nimbwom'a fworo pi 4*.»

17 Ma 1w lire téni na, ka Yesu si li nwo ¢t na Kile jwumpe yu, maa yi yu
Supyir'a na: «Kile Saanre tén'a byanhara, yii yii toroykanni kéenne.»

Yesu a fyacumii sicyecre yyer'a pyi u cyelempyii
(Marika 1.16-20; Luka 5.1-11)

* 4:4 Duterenomu 8.3 T 4:6 Zaburu91.11,12 i 4:7 Duterenomu 6.16 § 4:10 Duterenomu
613 © 4:16 Ezayi8.23-9.1

18 Canpka ma Yesu yaha u u naare Galile bayi nwoge na, u a sinee shuunni
nya, Simo pi maha mpyi Pyeri ke, nd Andire. Pi mpyi na cwoo waa bani 1.
Fydacyaa pi mpyi pi pi. 19 Ka Yesu si pi pyi: «Yii taha na fye e. Ba yii na fyaabii
caa me, mii si yii taanna, yii raa supyire caa t'a ma mii 4.» 20Ka piintil'a pi
cwoobii yaha, maa ntaha Yesu fye e.

21 Nye pi a ta naha vili yyaha na sahanki ke, ka Yesu si nur'a sines shuunni
nya, pire pimpyiZebede jyaabii Yakuba na Yuhana. Pind pituni Zebedi mpyi
a teen bakwooge funnke e, na pi cwoobii takegeyi yaa. Ka Yesu si pi yyere, 22ka
piintil'a kAntugo wa bakwooge nd pi tuyi na, maa ntaha u fye e.

(Luka 6.17-19)

23Yesu a Galile kuluni puni paara, u mpyi maha supyire kalali Kile Jwumpe
kalambayi i, maa Jwumpe Nmtanmpe yu piama yyaha tii na Kile Saanree. U
mpyi maha yampii puni nd cwshomofeebii puni ctiuyi pi shwohol'e. 24 Lire e
umege mpyi a fworo Siri kini puni i. Pi mpyi maha si nd yampii shini puniiu
yyére: cifwure feebii na jinacyaanbii nd Kirikirisany)i feebii nd supyimurunyi.
Yesu mpyi maha pire puni cuuni. 25 Supyikuruno nimbwoho mpyi maha
ntaha u fye e, tire supyire na mpyi Galile shiin na Dekapoli kuluni shiin na
Zheruzalemu kanhe nd Zhude kuluni sanni shiin nd Zhuruden bani kampannke
sanyke shiin.

)

Jofoo wuu l'anwo ye?
(Luka 6.20-23)

1 Nye Yesu a kuru supyikurugke nya ke, maa dug'a teen napke ka na. Ka u
cyelempyiibii si file u na. 2Ka u u jwumpe lwb maa supyire kalali na:
3 «Mpii pi a pi fanhancyerere ceé Kile kampannke na ke, pire wuun'a nwo,
naha na ye Kile Saanre nye pire woro.
4 Mpii pi nye na myahii siu ke, pire wuun'a nwo,
naha na ye Kile si n-pa pi fSonpo.
5 Mpii pi nye pnumpinefee ke, pire wuun'a nwo,
naha na ye nigke nwomeeni Kile a lwd ke, kuru si n-kan pi a koogo.
6 Ntiini lage nye mpiimu na ba njyini na Iwohe lage maha mpyi wa na me, pire

wuun'a nwo,
naha na ye pi si n-pa n-tin.
7Mpii pi nye na nupaara taa supyire sannte na ke, pire wuun'a nwo,
naha na ye Kile si n-pa nupaara ta pi na.
8 Mpii pi nye nd zovyinre e ke, pire wuun'a nwo,
naha na ye pi si n-pa Kile nya.
9 Mpii pi nye na sisure leni supyire shwohol'e ke, pire wuun'a nwo,
naha na ye Kile si n-pa raa pi yiri uru pyiibii.
10 Mpii supyire nye na nkyérege pi Kile nwomeecuni kurugo ke, pire wuun'a
NWo,

naha na ye Kile Saanre nye pire woro.
11 Supyire na yii mpiimu cyere, marii yii kyérege,
marii kafinare nd jwumpimpe shini puni yu yii na,
mii mege kurugo ke,
yii wuun'a nwo.
12Lire kd mpyi, yii a ydgore, yii i mpyi funntange e,
naha na ye Kile a sara nimbwo bégel'a yaha yii mee na ninyini na.
Kile tunntunmpii pi a toro yii yyaha na ke,
amuni pi a pire Kyérege.

Yesu wuubii nys suumo nd bésnme fiige
(Marika 9.50; Luka 14.34-35)
13Yii pi nye dinyeni suumpe. Nye suumpe tipoompe kd fworo p'e, naha ku
si n-ja pu pyi pu tdan sahanki ye? Pu saha si n-ja yafyin pwo me, pu si n-wa
cylinni na, supyire s'a pu tdnhani.
14Yii pinye dinyeni béenmpe. Kanhe k'a teen pnana npun'i ke, kuru sin-ja nwoho
me. 15 Wa nye na fukina mini si u le ncyigile cere nwoh'i me. Nka u maha durugo
yaage ka nun'i, ba u bé¢enmpe si mpyi s'a noni bage shiinbii puni na me. 16 Lire
pyinkanni na, yii béenmp'a yaa p'a ni supyire puni nyii na, pi raa yii kacennkii
naa, s'a yil Tuyi ninyi wuyi pére.

Yesu a jwo Musa Saliyani kyaa na

17Yii aha raa s5npi na mii a pa mpa Kile tunntunyiMusaSaliyayji nd Kile
tunntunmpii sanmpii jwumpe fylinne me. Mii nye a pa mpa pu fylinne me, nka
mii a pa mpa pu flngo. 18 Seeni na mii si yi jwo yii 4, fo ma sa ninyini na
ninke kwy, Saliyani sémeni gyanrampe pa, lire nye me u sémebilini 1a si n-sli
n-pinni me, fo ma sa no karigii puni tegeni na. 19 Lire e ke shin maha shin
ka nge Saliyayi tabilere ninkin kéege, maa supyire sannte leni lire kumpiini i
ke, urufoo u si n-pyi Kile Saanre shiinbii puni nimbileni. Nka shinyi u nye
na uru Saliyani kurigii naare marii supyire sannte taanni u na ke, urufoo si
n-pyi shinbwo Kile Saanre e. 20 Mii si yi jwo yii 4, yii aha mpyi yii nye na Kile
Saliyayi kurigii naare ma toro Kile Saliyani cyelentiibii nd Farizheenbii na me,
yii sl n-ja n-jye Kile Saanre e me.

Yesu a pi ssnno luyirini Kyaa na

21Yii ayilogo na y'ajwo yii tulyey'd na “Ma ha stipya bo me. Shin maha shin
u & siipya bo ke, urufoo si n-yibe lire na™.” 22 Mii wi ke, mii si yi jwo yii 4, shin
maha shin u a u luu yirige u shinnee taan ke, urufoo si n-yibe lire na. Ngemu
ka u shinpee pyi “Sincoyo!” ke, yukyaala kurunke si urufoo yibe. Ngemu ka u
shinneeni pyi “Sicyerefoo!” ke, urufol'a yaa u wa nafugombaage e.

23 Lire e ke mu aha a si sdraga wwi Kile 4, ka li i ntige mu funn'i na mu
shinneeni wa a mu la wwi, 24 til'a sdrage yaayi yaha sdrayi tawwuge taan ma
anur'asajwo a bé na urufol'e, ma a nta a pa ma sarage wwu.

25 Wa ha mu yyere fanhe e, ka yii i wa na pkéege wani, mu a yaa mu u
jwumaberne cya fwofwo nd urufol'e kuni na, ba u si mpyi u aha ma le yukyaani
cye e, uru si ma le u bdarapyini cye e, piima le kasuniime. 26 Seenji na mii siyi
jwo mu 4, mu aha mpyi mu nye a lire pyi me, mu si n-sii n-fworo wani nd mu
nye a urufoo fwooni to feefee ma ye!

Yesu a jwo jacwoore na cilyahani Kyaa na

27Yii & yilégo na y'a jwo “Ma ha zinni nd wabere cwo e meT.” 28 Mii wi ke,
mii si yi jwo yii 4, shin maha shin u a ceewe wii fo ka tasinnage wuuni si sa
ntige urufoo funn'i ke, urufol'a jacworo pyi a kwd na u e u zombilini na. 29 Mu
kanine py1b111n1 ka a simu pyi mu u kapii pyi, li wwal'awa tatoonge e. Nahana
ye mu umpdon ma cyeere cyage ka ninkin i, lire si n-pwdro mu 4 pi mu cyeere
puni wa nafugombaage e. 30 Mu kanine cyege ka a si mu pyi mu u kapii pyi,
ku kwdn a wa tatoonge e. Naha na ye mu u mpson ma cyeere cyage ka ninkin
1, lire si n-pwbro, mu cyeere puni ti nkwd a sa jyé nafugombaage e.

31Y'a jwo mu na “Ngemu k& u cwori nambage kwd ke, urufol'a yaa u ciyaha
séme kan u 4%.” 32 Nka mii si yi jwo yii 4, shin maha shin u & u cwoni nambage
kw3, ma li ta jacworo nuygo taan ba u a ku kwd me, 1i maha mpyi mu a jwo

* 5:21 €kizodi20.13 T 5:27 €kizodi 20.14 1§ 5:31 Duterenomu 24.1

urufol'a kuni kan u 4, u a jacwoore pyi. Shin maha shin u a ciyahawa lene ke,
urufoo mu a jacworo pyi.

Yesu a pi ssnno kaage kyaa na

33Yii mu a yilégo na y'a jwo yii tulyey'd na “Ma ha raa nkare tawage e me,
nka mu aha nwofaaga fda KafooniKile 4, mu a yaa mu u ku wwii.” 34 Nka mii si
yijwo yii 4, yii nye a yaa yii a ykare puno puno me. Yii aha raa nkare ninyini na
me, naha na ye uru u nye Kile fanhe tateenge. 35Yii aha raa nkare ninke na mu
me, naha na ye kuru ku nye u tooyi tatahage. Yii aha nkwd nkda Zheruzalemu
kanhe na me, naha na ye kuru ku nye “Saanbwohe kanhe.” 36 Yii aha raa npkare
yii nunyi na me, naha na ye yii wa si n-ja u nunjunke ka ninkin kéenne mpyi
nivyinge, lire nye me ningwoho me. 37 Kani ndemu ka mpyi “Jon” kyaa ke, yii
jwo “Oon” ndemu si ka mpyi “Onho” wuu ke, yii jwo “Inho” kdaga baa. Mpemu
ka ntaha puru na ke, pur'a fworo Sitaannini i.

Yesu a jwo na wuu aha raa nkoongwuure pyi me
(Luka 6.29-30)
38Yii a yilogo na y'a jwo “Wa ha wa nyii jya, urufoo wuuni mu a yaa li jya,
wa ha wa nkyaan ww, urufoo wuuni mu a yaa li ww8.” 39 Nka mii si yi jwo
yii 4, wa ha kawaa pyi yii na, yii aha li nkoorji wwi u na me. Wa ha kantawaa
bwin mu mumpenge k'e, ku sannke kéenne urufol'a™. 40 Wa la ka mpyi si mu
yyere fanhe yyére si mu vaanntinmbileni shwo mu na, ma vaanntinmbwohe kan
u & muf. 41 Wa ha tuguro kdrama a tége mu pun'i ma sa yaha culumetiri ninkin
naf, ti tugo ma sa yaha culumetirii shuunnina, nd urufol'e. 42 Wa ha mundare,
urufoo kan. Wa ha mu cyeyaaga ndare sila pyi na k'e si nuru mpa ku kan mu
4, ma ha ncyé me.

Yesu a jwo na wuu wuu zampeenbii Kyaa tdan wuy'd
(Luka 6.27-28, 32-36)

43 Yii a yi 16go na y'a jwo “Mu kyal'a tdan ngemu & ke, na ma uru kyaa
tdan may'a, mu kyal'd pen ngemu 4 ke, maa uru kyaa pen may'a.” 44 Nka
mii si yi jwo yii 4, yil yil zampeenbii kyaa tdan yiy'a, yii raa Kile naare yii
kyéregefeebil'd. 45 Lire e yii si n-pyi yii Tuni nipnyi wuyi pyii. Naha na ye uru u
maha canyanyiini pyi li i fwore shinpiibii na shincenmpil'a, maa zanhe kaan
shintiibii nd shintiimbaabil'd. 46 Yii kyal'a tdan mpiimu & ke, yii aha pire
kanni kyaa tdan yiy'd, sarayi ngire yii si n-ta lire e Kile yyére ye? Munalwoore
shwofeebii mu nye na lire pyi ma? 47 Yii aha a yii cinmpyiibii kanni shéere, lire
nye kakyanhala kyaa la? Kilecembaabii mu nye na lire pyi ma? 48 Lire e ke yii
pyi tigire cyaga baa, yii Tuyi ninyi wupyi fiige.

6
Yesu a jwo fonofeebii tsgenkanni kyaa na
1Yii a yiye kaanmucaa, yii aha raa kacennkii pyi supyire nyinyage na me. Lire
baare e yii sl sara ta yii Tupi ninyi wup'a me.
2Lire e mu aha a si bunye pyi fogofooni wa na, mpii pi a fyinme td wwomo na
ke, ma ha li pyi pire fiige me. Pi maha tunmpe pyi maa piye cyére Kile Jwumpe

§ 5:38 Ekizodi 21.24; Levitiki 24.20; Duterenomu 19.21 * 5:39 Yahutuubil'a, ma kantawaa bwdn
Slpya e, lire mpyi mu & jwo mu a urufoo cyahala sée sél'e. T 5:40 Yahutuubii yyére, vaanntingke pi
mpyi maha le a taha nwoho woge na ke, kuru pi mpyi maha nteg'a piye t0 numpilage e. Lire kurugo
cannke kanniipi mpyi maha ja a kuru ninyi vaanntinnke kan wa 4, pkanumpilage e ba me (Ekizodi 22.26;
Duterenomu 24.13). ¥ 5:41 Kuni mpyi a kan dromu sorolashiibil'd pi pi yaayi tugure tege slipya nun'i
piiu pyiu culumetiri ninkin n taaga naara na t'e.

kalambayi na kanhe kangworos tateenyi i, ba supyire si mpyi s'a pi metange yiri
me. Nka seeni na mii si yi jwo yii 4, pir'a pi sarani ta a kwd. 3 Nka mu aha si
bunye pyi wa na, mu kamene cyege nye a yaa ku mu kanine cyege kapyiini cé
me, 4ba mu bunyeni si mpyi si ywoho me. L'aha mpyi amuni, mu Tuyi u nye
na kanwohigii naa ke, uru si mu séra.

Yesu a pi taanna Kilenarege pyinkanni na
(Luka11.2-4)
>Yii aha a si raa Kile ndare, mpii pi a fyinme td0 wwomo na ke, yii aha raa li
pyi pire fiige me. Na yyéreli Kile Jwumpe kalambayi nd kungarigil'e maa Kile
ndare, ba supyire si mpyi s'a pi naa me, lire 1'a tdan pi 4. Nka séerni na mii si
yi jwo yii 4, pir'a pi sarayi ta a kwd. 6 Mu wi ke, mu aha a si raa Kile pdare,
jyé ma bage funnke e maa ku to, maa ma Tuyi Kile ndare kuru tagwohoge
e. Lire ka mpyi, mu Tupyi u nye tangwohoge e, maa karigii ninwohigii puni
naa ke, uru si mu sara. 7 Mu aha a Kile pdare, ma ha raa nuruli jwumpe
kurugo, ba Kilecembaabii maha li pyi me. Naha na ye pi maha sdnyi na pire
jwunyahampe pu si Kile yaha u pire parege shwo. 8 Lire e yii aha mpyi pi fiige
me. Yiili cé na yaage nkemu kyaa ku nye yii na ke, ma jwo yii pi ku paare ke,
yii Tuni Kile maha ku ce. 9 Lire e ke yii aha a Kile paare, yii jwo
“Wuu Tuni u nye ninyini na ke,
mu mege ku taan.
10Ma pyi saanwa suipyire puni ntigo na.
Mu nyii wuuni li pyl pnjke na,
balinye na mpyl mpylm na me.
11Wuu nipjaa pjyini kan wuu a.
12Wuu kapegigii yafa wuu na,
ba wuu maha wuu shinnpeebii wogigii yafani pi na me.
13Ma ha yaaga yaha ku wuu yyaha kéenne kapegil'd me,
maa wuu shwo Sitaanniyi na.
[Naha na ye mu u nye fanhe nd sini na peentefoo,
fo teekwombaa.
Amiina.]”
14Yiili ce na supyir'a kapegigii ncyiimu pyi yii na ke, yii aha cyire yafa ti na,
yii Tupi nipnyi wuyi mu si yii wogigii yafa yii na. 15 Nka yii aha mpyi yii nye na
neeg'a supyire kapegigii yafa ti na me, yii Tuyi mu si yii wogigii yafa yii na me.
Yesua jwo sunyi kyaa na
16Yii aha sunpi le, mpii pi a fylnme to wwomo na ke, yii aha yyahayi tanha
plre ﬁlge me, p1re mabha li pyi supyire si ncé na pi a sunyi le. Nka séerji na mii
siyijwo yii 4, pir'a pi sarani ta a kws. 17Mu wi ke, mu aha stnnile, ma yyahe
jyeé, maa latikolo le ma nuigke e, 18 ba supyire si mpyi t'aha nkwd mu sunleni ce
me, fo mu Tuyi u nye tanwohoyi i ke, uru kanni. Lire ka mpyi, mu Tuni u nye
na kangwohigii naa ke, uru si mu séra.

Nafuuni sée wuni kani nd karigii cyinye cyi nys a yaa cyi Stpyani funno pen me
(Luka 12.22-34)
19Yii aha raa nafuuyi caa raa bégeli yiye mee na nigke na me. Ntoonyi nd
zunni maha u kéege, nagkaabii maha bayi furuge marii u Iwtu. 20 Nka yii nafuu
tabegege nincenne yaa yiye mee na ninyini na. Wani ntoonyi na zuni nye na
nafuu kéege me, I'laljkaabll mu nye na u lwau me. 21 Naha na ye cyage e supyani
nafuuni nye ke, wani u ssnrjore maha mpyi.
22 Supyar)i nyiigii cyi nye u béenmpe. Ngemu u nyii cyi a nwo ke, urufoo puni
maha mpyi beenmpe e mu. 23 Ngemu wogigii si cyi a keege ke, urufoo puni mu

maha mpyi numpinii. Mu aha jwo na mu na nys béenmpe e, ma li ta numpini
imu nye, tahala maha ntaha lire numpini na!

24Yii li cé na baarapyini si n-sii n-ja raa baare pugufee shuunn'a me. Lire k&
mpyi, u si nunufoor)i wa kyaa tdan uy'a, si u sanyi kyaa pen uy'a. Umu si n-kuu
wa na, si kantugo wa u sanyi na. Nye amuni li nye, nafuunilag'a tateenge £6 yii
mpiimu na Ke, yii sl n-ja n-pyi Kile baarapyii me.

25 Lire e mii si yi jwo yii 4, yalyire yii si raa lyl, nd vaannyi yii si raa leni
ke, yire tapkanni ka yii funno pen me. Ta supyani munaani tayyérege nye a
fanha to yalyire na, ka u cyeere tayyérege mu si fanha to vaannyi na me? 26 Yii
sancyeenre wii ke! Tinye na neeme niru me, ti nye na suma kwuun me, ti nye na
suma bégeli bwuunni i me. Nka yii Tuyi u nye ninyini na ke, uru na ti nwo caa.
Ta yii nye a pwdro sancyeenre na sel'e me? 27 Funmpeenre si n-ja yii jofoo pyi
uja a nimbilere bara u shiyi canmpyaagii na ye?

28 Naha na yii a vaanpyi nindeyi kani teg'a yiye funpo pen ye?
Yafwohofwohoyi yi maha fyin sige e maa yafysenre nisinante yaa ke, yii
sdnno yire kyaa na ke! Yi nye na bdara pyi me, yi mu nye na koono pinni me.
29 Nka saanyi Solomani nd u nafuufente puni i, u vaanndenke ka leme nye a ja
a nwo ma ke yafwohofwohoge ka ninkin yafyenre kwd me. 30 Yafwohofwohoyi
yi nye sige e ninjaa, n4 numpanya yi si n-le nage e ke, Kile ka yire leme pyi
p'a nwo amuni, yii nye a li cé na nakaana baa Kile si vaanya kan yii 4 ma? Yii
daniyan'a cyére de! 31 Nye yii aha funnyi pen s'a nko “Naha wuu si n-lyi ye? Naha
wuu sin-bya ye? Taa wuu si vaanya ta n-le ke?” me. 32Kilecembaabii pi maha
funnyi pen nd yire yaayi kani i terigii puni i. Yii si pi ke, yaaga maha yaaga
kyaa li nye yii na ke, yii TU.I]i Kile a yire puni ce. 33 Ma jwo yii a yire yaayi
caa ke, y11 yacyage mpcyug ayaaku py1 Kile Saanre na ntiini. Lire ka mpyl
Kile si yire yaayi sannyi puni kan yii 4. 34Yii aha karigii nimpaarnkii tege yiye
funno pen me, naha na ye numpannke si raa sdnyi kuye na. Canna maha canna
na ku kawaagii cyi nye.

7
Yii aha raa pi sanmpii cécge me
(Luka 6.37-38, 41-42)
1Yii aharaa pi sanmpii céege me, lire ka mpyi Kile mu si yii c.ssge me. 2Naha
naye ba yii na supyire sannte céege me, amuni Kile mu si yii CEege. Cupkanni
na yii nye na supyire sannte cwore ke, amuni Kile mu si yii ct. 3 Naha na mu
nye ha nyssenni naa ma Clnmpworol]l nyiini i, ma li ta bannagi u L nye mu wuuni
ike, mu JIye Na uru naa ma ye? 4 Ma taanna nd lire e, di mu si n-ja n-jwo ma
Cinmpworol)'a na u yyére ma a nyeSenni wwi u nyiini i, mali ta bannani nye mu
wuuniiye? >Mu u a fyinme to0 wwomo na ke, fynha a bannani wwil ma nyiini
I, lire k& mpyi, mu si raa naa raa pcwuiu nyssenni tawwuge e ma cinmpwororji
nyiini i.
6 Yaayi yi nye Kile wuyo ke, yii aharaa yire kaan pwuunbil'a me, lire baare
e pi si n-ja n-yiri yii kurugo si yii sulugo. Yii aha raa yii kdonni longara wuni
cydan caabii taan me, lire baare e pi si raa u tanhani.

Kile maha u pyiibii nareyi shuu
(Luka11.9-13)
7Yii a Kile pdare, u si yii kan, yii a ncaa, yii si n-ta, yii a barage kauli, ku si
mugo yii &.
8Yii li cé na shin maha shin u pye na pdare ke, uru maha ntaa.
Shin maha shin u nye na ncaa ke, uru maha naa.
Shin maha shin ka barage kuu ke, ku si mugo urufol'a.

9 ]ofoo unye yii shwohol'e, ngemu u si nee kafaaga kanupyan'a, malita bwuuru
uandare uaye? 19Lire nye me, ma wwo kan u d malita fya u apaare ye? 11 Nye
yii supyiibii pia pike, cyage e yiimaha ja a yacennye kan yii pyiibil'a ke, yii nye
aceajwonayii Tuni u nye ninyini na ke, ur'a bégel'a toro yii taan si yacennye
kan u naarafeebil'a ma?
121ire e yaaga maha yaaga yii la nye supyire sannte s'a mpyi yii 4 ke, yii lire
pyi pi & mu. Yire Kile tunntuny)i Musa Saliyani na Kile tunntunmpii sanmpii
sémebil'a jwo.
Kurigii shuunnini kani
(Luka 13.24)
13Yii jye tajyinwoge nimbileni i. Naha kurugo ye kuni li maha kakyaare no
Supyarni na ke, lire tajyinwog'a pée, lire kun'a pée, lire e shinnyahara nye na
naare. 14 Nka kuni li maha shini ninkwombaar)i kaan ke, lire tajyinwog'a cyére,
li narama a pen, li naarafeebii nye a nyaha me.

Cige mahancé ku yasecre e
(Luka 6.43-44; 13.25-27)

15 Kafinivinibii pi maha piye pyi Kile tunntunmii fiige ke, yii a yiye
kaanmucaa pire na. Piaha a ma yii 4, pi maha piye pyi mpaa ﬁlge ma li ta
pi funny'a pi sige yaayi fiige. 16 Yii si pi cé pi kapyiipkii cye kurugo. Wa si
n-ja erezen cige yasere kwon nguro cige na la? Lire nye me, ma fizhiye cige
yasere kwon nguro cige na la? 17 Lire pyipkanni na, cicennke yasser'a nwo,
cipege woore s'a pi. 18 Cicenye si n-ja raa yasere nimpere seni me. Cipege
mu si n-ja raa yasere nipcenne seni me. 19 Cige maha cige ku nye ku nye na
yasere nincenne seni me, ku si n-kwdn n-wa nage e. 20 Lire e ke yii si pi ce pi
kapyiinkil'e, ba cige maha nce ku yaseere e me.

21 Mpii puni pi nye na mii pyi “Kafooni, Kafooni” ke, pire puni si n-jye Kile
Saanre e me, mii Tuyi ninyi wuni nyii wuuni pyifeebii kanni pi nye jyifeebii.
22 Kuru canpke ka no, shinpyahara si n-pa mii pyi “Kafooni, Kafooni, wuu
mpyi na Kile tinnture yu mu mege na, marii jinabii kore na yige mu mege na,
marii kabwohii ninyahagii pyi mu mege na ma?” 23 Lire téni i, mii si yi jwo
tire supyir'd “Mii nye a saa yii ce ma nya me. Yii yiri na taan, yii kapimpyiibii!”

Ydkilifooni nd funno baa shinni kani
(Luka 6.47-49)

24 Shin maha shin k4 mii jwumpe 16go, maa pu kurigii naare ke, urufoo si
n-ja n-taanna na yakilifoon)i w'e gemu u a u bage faanra kafaafoge nuy'i ke.
25 Kuru bage faanrankwooni kantugo, zanbwoh'a cwo, ka duyi si ni na fwu na
fwore, ka kafeege si wa na fwu see sél'e na kuru bage noonji, nka ku nye a cwo
me, naha na ye ku nintaani na nye kafaafogo nun'i.

26 Nka shin maha shin kd mii jwumpe 16go, maa mpyi u nye na pu kurigii
naare me, urufoo na nye mu a jwo funno baa shin, ngemu u a u bage faanra
nticyenni nuy'i ke. 27 Kuru bage faanrankwooni kantugo, zanbwoh'a cwo, ka
duyi si nl na fwu na fwore, ka kafecge si wa na fwu sée sel'e na kuru bage
nooni, ka ku puni si mpi a wu.»

28 Yesu a puru jwumpe jwo a kwd ke, ka u kalayi pyigkanni si supyire
kakyanhala. 29 Naha na ye u mpyi na pikalali na Kile sifente e. Ukalani pyinkanni
nd Kile Saliyayi cyelentiibii wuyi pyinkanni mpyi nipkin me.

8

Yesu a togofoo cuuno
(Marika 1.40-45; Luka 5.12-16)

1Yesu a tige panke na ke, ka shinpyahara si ntaha u fye e. 2 Ka togofoorni wa
si file u na maa nigkure sin u fere e maa jwo: «Kafoori, mu aha nee, mu si n-ja
mii toge ldha mii na si mii finine.» 3 Nye ka Yesu si u cysge sanha maa bwdn u
na maa jwo: «Mii a nee, toOge ku ldha ma na!» Ka toge si ntil'a ldha u na. 4Ka
Yesu siu pyi: «Ci ma nwoge na, ma ha yaaga jwo supya a me, njka ta si, maa sa
maye cyée sdragawwul)i na u u ma kaanmucya, sarage kyaa Kile tunntunniMusa
a jwo togofeebii kyaa na ke, maa kuru ww. Lire li sili cyée na mu a ctiuno™.»

Yesu a sorolashiibii ntunufooni wa bdarapyi ctiuno
(Luka 7.1-10; Yuhana 4.43-54)
>Ma Yesu yaha u ujyé Kaperenamu kanhe e, Jromu sorolashiibii yyaha yyére
shinni wa a file u na maa u ndare na: 6 «Kafooy)i, mii bdarapyini nizinnini na wa
bage e. U a mlruro, maa nkyaali sél'e.» 7 Ka Yesu si u pyi: «Mii u sa u cuuro
laT?» 8 Ka sorolashiibii yyaha yyére shinni si jwo: «Kafooni, mii nugk'a cyére
mu u jyé mii pyenge e. Mu aha jwunkanna ninkin jwo, kuru si mii baarapyini
cluno. 9 Mii wi ke, sorolashiibii pii na nye mii nigo na, mii si nye pii puyo na. Mii
aha wa pyi “Ta s1” u maha ykare. Mii aha wabere pyi “Ta ma” u maha mpa.
Mii aha na bilini pyi “Nde pyi” u maha lire pyi.»
10Yesu a yire 16go ke, ka 1i i u kakyanhala. Mpii pi mpyi u fye e ke, ka u ujwo
pir'a: «Séernina miisiyijwo yii 4, mii sdha ntél'a supyanya nd nge daniyanifiige
e Izirayeli shiinbii shwohol'e me! 11 Mii si yi jwo yii 4, shinpyahara si raa yiri
cannafworompe nd canrajyimpe e, simpalyina Ibirayima na Ishaka na Yakuba
e Kile Saanre e. 12 Nka Izirayeli shiinbii mee na Kile Saanre a bégele ke, pire pii
si n-wa cyiinni na numpini i. Wani pi si raa myahigii siu s'a nkyanhigii kuru.»
13 Nye Yesu a puru jwo ke, maa sorolashiibii yyaha yyére shinyi pyi: «Ta si
pyenge. Na mu a da mii na, nde mu a cya ke, lire li pyi.» Ka u bdarapyini si
ntil'a cuunpo lire téenuuni 1.

Yesu a Pyeri nafencwoni cuuno
(Marika 1.29-34; Luka 4.38-41)

14 Nye Yesu a kare Pyeri pyenge ma sa Pyeri nafencworni ta tasinnage e
cifwuro cye e. 15 Ka Yesu si bwdn u cyege na, ka cifwure si ldha u na. Kau
u yiri, maa njyi kan Yesu a.

16 Yakonk'a no ke, ka pi i wad na ma nd jinacyaanbii ninyahamil'e Yesu 4. Ka u
u jinabii kdr'a yige pi e nd u nwojwumpe e, maa yampii puni cuuro. 17 Nye lire
pyinkanni na, ka Kile tunntunyi Ezayi jwumpe si fiinyo, u mpyi a jwo: «U a jyé
wuu na wuu cwshompe shwohol'e, maa wuu yampe laha wuu na¥.»

Mpii la ku nye si ntaha Yesu fye e ke
(Luka 9.57-62)

18 Nye shinnyahara mpyi a pa Yesu kwtiulo, lire kurugo ka u u u cyelempyi-
ibii pyi pibapijyiile nd ur'e. 19Ka Kile Saliyani cyelentuni wa sifileunamaau
pyi: «Cyelentuni, mii si n-taha mu fye e ma tasheyi puni i.» 20 Ka Yesu si u pyi:
«Wyigii na nye 31gepwuunb11 a, shéere mu si nye sancyeenr'a. Nka tashWongo
nye Supyani Jyani a me.» 21 Ka u cyelempyani wabere si u pyi: «Kafoon)i, yyére,
mii aha na tuni to, mii si n-ta n-pa n-taha mu fye e.» 22 Ka Yesu si u pyi: «Taha
mii fye e, maa kwuubii yaha pi a piye tuni.»

* 84 Togofooni kd ncuuno, sdragawwuni mpyi maha yaa u u cyeere kaanmucya sel'e si pcé kampyi u a
clurnpo, uunta a uye cyée supyire na. T 8:7 Ma taannana Yahutuubii Kile kuni 1, shinyi u nye u nye pi
Kile kuni i me, Yahutu nye a mpyi a yaa u jye uru pyenge e me. U aha lire pyi, u mpyi maha nwbho Kile
yyahe taan. I 87 Ezayi 53.4

Yesu a kafeebwohe yyéene bani nun'i
(Marika 4.35-41; Luka 8.22-25)

23 Nye Yesu a jye bakwooge e, ka u cyelempyiibii si jyé u fye e. 24 Ka
kafeebwoho si yiri na fwu bayi nuy'i, fo Iwohe na nko si bakwooge to. Lir'a
Yesu ta u u gwuuni. 25Ka piifile u na, maa u n¢ maa jwo: «Kafooni, yiri maa
wuu shwo, lire baare e wuu si n-kworo lwohe e.» 26 Ka u u pi pyi: «Naha na yii
na fydage ye? Naha na yii daniyan'a cyére ye?» Maa yir'a yyére maa fanha cyan
kafeege nd bayilwohe na. Ka yi puni si yyére siu! 27 Ka pi puni si wa na nkyaali
una, maajwo: «Naha supyifiiwe u nye ge nani, fo ka kafeege na lwohe sintéen
u wuuni taan ye?»

Yesu a jinacyaan shuunni ctiuno
(Marika 5.1-20; Luka 8.26-39)

28 Nye ka Yesu si bapi jyiil'a sa no Gadara shiinbii kuluni i. Ka jinacyaan
shuunni si fworo fanpyi i§ ma u pno bé. Pi mpyi a pi sée seél'e, fo wa saha
mpyi na ja a toro kuru kuuge e me. 29 Ka piiwa na yu fanha na: «Kile Jyapi,
naha mu nye na ncaa wuu a ye? Mu a pa mpa kawaa pyi wuu na ma ta téni

saha no ma?» . . _
30 Nye lir'a caakurumbwoho ta ku u lyi pi byanhampe e. 31 Ka jinabii si Yesu

ﬁéare sel'e na: «Mu aha wuu kor'a yige mpii supyubﬂ'e ma a wuu yaha wuu
sa jye mpii caabil'e.» 32Ka u u pi pyi: «Yii a si.» Ka piifworo p1re nambaabii
shuunninii, maa sa jye pire caabil'e, ka caakurunke puni si stirug'a yiri panke
numpenge na, ma cwo cwo banii ma kwi. 33 Ka cdanahabii si fé a kare kanhe
e, ncyii cyi a pyi ke, maa sa cyire yyaha jwo, ma cye cydn jinacyaanbii wogigii
na. 34 Ka kanhe shiinbii puni si ntil'a fwor'a kare Yesu puno tabenii. Piasau
nya ke, maa u ndare sél'e na u fworo pire kuluni i.

9
Yesu a supyimuruno cuuno maa ku kapegigii yafa ku na
(Marika 2.1-12; Luka 5.17-26)

I Nye ka Yesu sijye bakWoage e, maa bapi jyiil'a kare u yabilini kanhe e. 2Ka
piimpauanayaniw'e uyasinnipke e, u mpyia miruno. Yesuapinyapiada
uru na ke, maa jwo supyimurunk'a: «Najya, maban le maye e! Mu kapegigil'a
yafa mu na.»

3 Nye Kile Saliyani cyelentiibii pi mpyi wani ke, ka pire pii si wa na sdnpi
piye funy'i na Yesu na Kile mege keege. 4 Ka Yesu si ntil'a pi sdnyore cé,
maa jwo pi &: «Naha na yii nye nd nte sdnyopeere shini i ye? 5Ma jwo “Mu
kapegigil'a yafa mu na” na “Yiri, ma a naare” yii nyii na, cyire kapyaagii mu
shuunni i, ndire jwumo p'a tdan ye? 6 Nka yii pi li cé na siyi na nye Supyani
Jyani & naha ninke na, u wa kapegii yafa una.» Lire e u a jwo supyimurunk'a:
«Yiri, maa ma yasinninke lwj, maa si pyenge.» 7 Ka u u ntil'a yir'a kare pyenge.
8 Supyir'a lire nya ke, ka piifya maa Kile pée, uru ngemu u a nge sini fiigini kan
supyir'a ke.

Yesu a lyi nd mepenge shiinbil'e
(Marika 2.13-17; Luka 5.27-32)

9Yesu a yiri wani ke, u a sa munalwoore shwofooni wa nya u a téen u baarani
tapyige e, u mege mpyi Macwo. Ka Yesu si u pyi: «Yir'a taha na fye e.» Kauu
yir'ataha ufyee.

10 Nye lire kantugo ka Yesu nd u cyelempyiibii si sa nteen na lyl Macwo
bage e na mepenge shiinbii ninyahamil'e mu a jwo munalwoore shwofeebii na

§ 8:28 Yahutuubii maha pi fannyi wwii kafaayi nun'i. Pi maha ku nwoge yal'a yaa fo maha tateennono
yaa mu.



MACWO 9:11 85 MACWO 9:33

piiberii. 11 Farizheenbii pil'a lire nya ke, maa Yesu cyelempyiibii pyi: «Naha na
yii cyelentuyi na lyi nd munalwoore shwofeebii nd mepenge shiinbii piiberil'e
ye?» 12Yesu a yire 16go ke, maa jwo: «Mpii pi a cliunjo ke, wempyini kyaa nye
pire na me, mpii pi na ya ke, pire na u kani nye. 13Kile a jwo u Jwumpe Semerji
i “Yii a pipaara taa yii shinpeebii na, lir'a tdan mii 4 ma toro sdragawwuunina™.”
Nye yii sdnnjo puru jwumpe nwohe na. Naha na ye mpii pi nye na piye sdnyina
pir'a tii ke, mii nye a pa nigke na pire tayyerege e me. Nka mpii piali cé na pire
nye a tli me, pire tayyerege e mii a pa.»

Jwumpe Nintanmpe fanh'a nyaha Yahutuubii ladaabii woge na
(Marika 2.18-22; Luka 5.33-39)

14 Lire kantugo Yuhana Bat1ze11py1r]1 cyelempyiibil'a pa Yesu yibe na naha
na pire na Farizheenbii maha sunni leni, Yesu cyelempyubu si nye na u leni
ma ye? 15 Ka Yesu si pi pyi: «Cipooni ceveebii si n-ja yyaha tanha, ma pi yaha
nd cipooyi i cikwoonre na la? Nka téni la na ma, cipooni si n-pa n-yige pi
shwohol'e. Lire téni i pi si n-ta raa sunyi leni.

16 Wa nye na vaanvonno taha na vaanpjysga tacwongo jwooli me. Lire kd
mpyi, vaanvonnke maha vaanpjyege keege, tacwong'a si naara a pée. 17 Wa
mu si pye na sinmpurugo leni seeye boolyegil'et me. Lire baare e p'aha
mpa ntanha, pu maha pu yalenke jya, maa wu, yalepk'a si ykeege. Pi maha
sinmpuruge leni seeyi boofonnkil'e, yire mu shuunniyi y'a bé.»

Yesu a ceeni wa ctuno, maa Zharusi pworoni buwuniné
(Marika 5.21-43; Luka 8.40-56)

18 Nye ma Yesu yaha purujwumpe na, Yahutuubii nuyufoor)i wa a pa ninkure
sin u taan maa jwo: «Yesu! Mii pworon'a kwl nume. Maye sanna yaha, maa
mpa ma cyeyi tahauna, usine.» 19Ka Yesund u cyelempyiibii si yiri na nkeesge
naue.

20 Ma pi nigkaribii yaha, ceeni wa a file Yesu na maa bwdsn u vaanntinnke
zhwaore na. Luwulinkwombaayi mpyi uru ceeyi na yyee ke nd shuunni funp'i.
21U mpyina yuuye funn'i: «Mii aha bt ja a bwdn u vaannyi na, mii si n-ctiurjo.»
22 Ka Yesu si yyaha kéenn'a wil'a u nya, maa jwo u a&: «Na pworo, ma ha raa
fyage me, paha na ye mu ddniyar)'a mu cuuro.» Ka ceeni si ntil'a ciugo.

23 Yesu a sa no uru pupufooni pyenge e, maa kwiige tinmpirigii wyifeebii na
supyinyahare nya ti i nyaha na wuruge tiye e ke, maa jwo pi a: 4 «Yii caala a
yiri naha, puceebilini nye a kwl me, li na I]wuum » Ka piiwana ﬂcyahah u na.
25 Supyir'a fwor'a kwd pyenge e ke, ka Yesu sijye bage e, maa pyaygi buwupi ci
cyege na, ka u u yiri. 26 Ka lire kani si pcaala lire kulluni puni i.

Yesu a fyinmii shuunni na buibu ctiuno

27Yesu a fworo wani na gkeege ke, ka fyinmii shuunni si ntaha u fye e maa
wa na yu fanha na: «Dawuda Tuluge Shinnji, nipaara ta wuu na!» 28U a sa jye
pyenge e ke, ka pire fyinmpii si file u na. Ka u u pi pyi: «Yii a da na mii si n-ja
yii cuuno la?» Ka piijwo: «Jon, mu si n-ja, kafooni.» 29 Ka u u bwdn pi nyiigii
na maa jwo: «Li sin-pyi yii 4 ma taanna nd yii daniyani i.» 30 Ka piintii na naa.
Ka u u yi jwo a waha pi 4 na pi a piye kdanmucaa, pi aha wa yaha u li cé me.
31 Nka pi a yiri wani ke, pi a kar'a sa a lire kani yu lire kuluni puni i.

32 Nye pir'a yiri Yesu taan ke, ka pii si mpa nd bubu e. Jinani wa u mpyiu e.
33Yesu a jinaniksr'a yige ke, ka bubuni sintiina yu. Supyinyahare ti mpyi wani
ke, ka lire si tire kakyanhala, ka ti i wa na nko: «Wuu saha nkwd a nde kani fiige

* 9113 0ze66 T 9:17 Seeyi boni na nye boro, Yahutuubii maha ndemu jwoolo nd yatoore seeyi i
maa lwohe, lire nye me nljirimpe, lire nye me erezen sinmpe lenil'e ke.

nya Izirayeli kini i me!» 34 Nka Farizheenbil'a jwo na jinabii punufooni fanhe cye
kurugo, Yesu nye na jinabii kdre na yige pifeebil'e.

Stimakoog'a pée, nka stumakwoonbil'a cyére

35 Nye Yesu mpyi na paare na mare kanbwoyi nd kanpyeere puni na. U mpyi
na supyire kalali Kile Jwumpe kalambayi i, maa Jwumpe Nintanmpe yu ma
yyaha tii na Kile Saanre e, maa yampii puni na cwdhomofeebii puni cuupi.
36 U a supyinyahare nya ke, ka pi nunaare si u ta sel'e, paha na ye ti mpyi a
kanha maa pcwdnro, mu a jwo mpaa pi nye piye nugo kurugo. 37 Ka Yesu si
jwo u cyelempyiibil'a: «Sumakoog'a pée, nka sumakwoonbil'a cyére. 38 Lire e ke
yii kerege foo ndare, u u pii bara sumakwoonbii na.»

10
Yesu a u cyelempyiibii yyer'a tun
(Marika 3.13-19; Luka 6.12-16)
1Lire kantugo ka Yesu si u cyelempyiibii ke nd shuunnini yyere, maa fanhe
kan pi &, pi ja pi a jinabii kdre pi a yige pifeebil'e, pi raa yampii puni na
cwohomofeebii puni ctiugi. 2 Tunntunmpii ke nd shuunnini meyi yi nye pje:
nincyiini u nye Simo pi maha mpyi Pyeri ke, na u sineeni Andire na Zebede
jyaabii Yakuba nda u coonni Yuhana 3 na Filipi na Baritelemi nd Tomasi na
Macwo 1ge u mpyi na munalwoore shuu ke, né Alife jyani Yakuba na Taadi*
4n4 Simo pi maha mpyi ZelotiT ke, na Zhudasi Isikariyoti nge u si n-pa Yesu le
cye e ke.
(Marika 6.7-13; Luka 9.1-6)
>Pire shiinke na shuunnil]i Yesuayeremaantaa pi tun. Uajwopia: «Yiiaha
njyeé Samari shiinbii kanyina SquIShll]l sanni wuy'e me, 6 ka yii a si Izirayeli
shiinbii yyére, pire mpiimu pi nye mu a ]WO mpapinniyi ke. 7 Ma yii ninkaribii
yaha, yii a Jwumpe Nintanmpe yu supyir'd na Kile Saanre ten'a byanhara.
8Yiiraa yampii cuunji, yii raa kwuubii péni, yii raa tdgofeebii cuuni, yii raa jinabii
kdre yii a yige supyire e. Yii a ti ta mana, yii a ti kaan mana. 9Yii aha seen,
lire nye me wyére, lire nye me wyérepya lws si nde yii dufaabil'e me. 10Yii aha
kusheborii lwd me, yii aha vaanntinye shonwuyo lwd me, yii aha tanhanyi yabere
Iwd mbara yii tooyi wuyi na me, yii aha kabii lwd me. Yiili cé na baarapyin'a yaa
u apkaanualyl
11Yii aha jye kanbwoh'e, lire nye me kanbilere e, yii sipya cya 5gemu u si pee yii
sunmbage na ke. Yii aha uru supya ta, yii i nkw6ro wani fo yii sa no yii teekani
na. 12Yii aha jye pyenge maha pyesng'e ke, yii pi shécre “Kile u yyeninke kan
yii 4.” 13 Kuru pyenge shiin ka yii fwii shwo, pi si kuru yyeninke ta. Nka pi
aha mpyi pinye a yii fwigi shwo me, pi sl kuru yyepu] ke ta me.
14Yii aha pkare cyage k'e, ka piiyii sunmbage cye, maa mpyi pinye a nen'a
yii jwumpe logo me, yii nivworobii kuru kanhe e, yii yii tooyi bambani kworo
kwor'awu wanif. 15 Séenina mii si yijwo yii 4, cangke Kile si stipyire puni sara
si ntaanna na ti kapyiigkil'e ke, nde li si yire kanyi supyire ta ke, lire si n-waha
ma toro Sodomu kanhe na Gomori kanhe shiinbii wuuni na.»
(Marika 13.9-13; Luka 21.12-17)
16 Ka Yesu si nur'a jwo: «Yii 1dgo! Mii si yii tun, pka yii si n-pyi supyire
shwohol'e mu a jwo mpaa pi nye sige yaaya shwohol'e. Yii a yiye kaanmucaa

* 10:3 Taadi, kuru ku nye u mege shonwoge. Mege nincyiige ku nye Zhudasi (Luka 6.16). T 10:4
Zeloti: kuru mege nwohe ku nye: «kini kyal'a tdan 1jgemu 4 sel'e ke». f 10:14 Ma tooyi bambani kworo
kwor'a wu kanha na: lire pwohe ku nye, wuu nazhan a fworo yii karigil'e, yii niigo tuguro ti. Yii Marika
6.11 nd Luka 9.5 wii.

ba wwoo nye me, yii pyi tateennugo Supyn mpanmparoyo§ fiige. 17Yii a yiye
kaanmucaa Sllpylre na, naha na ye pi sin-kws n-pa raa yii yiri yukyaabu yyére,
s'a yii bwuun nd kasorigil'e pi Kile Jwumpe kalambayi i. 18 Pi mu si n-kwd raa
yii cwore raa si fanhafeebii na saanbii yyére, ma li nunke pyi na yii na nye mii
cyelempyii. Lire cye kurugo yii si mii kyaa jwo Yahutuubil'a, si mii kyaa jwo
supyishini sany'a mu. 19 Nka teni i pi si n-pa raa yii leni cye e ke, jwumpe yii
si n-jwo, na pyinkanni na yii si pu jwo ke, yii aha lire tege yiye funno pen me.
Jwumpe yii a yaa yi jwo ke, lire teni yabilini i, puru si n-tige yii funn'i. 20Yii
li cé na yii yabilimpil'e ba puru jwumpe si n-fworo me, yii Tuyi u nye Kile ke,
uru Munaani li si raa yu yii cye kurugo.

21 Pii si n-pa raa pi cinmpyiibii kaan pi a buu, tiibii pii si n-pa raa pi pyiibii
kaan pi a buu, pyliibii pii mu si n-pa n-yiri pi sifeebii kurugo si pi kan pi bo.
22Yii kyaa sin-pen supyire pun'a mii mege kurugo. Nkangemukaja auye waha
maa nteen Kile kuni i fo ma sa no tegeni na ke, urufoo si n-shwo. 23 Pi aha yii
kyérege kanhe k'e, yii fé a fworo kur'e, yii raa si kaber'e. Séeyi na mii si yi jwo
yii 4, ma jwo yii pi Izirayeli shiinbii kanyi puni paara a kws ke, Supyapi Jyani
si nuru n-pa.

24 Cyelempyapi si n-ja n-pée n-toro u cyelentuni na me, biliwe mu nye a pée
u kafooni na me. 25 Li tegeni li nye cyelempyani u pa mpyi cyelentuni fiige,
bilini mu si mpa mpyi u kafooni fiige. Na pi a ja a pyengefoo taanna na jinabii
ﬁugufoom Belizebuli i, mpii pi nye pyengefoo shiinbii ke, pire wuuni si n-toro

ma
(Luka 12.2-9)

26Lire kurugo yii aharaa fyage piname. Yiili ce, kyaa mahakyaal'a nwoho
ke, cyire puni si n-pa raa naa. Kyaa maha kyaa li nye numpuu ike, lire la mu
sin-kwoOro ncémbaa me. 27 Mii aha jwumpe mpemu jwo yii a numpiniike, yiia
puru yu canyke e. Mpe mii a jwo yii 4 katilwohore e ke, yii dugo yii a puru jdare
katannyi nun'i. 22 Mpii pi maha ja a supyarni cyeere bo, na pi si n-ja u munaani
b0 me, yii aha raa fyage pire na me. Kileyi u maha ja a supyayi munaani na u
cyeere shi bo nafugombaage e ke, uru na yii a yaa yii a fyage.

29 T4 ziiziine shuunni maha mpére daashi nigkin kanna me? Nka lire ziiziini
1a ninkin si n-kw yii Tuni Kile paama me. 30Yii pi ke, ali nupjoore ti nye yii
nunyi i ke, Kile a tire puni perege cé. 31 Lire kurugo yii aha ntru kyaa tege yii
yiye funno pen me! Yii shin maha shin kan'a waha Kile na ma toro tire ziiziine
ninyahara na.

32Shin maha shin k& yyére li na supyire nyii na na uru na nyes mii wu ke, mii
Tuyi u nye ninyini na ke, mii mu si n-yyére li na uru nyii na na urufoo na nye
mii wu. 33 Nka ngemu kd mii cyé supyire nyii na ke, mii Tuyi u nye ninyini na
ke, mii mu si urufoo cyé uru nyii na.

(Luka 12.51-53; 14.26-27)

34 Yii aha raa sdnpi na mii a pa si mpa jwumabenke le supyire nd tiye
shwohol'e ninke na ma de! Mii nye a pa na yyeninke e me, nad kashige e mii
a pa. 35 Naha kurugo ye mii a pa mpa “jyafooni na tufooni ldha piye na, si
pworofooni nd nufooni ldha piye na, si napworoni ldha nacwoni na. 36 Pii u
zampenmii si n-pa n-pyi pi pyenge shiinbii yabilimpii*.” 37 Shinyi u a u tuni,
lire nye me u nuyi kyaa taan uy'a ma toro mii na ke, urufoo nye a yaa na mii
cyelempyigire e me. Shinni u a u jyani, lire nye me u pworoni kyaa tdan uy'a
ma toro mii na ke, urufoo nye a yaa nd mii cyelempyigire e me. 38 Shinnila ku
nyesimpyimii cyelempya ke, urufoo u taha miifye e, pimée mpyina siurufoo

§ 10:16 Yahutuubii mpyi maha mpanmporoyi wii fyinme na tateennugo sancysenre. * 10:36 Mishe
7.6

bo kworokworocige na. Lire baare e urufoo nye a yaa nd mii cyelempyigire e

me. 39Ngemula kd mpyisiu mp]aam yaanwo ke, urufoo nimpannke sin-keege,

pka ngemu ka kantugo wa u nipjaan'a mii kurugo ke, urufoo si numpanna ta.
(Marika 9.41)

40 Shin maha shin k4 yii cumu leme nwo ke, urufoo mu a mii cimu leme nwo,
ngemu si kd mii cumu leme pnwo ke, urufoo mu a mii tunvooyi cumu leme nwo.
41 Ngemu ka Kile tunntun1)i wa cumu leme nwo, ma lire nugke pyi na u na Kile
tunnture yu Ke, tdonyi Kile si n-pa n-kan Kile tunntumpil'a ke, uru tdoni Kile si
n-kan urufol'a. Supyire ti nye na fyage Kile na ke, wa ha tire ta cumu leme nwo,
ma lire nligke pyi na ti na fyage Kile na, Kile si urufoo séra tire fiige. 42 Ngemu
ka lunine funpcwokwupyaga kannge nar_]kocyaal]l wa 4, malire pugke pyinau

na nye mii cyelempya ke, seeni na mii si yi jwo yii 4, urufoo si n-sii lire tdonni
ta.»

1 Nye Yesu a kwo yire yereyi nkanni na u cyelempyiibii ke nd shuunnin'a ke,
maa nkar'a sa a supyire kalali, maa Jwumpe Nintanmpe yu pi a pi kanyi na.

Yuhana Batizelipyini a tunntunmii tun Yesu d
(Luka 7.18-35)

2 Nye ma Yuhana Batizelipyini yaha kasugi i, u mpyi a Kile Nipncwonroni
kapyiinkii kyaa 16go. Ka u u u cyelempyiibii pii tun Yesu & 3 pi sa yibe na: «fge
kyaa I'a jwo na u si n-pa ke, mu u nye u wilaa, wuu a wabere sigili?»

4 Ka Yesu si pi pyi: «Yii a ndemu 16go maa ndemu nya ke, yii a si, yii i
sa lire yyaha jwo Yuhana 4 na > “Fyinmpii naha na naa, tonkegeyifeebii si i
naare, togofeebii na ncuuyi, nuncunnibii si i ndru, kwuubii si i péni, Jwumpe
Nintanmpe sii yu fogofeebil'a. 6 Nye mii kapyiinkii kd mpyi cyi nye a ngemu
pyiu a cye ldha mii na me, urufoo wuun'a nwo.”»

7 Nye Yuhana cyelempyiibil'a kare ke, ka Yesu si wa na Yuhana kyaa yu
Supyir'd, u a jwo: «Cannke yii na nkare siwage e ke, taha nyege yii mpyi a kar'a
sa wii kafeege siiku nyahala? 8 Naha yii si mpyi a kar'a sa wii ye? Vaansinayafoo
la? Yiili cé na mpii pi maha vaansinayi leni ke, pire maha mpyi saanbii bayi i.
9Lire sanni i ke, naha yii mpyi a sa wii ye? Kile tunntunio la? Mii si yi jwo yii
4, u b a fanha t0 Kile tunntunno na. 19 Naha kurugo ye Kile Jwumpe Semeni a
jwo gemu Kyaa na na
“WIi, mii si na tunntunyi tun
u sa mu kuni yaa mu yyaha na™” ke,
uru tunntunyi u nye Yuhana. 11 Séeyi na mii si yi jwo yii 4, supya saha nkwd a
si ngemu u a fanha to Yuhana Batizelipyini na me, lire na li wuuni mu i, Kile
Saanre shiinbii puni nimbilen'a fanha to Yuhana na.

12 Ma 1w Yuhana Batizelipyini Kile jwumpe téejwuuni na, ma pa no nume
na, mpii la ku nye si jye Kile Saanre e ke, shinpiibii na pire kyérege, pi s'a piye
wabha si jye t'e. 13 Kile tunntuny)i MusaSaliyani nd Kile tUnntunmpii sanmpil'a
jwo Kile Saanre kyaa na, fo ma pa no Yuhana téni na. 14 Kampyi yii si n-ja
n-da pu na, Elini mpani sheenre Kile Jwumpe Semeni a jwo ke, yiili cé uruu
nye Yuhana. 15 Ngemu la kd mpyi si karii yyaha ce ke, urufoo u u ningyigigii
cyan sel'e.

16 N4 paha shi i mii si nte supyire shini taanna ye? Ti na pye mu a jwo
nankopyire, ntemu ti nye na bahare kafuge na ke, ta na bahare maa yko ti
sherefeebil'd 17 “Wuu a tiinmpini wyl yii &, yii nye a pen'a kwdho me. Wuu a
jdhampe myahigii cée yii 4, yii nye a nen'a mee s me.” 18Yii li ce, Yuhana a

* 11:10 Malaki 3.1

pa ke, u mpyi na pjyitoon wu lyl me, u mi mpyi na sinme byii me, ka piijwo
na jina u nye u e. 19 Nye Supyani Jyani a pa, maa lyi maa byii, ka pi i jwo na
u sonnore nye a taha yaage kabere na me, fo njyini nd sinmbyaani kanni, maa
nur'a pyi mepenge shiinbii cevoo mu a jwo munalwoore shwofeebii.

Nka ydkilifente Kile maha ykaan ke, tire ka mpyi wa 4, li maha ncé urufoo
kapyiigkil'e.»

Yesu a kanyi ya faha
(Luka 10.13-15)

20 Nye kanyi na Yesu a toro maa kakyanhala karii nipnyahagii pyi, ka yire
kanyi shiin si mpyi pi nye a nen'a pi torogkanni kéenye me, ka Yesu si wa na
yire shiinbii fare. 21U a jwo: «Yii Korazen kanhe shiinbii, yii wuun'a keege!
Yii Betisayida kanhe shiinbii, yii wuun'a keege! Naha na ye kakyanhala karigii
cyi & pyi wani yii yyére ke, kampyi Tiri kinhe né Sidon kanhe ef, cyire mpyi
a pyi, nume mpyi na si pi ta pi a pi toronkanni kéenne maa ldha kapegigii na
fo téemoni i, maa cafuborigii le ma pyi pi vaannyi, maa cwoonre wu piye na.
22 Lire kurugo mii si yi jwo yii 4, canyke Kile si supyire puni sara si ntaanna nd
ti kapyiigkil'e ke, nde li si n-pyi yii na ke, lire si n-waha ma toro Tiri na Sidon
kanyi wuuni na.

23Yii Kaperenamu kanhe shiinbii pi ke, yii na sdnyi na yii si n-kare Kile yyére
ninyini na be? Lire mpyi nye me, yii si n-sii n-tirige fo ninke nwoho shiinbii
cyage e. Nahakurugo ye kakyanhala karigii cyi a pyi wani yii yyére ke, kampyi
Sodomu kanhe e cyire mpyi a pyi, ku shiinbii mpyi na si n-yyére pi kapegigii
na. Ku mu mpyi na si n-pyi wani fo ma sa no nipjaa na. 24 Lire kurugo mii si
yijwo yii 4, cannke Kile si supyire puni sdra si ntdanna nd ti kapyiiykil'e ke, nde
li si yii Kaperenamu kanhe shiinbii ta ke, lire si n-waha n-toro Sodomu kanhe
shiinbii wuuni na.»

Yesu u maha tanonke kan stpyan'd
(Luka 10.21-22)

25 Nye Yesu a kwd puru na ke, maa jwo: «Tufooyi Kile, ninyini nd nigke
Kafoopi, mii fwu nye mu na, naha na ye kani mu a nwoho ydkilifeebii na
kaceempii na ke, mu a lire cyée nagkopyire na. 26 See wi, Tufooyi, mu a lire
pyl ma tdanna nd ma nyii wuuni i.»

27 Lire kantugo maa jwo supyir'd: «Mii Tuni a karigii puni le mii cye e. Supya
nye a Jyafooni cé Tufooni baare e me. Supya mu nye a Tufoorni cé Jyafoorni
baare e mg, fo Jyafooyila kd mpyi si u cyée ngemu na Kke.

28Yii a ma mii yyére, yii pi a kdnha maa ntugo ke, mii sitanono kanyii 4. 29Yii
a bdarani pyi mii 4, yii i na yaha s'a yii kéenyi. Lire ka mpyi, yii si tanonpo ta,
naha na ye mii nye pumpinefoo, mii karigii mu si nye a waha me. 30 Mii baarani
pyim'a tdan, tugure mii si n-tége yii nuy'i ke, tir'a faha.»

12

Nje Yesu a jwo cannonke Kyaa na ke
(Marika 2.23-28; Luka 6.1-5)
1 Nye cannka, Yesu né u cyelempyiibii mpyi na ntuuli suma kooyi y'e, kuru
canpke na mpyi cannorno. Cyelempyiibii katege wuubii pi mpyi, ka pi i

T 11:21 Tirin4 Sidon na mpyi kanbwoyo shuunni pjemu y'a cé né kapegigii mpyiniike (Ezayi 23.1-18;
Ezekiyeli 26; Zhoweli 3.4-8; Amosi 1.9-10).

simancahayi ya kwan na minage na nkuru®. 2 Farizheenbii pil'a lire nya ke,
maa Yesu pyi: «Wii, mu cyelempyiibii na cannonke kafuunnkii pyit!»

3Ka u u pi pyi: «Nde Saanyi Dawuda a pyi ke, yii nye a lire kdla ma? Cannka
ma u nd u fyénwohoshiinbii katege wuubii yaha, 4 u a jye Kile bage e, maa
sdrage bwuuruni wa lwd a kya, maa wa kan u fyénwohoshiinbil'a. Ma li ta
saragawwuubii kanni pi mpyi a yaa pi ja a uru bwuuruyi kya.

5> Taha yii pye a li kala Kile Jwumpe Semeni i na sdragawwuubii kd bdara pyi
Kilenaarebage e cannongke e, lire nye na ntire kapegigil'e me? 6 Mii si yi jwo
yii 4, wa na nye naha njgemu u a pée Kilenaarebage na ke. 7 Jwumpe Kile a jwo
na yii aha a nlinaara taa yiye na, na lir'a tdan ur'a ma toro séragawwuuni naf
ke, kampyi yii mpyi a puru pwohe ce, supy1re ti nte yii a ti céege ma li ta ti nye
a yaaga pyi me, yii mpyi na si nee lire pyi me. 8 Supyani Jyani ka kyaa maha
kyaa jwo ma yyaha tii nd canyonke e ke, 1i si n-ja n-toro lire na me.»

Yesu a cyenkwugofoo ctiuno cannonke e
(Marika 3.1-6; Luka 6.6-11)

9 Lire kantugo Yesu a yiri wani, maa nkare kuru cyage shiin Kile Jwumpe
kalambage e. 10 Lir'a nani wa ta wani nd cyenkwuge e. Ka pii Yesu pyi: «Ma
slipya cliuo cannonke e, ta lir'a yaa na mpyi iS?» Kapuno pi mpyi na ncaa
nd kuru yibige e, si nta tigire cyan Yesu na. 11 Ka Yesu si pi pyi: «Jofoo u nye
yii shwohol'e, nd mpa ninkin na nye u 4, ka uru mpapi si ncwo wyige e ma bg
na canyonke e, urufoo si nee u yaha wwlumbaa ye? 12Yii nye a li cé na supyarni
tayyéreg'a pée mpani woge na see sel'e ma? Yiili ce, ma taanna na Kile Saliyarni
i, kacenni mpyin'a nwo canyonke e.» 13 Nye u & kwd puru na ke, maa jwo
cyenkwugefol'd: «Ma cyege sanhana.» U a ku sanhana ke, ka ku u ncuurgo ku
sanyke fiige.

14 Nye Farizheenbii pi mpyi wani ke, ka pire si fwor'a kar'a sa piye taanna
Yesu bogkanni na.

Kile baarapyini nincwonroni u nys Yesu

15Yesu a payire ce ke, maa yiri kuru cyage e, u ninkarenji, shinnyahara mpyi
a taha u fye e, ka u u yampii puni cuuno. 16 Maa yi jwo a waha pi 4 na pi
aha supya yaha u yi cé me. 17 Lire pyipkanni na, Kile tunntunyi Ezayi jwump'a
flinno, u mpyi a jwo: 18 «Kile a jwo:
“Mii baarapyini u nye nge, mii a u cwoonro.
U kan'a waha mii na sel'e, u kapyiigkil'a tdan mii & mu.
Mii si na Munaani pyilitéen u e,
u si raa supyishini sannileni kuni nintiini i.
19U si raa jwumo dirili nd wa e me, u si raa sére wa na me.
Wa si u jwunyahama ldgo supyire tabinniyi i me.
20 Ali kankyaange, u si ku kebe me,
fukinani u nye na tafuguyo caa ke, u si uru fugo me.
U si n-kworo pur'e,
fo si ntlini kuni le supyire puni taan.
21 Supyishini puni si n-pa pi sdnnore taha u na*.”»

12:1 Kile Jwumpe Semeni a li cyée na wa katege wu kd a ntuuli kerege e, na u si n-ja sumarni wa kwdn
nd cyege e, sinjyl wani kerege e (Duterenomu 23.25). T 12:2 Ma taannana Farizheenbii sdnnonkanni
i, mu aha siima kwdn né cyege e, mu a baara pyi. Lire e pi & Yesu cyelempyiibii céege na pi & bdara pyi
cannonke (Ekizodi 34.21). f12:7 0zess  § 12:10 Farizheenbii u sdnnonkanni i, shinni u nye na
munaa tawwuyo caa ke, uru kanni wa si n-ja n-tege cannonke. * 12:21 Ezayi42.1-4

Pyinkanni na Yesu maha jinabii kore ke
(Marika 3.22-30; Luka 11.14-23)
22Nyelire kantugo, ka piimpa ndjinacyanniw'e Yesu 4. Urunayi mpyinanaa
me, maa mpyi bubu. Ka Yesu si u ciuno u a ja na yu maa naa. 23 Ka lii stupyire
puni bilibili fo pi na piye yibili maa nko: «Taha Dawuda Tuluge Shin ba u nye
1)ge Napi me?» 24 Nye Farizheenbil'a yire 16go ke, ka piijwo: «fge nani nye a sii
na jinabii kdre na yige pifeebil'e na fanhe kaber'e, jinabii nunufooni Belizebuli
woge kantugo na me!»
25N4 Yesu si mpyi a pi funzonnore ce, ka u u jwo pi a: «Kire maha Kkire li nye
na liye tunni ke, lire maha mpa jya. Kanhe nkemu, lire nye me pyenge nkemu
shiin k4 yiri piye kurugo ke, kuru maha mpa jya mu. 26 Sitaannini kd a u
bdarapyiibii kdre, una uye tunni. Lire kd mpyi, u saanre si n-kws ma? 27Yii aha
jwo na miina jinabii kdre na yige pifeebil'e nda jinabii nunufooni Belizebuli fanhe
e, lire sanni i ke, yii shiinbii pi nye na pi kore ke, na jofoo u fanhe e pire maha
pi kdre ye? Yii shiinbii yabilimpii pi si jwumpe pyi pu cwo yii nun'i. 28 Nka yii
li cé na mii na jinabii kdre na yige pifeebil'e na Kile Munaani fanhe e, lir'a li
cyée na Kile Saanre a no yii na ma kws. 29 Wa si n-ja n-jye fanhanyahagafoo
bage e, si u yaayi lwj, na u nye a bage foo pwo a cydn maa nta a jyé ma ye.
Urufoo kd ja au pwo a cyan, lire e u maha ja a bage yaayi pyi u peempe.

Stpyani st n-yibe u pwojwumpe kurugo

30 Shinni u nye u pye nd mii i me, urufoo nye mii zampen, ngemu U nye U nye
na mii tére na supyire waa tiye na me, urufoo na ti nuno kyange.

31 Lire kurugo mii si yi jwo yii &: kapegigii shini puni nd Kile mekeege
jwumpe puni si n-ja yafa supyire na. Nka ngemu ka Kile Munaani mege keege
ke, lire si n-sii yafa urufoo na me. 32 Wa ha jwumpime jwo Supyapi Jyani na,
lire si yafa urufoo na. Nka ngemu ka jwumpime jwo Kile Munaani na ke, lire
kapiini si yafa urufoo na nge tlini i me, li mu si yafa urufoo na tiini nimpani i

me.
(Luka 6.43-45)

33 Cige kad nwo, ku maha yasere nincenne pyi. Cige kd mpyi ku nye a nwo me,
ku nye na yasere nincenne pyi me. Cige shini maha nce ku yaseere cye kurugo.
34Yii macwon fiige supyiibii! Ma pege yaha yii funy'i, yii si n-sii n-ja jwuncenme
jwo me. Supyani zOmbilin'a ni ndemu na ke, lire u pwoge maha yu. 35 Ngemu
u z0 u a nwo ke, uru maha jwuncenmpe yu. Ngemu u nye nd zompi i ke, uru
maha jwumpimpe yu. 36 Mii si yi jwo yii 4, cangke Kile si supyire puni sara si
ntaannana ti kapyiinkil'e ke, jwumo maha jwumo supyir'a jwo, nd punye laaga
baa ke, Kile si ti yibe puru puni na. 37 Shin maha shin pwojwumo kurugo, Kile
si n-jwo na u a tii, lire nye me u a céege.»

Yesu tayyéreg'a fanha to Zhonasi woge na, nka Stpyire nys a U nwWomeeni cil me
Marika 8.11-12; Luka 11.29-32
38 Nye ka Kile Saliyani cyelentiibii pii n4 Farizheenbii pii si jwumpe 1w?
maa jwo: «Cyelenturi, wuu la naha maa kani la pyi a cyée wuu na, ndemu
li sili cyée na mu a fworo Kile e ke.» 39 Ka Yesu si pi pyi: «Mpii pi a pi, maa
kantugo wa Kile na ke, pire maha ncaa si kakyanhala kani la nya tapyige e.
Nka nde 1'a pyi Kile tunntunyi Zhonasi na ke, lire baare e kakyanhala kyaa
saha si n-pyi n-cyée pi na me. 40Yii li ce, ba Zhonasi a canmpyaa taanre
nad numpiliyi taanre pyi fyabwohe funnke e me, amuni Supyani Jyani mu si
canmpyaa taanre na numpiliyi taanre pyi fanyke e. 41 Canyke Kile si supyire
puni séra si ntdanna na ti kapyiinkil'e ke, Ninive kanhe shiinbii si n-pa n-yiri
n-yyére si pire kapimpyiibii céege, naha na ye Zhonasi a sa Kile jwumpe jwo
Ninive shiinbil'a ke, pi a pi toronkanni kéennje. Ma li ta wa na nye naha, ngemu

u tayyérege k'a fanha t0 Zhonasi woge na ke, pire kapimpyiibii si nye a pen'a
pi toropnkanni kéenne me.

42 Kuru cannke, saancwori u mpyi Sheba Kkini nino na ke, uru mu si n-pa
n-yiri n-yyeére si pire kapimpyiibii céege, paha na ye uru saancworni mpyi a yiri
dinyeyi nupke ka na, ma sa saanyi Solomani yakilifente jwumpe 16go. Ma li ta
wa na nye naha, ngemu u yakili u a pée Solomani wupi na ke, pi si nye a nen'a
16go uru nwo na me.

(Luka 11.24-26)

43Jina ka fworo supya e, u maha sa naara siwage yyaha kurugo maa tateenge
cya. U aha mpyi u nye a ka ta me, 44 u maha jwo “Mii si niru raa wa na
tayirige e.” Nye u aha nur'a pa urufoo ta bawaga fiige, nkemu k'a pwd, maa
ku funyke bégel'a nwo ke, 45 u maha nur'a kar'a sa jinahii baashuunni lws a
bara uye na, mpii pi a pi ma toro u yabilini na ke, maha mpa jye urufol'e. Lire
ka mpyi, urufoo pyinkanni nivonn'a si ndar'a pi ma toro ninjyeeni na. Amuni
pire kapimpyiibii wuuni mu si n-pyi.»

Mpii pi nye Yesu nuni na Yesu cinmpyiibii ke
(Marika 3.31-35; Luka 8.19-21)

46 Ma Yesu yaha puru jwumpe na na stpyire e, u nuni na u cinmpyiibil'a pa
yyére cylinni na, maa pcaa si jwo na u e. [ 47 Ka wa si Yesu yyere maa jwo:
«Mu nuni nd mu cinmpyiibii naha cylingi na, pi naha na mu kyaa pyi.»] 48 Ka
Yesu si urufoo pyi: «Mpire pi nye mii nuni nd mii cinmpyiibii ye?» 49U a puru
jwo ke, maa cyege sanha u cyelempyiibii kampannke na, maa jwo: «Mii nuni
na mii cinmpyiibii pi nye mpii. 50Yii li cé na mii Tuni u nye ninyini na ke, nge u
nye na uru nyii wuuni pyi ke, uru u nye mii cinmpwororni nd mii nuni.»

13
Neesnuguni bataage
(Marika4.1-20; Luka 8.4-15)

1Kuru canyke yabilinii, Yesu a fworo bage e maa nkar'a sa nteen bani nwoge
na. 2Ka shinpyahara si mpa binni u taan, li nye a pa pnwo me, ka u ujye a teen
bakwooge k'e Iwohe nung'i, ka supyire si yyére kimpoge na. 3Ka u u ti kala karii
ninyahagii na na bataay'i. 4U a jwo: «Negnuguni wa u nd fwor'a kare peeme
tanuguge e. Ma u yaha u u sumashini waa fini fiige, wa a cwo kuni pwoge na,
ka sancyeenre si mpa uru jo.

> Ka wa tacwugo si mpa bé nd kafaafoge e, pworo ninyahara mpyi kuru
cyage e me. Ka uru si fyin wahawaha, naha na ye u mpyi a jyeé ninke e sel'e me.
6 Nye cannk'a pa fworo ke, ka yifyinre si faan maa waha, ndire kuuyi na.

7Ka wa tacwugo si mpa bé ngurotaha na, ka ngure si yir'a uru ci.

8 Nka wa tacwug'a pa bé nd nigke nincenpke e, maa fyin, maa lye, maa se.
Sumacire ta a sumapyar)i se ma no nkuukuu (100) na, ta mpyi beetaanre taanre
(60) ta mpyi benjaaga na ke ke.

9 Ngemu la ka mpyi si karii yyaha ce ke, urufoo u u ningyigigii cyan sel'e.»

10Ka Yesu cyelempyiibii si file u na, maa u yibe: «Naha na mu nye na bataayi
yu supyir'a ye?» 11 Ka Yesu si pi pyi: «Karigii cyi a yyaha tii na Kile Saanre e, na
cyi a nwoho ke, yii 4 cyire ncén'a kan, u si nye a kan supyire sannt'a me. 12 Naha
kurugo ye ngemu u a yaaga ce ke, 1a si n-bara urufoo u tacenke na seél'e. Nka
I)gemu U nye U nye a yaaga ce me, urufoo ba na sdnyina ur'a nimbileni ndemu
ce ke, lire si n-shwo urufoo na. 13 Lire kurugo mii na bataayi yu pi 4, paha na
ye pi nyiigil'a cworo, nka pinye na naa me, ningyigigii na nye pi 4, nka pi nye na
nuru me, pinye na karii yyaha cini me. 14 Kile tunntunyi Ezayi mpyi a jwumpe
mpemu jwo ke, pur'a flnno pi kampanyke na. U mpyi a jwo:

“Yii si raa nuru, nka yii si raa yafyin yyaha cini me.

Yii nyiigii si n-cworo yka yii si raa yafyin naa me.

15Yii li ce, nte supyire ningyigigil'a waha,

pi & pi ningyigigii t0, maa pi nyiigii to,

ba pi si mpyi pi aha raa naa s'a nuru me,

pi yakilibii mu ka raa karii yyaha cini me.

Naha kurugo ye pi la nye si niiru mpa mii yyére, mii i pi shwo me*.”

16 Nka yii pi ke, yii wuun'a nwo, naha na ye yii na naa yii nyiigil'e, maa nuru
yii ningyigigil'e. 17 Seeni na mii si yi jwo yii 4, nde yii a nya maa ndemu légo ke,
Kile tunntunmii ninyahamii né Kile nwomeecuvee ninyahamii la mpyi si lire
nya, sililogo. Nka pinye a ja ali nya, maa li 16go me.

18 Nye kuru bataage k'a jwo ma yyaha tii nd neenuguni i ke, yii ku nwohe
16go. 19 Kuni nwoge na, sumashini tacwug'a pa bé ke, kuru ku nye mu a jwo
shinni u a Kile Saanre kani jwumpe l6go, maa mpyi u nye a pu yyaha ce me,
ka Sitaanniyi si mpa pu ww u funy'i ke.

20Kafaafoge nun'i sumashini tacwug'a pa bé ke, kuru ku nye mu a jwo supyire
t'a Kile jwumpe l6go maa ntil'a pes puna nd funntange e ke. 21 Nkapunycajaa
ndire le t'e me, ti pnwomeeni kengeme nye a pen me. Kawaa, lire nye me yyefugo
kyaa ka ti ta Kile jwumpe kurugo, ti maha fworo Kile kuni i.

22 Ngure shwohol'e sumashini tacwug'a pa b¢ ke, kuru ku nye mu a jwo supyire
t'a Kile jwumpe logo, ka dinyeni karigii funmpeenre na nafuuyi lage si pu
CW3Nro, pu nye a ja a yaseres pyi me.

23 Nigke nincennke na sumashini tacwug'a pa bé ke, kuru ku nye mu a jwo
Supyire ti nye na Kile jwumpe nuiru maa pu yyaha cini ke. Tire supyire na nye
sumaseq)e fiige, sumacire ta a sumari se ma no nkuu gkuu (100) na, ka ta si se ma
no beetaanre taanre (60) na, ka ta si se ma no benjaaga na ke ke na.»

Nyépege bataage

24 Nye Yesu a nur'a bataage ka jwo pi 4 na: «Kile Saanre a fworo nde kani
kurugo: faapyini wa a simashi nincenne ntigo u kerege e. 2> Ma supyire yaha
I]aompe na numpilage e, u Zampsnm wa a pa nyepege ka shi wa kerege e maa
nur'a kare. 26 Nye ka ku na sumarp si fyin maa lye smcyan

27Kerege foo baarapyiibil'a sa kerege ta amuni ke, ka piisa u pyi “Nunufooni,
sumashini mu mpyi a nligo ma Kerege e ke, taha u ba mpyi a nwo me? Nyepege
si ku wa kerege e ke, taa kur'a yiri ke?” 28 Ka kerege foo si jwo “Mii zampenyi
wa u a ke baarapege pyi ame.” Ka baarapyiibii si u pyi “Mu la nye wuu u sa ku
kdong'a wwill sumarn)i shwohol'e 1a?” 29 Ka kerege foo si jwo “Yii ku yaha wani,
lire baare e, ku takoonge e yii si raa sumani kdonge na k'e. 30Yii ku nd sumani
yaha u a lyege sincyan, sumakwongigii kd no, mii si yi jwo sumakwoonbil'a pi
i kuru nyepege kwon a yige sumarni i, pi pwo pwo pi i ku stugo folo, piinta a
sumarni kwdn a le na bwuunni 1.”»

Kile Saanre maha sii nimbilere maa mpére
(Marika4.30-34; Luka 13.18-21)
31 Nye Yesu a nur'a bataage ka jwo pi &. U a jwo: «Kile Saanre na nye mu
a jwo mutaridi cige pya napi wa a ngemu nligo u cikooge e ke. 32 Kuru cige
pyan'ayilege cire sannte puni wurnjina. Nkau aha nigo, u maha fyin maa mpyi
cibwoho ma toro kanyege yawyeere puni taan, fo sancyesenre maha ti sheere
yaa ku nkényii.»

* 13:15 Ezayi 6.9-10

33U a nur'a bataage ka jwo pi & na: «Kile Saanre na nye mu a jwo bwuuruni
yirigeyirige yaani. Ceewe ka li nimbilere le farini mbyime ninyahami ma
cwonho, li maha puru mbyimpe nlpCWonhompe pum y1r1ge »

34 Nye Yesu a puru jwumpe puni jwo bataay'i supyir'd. Bataayi jwumpe baare
eu mpyl na pabere yu nd t'e me. 35 Lire e jwumpe Kile tunntunyi mpyi a jwo
ke, pur'a finn)o, u mpyi a jwo:

«Bataayi mii siraa yupia,
karigii cyi & nwoho fo dinyeni tasiige e ke, cyire mii si raa yu pi 4t.»

Yesu a nyspege bataage nwohe jwo

36 Nye Yesu a kwd puru jwumpe na ke, maa jye bage e, ka u cyelempyiibii
si file u na, maa jwo: «Bataage mu a jwo ma yyaha tii na nyspege e sumayi
shwohol'e ke, kuru yyaha jwo wuu a.»

37Kauupipyi: « Sumash11]1 nincenni nugufooni unye SupyaniJyani. 38 Kerege
e sumashini ninceny'a niigo ke, kuru ku nye dinyeni. Sumashini nincenni u nye
mpii pi a nee Kile Saanre na ke, nyepege ku nye Sitaannini fyénwohoshiinbii.
39 Zampenni u a nyspege wa sumarni shwohol'e ke, uru u nye Sitaannipi.
Sumakwoonre ti nye dinyeni teekwooni, sumakwoonbii pi nye Kile melekeebii.
40 Pyinkanni na ny¢pege maha nkdong'a wwil sumar)i shwohol'e maa ku stiugo
ke, amuni li mu si n-pyi dinyeni téekwooni. 41 Kuru cannke Supyapi Jyani si u
melekeebii tun. Yaaga maha yaaga ku nye na supyire nupo Kydnge Kile na, na
mpii pi maha Kile Saliyani keege ke, pi si pire puni cwoonro n-yige Kile Saanre
e, 42 si nga nafugombaage e. Wani pi si raa mee stu s'a gkyanhigii kuru. 43 Nka
mpii pi a Kile nwomeeni cl ke, pire siraa béenmpe yige canya nyii fiige pi Tupi
Saanre e. Ngemu la ka mpyi si karii yyaha ce ke, urufoo u u ningyigigii cyan
sel'e.»

Nafuuni ninwohoni na kdonni kani

44Kile Saanre na nye sahaygki mu a jwo nafuu ngemu u a nwoho kerege k'e ke.
Nani wa a sa fworo uru nafuuni na taywohoge e, maa u yal'a nwoho sahanki. U
funntanga wuyi, maa nkar'a sa u cyeyaayi puni pér'a teg'a kuru kerege shwo.

45 Kile Saanre a fworo nde kani kurugo: cwdhoni wa u mpyi na kon
nisinana caa. 46 U a kdonbile longara wu nya ke, maa nkar'a sa u cyeyaayi puni
pére, maa li shwo.

Nde li st n-pyi dinyeni téekwooni i ke

47 Kile Saanre a fworo nde kani kurugo: fyacuumpii pii mpyi a cwo wa
lwohe e, ka uru cwoni si fyaabii shini puni c. 48U a pni ke, ka piiu dir'a
yige kumpoge na, maa nteen maa fyaabii nincenmpii cwoonr'a le yalenke e,
maa tdon baa wuubii wa. 49 Nye amuni li mu si n-pyi dinyeni téekwooni
i. Kile melekeebii si shinpiibii cwoonrs si ngwl shincenmpil'e, 50 si pi wa
nafugombaage e. Wani pi si raa mee suu s'a nkyanhigii kuru.

>1Yesu a puru jwo ke, maa u cyelempyiibii yibe na pi a mpe jwumpe logola?
Ka piijwo: «Jon, wuu a pu légo.» 52Ka Yesu sijwo: «Kile Saliyani cyelenturni
cye k'a le ma yyaha tii na Kile Saanre e ke, uru maha kala nivonno ta maha
béra nipjyeni na maha yaha uye e, mu a jwo nafununo na yige na gkaan.»

Yesu kanhe shiinbil'a cyé u na

(Marika 6.1-6; Luka 4.16-30)
53Yesu a kwd puru jwumpe na ke, maa yiri wani, 54 maa pkare u tukanhe
na. U a no wani ke, maa jyé pi Kile Jwumpe kalambage e, maa supyire kalali. U
kalani pyigkanni mpyi a supyire kakyanhala fo pi na nko: «Di u a pyl maa mpyi

T 13:35 Zaburu78.2

yakilifoo ye? Diu a pyi maa kakyanhala karigii pyiye? 5> Taha cikyangani tooyo
wunibau nyeu wime? Tahau nuni baunye Mar1yama me? U cinmpyiibii ba pi
nye Yakuba nd Yusufu na Simo nd Zhude ma? 56 U nd puceribii pi nye nu na ke,

pire nye naha nd wuu e ma? Di u s'a pyi maa ja na ncyii karigii pyi ye?» 57 Nye
tire sdnnor'a pi pyi pi a nuygo tugo Yesu na. Ka Yesu si jwumpe lwd maa jwo pi
a: «Kile tunntunno maha le pjire e cyeyi puniifo u tukanhe na u tupyenge ye!»
58 Nye pi ddnabaare kurugo, Yesu nye a kakyanhala karii ninyahagii pyi wani
me.

14

Yuhana Batizelipyini kwtykanni
(Marika 6.14-29; Luka 9.7-9)

1 Nye saanni Erodi a pa a Yesu shenre nuru ke, 2 maa jwo u bdarapyiibil'a:
«Yuhana Batizelipyini wi, u a n¢ a fworo kwuyi i, lire kurugo u a ja na
kakyanhala karigii pyi ame.»

3-4Yii li ce na Erodi mpyi a u sineeni Filipi cwoni kwdn a lwd ma pyi u cwo.
Uru ceeni mege na mpyi Erodiyadi. Lire e ka Yuhana si yi jwo Erodi 4 na u
nye a yaa u u sineeni cwori shwo u na me. Ka puru jwumpe si waha Erodi na,
ka u u pi pyi pi @ Yuhana cGi a pwo a le kasuni i. 5 Erodi la mpyi si Yuhana bo,
pka u mpyi na fydge Yahutuubii yyaha na, naha na ye pi puni mpyi a li cé na
Yuhana na nye Kile tunntunyo.

6 Nye Erodi canzeg'a pa mahana a no lire yyeeni ke, ka u u pii yyere maa
kataan pyi. Nye ma pi yaha lire kataanni na, Erodiyadi pworop'a pa a
pkw3sholi shinyyerebii shwohol'e, ka lire si ntdan Erodi e, 7 fo u a kda puicwon'a
na u aha yaaga maha yaaga ndare ur'a ke, kuru si n-kan u 4. 8 Ka pucwoni
nuyi si jwo a kan pucwon'a na u sa jwo saann'd na u Yuhana Batizelipyipi
nunke kwon a le nkunan'i, u pa gkan ur'd. 9 Ka puru jwumpe si saanni yyahe
pyi k'a tanha. Nka u mpyi na si n-ja n-cyé me, naha na ye u mpyi a kda u
shinyyerebii pyii na. Nye ka u u pii pyi pi sa Yuhana ﬁﬂgke kwdn kasur]l ipi
pa r]kan pucwon'd. 10 Nye ka piiYuhana ptigke kwdn 11 ma le nkunan'i, ma kan
pucwon'a, ka u u ku kan u nun'a.

12 Nye lir'a pyi ke, ka Yuhana cyelempyiibii si mpa u buwuyi lwé ma sa nto,
maa sa u sange wyi Yesu a.

Yesu a shiin kampwohii kankuro nwo cya
(Marika 6.30-44; Luka 9.10-17; Yuhana 6.1-14)

13 Nye Yesu a puru jwumpe légo ke, maa yiri kuru cyage e, maa jye bakwooge
k'e, ma kare sige funpke e. Supyir'a pa u saha ce ke, maa fworo pi kanyi i, maa
pkare u fye e toore na. 14 Yesu a fworo bakwooge e ma pi nya pi a nyaha sel'e
ke, ka pi nunaare siu ta sel'e, yampii pi mpyi tire supyire shwohol'e ke, ka uu
pire cuuno.

15 Nye yakonk'a pa no ke, ka u cyelempyiibii si file una maa jwo: «Cyelentuni!
Sige funr)ke e wuu nys, cannke s'a kwd a kws. Supyire cye yaha ba ti si mpyi si
sa njyl shwo nwokurugo kanyiime.» 16 Ka Yesu si pi pyi: «Lire nye a pikakarala
kw3 me, yii yabilimpii pi pi kan pilyl.» 17Ka p1 iu pyi: «Bwluru plnyo kal]kuro
nd fyapyaa shuunni kanna cyi naha wuu nuy'i.» 18 Ka uu pi pyi: «Yii a ma na
y'e»

19 Nye pi a pa na y'e ke, ka u u supyire pyi t'a teen nyege nun'i. Pi a tenn'a
kws ke, ka u u bwiluru nunyi kankuruni na cyire fyapyaagii shuunnini lws,
maa yyahe yirige ninyini i, maa fwu kan Kile & y1 kyaa na. Maa bwuuruni
kwon kwon a kan u cyelempyiibil'a, pi a kan Sllpylr a. 20 SUpylre ti mpyl wani
ke, tire pun'a lyi a tin. Ka pi i gkwd maa shahii ke na shuunni ni njyipaanyi na.

21Pire lyilyibil'e, nambaabii kanni mpyi a shiin kampwohii kankuro (5.000) kws,
cyeebii nd nankopyire nye a tdro me.

Yesu a naara lwohe nun'i
(Marika 6.45-52; Yuhana 6.16-21)

22Nye lire nwoho na, ma Yesu yaha u u supyire cye yare, u a u cyelempyiibii
pyi pi a jye bakwooge e, maa bani jyiile u yyaha na. 23 Nye Yesu a ti cye yaha
ke, maa nkar'a sa Kile ndare nanke ka na, u kanni. U & kworo wani fo ma pa no
yakonke na.

24 Nye bakwooge e cyelempyiibii mpyi na bapi jyiili ke, lir'a kuru ta ku u
byanhare Iwohe ninke na. Ka kafecge si wa na fiwu na lwohe tére na bakwooge
nooni na waakampannyi punina. 23 Nys numpilag'a pa lys ke, ka Yesu siyirina
aare na pkeege pi fye e lwohe yun'i. 26 Cyelempyiibil'a u nimpani nya Iwohe
nun'i ke, maa fya sel'e fo na ncygenni maa jwo: «Buniwa fwsongo ku nye I]ke'»
Ma pi fyagara wuubii yaha, pi mpyi na kwuuyi waa. 27 Ma pi yaha pur'e, ka
Yesu sintil'ajwumpe lwd maa pi pyi: «Yii yakilibii tine, yii aha vya me, mii wi.»

28 Ka Pyeri si jwo: «Kampyi mu u nye u wi, na yaha si naara lwohe nun'i, si
ma nuyo be.» 29 Ka Yesu si u pyi: «Ta ma.» Ka u u fworo bakwooge e na naare
na Yesu nuno béni lwohe nup'i. 30 Nka u a pa kafecge nya k'a pée maa fya ke,
ka u u li pnwo cl na ntiri lwohe nwoh'i, maa nkwuuli: «Kafooni, na shwo!» 31Ka
Yesu si ntil'a cyege sanha, maa u cli maa jwo: «Mu ddniyan)'a cyére de! Naha na
mu nye a fum]ke pyi nigkin ma ye?» 32Ka Yesu na Pyeri si jye bakwooge e, ka
kafeege sintil'a yyeére. 33 Nye lir'a pyi ke, mpii pi mpyi bakwooge e ke, ka pire
si ninkure sin Yesu & maa jwo: «Nakaana baa, Kile Jyani u nye mu.»

Yesu a yamii ctiuno Zhenezareti kampannyi na
(Marika 6.53-56)
34 Nye Yesu nd u cyelempyiibil'a bani jyiile ke, maa jyeé Zhenezareti kuluni
i. 35 Kuru cyage shiinbii mpyi a Yesu ce, lire e pi a Yesu mpani jwo puru
mahampe puni i. Ka supyire si wa na ma nd yampii shinni puni i Yesu 4. 36 Pi
mpyina Yesu pdare na u pire yaha piibwbdn u vaanntinnke zhwdore na kanna.
Yampii pi mpyi maha bwuun u na ke, pire puni mpyi maha ncuuni.

15

Karigii cyi nye na wuu nware Kile yyahe taan ke
(Marika 7.1-23)

1 Nye canpka Farizheenbii pii nd Kile Saliyapi cyelentiibii pil'a yiri
Zheruzalemu kanhe e ma pa Yesu yyére, maa u yibe: 2 «Naha na mu cyelempyi-
ibii nye na wuu tulyeyi ladaabii karigii leni njire e ma ye? Naha na pi aha a si
raa lyi, pi nye na pi cyeyi jyii ma tdanna na pire ladaabil'e ma ye*?»

3Ka Yesu si pi pyi: «Naha na yii a kantugo wa Kile ton'a, maa ntaha ladaabii
fye eye? 4Yiili cé na Kile a jwo “Ma tuni nd ma nuni péet. Ngemu ka jwumpime
jwo a wa u tunji, lire nye me u nuni na ke, urufoo si n-bot.” 5 Nka yii pi ke, yii
maha yi yu supyir'd na “Wa ha ja a jwo u sifeebil'd na yaayi uru mpyi a yaa u
teg'a pi tége ke, na ur'a yire kan Kile & ma kwyd, 6 na urufoo més kd mpyi u nye
na yaaga kaan u sifeebil'd sahanki me, na tapege nye yire e me.” Ma taanna
nd lire e, yii a kantugo wa Kile jwump'a, maa ntaha yii ladaabii fye e. 7 Yii pi a

* 15:2 Yahutuubii n'a mpyi na si raa lyi, pi mpyi maha pi cyeyi jyé jyinkanni 12 na maa sdnyi na lire
jyipkanni maha pire finine Kile 4. Ma tdanna na €kizodi 30.18-21 i, Kile sdragawwuubii kanni pi mpyi a yaa
pia lire pyi, nka Farizheenbil'a jwo na shin maha shin u nye na Kilenarege pyi ke, na pire pun'a yaa na
l'e. TL 15:4 €kizodi 20.12; Duterenomu 5.16 i 15:4 €kizodi 21.17; Levitiki 20.9

fyinme t0 wwomo na ke! Kile tunntunyi Ezayi mpyi a jwumpe mpemu jwo yii
kyaa na ke, pur'a saa pyi see. U mpyi a jwo na

8 “Kile a jwo ‘Nte supyire na mii pére nwoyi i kanna,

ma li ta pi zoompii laag'a toon mii na.

9Pi na mii pére tawage e,

naha na ye kalayi pi nye na nkaan ke,

ur'a lwb a pwo supyire 1adaabii kanni na$.” *»

10 Puru nwoho na, Yesu a supyire yyere maa jwo t'a: «Yii ningyigigii pere, yii
raa nuru sel'e. 11 Yaaga maha yaaga ku nye na jye supyani nwoge e ke, kuru
ka nye na ja a u pnwbho me. Nka nje yi nye na fwore supyarni nwoge e ke, yire yi
maha ja a u npwdho.»

12 Nye Yesu a puru jwo ke, ka u cyelempyiibii si file u na maa jwo: «Munye a
cé na mu jwump'a waha Farizheenbii na ma?» 13Ka Yesu si pi pyi: «Cige maha
cige ku nye ku nye a cenme mii Tuni ninyi wuni cye kurugo me, yire puni si
n-ko n-wa. 14Yii Farizheenbii yaha wani, fyinmii pi a fyinmii yyaha c@. Fyin
k& u fyinnee kabii ¢, pi mu shuunniyi si n-tige wyige k'e.»

15Ka Pyeri sijwo: «Puru jwumpe nwohe jwo wuu 4.» 16 Ka Yesu si pi pyi: «Yii
yabilimpii, ali nume yakilitan nye yii & ma? Mpe mii na yu ke, yii nye na puru
nuru ma? 17Yii nye a li cé na yaaga maha yaaga ku maha jye supyarni nwoge e
ke, na u yacenii kuru maha gkare, u aha sha yaare e, k'a si fworo ma? 18 Nka
nje yinye na fwore supyani nwoge e ke, u z0yi i yire maha fwore, yire mu si yi
maha u pwdho Kile &. 19Yii li cé na supyani zoni i sonnjopeere maha fwore, mu
a jwo: supyibuuni nd jacwoore na silege baa karigii nd nagkaage na kafinare
na jwoore. 20 Cyire karigii cyi maha supyani nwére Kile a. Lire baare e ma
yalyige ly1 cyeyi njyimbaa, lire nye na jin'a supya nwdho me.»

Supyishini sanni cwoni wa a da Yesu na
(Marika 7.24-30)

21Ka Yesu si yiri wani ma kare Tiri nd Sidon kanyi kampannke na. 22 Ma pi
yaha wani, Kana shiinbii cwoni* wa & pa Yesu &, maa jwo fanha na: «Kafoori!
Dawuda Tuluge Shinyi! Nunaara ta na na, maa sa na pworoni kdanmucya.
Jinapi wa u wa a u teenme pen.» 23 Yesu nye a nen'a u pwo shwo me. Ka
cyelempyiibii sijwo Yesu &: «Dge ceeni cye yaha, naha na ye u na gkwutuli wuu
nwoh'i.» 24Ka Yesu si pi pyi: «Izirayeli shiinbii kanni mee na Kile a mii tun, pire
mpiimu pi nye mpaa nimpinnimii fiige ke.»

25 Nka lire na li wuuni mu i, ceen'a pa ninkure sin Yesu taan maa jwo:
«Kafoor)i! Cye le na &.» 26 Ka Yesu si jwo: «Ma nankopyire yalyire lwb a wa
pwunmpyir'af, lire nye a pwo me.» 27 Ka ceei si jwo: «Kafoon)i, yire nye sée, nka
pyengefoo ka a lyi, njyipaanre ti maha ncwo ninke na ke, pwunmpyire maha
tire lyl.» 28 Nye ceen'a yire jwo ke, ka Yesu si jwo: «Ceewe, nka mu naha a da
miina de! Nde mu a cya mii & ke, lire si n-pyi mu a.» Nye ka u pworopi sintil'a
clurgpo.

Yesu a shiin kampwohii sicysere nwo cya
(Marika 8.1-10)

29 Nye lire kantugo Yesu a yiri kuru cyage e maa nkare Galile bayi nwoge
na, maa dug'a téen panke ka nuy'i. 30 Ka supyikurumbwoho si mpa u 4. Kuru
supyikurunke e, pii mpyi a pa nd dishiyifel'e, pii s'a pa na fyinmil'e, pii si nye nd
yatannkegeyefel'e, pii si nye na bubul'e, pii si pnye nd yampii shi nipnyahamil'e.

§ 15:9 Ezayi 29.13 * 15:22 Nge ceen'a fworo supyishini w'e, ygemu u mpyi a fyanha a pyi Izirayeli
shiinbii zampenmii ke. T 15:26 Supyiibii pi nye pi nye Yahutuu me, Yahutuubii mpyi maha pire wii
pwuun fiige.

Pi mpyi na ma nd pire yampil'e Yesu 4, ka u u pi cuungo. 31 Li mpyi a supyire
bilibili ma bubuubii nya piajanayu, yatannkegeyifeebii siincuuyi, dishiyifeebii
siinaare, fyinmpii siipaa, lire kurugo pi a Izirayeli shiinbii u Kileyi kée.

32 Nye ka Yesu si u cyelempyiibii yyere maa jwo: «pke supyikurunke
nunaare naha mii na, naha na ye pi canypke taanre woge ku nye naha mii taan,
yalyire nye pi & me. Mii la nye si pi cye yaha njylmbaa me, lire baare e katege si
pi fanha kwd kuni na.» 33 Ka cyelempyiibii si jwo: «Di wuu si n-ja pjyi ta naha
pke siwage e, si ntége nke supyikurunke fiige nwo cya ye?» 34Ka Yesu si pi pyi:
«Bwluru nunyo juuli yiwa yiipun'iye?» Ka piijwo: «Bwlurununyo baashuunni
na fyapyire ti naha wuu nuy'i.» 35Ka u u supyire pyi t'a téen pigke na, 36 maa
bwuuru nunyi baashuunniyi nd tire fyapyire lwj, maa fwu kan Kile 4 yi kyaa
na, maa yi kwon kwdon ma kan u cyelempyiibil'g, ka pire si yi tda ti na. 37 Kuru
supyikurunke pun'alyi a tin, ka piipkwd maa saanya baashuunnini pjylpaanyi
na. 38 Pire lyilyibil'e, nambaabii kanni mpyi kampwohii sicyeere (4.000) cyeebii
nda napkopyire nye a toro me.

39 Nye lire pwoho na, u a ta a supyire cye yaha, maa jye bakwooge k'e, ma
kare Magadan kuluni i.

16

Farizhesnbiina Sadusiibil'ajwo na Yesuu kyaapyi, ndel'alicyéenauafworo
Kile e ke
(Marika 8.11-21; Luka 12.54-56)

1 Nye canpka Farizheenbii nd Sadusiibil'a file Yesu na, si u pere ncl, maa u
pyina u kanila pyi ndemul'ali cyée na u a fworo Kile e ke.

[ 2Ka Yesu si pi pyi: «Yii aha kileni yyahe nya k'a ndana yakonke, yii maha
jwo na zanhe sin-paninjaa me. 3Nygge na, yii aha kileni yyahe nya k'a wws, yii
maha jwo na zanhe si n-pa nipjaa. Nye yii a ja a cyire karigii puni téepyiinkii
ce, ka paha sili ta ncyii cy1 nye na mpyi yii shwohol'e nume ke, yii nye a jaa
cyire cé ma ye?] 4 Mpii pi a pi, maa kantugo wa Kile na ke, pire maha ncaa si
kacyeele nya tapyige e. Nkande1'a pyi Kile tunntunyi Zhonasina ke, lire baare
e kakyanhala kyaa saha si n-pyi n-cyée pi na me.» Nye u a puru jwo ke, maa
yiri pi taan ma kare.

5 Lire kantugo ka Yesu cyelempyiibii si bapi jyiil'a kare kimpoge sanyke na.
Pi a sa no ke, ka pi i li kaanmucya ma li ta pi funn'a wwyg, pi nye a bwuuru lwb
me. 6Ka Yesu si yi jwo pi &: «Yii a yiye kaanmucaa Farizheenbii na Sadusiibii
bwuuruni yirigeyirige yaani na.» 7 Ka u cyelempyiibii si pi funnyi cya puru
jwumpe na, maa jwo piye shwohol'e: «Ba wuu a pyi wuu nye a pa nd bwuuru
ime, lire e u a mpe jwo be?»

8 Nye Yesu a pa pi kununke nwohe ceé ke, maa jwo: «Yii daniyan'a cyére de!
Naha kurugo bwuuruni wuun'a yii funno wwoorno ye? 9 Ali nume yii yakilibii
saha Dkws a mugo ma? Cannke mii a bwluru punyi kangkuruni teg'a nambaa
kampwohii kankuruni (5.000) nwo cya, ka shahigii dayi ngemu si ni njylpaanyi
na pi lyipkwooni kantugo ke, yii funy'a wws lire na la? 10 Cannke mii a bwturu
nunyi baashuunniyi teg'a nambaa kampwohii sicyeereni (4.000) nwo cya, ka
yiii I]kwb maa saanyi ni njylpaanyi na pi lyiljkwooni kantugo ke, taha yii funy'a
ww? lire na mua? 11 N3 yii funno pye a wws lire na me, mii a yii pyi na yii a
yiye kaanmucaa Farizheenbii na Sadusiibii bwturuni yirigeyirige yaani na, ka
yiiiwa na sonnina bwturu kyaa mii nye na yu ke, naha na yii nye a ja a puru
jwumpe nwoho cé ma ye?»

12 Nye ka cyelempyiibii si li cé na bwuluruni yirigeyirige yaani na ba Yesu a
jwo pi a piye kdanmucaa me, nka Farizheenbii nd Sadusiibii kalani kyaa li.

Pyeri ajwo na Kile Nincwonrani unye Yesu
(Marika 8.27-30; Luka 9.18-21)

13 Nye Yesu a kar'a sa no Sezare Filipi kuluni na ke, maa u cyelempyiibii yibe:
«Jofoo supyire nye na Supyani Jyani sdnni ye?» 14Ka piiu pyi: «Pii wd nangkona
Yuhana Batizelipyini u nye mu, pii si i nko na Kile tunntunyi Eli u nye mu, pii
siipko na Kile tunntunyi Zheremi u nye mu, pii mu si i pko na Kile tunntunmpii
sanmpii pi a toro ke, na uru wa u nye mu.» 15Ka Yesu si pi pyi: «Yii de? Jofoo
yii nye na mii sdnyi ye?» 16 Ka Simo Pyeri si jwo: «Kile Nincwonrori u nye mu,
Kileyi nyil wuni Jyani.»

17Ka Yesu si u pyi: «Zhonasi jyani Simo! Mu wuun'a nwo. Naha na ye supya
ba u ange séeni cyée mu na me, mii Tuyi unye ninyini na ke, uruu a u cyée mu
na. 18 Mii si jwo mu 4, mii si mu mege le Pyeri (kuru nwohe ku nye kafaaga.)
Mii si kuru kafaage tége na danafeebii kuruynke nwoho cyan, kwuygi mu ba si
n-ja yaaga pyi kuru pkemu na me. 19 Mii si Kile Saanre tirikyanhigii kan mu
4. Mu aha ncyé kyaa maha kyaa na ninke na ke, lire mu si ncyé ta u a pyi lire
na ninyini na. Mu aha nee kyaa maha kyaa na ninke na ke, lire mu sinee ta u
a pyi lire na ninyini na.» 20 Nye ka Yesu si yi jwo a waha cyelempyiibil'a na pi
aha nkw? yi jwo supya & na uru u nye Kile Nincwonroni me.

Kyaage Yesu sin-ta ke, u a kuru kyaa jwo
(Marika 8.31-33; Luka 9.22)

21 Nye ma 1w fo lire teni na, ka Yesu si wa na u cyelempyiibii kalali na
fanha ki uru u kare Zheruzalemu kanhe e, si gkyaala sél'e kacwonribii na Kile
saragawwuubii pnuyufeebii na Kile Saliyani cyelentiibii cye e. Pi si uru bo, pka
uru kwugi canmpyitanrewuuni, uru si ne. 22 Nye Yesu a puru jwo ke, ka Pyeri
si u féen ykere na maa u céege na: «Ma ha puru jwo me, Kafooni! Kile u ma
shwo lire na, lire fiige ka zii ma ta me.» 23 Ka Yesu si Pyeri wii nd nyinkeni i
maa jwo: «YIri na taan, Sitaanna wa we! Mu na mii nuno kydnge. Mu nye na
sdnni Kile nyii wuuni na me, fo supyire nyii wuuni!»

Pyinkanni na wuu a yaa wuu taha Supyani Jyani Yesu fye e ke
(Marika 8.34-9.1; Luka 9.23-27)
24 Nye ka Yesu si jwo u cyelempyiibil'a: «gemu la kd mpyi si ntaha mii fye

e ke, urufol'a yaa u cyé u yabilipi nyii karigii na, u u ntéen kyaage taan u u
ntaha mii fye e, pi mée k4 mpyi na si urufoo bo kworokworocige na. 25 Naha
na ye njgemu la ka mpyi si u nipjaayni yaa nwo ke, urufoo si numpanya ta me,
pka ngemu ka kantugo wau nipjaan 'a mii kurugo ke, urufoo si niumpanna ta.
26 Naha li si nwo slipyan)'a ma ma nyii yaayi puni ta nge dinyeni i nipjaa, mu
numpannke si sa Nkeege ye? Slpya sl n-ja yafyin tége u munaani ptipo wwil
numpanna me. 27 Yii li cé na cannka, Supyani Jyani si nuru n-pa na u Tuni
sinampe nd u melekeebil'e. Kuru canyke, u si shin maha shin séra si ntaanna
na u kapyiinkil'e. 28 Séeni na mii si yi jwo yii 4, yii mpii pi nye naha ke, pii na
nyeyil e, pire si n-kwl nd pinye a Supyapi Jyayni saanra wuyi nimpari nya ma
yg,»

17

Yesu pyinkann'a kéenne
(Marika 9.2-13; Luka 9.28-36)

1 Nye canmpyaa baani kantugo, ka Yesu si Pyeri nd Yakuba nd u coonpi
Yuhana lw$, maa nkare né pire kanni i nagke ka nintoongo nuy'i. 2 Ma pi yaha
wani, Yesu pyinkann'a pa nkéenne pinyii na. U yyahe mpyi na ni canya nyiini
fiige, ka u vaannyi si finine béenmpe fiige. 3 Kuru tanuge e, ka téecyiini Kile

tunntunmpiiMusa nd Eli si mpa Yesu cyelempyiibii mu taanre nyii na, ma pa a
yund u e. 4Ka Pyeri si jwo Yesu a: «Kafoor)i, wuu a pa naha ke, lir'a nwo. Mu
aha pnee, mii si vunyo taanre kworo naha, nigkin si n-pyi mu wogo, ninkin si
n-pyi Musa wogo, niykin si n-pyi Eli wogo.»

5> Ma Pyeri yaha puru jwumpe na, ka nahana si mpa pi to, kuru nahanke
mpyi na béenmpe yige. Ka mejwuu si fworo kuru nahanke e na: «Mii Jyani u

nye nge, u kan'a waha mii na sel'e, u kapyiinkil'a tdan mii 4 mq, yii a niru u
nwo na.» 8 Nye cyelempyiibil'a lire mejwuuni 16go ke, ka fyagare si pi ta fo pi
a cCwo cwo ninke na maa yyahayi cyigile. 7 Ka Yesu si file maa bwdn pi na maa
jwo: «Yii yiri, yii aha raa fydge me.» 8 Nye pi a ta naha yyahayi yirige ke, pi saha
nye a wa nya me fo Yesu kanni.

9Ma pi yaha pi i ntiri panke na, ka Yesu si yi jwo a waha pi 4: «Nde yii a nya
ke, yii aha nkw? li jwo supya & me, fo Supyani Jyayi ka ne a fworo kwuyi i.»

10 Nye ka cyelempyiibii si u pyi: «Ko Kile Saliyani cyelentiibii s'a jwo na Kile
tunntunyi Eli u & yaa u fyanha a pa Kile Nincwonroni yyaha na.» 11 Ka u u pi
pyi: «Sée wi, Eli a yaa u fyanha a pa si karigii puni kurigii tfi. 12 Nka mii si yi
jwo yii &, Eli & pa a kwy, supyire nye a u cé me, maa u pyi pi nyii pyinkanni na.
Lire pyinkanni ninuuni na, pi si Supyani Jyani kyérege mu.» 13 Nye u a puru
jwo ke, ka u cyelempyiibii sili cé na Yuhana Batizelipyini kyaa u nye na yu.

Yesu a pyani wa jina kar'a yige u e
(Marika 9.14-29; Luka 9.37-43a)

14 Nye pi a kar'a sa no supyire cyage e ke, ka nani wa si mpa nigkure sin Yesu
fere e maa jwo: 15 «Kafoor)i, mii na mu pdare maa nwo na jyarni na, Kirikirisanyji
U nye u e na u kanre sel'e, u maha u cydan nage e terigii cyil'e, maa u cydan
lwohe e térigii cyil'e. 16 Mii a pa nd u e mu cyelempyiibii yyére, nka pire nye a
ja aucuuno me.»

17 Ka Yesu si jwo: «Ei! Yii ddnabaa supyiibii nimpiibii, fo naha tére e mii si
n-kworo na y11 e ye? Mii si yii kapynr]ku kwu naye e n- sa o fo naha tére na
ye? Yii a mana pyapiina a.» '8 Nye pi a pa na pyani i ke, ka Yesu si fanha cyan
jinayi na, ka u u fworo pyani i, ka pyani si ncuuno lire téenuuni i.

19 Nye lire kantugo, ka cyelempyubu si file Yesu na p1 Mmege Cyage e maa u
yibe na naha na pire nye a ]a a nge jinani kdr'a yige pyapi i ma ye? 20 Ka Yesu
si pi pyi: «Yii d&niya1i ncyereni u a pa nd l'e. Séeni na mii si yi jwo yii 4, yii
daniyani mée n'a mpyi a cyére mutaridi bile fiige, yii mpyi na si n-ja nke nanke
pyi “Ko a yiri naha nke cyage e” ku mu mpyi na si lire pyi. Yaaga mpyi na si
n-ja yii ja pyige me. [ 21 Kileparege nd sunni baare e, nge jinani shini nye na
fwore supya e me.]»

Yesu a u kwuyi nd u néni Kyaa jwo sahanki
(Marika 9.30-32; Luka 9.43b-45)

22 Cannka ma Yesu na u cyelempyiibii yaha sincyan Galile kuluni i, u a
jwo pi &: «Pi si n-pa Supyam Jyani le supyire cye e pi bo, 23 pka u kwupi
canmpyitanrewuuni, u si né.» Ka puru jwumpe si cyelempyiibii yyahayi
tanha sel'e.

Yesu na Pyeri a Kilenaarebage wyéreni sSara
24 Nye Yesu nd u cyelempyiibil'a sa no Kaperenamu kanhe e ke, mpii pi maha
Kilenaarebage wytreni shuu ke, ka pire si file Pyeri na maa u pyi: «Taha yii
cyelentuni ba nye na Kilepaarebage wyéreni sirali me*?» 25 Ka Pyeri si pi pyi:

17:24 Yahutuubil'4, shin maha shin u mpyi a no yyee bepjaaga nd kantugo na ke, yyee maha yyee
uru mpyi maha yaa u wyérenwoge ka sra Kilenaarebage e (€Ekizodi 30.11-16).

«U maha u sdrali ke!» U a jye bage e ke, ka Yesu si jwumpe 1w? yyecyiige na,
maa jwo: «Simo, pnaha mu nye na sdnyi ye? Jofoo na nge dinyeyi saanbii maha
munalwoore shuu, lire nye me na wyérewwuuge cydan ye? Pi pylibii na laa,
nampwuunbii na?» 26 Ka Pyeri sijwo: «Nampwuunbii.» Ka Yesu sijwo: «Pi pyiibii
koni nye a yaa pi a u sérali me. 27 Nka nd wuu la si nye sincyé u saraga pi lugigii
cyikws a yirime, lire e, ta si baninwoge na, maa ma myahani walwohe e. L'aha
fyani nincylini ngemu cl ke, maa uru pnwoge mugo, mu si wyére ta wani, uru s
n-bé mii nd mu wuni na.»

18

Stipyani unye shinbwoni Kile Saanre e ke
(Marika 9.33-37; Luka 9.46-48)
1 Nye lire téni i, ka cyelempyiibii si file Yesu na, maa u pyi: «jofoo u nye
shinbwopi Kile Saanre e ye?»
2Nye ka Yesu si pyani wa yyere, maa u yyéerne pi shwohol'e, maa jwo: 3 «Seeni
na mii si yi jwo yii 4, na yii nye a kéenne ma pyi nagkopyire fiige me, yii si n-sii
n-ja n-jye Kile Saanre e me. 4 Lire e shinni u a uye tirige 1ge pyani fiige ke, uru
u si n-pyi Kile Saanre shinbwor]i
> Shin maha shin u a pen‘a nge pyani fiige cimu leme pwo mii kurugo ke,
urufol'a mii cumo leme nwo mu.

Karigii cyi maha supyani yaha kapiini na ke, u a yaa u laha cyire na
(Marika 9.42-48; Luka 17.1-2)

6 Nte nagkopyire t'a d4 mii na ma kw3 ke, shin maha shin ka lire 1a ninkin
nupo Kyan, I'a pwiro urufol'a pi kafaabwoho pwo u yacige e, piiu wa bapii.

7Dinyeni supyire wuun'a keéege pi nungkyan karigii kurugo. Karigii cyi nye na
Supyire nuno Kydnge ke, cyire mpyimbaa nye me. Nka gemu ka mpyi kanuno
maa supya nuno kyan Kile na ke, urufoo wuun'a keege!

8 Mu cyege ka ninkin, lire nye me mu tooge ka ninkin ka a si mu pyi mu u
kapii pyi, ku kwdin a wa tatoonge e, naha na ye mu cye ninkin wuni, lire nye
me mu toogo nu]km wurni u jye shipi nlr]kwombaar]l i, lir'a pwdro pi mu wa
nafugombaage e na ma tooyi shuunnini na ma cyeyi shuunnu]l I

9 Mu nyiini la ka a si mu pyi mu u kapii pyi, li wwil'a wa tatoonge e, naha
na ye mu nyii nu)km wuni u shipi ninkwombaani ta, lir'a pwsro pi mu wa
nafugombaage e nd ma nyiigii shuunnini i.»

Mpayi nimpinnini bataage
(Luka 15.3-7)

10Ka Yesu si nur'a jwo u cyelempyiibil'a: «Yii a yiye kdanmucaa de! Yii aha
ncwo nge nagkocyaani w'e me. Naha na ye mii si yi jwo yii &, pi mélekeebii® nye
ninyini na mii Tuyi Kile yyahe taan térigii punii. [ 11 Mpii pi a pinni ke, Supyani
Jyani a pa mpa pire shwo.]

12 Naha yii nye na sdnni ye? L'aha mpyi mu a jwo mpaa nkuu (100) na nye
wa 4, ka ninkin si mpinni pire e, ta urufoo si pi sanmpii beecysere na ke na
baacyeereni (99) yaha waber'a pagke nun'i, si sa a nimpinnini caa me? 13 Seeni
na mii siyi jwoyii 4, uaha ja a u cya a nya, u nyani funntange si n-pée ud ma
toro pi sanmpii beecyeere na ke nd baacyeereni (99) woge na, pire mpiimu pi
nye pinye a pinni me.

18:10 Yahutuubii mpyi na sdnni na shin maha shin na u meleke u nye ninyini i, ngemu u nye na u
kaanmucaa ke, na supyire ti nye né tayyérege e ke, tire u melekeebii kanni pi mpyi na si n-ja no Kile cyage
e.

14 Amuni li mu pye, yii Tupi u nye ninyini na ke, li nye a tdan ur'a nge pyani
wa niykin si mpinni me.»

Wurugofooni lenkanni kuntiini i

15 «Mu cinmpworo kd wurugo mu 4, sa u yyer'a féen, mu nd uru kanni, maau

kapyiini cyée u na. U aha nen'a l6go mu 4, yii cinmpworoge si n-téen ku lyempe

16 Nka u aha mpyi u nye a pen'a 1dgo mu 4 me, shin ninkin, lire nye me
shiin shuunni yyer'a bara maye na, maa jwo nd u e, ba y'a séme na “Karigii
pun'a yaa cyi cwoonro shiin shuunni taanre pyii nat” me. 17U aha ncyé 16gogo
pir'a, sa yi yyaha jwo danafeebii kurunk'a. U aha mpyi u nye a 16go danafeebii
kurugpk'a me, ma ha nuru raa u leni Kile kuni paarafeebil'e me, ta u wii mu a
jwo munalwoore shwofoo.

18 Seeni na mii si yi jwo yii 4, yii aha ncyé kyaa maha kyaa na nigke na ke,
lire mu si ncye ta u a pyi lire na ninyini na. Yii aha nee kyaa maha kyaa na
ninke na ke, lire sinee ta u a pyilire na ninyini na mu.

19 Mii si yi jwo yii & mq, seéeqi na, yii shiin shuunni ka b¢ li na, maa yaaga
maha yaaga ndare mii Tuni 4, uru u nye nipyini na ke, u si kuru kan yii a.
20 Naha kurugo ye cyaga maha cyag'e shiin shuunni taanr'a binni mii mege
na ke, mii nye pi shwohol'e.»

Yafambaani kani

21 Nye ka Pyeri si file Yesu na, maa jwo: «Kafooy)i! Mii cinmpworo ka nkworo
nawuruge mii 4, tooyi juulii mii a yaa miiu yafaunaye? Fo tooyo baashuunni
la?» 22 Ka Yesu si u pyi: «Mii si n-jwo mu & tooyo baashuunni me. Nka mii si
n-jwo mu 4 tooyo beetaanre na ke (70) tateenye baashuunnif!

23 Lire kurugo Kile Saanre a fworo nde kani kurugo: saanni wa u nd mpyi
a li w5 uye funn'i si u baarapyiibii fwohigii perege cé, ba pi si mpyi si cyi sara
me. 24 Ma u yaha cyire fwohigii kataanmpe na, pi a pa nd bdarapyini w'e u
yyeére, saanyi miliyoo ninyahamii fwoo mpyi uru nagi na. 2> Na lire fwooni
Sdrasara Si mpyl uru baarapyini na me, ka upupufooni sijwona piuna u cwoni
na u pyiibii nd u cyeyaayi puni pére, ba lire fwooni si mpyi si nto me. 26 Nye
bdarapyin'a yire 16go ke, maa ninkure sin u nunufooni fere e maa jwo “Mii
nupgufooni! Maye sanna yaha, maa na taanna, mii si mu fwooni puni to mu
a.” 27 Nye u nupaar'a jye nugufooni i ke, ka u u lire fwooni puni yaha a cyén,
maa u cye yaha.

28 Nye ka uru bdarapyini si fworo na nkecge ma sa bé nd u baarapyineeni w'e.
U wyérebilere fvoo mpyi uru na, ka u u uru cyan a cworo yacige e, maa u pyi
“Na fwooni sara!” 29 Ka u bdarapyineeni si ninkure sin u fere e, maa u pdare sel'e
“Maye sanna yaha maa na taanna, mii si mu fwooni t0.” 30 Nka u nye a pee me,
maa nani to kasuyi i, fo u aha uru fwooni to.

31 Nye u bdarapyineebii sanmpil'a lire nya ke, ka li i mpen pi e sél'e, ka pi i
pkar'a sa yire paara nunufoor)'d. 32 Ka nunufooni si pi pyipia uyyere. Ua pa ke,
ka nunufooni si u pyi “Shinpi wa we! Mii a mu fwooni puni yaha a cyan, naha
naye mu a mii ndare. 33 Mii a mu pnunaara ta tapkanni ndemu na ke, mu mpyi
na sl n-ja npunaara ta ma baarapylﬁssrjl na amuni ma?” 34 Nye ka nugufooni
luyiri wuni si uru baarapyini pyi pi a le kasuniiu a pkyaali fo u aha uru fwooni
puni to.

35 Nye lire pyigkanni na li mu nye, yii shin maha shin u nye u nye na yafani u
Cinmpworon)i na nd u zOmbilini puni i me, amuni Kile si urufoo ct.»

T 18:16 Duterenomu 17.6;19.15 f 18:22 Piimaha jwo: «tooyo beetaanre nd ke nd baashuunni (77).»

19

Ndminye a yaa u u cwoni nambage kwd me
(Marika 10.1-12)

I Nye Yesu a kwd puru jwumpe na ke, maa yiri Galile kuluni i, ma kare Zhude
kuluni i, Zhuruden bagi kantugo. 2 Shinnyahara mpyi a taha u fye e, mpii pi
mpyina ya ke, ka u u pire ctuno wani.

3Ka Farizheenbii pii si filesiu pere nclind jwumpe e, maa u yibe: «<Ma taanna
na wuu Saliyanii, tanon'a yaau ja a u cwoni nambage kwd nunyi punina be?»
4 Ka Yesu si pi pyi: «Nje y'a séme Kile Jwumpe Semeni i ke, yii nye a ylre kala
ma? Dinyeni tasiige e, dinyeni Davooni a “supyani yaa nd nd ceewe™.” 5 “Lire
kurugo ndyi si u tuni na u nuyi yaha si mpwo u cwopi na, pi mu shuunni si
mpyi shin ninkinf.” 6 Lire e pi saha si n-pyi shiin shuunni me, nka pi si n-pyi
shin ninkin. Lire kurugo Kile a mpiimu pyi ninkin ke, sipya nye a yaa u pire
laha piye na me.»

7 Nye ka Farizheenbii si nur'a jwo: «Lire sanni i ke, naha na Kile
tunntunniMusa s'a jwo na nd ka a gko raa u cwoyi nambage kwuiu, u nambage
kwdkwo sémeni kan ceen'd, u u nta a ku kwd ye?» 8 Ka Yesu si pi pyi: «Yii
njingage kurugo, Musa a cyeebii nambakwooni kuni kan yii 4. Lire baare e
dinyeni teesiini i, amuni ba li mpyi me. 9 Nka mii si yi jwo yii 4, shin maha shin
u a u cworni nambage kwd nupke kabere na, ma ta jacworo ba me, maa ceeni
wabere lene ke, urufol'a jacwors pyi.»

10 Nye ka cyelempyiibii si jwumpe lwd maa jwo: «Kampyi ndni tayyérege ku
nye kure ma yyaha tii nd u cwoni i, nigo mu ba naha cileneni na me.» 11 Ka
Yesu si pi pyi: «Supyire puni si n-ja cilenembaani na me, fo Kile ka li pyims
tdan mpiimu 4 ke. 12 Karii ninyahagii na nye wanincyiimu cyi maha ja a ndni
sige cileneni na ke. Pii na nye wani, pi si n-ja ceewe lege me, naha na ye pi a
si amuni. Pii u cilenembaani nugk'a fworo supyire e, naha na ye pi a pi nante
keege. Pli mu maha ncyé cileneni na Kile Saanre kurugo. Ngemu u si n-ja nee
puru jwumpe na ke, urufoo u nee pu na.»

Yesu a jwo le nankopyire ta da
(Marika 10.13-16; Luka 18.15-17)

13 Nye lire kantugo, supyiibii pil'a pa na nagkopyire t'e Yesu yyére, ba u si mpyi
si u cyeyi taha ti na, si Kile ndare t'4 me. Ka cyelempyiibii si pi faha. 14 Ka
Yesu si jwo: «Yii nagkopyire yaha t'a ma mii yyére, yii aha ti sige na na me.
Naha kurugo ye supyire t'a tiye pyi nte nagkopyire fiige ke, Kile Saanre nye pire
woro.» 15 Nye u a puru jwo ke, maa u cyeyi taha ti nunyi na maa jwo le t'a,
maa nta a yiri kuru cyage e ma kare.

Nafuufooni kani
(Marika 10.17-31; Luka 18.18-30)

16 Nye ma Yesu mr]karem yaha, napi wa a file u na maa jwo: «Cyelentuni!
Kacenni ndire mii a yaa mii u pyi si shigi ninkwombaari ta ye?» 17 Ka Yesu si
u pyi: «Naha na mu nye na mii yibili kacenni kyaa na ye? Shin ninkin kanna
u a nwo. Mu la kd mpyi si shigi sée wupi ta, ta Kile togi kurigii naare.» 18 Ka
nani si Yesu yibe: «Kurigii ncyire ye?» Ka Yesu si jwo: «“Ma ha supya bo me,
ma ha zinni nd wabere cwo e me, ma ha nagkaaga pyi me, ma ha vini ntaha
wa na me, 19 ma tuni nd ma nuni péef.” “Ma supyineeni kyaa tdan may'a ba

* 19:4 Zhenezi1.27 T 19:5 Zhenezi 2.24. Lire nwohe ku nye: «Lire kurugo nini na u cwoni si n-wws
si mpyi shin ninkin, ndni nd u cwoni shwshorg'a yaa u pjwo ma toro ndni né u sifeebii wunina.» f 19:19
€kizodi 20.12-16; Duterenomu 5.16-20

mu kyal'a tdan may'a meS.”» 20 Ka nanjiini si Yesu pyi: «Mii na cyire karigii
puni pyi. Naha shi saha k'a mii fo ye?» 21 Ka Yesusiu py1 «Kampyi mu la nye
si mpyi tigirecyaga baa, ta sl maa sa ma cyeyaayi puni pére, maa uru wyereni
kan fonofeebil'a. Lire kd mpyi, mu si nafuu ta Kile yyére. Maa nta a pa ntaha
na fye e.»

22 Nye uru napjiin'a puru 16go ke, ka u yyetanha wuni si pkare, naha na ye
nafuubwoho foo u mpyi u wi.

23 Nye ka Yesu si yi jwo u cyelempyiibil'a: «Séeni na mii si yi jwo yii &,
nafuufoor)i jyim'a pen Kile Saanre e. 24 Mii si yi jwo yii & sahanki, nwohopi
jyim'a tdan musennen)i wyiini i, ma toro nafuufooni u jye Kile Saanre e.» 25Ka
puru siu cyelempyiibii kakyanhala fo ma toro, ka piijwo: «Lire sanniike, jofoo
u si n-ja numpanya ta be?» 26 Ka Yesu si pi wii wii maa jwo: «Lir'a slupyire ja,
pka kyaa nye na Kile jini me.»

27Ka Pyeri sijwumpe lw$ maa Yesu pyi: «Wuu de? Wuu a kantugo wa wuu
karigii puni na, maa ntaha mu fye e! Wuu nazhanni u nye ngire ye?» 28 Ka
Yesu si pi pyi: «S€eni na mii si yi jwo yii 4, yaayi puni kd mpa mpyi nivonyo
téni ndemu i ke, Supyapi Jyani kd mpa nteen u fanhe tateenge nisinanke e téni
ndemu i ke, yii pi nye mii fyénwohoshiinbii ke, yii si n-pa n-téen fanhe tateenye
ke nd shuunni i, s'a Izirayeli tuluyi ke nd shuunniyi shiinbii kéenyi. 29 Nye
shin maha shin ka nen'a kantugo wa u bayi, lire nye me u sineebii, lire nye me
u sifeebii, lire nye me u pyiibii, lire nye me u Kereyi na mii mege kurugo ke,
urufoo si yire fiigii nkuu (100) ta, si shipi ninkwombaani ta. 30 Nka yyahe yyére
shiin ninyahamii si n-pyi kantugo yyére shiin, kantugo yyére wuu ninyahamii
mu si n-pyi yyahe yyére wuu.»

20
Bdarapyiibii sarani kani Kile saanre e

1 «Nye Kile Saanre a fworo nde kani kurugo: kerege fooni wa a yiri nyesooge
na maa nkar'a sa a baarapyii caa u erezen cikooge bdarani mee na. 2 Baarapyiibii
kerege fol'a ta ke, und pir'a bé canmpuyke sarani na. Nye ka u u piyaha a kare
cikooge e. 3 Cangk'a pa no cyage e ke, ka kerege foo si sa supyire ta ta kafuge na
pi a téen la mpyimbaa. 4 Ka u u pi pyi “Yii yiri mu, yii a si na erezen cikooge e,
yii i sa a bdarayi pyi, yii nd sarani u a yaa ke, mii si uru kan yii 4.” > Ka pire
si gkare cikooge e. Nye ka cikooge foo si nur'a fworo canvwuge na, maa pii
ta. Canvyinge laage e, maa nur'a pli ta, maa pire puni pyi pi a kare kerege e.
6 Yakonke laage e u a pa fworo sahangki, ma sa pii ta pii yyéreli cyage k'e, ka u
u jwo pir'a “Naha na yii a yyérel'a cannke kwd 1a mpyimbaa ye?” 7 Ka pire si
u pyl “Mu aha li nya amuni, wa nye a wuu lw$ baarani na nipjaa me.” Kauu
jwo “Yii a sl na erezen cikooge e.”

8 Nye yakonk'a pa no ke, ka cikooge foo si jwo u pyenge kacwonron'a
“Baarapyiibii yyere ma a pi sarani kan pi 4, nka baarapyiibii pi a pa kantugo ke,
ku sii pire na, ma a sinincyiibil'a.” 9 Mpii pi a pa yakonke ke, pir'a canmpunke
sarani ta. 10 Nye ka baarapyiibii nincyiibii si file, maa sdnnina pire u nintani si
pyaha pka yaaga nye a bara u na me, pi shin maha shin a canmpurnke sarayi

ta mu.
1 Nye wyéreni kanr]kwoom kantugo pi 4, ka piiwa na cikooge foo puUke tare

maa ko 12 “Mpii pi a pa yakonke ke, tere nimbilere kanna baara pir'a pyi, ka
mu U wuu na pire u sarani pyi ninkin, ma li ta wuu a canmpuni pyi baarani
na, canyke kafuge e.” 13 Ka cikooge foo si jwumpe lw5 maa jwo pi wa ninkin &
“Na cevoo, mii nye a cwo mu na me. Taha canmpunke sararni na ba mii nad mu

§ 19:19 Levitiki 19.18

mpyi a bé me? 14 Ma sarani shwo maa yiri naha. Nge u a kan mu & ke, 1'a tdan
mii 4 mii i uru ninuni kan kantugo yyére shinpan'a. 15 Lire sanni i, taha mii
wu ba unye na wyéreni me? Kacenni mii a pyi ke, taha lire yincyege ku nye mu
i?”

16 Amuni li mu nye, kantugo yyére shiin ninyahamii si n-pyi yyahe yyére
shiin, yyahe yyére shiin ninyahamii mu si n-pyi kantugo yyére shiin.»

Yesu saha a jwo u kwuyi na u néni kyaa na
(Marika 10.32-34; Luka 18.31-34)
17Nye ma Yesu ninkareni yaha Zheruzalemu kanhe e, u a u cyelempyiibii ke

na shuunnini yyere pi mege cyage e kuni na maa jwo: 18 «Wuu ninkaribii pi
mpu Zheruzalemu i, wani pi si Supyapi Jyani le Kile saragawwuubu nuyufeebii
na Kile Saliyani cyelentiibii cye e. Pire si njwo na u a yaa u bo, 19si u le
Kilecembaabii cye e, pire si u fwdhoro, si u bwdn na tiripaanni i, si u kworo
cige na si mbo. Nka u kwuyi canmpyitanrewuuni, u si né.»

Zebede jyaabii yacyage
(Marika 10.35-45)

20 Nye ka Zebede cwoni si file Yesu na na u jyaabil'e, maa ninkure sin, maa
u ndare. 21 Ka Yesu si u yibe: «Naha shila ku wa mu na ye?» Ka u u jwo: «Mii
jyaabii pi mpii ke, mu aha mpa ntéen ma saanre e teni ndemu i ke, ma a wa
yaha u téen ma kaninke na, ma a u sangi yaha ma kameni na.» 22 Ka Yesu si
Pi pyi: «Yaage yii na ndare mii & ke, yii nye a ku shi cé me. Kyaage lwohe mii
si n-bya ke, yii si n-ja kuru bya la?» Ka piiu pyi: «don, wuu si n-ja.» 23 Ka
u u pi pyi: «Yii si kyaage lwohe bya mii fiige. Nka ma teen mii kaningke na
mii kameni na, mii ba u nye yire kanvooyi me. Mii Tuni a yire tateenyi bégele
Supyire ntemu mee na ke, u si yi kan tir'a.»

24 Nye Yesu cyelempyiibii keyi sang'a puru jwumpe 16go ke, ka pire lugigii
si yiri mpii cinmpyiibii shuunnini taan. 25 Yesu a pa kuru cyage wil'a nya ke,
maa yi jwo u cyelempyiibii pun'a: «yii a nuru, yil a ce naha nigke na, Kini
nuyufeebii maha nteen Kini supyire nuy'i fanhe e, kini shinbwoobil'a siwa na pi
fanhe cydan kini stipyire na. 26 Linye a yaa li pyi amuni yii shwohol'e me. Ngemu
la ku nye si mpyi shinbwo yii shwohol'e ke, urufol'a yaa u uye pyi yii sanmpii
béarapyi. 27 Ngemu la ku nye si mpyi yii yyaha yyére shinyi ke, urufol'a yaa u
uye pyi yii sanmpii biliwe. 28 Naha kurugo ye Supyani Jyani nye a pa dinyepi i
SUpyire si mpa mpyi u bdarapyii me. U a pa si mpa uye pyi supyire baarapyi, si
uye kan pi bo, si mpyi shinnyahara kapegigii shwoshwo lworo.»

Yesu a fyinmii shuunni nyii mtigo
(Marika 10.46-52; Luka 18.35-43)
29Yesu nd u cyelempyiibii nivworobii Zheriko kanhe e, supyikurumbwoho
mpyi a taha u fye e. 30 Fyinmii shuunni mpyi a téen kuni nwoge na, pir'a pa
16go na Yesu u nye na ntuuli ke, ka piiwa na yu fanha na: «Kafooni! Dawuda
Tuluge Shinyi! Nupaara ta wuu na.» 31 Ka supyire si pi faha na pi fyaha. Nka pi
nye apen'a fydha me, maala bara pi seege na: «Kafoori! Dawuda Tuluge Shinyi!
Nunaara ta wuu na!»
32 Ka Yesu si yyére maa pi yyere maa pi yibe: «Naha yii la nye mii u pyi yii
a ye?» 33Ka piijwo: «Kafoori, wuu nyiigii migo, wuu raa naa.» 34 Nye ka pi
nunaare siu ta sél'e, ka u u bwdn pi nyiigii na. Lire téni mujye e, ka piintii na
naa, maa ntaha u fye e.

21

Saanni Yesu a jyé Zheruzalsmu Kanhe e
(Marika 11.1-11; Luka 19.28-40; Yuhana 12.12-19)

1 Ma pi yaha pi i byanhare Zheruzalemu kanhe na, pi mpyi a no Betifajye
kanhe na, Olivye cire nanke kdmpannke na. Ka Yesu si u cyelempyiibii pii
shuunni tun, 2 maa pi pyi: «Kanhe ku nye yii yyaha na ke, yii a si k'e. Yii aha
sa no wani, yii si n-tii pi ta pi a dufaanncwo na u pya pwo wani. Yiiiyi sanha,
yii pa nkan na 4. 3Wa ha ya jwo yii na, yii i urufoo pyi “Yi kyaa li nye Kafoori
na, u aha gkwd yi na, yi si n-pa.”»

4Yesu a yire dufaannyi cya, ba teecyiini Kile tunntunyi jwumpe si mpyi si
finyo me. U mpyi a jwo: 5 «Yii yi jwo Siyon kanhe shiinbil'a na:

“Yii wii! Yii saanni wa na ma yii yyére,
u nupk'a pisel'e,

u a dug'a téen dufaanna puy'i*,
dufaannuni pyige ka nun'if.”»

6 Nye ka cyelempyiibii mu shuunni si gkare, nde Yesu mpyi a jwo ke, maa
sa lire pyi. 7Pi a pa nd dufaannuyi na u pyige e ke, maa pi vaannyi ya taha ku
na, ka Yesu si dug'a teen na nkeege.

8 Supyire ninyahara mpyi kuni nwoge na, ka ti nipyahara si ti vaanntinnyi ya
wwi ma pili pili Yesu yyaha na kuni i, ka pii si weyi kwdn kwan a pili kuni if.
9 Supyire ti mpyi Yesu yyaha na nd nte ti mpyi u kantugo ke, tire puni mpyi na
nkwuuli maa nko:

«Yabwohe! Dawuda Tuluge Shinyi wi!
Ngemu u nye na ma Kafooni Kile mege na ke, Kile u jwo le u 48!
Péente ti taha Kile na ninyicyeyi puni i.»

10 Nye Yesu a pa jye Zheruzalemu kanhe e ke, ka kanhe puni si yir'a taha, fo
pina piye yibili: «Taha jofoo u wa urufoo ye?» 11 Ka supyire si pi pyi: «Yesu wi,
Kile tunntunyi u a yiri Nazareti i, Galile kuluni i ke.»

Yesu a cwshompii kor'a yige Kilenaarebage ntaani na
(Marika 11.15-19; Luka 19.45-48; Yuhana 2.13-22)

12 Nye ka Yesu si nkare Kilepaarebage ntaani na. Mpii pi mpyi na perempe
na zhwoni pyi wani ke, maa pire kire, maa wyérefaabii tabalibii na sanm-
panmperebii yateennyi noon'a cyan cyan™. 13 Maa pi pyi: «“Mii bage si n-pa
a yiri Kilepaarebagat.” Yire y'a séme Kile Jwumpe Semeni i. Nka yii pi ke, yii
a ku kéenn'a pyi “naykaalii tabinniga”.»

14 Ka fyinmpii pii nd dishiyifeebii pii si file u na Kilepaarebage e, ka u u
pire ctuno. 15 Nye Kile sdragawwuubii punufeebii nd Kile Saliyani cyelentiibil'a
cyire kakyanhala karigii nya tapyige e, maa nankopyire nya ti i yu fanha na:
«Yabwohe! Dawuda Tuluge Shinni wil» ke, ka pire lluni si yiriS, 16 maa Yesu
pyi: «Nje pinye na yu ke, taha mu wa na yi nuru me?» Ka Yesu si pi pyi: «Mii

* 21:5 Saanwaké dugo dufaannana, lire li mpyi yyeninke nd maye ntirigeni sancyesenni. T 21:5 zakari
99 ¥ 218 Saannipinyena mpére ke, pi mahancyii karigii pyisiubé (2 Saanbii 9.13). § 21:9 zaburu
118.26 * 21:12 Yahutuubii pi mpyi maha yiri cyeyi yabere e ke, wyérefaabii mpyi maha pire wyéreni
fare Kilepnaarebage wuni na. Lire pyipkanni na, wyérenwoge ku mpyi a yaa k'a sarali Kilenaarebage
e ke, pi mpyi maha ja a kuru sra, maa nur'a ja a ntege pyi. Yatoore ti maha yaa ti ja a pyi sdraga ke,
pérempyiibii mpyi maha tire péreli pir'a. Pimpyi maha ti lwoore durugo. T 21:13 Ezayi56.7 I 21:13
Zheremi7.11 S 21:15 «Ndela pilluni yirige ke»: lire ba li nye na Yesu a pérempyiibii kdro kanna me,
nkau a fyinmpii nd dishiyifeebii yaha pi a jyé Kilenaarebage e. Lire na mpyi kafuun Yahutuubil'a.

naha na yi nuru. Taha yii saha nkwd a mpe jwumpe kala Kile Jwumpe Semeni
ina “Kile & u péente jwumpe le nankopyire nd jirinworo pylibii pwoyi i*” me?»
17Ka Yesu si yiri pi taan, maa fworo kanhe e, ma kare Betani kanhe e, maa
shwin wani.
Yesu a fizhiye cige ldna
(Marika 11.12-14, 20-24)

18 Kuru canna numpanna, Yesu ninururnina nkéege Zheruzalemu i, ka katege
siuta. 19Ka u u fizhiye cige nya kuni na, maa file ku na. Wyeere baare e, u
nye a yasere ta ku na mef, maa jwo ku na: «Ma ha zii ntiru yasere se nya me!»
Ka cige sintil'a waha.

20 Cyelempyiibil'a lire nya ke, ka li i pi bilibili fo pi a yibe na: «Di njke fizhiye
cig'a pyi maa waha teéenuuni i ye?» 21 Ka Yesu si pi pyi: «S€erni na mii si yi jwo
yii 4, yii aha nta yii & daniyayi pyi nd funno nipkin i, nde mii a pyi nke fizhiye
cige na ke, yii si lire fiige pyi, lire kanni ba me, yii aha jwo nke napke ku ko
a yiri ku tatesnge e ku sa ncwo bani i, lire si n-pyi. 22Yii aha Kile pdare yaaga
maha yaaga kurugo na daniyani i ke, yii si kuru ta.»

Pi a Yesu yibe u fanhe tatage kyaa na
(Marika 11.27-33; Luka 20.1-8)

23Ka Yesu si jye Kilenaarebage e, maa supyire kalali. Ma u yaha lire na, ka
Kile sdragawwuubii nunufeebii nd Yahutuubii kacwonribii si sha u yyére, maau
yibe: «Na kuni ndire e mu na ncyii karigii pyi ye? Jofoo u a kuni kan mu 4, mu
u a cyipyiye?»

24Ka Yesu si pipyi: «Mii mu si yii yibe kyaa ninkin na, yii aha mii nwo shwo,
lire teni i, nge ua kuni kan mii 4, miiu a neyii karigii pyi ke, mii si n-ta urufoo
cyée yii na. 25 Mii a jwo yo, jofoo u mpyi a Yuhana Batizelipyini tun u pa a
Supyire batizeli ye? Kile laa, supyire?»

Nye ka piinkar'a sa piye taanna maa jwo: «Wuu aha jwo na Kile u mpyi a
Yuhana tun, u si n-jwo na naha na wuu si nye a nen'a dd u na ma ye? 26 Wuu
si kd jwo na supya u mpyi a u tun, supyire si li yaha wuu na me, naha na ye pi
pun'a teen nd I'e na Yuhana na mpyi Kile tunntunio.» 27 Pi a piye taanna a kwd
ke, maa nur'a kar'a sa Yesu pyi: «Shinni umpyi a u tun ke, wuu nye a ce me.»

Ka Yesu sipipyi: «Nyel'aha mpyi amuni, nge u akunikan mii 4, miiu ancyii
karigii pyi ke, mii mu si uru cyée yii na me.»

Jyafeebii shuunnini kani

28 Ka Yesu si nur'a jwo: «Naha shi yii pye na sdnni mpe e ye? Napi wa u
nd mpyi na jyafee shuunni i, maa jwo nincyiin'a “Na jya, sa bdara na erezen
cikooge e nipjaa.” 29 Ka jyafooni sijwo “Mii naha na si me.” Nka kantugo yyére,
u a pa ntér'a nuru, maa nkare cikooge e. 30 Ka tufoopi si puru ninumpe taha
jyafooni shonwun'a, ka uru sijwo “Baa, mii sin-kare” nka u nye a pa nkare me.
31 Pire shiin shuunnini i, u ngire u a tufooni nyii wuuni pyi ye?»

Ka piijwo: «Jyafooni nincylini» Ka Yesu si pi pyi: «Seeni na mii si yi jwo yii
4, munalwoore shwofeebii nd fworobacyeebii si n-jyé Kile Saanre e yii yyaha
na. 32 Naha kurugo ye Yuhana Batizelipyini a pa ntiini kuni cyée yii na, yii nye
a nen'a da u na me. Nka munalwoore shwofeebii na fiworobacyeebil'a pen'a da u
na. Yii si pi a lire nya ke, yii nye a nen'a tér'a niru maa da u na me.»

Erezen kooge faafeebii bataage
(Marika 12.1-12; Luka 20.9-19)

* 21:16 zaburug3 T 21:19 Nke fizhiye cige ku nye nd wenyahayi i yasere baa ke, kuru na nye
Yahutuubii nuigufeebii fiige, mpiimu pi a fyinme t0 wwomo na ke.

33 Ka Yesu si nur'a jwo: «Yii bataage ka 16go sahanki. Pyengefooni wa u né
erezen cikoogo yaa, maa ku kwiulo, erezen lwohe maha wwa wyige nkemu
i ke, maa kuru tugo, maa nkubaga yaa cikooge kadanmucyafoor)i mee na. Lire
kantugo maa faafee lwj a yaha k'e, u na pire s'a ku yaseere taali piye na, maa
nta a kare kulutoonl'e. 34 Nye erezenyi yascere téekwoonn'a pa no ke, kauu u
bdarapyiibii pli tun u cikooge faafeebil'd pi sa uru nazhan yasecre shwo pi a ma.
35 Ka faafeebii si pire bdarapyiibii cydn a cli, maa wa bwdn, maa wa bo, maa
u sanyi wa nd kafaayi i. 36 Ka cikooge foo si nur'a bdarapyiibii piibere tun pi
4, pire mpyi a nyaha ma toro nincyiibii na, ka faafeebii si pire pyi nincyiibii
fiige. 37 Ka cikooge foo si nkanha a u yabilini jyani tun pi 4, maa jwo “Pi si
n-silege mii jyani na.” 38 Nka faafeebil'a cikooge foo jyani nya ke, maa wa na
yupiy'a “Cikooge foo kOOlYlI]l unye nge. Yii a wa, wuu u bo, kooge si n-pyi wuu
wogo.” 39 Ka p1 1 ]yafoom cyan a ci ma wa cikooge kantugo, maa u bo.»

40Nye Yesu a puru jwo ke, maa supyire yibe: «Nume, cikooge foo kd mpa, naha
u si n-pyi ku faafeebii na be?» 41 Ka piiu pyi: «Cikooge foo si pire shinpiibii
puni bompere bo, si cikooge kan piiberil'a, mpiimu pi si raa ku yaseere kaan
u 4 ti téewwuuni i ke.» 42Ka Yesu sijwo: «Nje y'a séme Kile Jwumpe Semepiike,
taha yii nye a yire kala me? Y'a séme:

“Bafaanribil'a cyé kafaage nkemu na ke,

kuru k'a pa mpyi bage kafaage see woge bage mbiini na.
Kafoopi Kile u a lire pyi,

1'a pyi kakyanhala wuu pyii nat.”

43 Lire kurugo mii si yi jwo yii &: yii si n-yige Kile Saanre e, si supyishini
wabere 1éne t'e, mpiimu pi si raa Kile pyii wuuni pyi ke. [ 44 Nye shin maha
shin u a cwo kuru kafaage nurn'i ke, urufoo si n-kyeege n-kyeege, kuru kafaage
si kd ncwo shin maha shin pun'i ke, ku si urufoo cwsnhono.]»

45 Nye Kile sdragawwuubii nunufeebii nd Farizheenbil'a Yesu bataayi 16go ke,
ka piinta a ce na pire kyaa na u mpyi. 46 Ka pi i wa na ncaa si u cQ, nka pi
mpyi na fyage supyire yyaha na, naha na ye supyire mpyi a téen nd 1'e na u na
nye Kile tunntunio.

22

Cikwoonre lyimbwooni bataage
(Luka 14.15-24)

1Ka Yesu si nur'a bataaga jwo pi 4, u a jwo: 2 «Kile Saanre a fworo nde kani
kurugo: saanni wa a kataan nimbwoo bégele u jyani cikwoonre tooy'e. 3U
a bégel'a kwd ke, mpii pi mpyi a yyere ke, ka u u u baarapyiibii tun pi sa pire
pyi pi a ma, ka piincyé pana. 4Ka u u nur'a baarapyiibii pii tun, maa pire pyi
“Yii sa yi jwo shinyyerebil'd na mii naha a lyimbwoo yaa, na mii naha a na
nupyahigii cyli na yatoore sinme woore ta bo, na mii naha a bégel'a kwd, na pi
a ma cikwoonre zanneeg'a.”

> Nka pi wa nye a saanyi yini lwd a wii me. Ka wa bd si yir'a kare u kerege e,
ka wa sigkare u cwdhont'a, 6ka pi sanmpii si saanyi baarapyiibii cydn a cli, maa
pi kyérege, maa pi bo. 7 Ka saanyi ltuni si yiri, ka u u u kashikwoonbii yirige pi
a sa pire shinbompii bo, maa pi kanhe stugo.

8 Nye ka uu nur'ajwo u bdarapyiibil'a “Cikwoonre njyin'a bégele, nka shinyy-
erebii nd uru njyigi mpyi a yaa me. 9Yii a si kupunyi na, yii aha shin maha
shin nya ke, yii uru yyere cikwoonre zannesege na.” 10 Ka bdarapyiibii si yir'a
kare kurigii pnwoyi na. Shin maha shin pi a ta wani ke, maa pire puni yyer'a
pa nteg'a cikwoonre bage ni, shinpii bara shincenmii na.

I 21:42 Zaburu118.22,23

11 Ka saanni si jyé si shinyyerebii wii, ma nani wa ta pi shwohol'e,
cikwonvaannyi baa. 12 Ka saanni si u pyi “Na cevoo! Di mu a pyi maa jye
naha ma ta cikwonvaannyi nye mu na ma ye?” Uru nani nye a ya ta a jwo me.
13 Ka saanpi si u bdarapyiibii pyi “Yii u tooyi nd u cyeyi pwo, yii i u wa cyliingi
na numpini i, wani supyire maha myahigii siu marii nkyanhigii kuru.”»

14Yesu a bataage jwo a kwd ke, maa nur'ajwo: «Yiili cé na Kile a shinnyahara
yyere, yka shinpnyahara nye a cwoonro me.»

Pi a Yesu yibe munalwoore nkanni kyaa na
(Marika 12.13-17; Luka 20.19-26)

15 Nye ka Farizheenbii si nkar'a sa piye taanna, si kanhana cyan Yesu na, ba
pi si mpyi si u ta nci nd u yabilini pwojwumpe e me. 16 Maa pi cyelempyiibii
pli nd Erodi tonkuni shiinbii pii tun Yesu &%, ka pire si sa u pyi: «Cyelentuni!
Wuu a li cé na mu pnye na fydge séepi tajwuge e me. Jwumpe mu si nye na yu
ma yyaha tii na Kile kuni i ke, puru na nye see, mu nye na fyage supya na me,
mu nye a sipya pwdono slipya na me. 17 Lire e ke ma tanyage jwo wuu a: wuu
a yaa wuu a munalwoore kaan dromu saanbwohe Sezari 4 1a?»

18 Nka Yesu mpyi a fworo pire cwofeebii cwdore nwoho na, ka u u pi pyi: «Yii
pi a fyinme t0 wwomo na ke, naha na yii na mii pere si ncti ye? 19 Wyéreni yii
nye na ntege na munalwoore sarali ke, yii uru wa cyée na na wee.» Nye ka pii
uru wyéreni toonnke ka cyée u na. 20 Ka u u pi pyi: «Jofoo nanja na u mege ku
nye nge wyéreni na ye?» 21 Ka piiu pyi: «Saanbwohe Sezari.» Ka Yesu si pi pyi:
«Nye yii a Sezari wurji kaan Sezari 4, yii raa Kile wurnji kaan Kile 4.» 22Pia Yesu
nwoshwoore 10go ke, ka 1i i pi kakyanhala, ka piiyiri u taan ma kare.

Sadusiibil'a Yesu yibe kwtwubii néni kyaa na
(Marika 12.18-27; Luka 20.27-40)

23 Kuru cannuge e, Sadusiibii pi maha jwo na kwunene nye numpanna me,
pire pil'a file Yesu na maa jwo: 24 «Cyelentuni! Kile tunntunniMusa a jwo “Nd
ka ceewe lenge maa nkwll ma ta u nye a pya si u na me, u coonrn'a yaa u ceerni
lepe zanbangara na, u u pyii si u na, u yyahafooni ninkwurni mege na.” 25 Nye
sinee baashuunni na mpyi naha wuu yyére. Pi puni nipjyer'a ceewe léne maa
nkwl, unye a pya ta una me. Ngemu u a taha una ke, ka uru si ceeyilepe. 26 Ka
uru mu si mpa nkw(, u nye a pya ta u na me. Ka tanrewuri wuuni mu si mpyi
amuni fo ma sa nkwd pi baashuunnini na. 27 Pire puni kantugo, ka ceeni mu
si mpa nkw. 28 Nye na pire nambaa baashuunniyi puni s'a uru ceenilén'a ciri,
kwuubii neni ka bu nta see, pi aha bu ne cannke nkemu i ke, pi ngir'a ceeni si
n-kan ye?»

29 Ka Yesu si pi pyi: «Yii a wurugo, lir'a ta yii nye a Kile Jwumpe Semepi
yyahe cé, si nta njyére Kile sifente na me. 30Yii li ce, Kile yyére, supyire ki n¢ a
fworo kwuni i, nd si ceewe léne me, ceewe mu sin-kan nd & me. Ti si n-pyi Kile
melekeebii fiige. 31 Nje y'a séme Kile Jwumpe Semeni i kwuneni kyaa na ke, yii
nye a yire kala ma? Kile a jwo 32 “Mii u pnye Ibirayima né Ishaka na Yakuba
u Kilenif.” Nye puru jwump'a li cyée na pire mpii nyii wuu pi nye wani Kile
yyére. Supyire nyii woore ti maha Kile pére, kwuubii kyaa ba me.»

33 Stupyire ti mpyi na nuru Yesu nwo na ke, u kalan'a pire puni kakyanhala.

Kile Saliyani kabilini l'a fanha to cyi sannkii na ke
(Marika 12.28-34; Luka 10.25-28)

22:16 Erodi shiinbii nd Farizheenbii mpyi na béni me. Oromu shiinbii fanhe mpyi a tdan Erodi
shiinbil'a, ka pi i wa na s5nni na munalwoore 1gwly'a yaa. Farizheenbii mpyi na ssnni Kafooni Kile
u nye pire nuygo na: lire e, ma munalwoore kan Jromu saanbwohe Sezari 4, lir'a li cyée na mu a nee u
fanhe na maa ncyé Kafoopi Kile na. T 22:32 Ekizodi 3.6

34 Nye Farizheenbil'a pa 16go na Yesu a jwumpe cyan Sadusiibii na ke, ka pi
inkar'a sa binni Yesu taan. 35 Kile Saliyarni cyelentuni wa na mpyi pi e, ka uru
la si mpyi si Yesu pere nci maa u yibe: 36 «Cyelentuni! Saliyani kabilini ndil'a
fanha to cyi sanykii na ye?»

37Ka Yesu siupyi: «“Ma KafoopiKile kyaa tdan may'd nd ma zoOmbilini nd ma
munaani N4 ma sdnnore puniif.” 38 Saliyanikabilini nincyiinili pye lire, lireI'a
fanha to cyi sanpkii puni na. 39 Shonwuuni I'a taha lire na ke, lire tayyéreg'a
pée nincyiini fiige. Lire li nye “ma supyineeni kyaa tdan may'a ba mu kyal'a
taan may'a meS.” 40 Kile Saliyani kapyaagii sannkii puni na Kile tunntunmpii
jwump'a lwd a pwo ncyii kapyaagii shuunnini na.»

Kile Nincwonroninye Dawuda Tuluge Shin kanna me
(Marika 12.35-37; Luka 20.41-44)

41 Ma Farizheenbii nimbinnibii yaha, Yesu a pi yibe. 42U a jwo: «Kile
Nincwonronikyaal'ajwo ke, naha yii nye na sSnyi ma yyaha tiina u e ye? Jofoo
tuluge e u si n-fworo ye?» Ka pii Yesu pyi: «Dawuda Tuluge Shin wi.» 43 Ka
Yesu si pi pyi: «Ma Kile Munaani yahal'a Dawuda yyaha c{, naha kurugou a
u yyere uru Kafooni ye? 44Yii li ceé na Dawuda a jwo
“Kafooni Kile a jwo mii Kafoorni &

‘Ta ma a pa ntéen na kaniye cyege na,
fo mii aha mu zampeenbii le
mu tooyi pwoh'i*.” »

45 N4 Dawuda na Kile Nincwonroyi yiri “Kafooni” lir'a li cyée na Dawuda
Tuluge Shin kanna ba me, u Kafoo mu wi, see bal'a?»

46 Pi wa nye a ja a Yesu nwo shwo me. Ma 1dha kuru cannke na, wa saha nye
a nen'a u yibe me.

23
Yesu a Kile Saliyani cyelentiibii na Farizheenbii céege
(Marika 12.38-40; Luka 11.39-52; 20.45-47)

1 Nye supyinyahare ti mpyi a taha Yesu fye e ke, ka u u tire nd u cyelempyi-
ibii pyi: 2 «Kile Saliyani cyelentiibii nd Farizheenbii nye ndemu laage e ke, lire
li nye: na Musa Saliyayi yyaha yu supyir'd. 3 Karigii pi nye na yu yii 4 ke, yii
cyire le barag'e yii raa cyi kurigii naare, nka nde pi yabilimpii nye na mpyi
ke, yii aha raa lire pyi me. Naha kurugo ye nde pi maha yu ke, lire ba pi maha
mpyi me. 4 Pi maha Kile Saliyam pyi tuguro supyire nun'i, ti si n-ja ntemu Iws
me, pi yabilimpii si Nye Na neeg'a supy1re tege ti njwoni na, ali nimbilere me.

> Pikapyiinkii puninye slpyire nyinyaga karigii. Lire kurugo yaayiipimaha
Kile Jwumpe séme maha le a pwo pi byahigii na pi cyeyi na ke, pi maha yire
pyi nitabaaya. Ma bara lire na, pi maha pi vaanntinmbwoyi zhwdonre toon™.
6Wa ha pi yyere kataan njyi na, lire nye me pi aha sha Kile Jwumpe kalambayi
i, bwompe tateenyi pi maha pcaa. 7 Supyire tabinniyi i, pila maha mpyi supyire
s'a pire pére s'a pi shéere, s'a pi yiri “Cyelentuni”.

8 Nka yii pi ke, yii aha nee stipya u a yii pyi “Cyelentuni” me, naha na ye yii
mu puni na nye cinmpyii, Cyelentu ninkin u nye yii 4. 9 Yii aha raa supyarni
wa tufiige yiri “Tufooni” pinke na me, paha na ye Tufoo nigkin u nye yii 4,

f 22:37 Duterenomu 6.5 § 22:39 Levitiki19.18 * 22:44 zaburu1101  23:5 Yahutuubii
mpyi maha Kile Saliyani jwumpe pa séme maha le yatoore seeyi i, maha mpwo pi byahigii na, lire nye
me kamene cyege na (Ekizodi 13.9; 16; Duterenomu 6.8). Pimaha zhwdore le pi vaanntinnyi nwonkunyina,
s'a piye funyo cwo pi Saliyani na (Nomburu 15.37-41; Duterenomu 22.12). Farizheenbil'a cyire karigii
cli nd sél'e sili cyée na pire na Kile pdare ma toro sipyire sannte na.

uru u nye ninyini na. 10Yii aha supyire yaha t'a yii pyi “Nugufooni” me, naha
na ye Nunufoo ninkin u nye yii 4, uru u nye Kile Nincwonroni. 11 Ngemu u nye
yii shwohol'e shinbwoni ke, urufoo u pyi yii sanmpii bdarapyi. 12 Shin maha
shin u & uye durugo ke, urufoo si n-tirige, nka shin maha shin u a uye tirige ke,
urufoo si n-durugo.

13Yii Kile Saliyani cyelentiibii nd Farizheenbii, yii pi a fyinme t0 wwomo na
ke, yii wuun'a keege! Naha na ye yii na Kile Saanre tajyinwoge tuni, yii si n-jye
me, mpii la ku nye sijye ke, maa pire tegele kwdn.

[ 14Yii Kile Saliyani cyelentiibii nd Farizheenbii, yii pi a fyinme td wwomo
na ke, yii wuun'a kéege! Naha na ye yii maha lepgkwucyeebii cyeyaayi shuu pi
na nd yii pwotanyi i. Yii maha Kile pndare na moni supyire nyinyage na. Lire
kurugo nde li si n-pa yii ta ke, lire si n-waha seél'e.]

15ii Kile Saliyarni cyelentiibii nd Farizheenbii, yii pi & fyinme to wwomo na
ke, yii wuun'a keege! Naha na ye yii maha paare nigke na lwohe cyeyi puni
nun'i, maa supyire caa na lepi yii Kile kuni i. Nka yii aha wa ta, nde li si urufoo
pyl u yaa na nafugombaage njyini i fo tooyi shuunni ma toro yii yabilimpii
taan ke, lire kuni yii maha le urufoo taan.

16Yii wuun'a keege! Naha na ye yii fyinmii wuubii pi a supyire yyaha ci, maa
pko pi & na supya ka pkaa Kilenaarebage na, kuru ngwuni nye fanha urufoo
na me, nka wa ha nkaa Kilepaarebage funnke seenni na, kuru ngwuni na nye
fanha urufoo na. 17Yii na nye funno baa shiin maa mpyi fyinmii, seengi u a
fanha t0 laa, Kilenaarebage k'a seenpi le pjire e ke, kuru k'a fanha to? 18Yii a
jwo mu na supya ka npkaa sarayi tawwuge na, na yafyin si urufoo ta me, nka
sarage yaage k'a wwil'a yaha sdrayi tawwuge nuy'i ke, na supya ka nkaa kuru
na, na urufol'a yaa u kuru kaage wwi. 19 Fyinmii pi pi! Sdrage yaage k'a fanha
to laa, sdrayi tawwuge ku maha sarage le pjire e ke, kuru ki? 20 Shinyi u a ka
sarayi tawwuge na ke, urufoo mu a kda ku nuno yaayi punina. 21 Shinniu a kaa
Kilenaarebage na ke, urufol'a kaKilepaarebage na ku foopi Kile na. 22 Shinri
u a kéa ninyipi na ke, urufol'a kaa Kile saanre yateennke na ku teenfooni Kile

23'Yii Kile Saliyani cyelentiibii nd Farizheenbii, yii pi a fyinme t0 wwomo
na ke, yii wuun'a keéege! Naha na ye yii maha yii nanayeni na kanyeyi
yafwohofwohore sannte puni yahani wwi, ma li ta karigii cyi a fanha to
Saliyani kapyaagii puni na ke, yii a cyire fénn'a yaha nkere na. Cyire cyi nye:
ntlini na nipaare na pwomeefente. Cyire yii si mpyi a yaa yii a mpyi, yii i
cyi sanpkii bara cyire na. 24 Fyinmii pi pi! Yii a supyire yyaha ci ma li ta yii
yabilimpii nye na naa me. Yii maha yii lubyage fyiinne si sisonni wwi k'e, ma
li ta yii na pnwohoyi jwoore k'et!

25Yii Kile Saliyarni cyelentiibii nd Farizheenbii, yii pi a fyinme t0 wwomo na
ke, yii wuun'a kssge' Naha na ye yii maha yii yajigiyi kantuyi jyii na finini, ma
li ta yi funny'a ni nagkaage na sonyopeere na. 26 Yii Farizheenbii, yii na nye
fyinmii! Yajigiyi funnyi yii a yaa yii fydnha a jyé, lire kd mpyi, kantugo yyéreni
mu maha finine.

27Yii Kile Sahyam cyelentiibii na Farizheenbii, yii pi a fylnme to wwomo na
ke, yii wuun'a keege! Naha na ye yii na pye mu a ]wo fanp]yeye pia p]emu
finine ke, mu aha yi kantuge wii, mu a si yi leme ta p'a nwo, yi funnke s'a ni

kaciiyi nd kakyayi naf. 28 Amuni yii nye, yii maha yiye pyi mu a jwo yii a tii

T 23:24 Yahutuubil', sisonmpii nd nwohoy'a nwdho. f 2327 Yyee maha yyee, bilerenkwoni
kataanni k& byanhara, supyire maha kwdnhigii finine, ba shinparantorobii si mpyi s'a cyi naa raa
ncwlu, pi aha nkwd ntoro mbwsdn cyi na me. Naha na ye pi aha bwan cyi na, pi saha nye a finine Kile
4 me fo ma cibilaage méhana, pi mu saha sin-ja n-pyi bilerepkwornji kataanni i me.

Supyire sannte nyii na, ma li ta yii a fylinme to0 wwomo na, yii funnyi s'a ni pege

a.

29Yii Kile Saliyarni cyelentiibii nd Farizheenbii, yii pi a fyinme t0 wwomo na
ke, yii wuun'a keéege! Naha na ye yii maha Kile tunntunmpii kwonhigii yaa na
faanre, supyire t'a tii ke, maa kacennkuure yaa tire kwdnhigii na, 30 maa nko
“Kampyi wuu mpyi wuu tulyeyi tlini i, wuu mpyi na si nee n-bara pina si Kile
tunntunmpii b0 me.”

31Lire pyinkanni na, yii yabilimpil'a li cyée na mpii pi a Kile tunntunmpii bo
ke, yii mu a pi pire fiige. 32 Nye sopke yii tulyey'a lyéele ke, yii yyaha le yii i
ku fal'a no ku tegeni na! 33 Wwopiyi ya ye! Yii macwon tulugo supyiibii! Di yii si
n-ja n-shwo n-jwo numpantja nage na ye?

34 Lire e ke yii 16go, mii si raa Kile tunntunmpii pii nd yakilifeebii pii nd Kile
Saliyayi cyelentiibii pii tunni yii 4. Yii si n-bo pi e, si pii kworo cige na, si pii
bwdn Kile Jwumpe kalambayi i, si pii kyérege kanyi yyaha kurugo. 35 Lire e Kile
si n-tige yii na pire shintiibii puni mboni i: Abeli u a tii ke, ma lw uru téeboni
na, fo ma sa no Baraki jyani Zakari mboni na, Zakari pi a bo Kilepaarebage
seecyage Nna sarayi tawwuge shwohol'e ke. 36 Seenji na mii si yi jwo yii 4, Kile si
yii na yii tulyeyi céege tire boore puni kurugo.»

Yesu a jwo Zheruzalsmu kanhe kyaa na
(Luka 13.34-35)
37Ka Yesu si nur'a jwo: «Ei! Zheruzalemu shiinbii, yii Zheruzalemu kanhe

shiinbii, yii pi maha Kile tuUnntunmpii by, maa Kile jwumpe jwufeebii waa na
kafaay'i maha buu ke, y'a tooyo ninyahaya kwd mii la mpyi si yii binni yiye e
s'a yii kdanmucaa, ba pkununi maha u pyire binni tiye e, maa blru ti nhun'i me.
Nka yii nye a nee lire e me. 38 Ku ke nume! Kile si cye wwi yii kanhe taan si yii
yaha yiye kanna na. 39Yii li ce, ma lwd nume na, yii nyiini saha si n-t¢ge mii
na me, fo canyke yii si n-pa raa nko “Ngemu u nye na ma Kafooyi Kile mege na
ke, Kile ujwé le ur'aS.”»

24

Yesu a jwo na Kilenaarebage si n-jya
(Marika 13.1-23; Luka 21.5-24)

1 Nye ma Yesu yaha u u si raa fwore Kilenaarebage e, ka u cyelempyiibii si
file u na maa u pyi na u Kilepaarebage nwonkanni wii. 2 Ka u u pi pyi: «jke
basinangke yii nye na nan'ame ke, seeri na mii si yi jwo yii 4, canna na ma, ku
puni si n-sii n-pwon n-cyan, si ku gkununyi puni waraga, fo si ku kafaayi laha
laha yiye na.»

3Nye ka Yesu si n-kar'a sa nteen Olivye cire nanke nuy'i. Ka u cyelempyiibii
kanni sifile una, maa u pyi: «Wuu cyelenturnji, naha teére e cyire karigii si n-pyi
ye? Nde li si mu téenuruni na dinyeni teekwooni cyée wuu na ke, lire jwo wuu
a.»

4Ka Yesu si pi pyi: «Yii a yiye kaanmucaa! Yii aha supya yaha u yii wurugo
me. > Yiili cé na shinpyahara si mii mege le piye na, si mpa jwo yii 4 na Kile
Nincwonroni kyaa 1'a jwo ke, na pire pi nye ure. Pi si raa shinnyahara nwo
fadanni s'a wuruge. 6Yii si raa kashiyi shenre nuru yiye tdan, s'a yi shenre nuiru
laatoonyii, lire ka yii funrno pen me. Yiili cé na cyire karigii mpyimbaa nye me,
nkalire bali nye dinyeni teekwooni me. 7 Supyishini wa si n-pa n-yiri n-sa n-cwo
wa na, Kini 1a si n-pa n-yiri n-sa n-cwo 1a na. Katibwohe na nigke ncyéenneni
si n-pyi cyeye ninyahay'e. 8 Ncyii karigii puni na nys kanhare tasiige, ba laani
maha yiri maa nta a yaa nd li zini i me.

§ 23:39 Zaburu 118.26

9Pisin-paraa yiileni cye e, piraa yii kyérege s'a yii buw, yii kyaa si n-pen
supy13h11]1 pun'd mii mege kurugo. 10 Lire si shlnpyahara pyi ti fworo Kile
kunii, s'a tiye leni zampeenbii cye e, si tiye kyaa pen tiy'a. 11 Kafinivinibii pli si
n-pa piye pyi Kile tinntunmii, si shinnyahara wurugo. 12 Pege mpeéeni kurugo,
tdange si n-pa n-cyére shinpyahara 4. 13 Nkagemu kd ja a uye waha maa nteen
Kile kuni i fo ma sa no tegeni na ke, urufoo si n-shwo.

14 Jwumpe Nintanmpe p'a yyaha tii nad Kile Saanre e ke, puru si n-jwo
dinyeyi supyishini pun'a, ba pi si mpyi si seeni 1dgo me. Lire kantugo dinyeni
téekwooni si n-ta no.

15 Nye yapege k'a saa pen Kile 4, na Kile tunntunyi Daniyeli a ku kyaa jwo
ke*, yii aha kuru nya Kilepaarebage séecyage e téni ndemu i ke, ngemu ka mpe
jwumpe 16go ke, urufoo u yyaha le u u pu nwohe cya a cé! 16 Nye lire téni kd no
ma shin maha shin ta Zhude kuluniike, pirefee pia fipia wa panyi kampannke
na. 17 L'aha ngemu ta u bage katannke nun'i ke, urufoo ka nuru ntige si yaaga
lw5 bage e me, u u ntil'a tige u a fi. 18 L'aha ngemu ta kerege e ke, urufoo ka
ndru raa ma pysnge si mpa u vaanntinmbwohe Ilwd me. 19 Cyire canmpyaagii
si n-waha lahigiifee na pyineebii na sel'e. 20Yii a Kile ndare, ba yii canvenke si
mpyik'ahambé nd wyeere ténii, lire Nyeme na cannonke e me. 21Yire cannyi si

n-waha sel'e. Ma Iws dinye tasiige e, ma pa bwon nipjaa na, uru ngahani fiige
saha mpyi a nya me, fo ma sa dipnye kwd, uru ngahani fiige sdha mu si n-pyi
me. 22 Kampyi Kafooni Kile mpyi a uru ngaharni teni bere me, supya mpyi na si
n-shwo me. Nka u a u téni bere u nincwonribii kurugo, ba pire si mpyi si shwo

€.

23 Nye shin kd jwo yii & na Kile Nincwonroni na wa naha, lire nye me u wa
meni i, yii aha ndd urufoo na me. 24 Naha kurugo ye kafinivinibii pii si n-yiri
na pire pi nye Kile NiﬁCWOIlI‘OI]l pii si raa gko na pire na nye Kile tunntunmii.
Pisiraa kacyeenku Cyére, s'a kakyanhala karigii pyi, ba pi si mpyl kampyi pi
sin-ja, s'a Kile nincwonribii mu ba wuruge me. 25Yii l6go! Mii a ncyii karigii
jwo yii 4, ma jwo cyi téni li no ke.»

Yesu si niiru n-yiri ninyini na si mpa
(Marika 13.24-27; Luka 21.25-28)

26 Ka Yesu si nur'a jwo: «Nye wa ha j Jjwo yu a na Kile NlﬁCWanI‘OI]I na wa
siwage e, yii aha I]kare wani me. Wa ha yii pyi na u na wa bage k'e, yii aha nda
yire na me. 27 Ba supyire puni maha Kkilenini nya 1'a yiri dipnyeni nugke ka na,
maha sa fworo nugke sannke na me, amuni Supyarni Jyayi si nya u cannuruge.
28 Cyage e yakwugo nye ke, wani cinmpunnyi nye na binnini.

29 Cyire canmpyaagii yyefuge kd ntoro,

“Canya nyiini si n-tii n-pyi numpire,

yinke saha mu si raa béenme yige me.
Worigii si raa n-cwu,

yire kakyanhala yaayi yi nye ninyini na ke,
yire si n-cingo n-ctinno n-yiri yi tateenyi if.”

30 Nye lire teni i, Supyani Jyani fyeni si n-ta nya ninyini na, nigke supyishini
puni si raa mee sSuu, pi puni si u nimpari nya pahapyl i na fanhe na Slnampe
nimbwompe e. 31 Lire kantugo mpurubwoho mee si n-fworo fanha na, u si u
melekeebii tun dinyeni kAmpannyi sicyeereni puni na, piiKile nincwonribii wa
piye na, ma Ilw? dinyeni nupke ka na ma sa no ku sannke na.»

Yii a kacyeenkii kaanmucaa
(Marika 13.28-31; Luka 21.29-33)

* 24:15 Daniyeli9.27;11.31;12.11 T 24:29 Ezayi13.10;34.4

32 Ka Yesu si nur'a jwo: «Yii fizhiye cige kaanmucya a wii ke! K'aha nkénye
nivonyo yige, maa fn teni ndemu i ke, yii maha jwo na nungwoh'a byanhara.
33 Lire pyinkanni na, yii aha mpa cyire karigii puni nya cyi i mpyi, yii i ntéen
nd l'e na tén'a byanhara, li ba a no. 34 Seéeni na mii si yi jwo yii 4, mpii pi a da
mii na ke, pire si cyire karigii nya tapyige eZ. 35 Ninyini nd nigke si n-pa n-toro,
nka mii jwumpe si n-kworo fo téekwombaa.»

Kile kanni u a Supyani Jyani Yesu téenuruni ce
(Marika 13.32-37; Luka 17.26-30, 34-36)

36-37 Ka Yesu si nur'a jwo: «Nde li nye Supyapi Jyani nuruni ke, shin ninkin
nye a sli ygemu U a u téenuruni nd u cannuruge ce me. Ali Kile melekeebii na
Jyafooni nye a kuru canpke ce me. Tufooni Kile kanni u a ku ce. Karigii cyi
mpyi na mpyi Nuhu tlini i ke, cyire shini si raa n-pyi. 38 Nuhu tiini i, ma
jwo lubwooni li pa ke, Supylre mpyi na 1y1 marii byii, cyeebii mpy1 na I]kaan
nambaabil'a, nambaabii sii cyeebiilépi fo ma sa no canngke Nuhu a jye bakwooge
e ke, 39 pi mpyi na snni yafyin na me, ka lubwooni si mpa pi puni shi bo. Nye
amuni Supyapi Jyayi teenuruni mu si n-pa n-pyi.

40 Nye lire téni ka shiin shuunni ta kerege e, wa si n-lw5 si u sanni yaha.
411'aha cyee shuunni ta piisumani tirili tirage na, wa si n-lw si u sanyi yaha.

421ire e ke yii bégele térigii punii, naha na ye yii nye a yii Kafoorni cannuruge
ce me. 43 Yii ldgo! Kampyi bage foo mpyi maha nagkaani teepani cé numpilage
e, u mpyi maha si nee zinni ydo si u yaha u kakyaare pyi me. 44 Lire kurugo yii
mu a yaa yii bégel'a kworo, naha na ye cannke ku nye yii nye a téen na kK'e me,
kur'e Supyani Jyani si n-pa.

45 Nye bdarapyini na nunufoor)'a da pi sanmpii shwohol'e, u ydkilini mu s'a
pée ke, uru baarapyini shini pnugufoonji maha yaha u u pyenge karigii cwoonre,
maa njylpi kaan baarapyiibii sanmpil'a u teekanl'e. 46 Lire e baarapyi maha
baarapy1 nugufoo, uapautauu baaram nincenyi pyi amuni ke, uru wuuni
si nwo. 47 Séeni na mii si yi jwo yii 4, uru baarapyini nugufooni si u pyenge
karigii puni nuyufente le u cye e. 48 Nka baarapyiibii kacwonroni ngemu kd mpyi
shinpi maa s3nni uye funn'i na uru puyufooyi si mo lire kuluni i, 49 maa wa
na u baarapyineebii bwuun, maa uye yaha pnjyigi nd sinmbyaani laage e na
sinmbyampiyi ike, 50 canpke ku nye uru bdarapyini nye a téen na k'e me, na téni
li nye u nye a ssnyo na I'e me, u plgufooni si n-paa n-pa. 1 U si uru baarapyini
ky€rege sée sel'e, mpii p1 a fyinme tO wwomo na ke, siu nd pire sarayi pyininkin.
Wani u si raa mee suu s'a nkyanhigii kuru.»

25

Puiceepyire Keni bataage

1 Ka Yesu si nur'a jwo: «Kile Saanre njyipi si n-fworo nde kani kurugo:
Puceepyire Ke ti nd fukinabii lwd a kare cipooni puygo tabenke e. 2Pi shiin kankuro
na mpyi funno baa, pi sanmpii kagkuruni si mpyi ydkilifee. 3 Mpii pi mpyi
funno baa ke, pir'a pi fukinabii lwd a kare, pi nye a sinme lwd piye cye e me.
4Nka yékilifeebil a pi fukinabii Iwd maa sinmpe pa lwd piye cyee.

5 Nye cipoon’ amo u nye a pa me, ka noompe si pi puni ja, ka piindo. 6 Nye
)’llljk a pa ni ke, ka ms]wuu si fworo fanha na “Cipooni u nge! Yii fworo, yii i
u nuno be!” 7 Ka tire puceepyire keni si ne yoompe na, maa pi fukinabii bégele.
8 Ka funno baa wuubii si wa na yakili wuubii pyi “Yii sinmpe pa kan wuu 4,
naha na ye wuu fukinabii naha na siraa fure singkuuri na!” 9 Ka pire si pi pyi

f 24:34 Piimaha jwo: «nde téni shiinbii si cyire karigii nya tapyige e.»

“Na sinmpe e wuu naha a pa ke, puru naha na si n-ja wuu nd yii ta me. Yiia si
sinmperebii yyére, yii i sa pa shwo.”

10 Nye ma pi yaha pi i nkeege sinmpe tashwoge e, ka cipoorni si mpa. Mpii pi
mpyi a bégele ke, ka pire sijyé na u e cikwoonre bage e, ka pi i ku shwsho.

11 Nye ter'a pyi ke, ka pulceepyire kankuruni sanni mu si mpa maa jwo
“Nugufooni, pnunufooni! Nwoge mugo wuu a.” 12 Ka u u pi pyi “Seeni na mii
si yijwo yii 4, mii nye a yii ceé me.”»

13 Nye ka Yesu si u cyelempyiibii pyi: «Yii bégele térigii puni i, paha na ye yii
nye a Kafooni cannuruge na u téepani cé me.»

Bdarapyiibii taanreni bataage
(Luka 19.11-27)

14 Ka Yesu si nur'a jwo: «Li si n-pyi mu a jwo napi wa kushe wuu a u
baarapyiibii yyere, maa u nafuuni le pi cye e. 15U a wyérefyinyi toonyo nkwuu
kaykuro (500) kan wa nipkin 4, maa pkwuu shuunni (200) kan wa &, maa
pkuu (100) kan tanrewun'a. U a wyérefyinyi kan pi & ma taanna nd pi shin
maha shin pérege e, pi raa tdon caa u na, maa nkare. 16 Wyérefyinni gkwuu
kapgkurup'a kan ngemu & ke, ka uru si ntil'a kar'a sa a cwsdhonte pyi, maa
nkwuu kankuro tdon ta ma bara u wytrenunke na. 17 Nkwuu shuunnin'a kan
ngemu a ke, ka uru mu si li pyi amuni, maa nkwuu shuunni tdon ta ma bara u
wyérenunke na. 18 Nkuun)'a kan ngemu 4 ke, ka uru si ngkar'a sa wyii kwdn ninke
na, maa u nugufooni wyérerni le a gwoho.

19 Tere nimbwol'a toro ke, ka pire bdarapyiibii puyufooni si nur'a pa, maa
pi puni yibe pi wyérefyingi bdaragkanni na. 20 Wyérefyinni nkwuu kankuruni
mpyi a kan ngemu 4, ka u u gkwuu kapkuro tdon ta ma bara u na ke, ka uru
si file maa jwo “Nunufooni, wyérefyinni toonyo nkwuu kagkuro mu mpyi a kan
mii 4, mii a u bdara ma gkwuu kangkuruni wabere ta. U we.” 21 Ka pugufooni
si jwo “L'a nwo, mu na nye baarapyi nincenne maa mpyi danasupya. Mu a pyi
danasupya kapyeere e, lire e mii si kabwohii le mu cye e. Ta ma, wuu u muguro
sipcyan.”

22 Nye wyérefyinni ngkwuu shuunnini mpyi a kan ngemu & ke, ka uru si file
maa jwo “Nunufoor)i, wyérefyinni toonyo nkwuu shuunni mu mpyi a kan mii
4, mii a u bdara ma gkwuu shuunnini wabere ta. U we.” 23 Ka puyufooni si
u pyi “L'a pnwo, mu na nye baarapyi nincenne maa mpyi danasupya. Mu a pyi
danasupya kapyeere e, lire e mii si kabwohii le mu cye e. Ta ma, wuu u muguro
sipcyan.”

24 Nye wyérefyinni pkuuni mpyi a kan ngemu & ke, ka uru si file maa jwo
“Nupufooni, mii mpyi a li ce na mu kataanmp'a waha, mu nye a kerege nkemu
nlgo me, mu maha kuru sumari kwdn, mu nye a Simashi wa cyage nkemuime,
mu maha kuru sumanjibégele. 25 Lire kurugo mii a fyd, maa sa wyige tugo, maa
mu wyéreni le a nywoho pigke e. Mu wyéreni u nge, u shwo.” 26 Ka nuygufooni si
u pyi “Mu nye baarapyi nincenne me, kayamafoo u nye mu. Taha mu mpyi a cée
na mii nye a Kerege nkemu nligo me, na mii maha kuru sumari kwsn, na mii
nye a sumashi wa cyage nkemu i me, na mii maha kuru sumari bégele 1la? 27 Nye
mu a yire puni ce, paha na mu si nye a mpyi a ja a mii wyéreni yaha wyéreni
bwuunni na ma ye? Kampyi mu mpyi a lire pyi, mii a ndr'a pa ke, mii mpyi na
si und u tdonyi ta.

28Yii wyérefyingi nkuuni shwo u na, yii kan kampwooni (1.000) fol'a. 29 Yii
li cé, shin maha shin u nye na yaage e ke, ka si n-bara urufoo woge na, ku
u nyaha. Nka shin maha shin cyerngayi wu u nye ke, yaaga si n-kan urufol'a
me. Nimbileni urufoo ba na sdnni uye cye e ke, lire si n-shwo u na. 30Yii nge

bdarapyinilaaga baa wurni wa cyiinyi na numpini i, kuru cyage e supyire maha
mee SUu maa nkyanhigii kuru.”»

Numpanna karigii cwoonronkanni

31Ka Yesu sinur'a jwo: «Supyani Jyani kd mpa na u sinampe nd u melekeebii
puni i teni ndemu i ke, u si n-téen u fanhe tateenge nisinagke e. 32 Supyishini
puni si n-pa binni u taan, u si pi cwoonros si ngwl piye e, ba yatonahani maha
mpaabii cwoonr'a ww sikyaabil'e me*. 33U si mpaabii yaha u kanine cyege
na, si sikyaabii yaha u kamene woge na. 34 Nye mpii pi nye kanine cyege na
ke, saanyi si n-jwo pir'a “Yii a ma naha, mii Tupi a jwo le yii 4. Yii pa jyé u
Saanre e, u a tire ntemu bégel'a yaha yii mee na fo dinyeni teesiini i ke. 35 Naha
kurugo ye teni i katege mpyi mii na ke, yii a mii kan mii a lyi, byag'a mii ta
ka yii i mii kan mii a bya. Mii mpyi namponnte e, ka yiiimii sunmbage legs
36 Vaannkuuni mpyi miina, ka yiiivaanya kan mii a. Mii mpyinaya, kayiiisa
mii kKdanmucya. Mii mpyi kasuni i, ka yii i sa fworo mii na.”

37 Nye pire shintiibii si n-jwo “Kafooni, naha tére e wuu a mu katege wupi
nya, maa mu kan mu a lyi, lire nye me ma mu byaga wurnji nya, maa mu kan
mu a bya ye? 38 Naha tére e wuu @ mu namponio wurninya, maa mu sunmbage
tirige, lire nye me ma mu nya vaannkuuni i, maa vaanya kan mu a ye? 39 Naha
tére e wuu a mu yapgwuni, lire nye me mu kasujye wuninya, maa sa fworo mu
na ye?” 40 Saanyi si pi pyl “Seéer)i na mii si y1 ]wo yii &, yii aha pcyu kaCsnI]ku
pyi mii cinmpyiibii puni nimbileni 1a na, yii li cé na mii na yii a cyi pyi.”

41 Lire kantugo mpii pi nye u kamene cyege na ke, u si pire pyi “Yii a lana,
yii laaga toon na na, yii raa si nafugombaage e, kuru nkemu k'a bégel'a yaha
Sitaannini nad u melekeebii mee na ke. 42 Naha kurugo ye katege mpyi mii na,
yii nye a mii kan mii a lyl me, byage mpyi mii na, yii nye a mii kan mii a bya
me. 43 Mii mpyi namponnte e, yii nye a pen'a mii sunmbage léne me, vaannkuuni
mpyimii na, yii nye a nen'a vaanya kan mii & me. Téni i mii mpyi na ya, na teni
1 mii mpyi kasuni i ke, yii nye a pen'a sa fworo mii na me.”

44 Nye pire mu si u yibe “Kafoonji, naha tére e wuu a mu katege wuni nd mu
byaga wuni Na Mu hamponno wuni na mu vaanjkuu wuni na mu yangwuni
na kasujye wuni nya, maa mpyl wuu nye a mu tege ma ye?” 45U si pi pyl
“Séenina mii siyi jwo yii a,nayii nye a cyire kacennkii pyi mii Clnmpyubn puni
nimbilenila name, yii mu nye a cyi pyi mii na me.” 46 Nye pire sin-pyi yyefuge
ninkwombaage e, nka mpii pi a tii ke, pire si n-pyi shipi ninkwombaari i.»

26
Piavunno pwo Yesu na, siu bo
(Marika 14.1-2; Luka 22.1-2; Yuhana 11.45-53)

1 Nye Yesu a kwd puru jwumpe puni na, maa jwo u cyelempyiibil'a: 2 «vii a
li cé na cyi sanykii nye canmpyaa shuunni bilerenkwori kataanni si no, pi si
Supyapi Jyanile cye e, si u kworo cige na si mbo.»

3 Nye ka Kile sdragawwuubii pnunufeebii nd Yahutuubii kacwonribii si sa piye
binni Kile séragawwuubii nupufembwohe Kayifu pyenge e, 4maa bé li na si Yesu
cya ncl na cwoore €, si u bo. °Pi mpyi na yi yu piy'a: «Li nye a yaa li pyi
kataanni tooy'e me, lire baare e supyire si n-canra.»

Ceeni wa a Sinme nulguntanga wumo wu Yesu niipke na
(Marika 14.3-9)

*

25:32 Yahutuubii yyére, yatonahampii maha mpaabii nd sikyaabii ndhe sincyan. Numpilage e,
mpaabii la maha mpyi si sinni ntaani na, bage zinnini si u a tdan sikyaabil'd. Nye yatonahampii maha
pi cwoonr'a wwil piye e.

6 Yesu na mpyi Betani kanhe e togofooni™ Simo bage e. 7 Ma pi yaha talyige
e, ceeni wa a file u na nd longaracwol'ef, li mpyi a ni sinmpe nlguntanga
wumpe longara wumpe pa na, maa puru sinmpe wu Yesu nugke na. 8 Nye u
cyelempyiibil'a lire nya ke, ka li i mpen pi e fo pi na nko: «ge nkeegeni nunke
ku nye naha ye? 9 Mpe sinmpe mpyi na si n-ja n-pére wyérenyahaga na, sintaha
fopofeebii tege.»

10 Nye mpe pi mpyi na yu ke, ka Yesu si mpa puru ce, maa pi pyi: «Naha na
yii nye na nge ceeni céege ye? Kacenne u a pyi mii na. 11 Fonofeebii nye naha
nd yii e térigii puni i, nka mii wi ke, mii si n-pyi nd yii e térigii puniimade! 12U
a mpe sinmpe wu mii na, si mii cyeere bégele njaha fannke mee na. 13 Séeyi na
mii si yi jwo yii 4, Jwumpe Nintanmpe ka no cyaga maha cyag'e ke, nde nge
ceen'a pyl ninjaa ke, lire si n-jwo wani ba li si mpyi si nkworo supyire funy'i
me.»

Zhudasi a bégele si Yesu le cye e
(Marika 14.10-11; Luka 22.3-6)

14 Nye wa na mpyi cyelempyiibii ke nd shuunnipi i, pi mpyi maha uru pyi
Zhudasi Isikariyoti, ka uru si nkare Kile sdragawwuubii nunufeebii yyére, 15> maa
pipyi: «Mii aha yii tege, ka yii i Yesu ¢, naha yii si n-kan mii 4 ye?» Ka pire si
wytrefyinni bepjaaga nd ke kan u 4. 16 Ma Iw3 lire téni na, ka Zhudasi si wa
na pyipkanna caa si Yesu le picye e.

Kataanni njyini karigii ncwoonroni kani
(Marika 14.12-21; Luka 22.7-14, 21-23; Yuhana 13.21-30)

17 Nye bwuuruyi nipjirigembaarni kataanni canncyiige, ka Yesu cyelempyi-
ibii si mpa u pyi: «Taa mu la nye wuu u sa bilerenkwoni kataanni pjyini
karigii cwoonro ke?» 18 Ka u u pi pyi: «Yii sha mucyinn'a kanhe funnke e, na
cyelentun’ ajwo na uru tén'a byanhara, na uru la nye si mpa kataanni pjylni
lyina u cyelempyiibil'e u yyére.» 19Nye ka cyelempyiibii sili pyiba Yesu mpyi
a yijwo me, maa kataanni njyini karigii cwoonro wani.

Yesu a jwo na uru cyelempyani wa st uru le cye e

20 Nye yakonk'a pa no ke, ka Yesu si mpa ntéen na lyi na u cyelempyiibii ke
nd shuunniyi i. 21 Ma pi yaha njyini na, ka u u pi pyi: «Séeni na mii si yi jwo
yii &, shin nigkin na naha yii shwohol'e, ge u si n-pa mii le cye e ke.»

22 Ka puru jwumpe si cyelempyiibii yyahayi tanha sél'e fo pi shin maha
shin na u yibili: «Mii la, Kafooni?» «Mii la, Kafoor)i?»

23 Ka u u pi pyi: «hgemu cyege ku naha nad mii woge e yalyire yaage e ke,
urufoo kyaa li. 24 Supyani Jyani nkwlmbaa nye me, ba I'a séme u kyaa na Kile
Jwumpe Semeniime. Nkan gemu u sin-pa u le cye e ke, urufoo wuun'a keege!
Urufoo zimbaani mpyi na si n-pwsro u zini na.»

25 Zhudasi u mpyi na si n-pa u le cye e ke, ka uru si u yibe: «Cyelentuni, mii
wi la?» Ka Yesu si u pyi: «Mu yabilini u a yijwo!»

Wwonecge njyini
(Marika 14.22-26; Luka 22.14-20; 1 Korenti Shiinbii 11.23-25)

26 Ma pi yaha piilyi, Yesu a bwuauruyi lwd, maa fwl kan Kile 4 u kyaa na,
maa u kwdn kwdn a kan u cyelempyiibil'a maa jwo: «Yii nge shwo a lyi, mii
cyeere ti.»

27 Lire kantugo maa funncwokwuuni w3, erezen sinme mpyi l'e, maa fwu
kan Kile & pu kyaa na, maa pu kan pi & maa jwo: «Yii puni pi pa bya. 28 Naha

* 26:6 Piina sdnnina téniiYesu a kare nge nayi yyére ke, u mpyi a cuug'a kws. T 26:7 Lire cwooni
mpyi a yaa nd yaage k'e, kuru mege nye: «alibatiri».



MACWO 26:29 118 MACWO 26:48

Nna ye puru pu nye mii sishange, tunmbyaare nivonnte Kile a le ke, tire sishange
ki, k'a wu shinnyahara kapegigii yafani kurugo. 29 Mii si yi jwo yii 4, mii saha
sl erezen sinme bya me, fo canyke mii si ntru pu bya nd yii e mii Tuni Saanre
e ke.»

30 Nye ka pi i Kile péente myahigii cée maa nta a fworo bage e, maa pkare
Olivye cire nanke nun'i.

Yesu a jwo na Pyeri si n-pa jwo na u nys a uru cé me
(Marika 14.27-31; Luka 22.31-34; Yuhana 13.36-38)

31Pi a no wani ke, ka Yesu si pi pyi: «Nipjaa numpilage yabilini i, yii puni
si n-fé si mii kanni yaha, naha na ye y'a séme Kile Jwumpe Semeni i: “Mii si
mpanahani bo, mpakurunke puni si n-caalaf.”»

32 Ka Yesu si nur'a pi pyi: «pka mii aha n¢ a fworo kwuyi i téni ndemu i ke,
mii si n-sa yii sige Galile kuluni i.» 33 Ka Pyeri si u pyi: «Pi sanmpii puni mée
ka fé, maa mu yaha, mii kyaa ba me!» 34 Ka Yesu si u pyi: «Seeyi na mii si yi
jwo mu 4, ninjaa numpilage yabilini i, nkupecyiini sSi mu ta mu a jwo a no tooyo
taanre na mu nye a mii cé me.» 35 Ka Pyeri si jwo: «Pi més kd mpyi na si mii bo
na mu i, mii si n-sii n-jwo na mii nye a mu cé me.» Ka cyelempyiibii sanmpii
puni si yire ninuyi taha.

Yesu a Kile ndare Zhetisemani cikooge e
(Marika 14.32-42; Luka 22.39-46)

36 Nye ka Yesu nd u cyelempyiibii si gkar'a sa no cyage k'e, kuru mege na nye
Zhetisemani, ka u u pi pyi: «Yii teen naha ma jwo mii u sa Kile paare meyyere
ke.» 37 Ka u ninkareni si nkare na Pyeri na Zebede jyaabii shuunnini i. Ka
yyetanhare na funmpeenre si sii u 4. 38 Ka u u pi pyi: «Mii funyke naha a pen
fo na nko simii bo. Yii téen naha, yii i gkworo nyii na nd mii i.»

39Ka u u nkare yyaha yyére, maa uye wa nigke na, maa yyaha cyigile, maa
Kile ndare na: «Tufooni, kampyi mu si nee, na shwo nke kyaage lwohe mbyani
na. Nka ma ha na nyii wuuni pyi me, ma nyii wuuni pyi.» 49Lire kantugo maa
nur'a pau cyelempyubu yyére, ma sa pita pii I]wuum Ka u u Pyeri ne, maa
u pyi: «Yii nye a ja a nde téni nigkingi pyi nyii na nd mii i ma? 41 Yii teen nyii
na, yii raa Kile npaare, ba yii si mpyi si fanha ta Sitaannirni na, u aha nkw? yii son
nga kapii na me. Nakaana baa, supyarn'a bégel'a yaha kacenykii mee na, nka u
fanh'a cyére.»

42Lire kantugo ka u unur'a yiri pi taan tozhonwogo ma sa Kile ndare na: «Mii
Tuni, kampyi mii si n-ja n-shwo ke kyaage na me, mu nyii wuunili pyi.» 43Ka
uunur'apaucyelempyiibii yyére ma pa pita pia 1o, pimpyina sin-ja nyiigii
mugo n-yaha me.

44 Ka Yesu si nur'a yiri pi taan ma kare Kile tanarege e tontanrewogo, maa
nuru jwumpe ninumpe kurugo. 45U a kwd ke, maa nur'a pa u cyelempyiibii
cyage e maa pi pyi: «Yii saha na nwuuni la? Yii yiri, tén'a no, Supyani Jyani si
n-le kapimpyiibii cye e. 46 Yii yiri, wuu a s, njge u si mii le cye e ke, urunaha a
no naha.»

Yesu ncuyi kani
(Marika 14.43-50; Luka 22.47-53; Yuhana 18.3-12)

47 Nye ma Yesu yaha puru jwumpe na, ka Zhudasi si no wani, uru na
nye cyelempyiibii ke nd shuunnini wa. U mpyi a pa na shinpyahar'e,
kashikwonnwooyi na kabiiyi mpyi pire cye e. Kile saragawwuubii nuyufeebii na
Yahutuubii kacwonribii pi mpyi a pi tun. 48 Zhudasi u mpyi na si Yesu le cye e
ke, uru mpyi a jwo a kan u cuveebil'd na: «Yii aha mii nya mii a supyarni ygemu

I 26:31 zakari13.7

pilr'aci maa u shéere ke, uruwi. Yiiiu ct.» 49Pianoke, ka Zhudasi si file Yesu
na, maa jwo: «Fwu pilaga na, wuu cyelentuni» maa u par'a cli. 50Ka Yesu siu
pyi: «Na cevoo, ndemu tapyige e mu a pa ke, lire pyi.» Nye ka supyire sannte
sifile maa Yesu cu.

51 Ka Yesu cyelempyani wa si u kashikwonngwooge dir'a ww(i ma taha a
saragawwuubii puyufembwohe bdarapyini ningenke ka kwon a cydn. 52Ka Yesu si
cyelempyani pyi: «Ma ywooni le li fwuuni i, naha na ye ngemu u nye na kashige
kwlun na nwooni i ke, ywooni li si n-tége urufoo bd mu. 33 Taha mu na s5nyi
na mii si n-ja na Tuni pyi u melekee kashicyeye ke na shuunni tugo naha mii
4 nume, pi i nte supyire tun me? 54 Nka lire kd mpyi, pje y'a jwo Kile Jwumpe
Semeniike, di yire si n-flinno n-jwo ye?»

>5 Ka Yesu si jwo supyir'd: «Yii & pa mii fye e na kashikwonnwooyi na kabiiyi
1 mpa ncl, mu a jwo kakuumpyi u nye mii. Mii mpyi maha supyire kalali
Kilenaarebage e canna maha canya, yii si nye a mii cli me. 56 Nka nde mpyini
si Kile tunntunmpii jwumpe flnno.»

Nye ka Yesu cyelempyiibii puni si fé, maa u yaha.

Yesu na nyes yukyaabii cye e
(Marika 14.53-65; Luka 22.54-55, 63-71; Yuhana 18.13-14, 19-24)

57 Mpii pi & Yesu ch ke, ka pire si nkare nd u e Kile sdragawwuubii
nupufembwohe Kayifu yyére. Kile Saliyayi cyelentiibii nd Yahutuubii
kacwonribii mpyi a binni wani. 58 Ma pi yaha pi i nkeege nd Yesu i, Pyeri a
teen laage e, marii si pi fye e fo ma sa jyé sdragawwuubii nugufembwohe pyenge
e, maa sa nteen pyenge sancwonsigibii shwohol'e, si karigii sanykii toronkanni
nya. 39 Kile sdragawwuubii nunufeebii nd yukyaala kurunke shiinbii puni mpyi
na pyinkanna caa si Yesu céege na kafinare e, si u ta mboS. 60 Ali ma li ta
shinpyahara mpyi a ya jwo, pka pi nye a nuno sée wogo ta nkemu ku si mpa
ndl'e ubo me. Ka shiin shuunni si nkws a pa jwo: 61 «fge nag'a jwo na uru si
n-ja Kilepaarebage jya, si nuru ku faanra canmpyaa taanre funy'i.»

62 Ka saragawwuubii nugufembwohe si yiri maa Yesu pyi: «Mpe jwumpe puni
p'ajwo ma yyaha tiind muike, naha muu a ce p'e ye?» 63Ka Yesu si fyaha. Ka
sdragawwuubii nunyufembwohe si u pyi: «Kile nyii wurni mege na, kda wuu 4, maa
yijwo wuu 4 kampyi mu u nye Kile Nincwonrorni, maa mpyi Kile Jyani?»

64 Ka Yesu si u pyi: «Nje mu a jwo ke, yire yi. Nka mii siyi jwo yii 4, ma lwd
nume na, yii si Supyani Jyani mntssm)l nya Kile Sini Punifoo kanine cyege na.
Yii mu si u nimpapi nya nahanyi i ma yiri nipyini na.»

65 Yesu a puru jwo ke, ka sdragawwuubii pungufembwohe Ilyiri wuni si u
yabilini vaanntinnke cwon™, maa jwo: «U & Kile mege kiege, wuu saha nye a
tige wa nwojwumo kurugo me. Yii a u Kile mekeege jwumpe 16go. 66 Naha yii
nye na sdnyi ye?» Ka piiu pyi: «U ayaaubo.» 67 Lire kantugo ka pi i ntilwohe
wa u yyahe e, maa kankuruyo cyan u e, ka pii si kantawahii bwdn u e, 68 maa
jwo: «Kile Nincwonrorni, mu nye a jwo na mu na nye Kile tunntuni ma? Nge u
a mu bwon ke, uru mege yyere wuu a!»

Pyeri ajwo na uru nys a Yesu cé me
(Marika 14.66-72; Luka 22.56-62; Yuhana 18.15-18, 25-27)

§ 26:59 Ma taanna na Yahutuubii saliyani i, li mpyi a nwo ma kyaa cwoonro numpilage e me. Ma bara
lire na, kanili mpyi na si n-ja n-pa nd kwu i ke, lire mpyi maha yaha canmpyaa shuunni si ntoro. Téni i
Pia Yesu yibe ke, pi nye a toro cyire kurigil'e me. * 26:65 Yahutuubil'a, suipya kd jwumo jwo Kile na,
mpemu nye a yaa pujwo u na me, mpii pi a puru jwumpe 16go ke, pire maha yiri maa pi vaannyi cwon.

69 Pyeri nintesnyi mpyi pyenge e ntaani na, ka baarapyicwoni wa si file u na
maa jwo: «Mu mu mpyi nd Galile kuluni shinyi Yesu e!» 70Ka Pyeri si yi kydala
SUpyire puni nyii na, na: «Mii naha a mu jwumpe yyaha cé me.»

71 Lire kantugo ka Pyeri si yir'a kare pyenge tajyinwoge yyére. Ka
baarapyicwori wabere si u nya, mpii pi mpyi wani ke, maa jwo pir'a: «ge nani
mpyi na Nazareti kanhe shinyi Yesu e.» 72 Ka Pyeri si nur'a yi kydala na: «Mii a
k&a na mii nye a nge napi cé me!»

73 Tére nimbiler'a toro ke, mpii p1 mpyi wani ke, ka pire si file Pysrl na, maa
jwo: «Nakaana baa, mu na nye pi wa, mu pjini Iwsnkanni naha a li cyée.» 74 Nye
ka Pyeri sijwo: «Kampyi mii a 5jge nani ce, Kile ka na yaha me!» Ka pkupooni si
ntil'a mee su.

75 Ka Pyeri funpke si pcwo Yesu jwumpe nipjwumpe na na: «fkupecyiini si
mu ta mu a jwo a no tooyo taanre na mu nye a mii ce me.»

Nye ka Pyeri si fworo pyesnge e maa sa mee su see sel'e.

27
Pi a kare na Yesu i fanhafooni Pilati yyére
(Marika 15.1; Luka 23.1-2; Yuhana 18.28-32)
1 Nyesooge na, Kile sdragawwuubii nunufeebii puni nd Yahutuubii
kacwonribil'a sa piye nya, maa jwo a bé Yesu mboyi na, 2 maa u pwo maa
nkare na u e fanhafooni Pilati yyére™.

Zhudasi kwuni kani
(Kapyiinkii 1.18-19)

3 Zhudasi u nye Yesu lefooni pi cye e ke, u a pa li nya na pi a jwo na pi si
Yesu bo ke, ka li i mpen u e, ka u u wyérefyinni bepjaaga na keni nuruno Kile
saragawwuubii nuyufeebii nd Yahutuubii kacwonribii na, 4maa jwo: «Miia kapii
pyi, mii a supya kan kwun'a, ngemu u nye u nye a kapii pyi me.»

Ka piiu pwo shwo: «Wuu paha nye pur'e me, mu wuyo yi nye yire.» >Ka
Zhudasi si wysrefyinyi wa Kilepnaarebage e, maa yliri pi taan ma sa uye pwo a
bo. ¢ Ka Kile sdragawwuubii punyufeebii si uru wyérefyingi kuu maa jwo: «Ma
taanna na wuu Saliyani i, wuu nye a yaa wuu u le Kilenaarebage Wyereni
yalenke e me, paha naye supylbowysrs wi» 7Kapii jwo a bt li na si sa coge
faanrafooni wa kerege shwo na uru wyéreni i, si mpyl nampwuunbu fannya.
8Lire na, pi a kuru kerege mege le: «Sishange Kerege» ma pa no na ninjal'e.

9 Lire pyinkanni na, jwumpe Kile tinntuni Zheremi mpyi a jwo ke, pur'a
fanngo. U mpyi a jwo: «Pi a wyérefyinyi tonmpyara bepjaaga na ke Iwbd.
Izirayeli shiinbil'a uru tdro ma yaha supyibowyere, 19maa sa coge faanrafooni
kerege shwo nd ur'e, ba Kafooni Kile a yi jwo mii 4 mef.»

Pilati a Yesu yibe
(Marika 15.2-5; Luka 23.3-5; Yuhana 18.33-38)
11Ka piiYesuyyéene fanhafoori Pilati yyaha na, ka uu u yibe na: «yahutuubii
saanyi u nye mu la?» Ka Yesu si jwo: «Mu aha jwo amuni yo.» 12 Ka Kile
sdragawwuubii nuygufeebii na Yahutuubii kacwonribii si ntige Yesu na karii
ninyahagil'e, nka u nye a yafyin jwo me. 13 Ka Pilati si jwo: «Ncyii karigii pi
na yu na ntare mu na ke, mu nye na cyi niru ma?» 14 Yesu nye a saa yafyin
jwo u & me, ka lire si fanhafoonji kakyanhala sel'e.

Yesu kataanmp'a cwoonr'a yaha u mboyi na
(Marika 15.6-15; Luka 23.13-25; Yuhana 18.39--19.16)

* 2722 Fanhafooni Pilati kanni u mpyi na si n-ja kuni kan pi kasujyini wa bo. T 27:10 Zakari 11.12,13;
Zheremi 19.1-13; 32.6-9

15 Nye li mpyi kalyee fanhafoon)'a, bilerenkwoni kataanni n'a mpyi a no,
supyire kd kasujyini ngemu ndare u 4 ke, u maha uru yaha u a fworo. 16 Lire téni
i, wa mpyi kasuyii, supyire puni mpyia u cé. U mege mpyi Barabasi. 17-18 Pilati
mpyi a cé na yincyege kurugo, Kile saragawwuubii pugufeebil'a Yesu Kirisita le
uru cye e. Lire e supyir'a binni ke, ka Pilati si pi pyi: «Jofoo yii la nye mii i yige
ye? Barabasi laa, Yesu pi maha mpyi Kirisita ke?»

19 Nye ma Pilati yaha yukyaalabage e, ka u cwoni si tunnturo yaha a sha u
4, nange nagi u nye nceege cyaga baa ke, na u aha nkwd u nwoge le u kyal'e me,
naha na ye karii nipyahagil'a uru kanha rjooge e pilaga u kyaa na.

20 Nye ka Kile sdragawwuubii nuyufeebii nd Yahutuubii kacwonribii si supyire
foony'a ta na ti Barabasi paare, ti i Yesu yaha pi bo. 21 Ka fanhafooni si nar'a
pi yibe: «Mpii shiinbii shuunnini i, jofoo yii la nye mii i yige ye?» Ka piijwo:
«Barabasi!» 22 Ka Pilati si pi yibe: «Yesu pi maha mpyi Kirisita ke, naha mii si
n-pyi uru na ye?» Ka pi puni si jwo: «U kworo cige na!» 23 Ka Pilati si nar'a pi
yibe: «Kapiini ndire u a pyi ma sa no u bo ye?» Ka piiwa na gkwtuli fanha na:
«U kworo kworokworocige na!»

24 Pilati a li nya na uru jwumpe fanh'a cyére, tUnmpe sii nyahage na ma ke,
ka uulwoholw au cyeyi jy€ supyire nyii na, maa jwo: «Mii & na cyeyi jyé a
yige nge nayi kani i. Yii & li nye nume.» 25 Ka supyire puni si u nwo shwo: «U
kwupi numpanl]ke tugure ti pyi wuu na wuu pyiibii woro.»

26 Lire téniika Pilati si Barabasi yige ma taanna nd supyire nyii wuunii, maa
pipyipia Yesu bwdn na kasorigil'e, maa u kan pi sa nkworo kworokworocige
na.

Sorolashiibil'a cyaha Yesu na
(Marika 15.16-20; Yuhana 19.2-3)

27 Nye ka Pilati sorolashiibii pii sinkare nd Yesu i pi tateenge e, maa sorolashiibii
piiberii yyér'a pa u kwiiulo, 28 maa u vaannyi wwi u na, maa vaanntinmbwoho
ninyega le u na, 2% maa yguro cin mMa pyi saanra nuntoro ma td u na, maa
kabii le u kanine cyege e, marii nigkure sinni u taan, marii u fwbhore marii
nko: «Yahutuubii Saanni, wuu a mu shéere!» 30 Marii ntilwohe waa u na, maa
kabiini shwo u na ma taha na u bwuun nugke e. 31 Pi a u fwdhor'a kwd ke, maa
vaanntinmbwohe ninyege wwii u na, maa u yabilini vaannyi le u na, maa pkare
na u e si sa nkworo kworokworocige na.

Pia Yesu kworo cige na
(Marika 15.21-32; Luka 23.26-43; Yuhana 19.17-27)

32 Nye ma sorolashiibii yaha pi i nkéege na Yesu i tabonke e, pi a ciri na
Sireni kanhe shinyi w'e, u mege mpyi Simo. Nye ka pi i u kdrama u a Yesu
kworokworocige tugo. 33 Nye pi a sa no cyage K'e, pi maha kuru cyage mege
pyi: «Nunkwooge Cyage» 34 maa yasorogo le sinm'e ma kan Yesu 4, u bya bau
seege si mpyi si nine me. U a ku néen'a wii ke, u nye a nen'a ku bya me.

35 Sorolashiibil'a u kwor'a kwd ke, maa njkyaanlwooni tég'a u vaannyi tda piye
na, ba pi puni si mpyi si pi nazhanygi cé me. 36 Lire kantugo maa ntéen wani na
u kaanmucaa.

37 Nye ka wa si u mbopi nugke sém'a taha kworokworocige na u nugke
ninyini na. Y'a séme: «NGE U NYE YESU, YAHUTUUBII SAANNI.»

38 Nye pi mpyi a napkaalii shuunni kworo kworokworociye na Yesu taan.
Wa mpyi u kaninke na, u sanyi si nye u kameni na. 39 Supyire nintorore mpyi
maha u fwdhore, marii ninyi kwore, 490 marii nko: «Muu mpyi mahajwonamu
si Kilenaarebage cydn si ku faanre canmpyaa taanre e ke, mu u nye ame la?
Mu yabilini u maye shwo. Kampyi Kile Jyani u nye mu, tige kworokworocige
na may'al»

41 Nye ka Kile sdragawwuubii nunufeebii nd Kile Saliyani cyelentiibii na
Yahutuubii kacwonribii mu si wd na u fare marii gko: 42 «U a pii shwo, maa
mpyi u nye a ja a uye shwo me. Kampyi uru u nye Izirayeli saannji, u tige cige
na nume, lire kd mpyi, wuu si n-dd u na. 43U a u cyege taha Kile na, maa jwo
na uru nye Kile Jyani. Kampyi u kyal'a tdan Kile &, Kile & yaa u u shwo nume.»
44 Napkaabii pi mpyi a kworo u taan ke, ka pire mu si wé na u fare amuni.

Yesu kwrtiyi
(Marika 15.33-41; Luka 23.44-49; Yuhana 19.28-30)

45 Nye cannke mpyi a no niyo niyi i, ka numpini si mpal'a jye kini cyeyi puni
i, ma tére pyi fo ma sa byanhara yakonke na. 46 Lire téni i, ka Yesu si jwo fanha
na: «Eli, Eli, lama sabakatanif?» Lire pwohe ku nye: «Mii Kileni, mii Kilen,
naha na mu a kantugo wa mii 4 yeS?» 47 Mpii pi mpyi wani ke, ka pire pii si
yire 16go, maa jwo: «Yii l0go! U naha na Kile tunntunyi Eli yiri, na u pa uru
tege.»

48 Lire teéenuuni i, ka pi wa si fé a sa sicogo fyinme lutanhage k'e, maa ku nbro
kabii na, ma yaha Yesu nwoge taan, u u ku ta a shwoonro. 49 Ka pi sanmpii si
jwo: «Wuu a u wii kampyi Eli si n-pa u shwo.»

50 Ka Yesu si nur'a jwo fanha na, maa u munaani kan Kile 4. 51 Lire téni i,
ka Kilepaarebage tdataa vaanngke si ntil'a cwon ninke e, ma lwd ninyini na fo
nwoh'il. Ka pinke sincygenne, ka kafaabwoyi si jya. 52 Ka fannyi si mugo. Kile
wuubii pi mpyi a kwii ke, ka pire pii ninyahara si n¢, 53 maa fworo fannyi i.
(Nye Yesu a pane ke, kapiijyé Zheruzalemu kanhe e ma piye cyée shinnyahara
na.) 54 Nye Jromu soOrolashiibii yyaha yyére shinni nd mpii pi mpyi na Yesu
kaanmucaa na u e ke, teni i pir'a nigke nya k'a cyéenne, karigii cyi a pyi ke, maa
cyire nya ke, ka pi i fya sée sel'e, maa jwo: «Nakaana baa, 5ge nani mpyi Kile
Jyani.»

55 Cyee ninyahamii mpyi a yyére tatoonge e marii wii. Pire cyeebii mpyi a
taha Yesu fye e ma yiri Galile kuluni i, marii u tére. 56 Mariyama u mpyi na
yiri Magidala kanhe e ke, nd Mariyama u nye Yakuba nd Yusufu nuni ke, na
Zebede jyaabii nuni mpyipie.

Yesu ntoyi kani
(Marika 15.42-47; Luka 23.50-56; Yuhana 19.38-42)

57 Yakonk'a no ke, ka nafuufooni wa si mpa, u mege mpyi Yusufu, Arimati
kanhe shin u mpyi u wi. U mu na mpyi Yesu cyelempya. 58 Ka u u no Pilati na,
maa sa Yesu buwuni pdare u 4. Ka Pilati si pi pyi pi u kan u 4. 59 Ka Yusufu si
Yesu buwunilwd a sa mpwo vaanntofonyi w'e, 60 maa u le fanyke e, kuru mpyi
a tugo kafaaga nuy'i, u mpyi a ku kwdin a yaha uye mee na, bu mpyi na saha
pkwd a to k'e ma nya me. Ka u u kafaabwoho ktiunkul'a pa ntd fanynke nwoge
na, maankare. 61 Nye Magidala Mariyama na Mariyamani sanni mpyia ténn'a
yyaha kan fannk'a.

Fannke kaanmuncyani
62 Kuru canna numpanra mpyi cannonke, ka Kile saragawwuubii nunufeebii
nd Farizheenbii si gkare sincyan Pilati yyére 63 maa jwo: «Nunufoorn)i, 1'a tige
wuu funn'i na nge kafinivinini, ma u yaha nyii na, u mpyi maha jwo uru ka
pkw(, canmpyaa taanre uru si p¢. 64 Kuru cyage e, mu a yaa mu u pii yaha
pi a fangke kaanmucaa fo cannyi taanreni ka mpa fanyo. Lire ka mpyi li nye a

} 27:46 Yesuna nkwuuli Arameni sheenre e. Tire sheenre e, Eli nwohe ku nye: «Mii Kileni». Mpii pi nye
Pinye na tire sheenre niiru me, pire mpyi na sdnyi na Kile tunntunnji Eli Yesu nye na yiri. Yahutuubii pii
na sdnyina na Eli nye a kwll me, na supya kd mpyi kyaage e, na u si n-pa urufoo shwo (2 Saanbii 2.1-12).

§ 27:46 Zaburu22.2

pyi me, u cyelempyiibii si n-ja n-pa u buni yq, si jwo na u a n¢ a fworo kwuni
i. Tire kafinare kantuge si n-waha si ntoro nincyiire na.»

65 Ka Pilati si pi pwo shwo: «Kaanmucyafeebii na nye wani, yii a si, yii i sa pi
pyi, pi a ku kdanmucaa pyinkanni I'a tdan yii 4 ke.» 66 Ka pi i nkar'a sa fannke
yal'a to, maa fyé bwon kafaage na, maa kaanmucyafeebii tine wani.

28
Yesu a n¢ a fworo kwui i
(Marika 16.1-8; Luka 24.1-12; Yuhana 20.1-10)

1 Nye cannonk'a toro ke, cibilaage cannpcyiige™ nyésooge na, Magidala
Mariyama nd Mariyamapi sany'a pa mpa fannke wii. 2 Ka nigke si mpal'a
cygenne sée sél'e. Kafoorni Kile mélekeni wa mpyi a yiri nipyini na, maa ntig'a
pa kafaabwohe kuunkul'aldha a yaha nkere na, maa ntéen ku na. 3 U mpyi na
nikilenini beenmpe fiige, u vaannyi mu s'a finine weewee. 4 Ka sancwonsigibii
si fya na ncyéenni, fo ma sa ncirige.

5Ka mslskel]l si jwo cyeebil'a: «Yii aha raa fyage me. Yesu pi a kworo cige
na ke, mii a li cé na uru yii na ncaa. ¢ U nye naha me, u a n¢ ba u mpyi a yi
jwo me! Yii u buwuyi tasmnage wii! 7 Nume, y11 a si fwofwo, yiiisa yi jwo u
cyelempyiibil'a na “U a n¢ a fworo kwuni i. U a kar'a sa yii sige Galile kuluni i.
Yii si sa u pya wani.” Yire yi mpyi mii 4, mii u jwo yii a.»

8 Ka pi fyagara wuubii nd funntanga wuubii si fé a yiri fannke na, na fi na
nkeege fwofwo si sa yi jwo Yesu cyelempyiibil'a. 9 Ka Yesu si mpal'a pi puyo bé
ma piyaha kuni na, maa pi shéere. Ka piifile u na, maa ninkure sin, maa u ci
tooyi na, maa u pée. 19Ka Yesu si jwo: «Yii aha raa fydge me. Yii a si, yii sa mii
cinmpyiibii pyi na pi a si Galile kuluni i. Wani pi si sa mii nya.»

Sorolashiibii na sdaragawwuubii kafinare kani

11 Ma cyeebii yaha kuni na, sorolashiibii pi mpyi na fanyke kaanmucaa ke, ka
pire pii sijye kanhe e, ma sa yi puni yyaha jwo Kile sdragawwuubii punufeebil'a.
12 Ka sdragawwuubii punufeebii si wwd nd Yahutuubii kacwonribil'e, maa jwo
a be li na, maa wytrenyahaga kan sorolashiibil'a, 13 maa jwo: «yiia yi yuyiia
ntuuli na u cyelempyiibil'a pa numpilage e, ma pau buwuni yu ma yii yaha
noompe na. 14 Fanhafooni ka yire 16go, wuu si n-ja yi cwoonro na u e, ba yii si
mpyi si shwo kyaage na me.» 15Ka piiwyérenilwd, maali pyibapiayijwopi
a me. Ka puru jwumpe si pcaala Yahutuubii shwohol'e fo ma pa no ninjaa na.

Yii sa supyishini puni pyi mii cyelempyii
(Marika 16.14-18; Luka 24.36-49; Yuhana 20.19-23; Kapyiinkii 1.6-8)

16 Ka cyelempyiibii ke nd ninkingi si nkare Galile kuluni i. Yesu mpyi a nanke
pkemukyaa jwo pid ke, ka piisa dugokuruna, mautawani. 17Piasaunyake,
maa u pée, nka pi pii funyo mpyi na pikydali. 18 Ka Yesu si file pina, maa pi pyi:
«Ninyini nd nigke sini pun'a kan mii 4. 19 Lire e yii a si yii sa supyishini puni pyi
mii cyelempyii, yii s'a pi batizeli Tufooni né Jyafooni na Kile Munaani mege
na, 20yii raa pi taanni karigii puni mii a jwo a waha yii 4 ke, cyire na. Mii na
nye navyii e canna maha canna fo si sa no dinyeni teekwooni na.»

* 28:1 Yahutibil'a cibilaage canncyiige ku nye kérini.

Marika Jwumpe Nintanmpe Jwunkanni
Mpe yii a yaa yil cé ma jwo yii jyeé sémeni funyo
jwumpe e ke

Marika na mpyi Yesu cyelempyari Pyeri wwonee. Kakyanhala karigii Yesu
mpyi a pyi maa kalani ngemu kaan ke, ma bara lire na, pyinkanni na pi a u
kwor'a bo cige na nd pyigkanni na Kile a u ne a yige kwupi i ke, Marika a
cyire karigii puni légo Pyeri nwo na. Cyilogonkwooni kantugo u a cyi sém'a kan
danafeebil'd, pire mpyi yyefuge e.

TéniiYesu ajwo uyabilini kyaa na ke, u alicyée na uru u nye Supyani Jyapni.
Lir'a li cyée na ur'a Kile a sini puni kan. Puru funnke e, supyire sarayi sipi na
kapegigii yafani sin'a kan ur'a. Cyire pun'a li cyée na supyani u a fworo Kile e
ke, Yesu wi. Marika a li cyée na Kile Jyani u nye Yesu. U na nye Kile, maa mpyi
supya.

Na Yesu a kworo kworokworocige na wuu kurugo, mpii pi maha ntaha u
fye e ke, pi a yaa pi kyaala mu u kurugo. Danafeebil'd Marika a jwumpe jwo
ke, wuu nd pire, wuu pun'a yaa wuu bégel'a yaha kyaage mee na Yesu kurugo.
Yesu a jwo: «fgemu la kd mpyi si ntaha mii fye e ke, urufol'a yaa u cyé u
yabilini nyii karigii na, u u ntéen kyaage taan u u ntaha mii fye e, pi mée ka
mpyi na si urufoo bo kworokworocige na. Naha na ye ngemu la ka mpyi si
u mﬁ]aar]l yaa nwo ke, urufoo sl numpanna ta me, nka ngemu ka kantugo wa
u nipjaan'd mii na Jwumpe Nintanmpe kurugo ke, urufoo si numpanra ta.»
(8.34-35).

Yuhana Batizelipyini na kuni bégeli Yesu yyaha na
(Macwo 3.1-12; Luka 3.1-18; Yuhana 1.19-28)

1Jwumpe Nintanmpe pu nye na Kile Jyani Yesu Kirisita kyaa yu ke, puru
nwokwoonre ti nye nte. 2Kile a fydnha a jwo u tunntunyi Ezayi sémeni i:

«Wii, mii si na tunntunri tun mu yyaha na,

u sa kuni yaa mu mee na®,

3 supya mejwuu si n-pa raa fwore siwage e fanha na
“Yii kuni yaa Kafooni mee na,

yii kumpyere nintiire yaa u a1.”»

4 Lire pyipgkanni na, Yuhana Batizelipyini a kare siwage e ma sa uye cyée,
marii supyire batizeli, marii yi yu pi 4 na: «Yii yii toronkanni kéenne, yii i
batize, ba Kile si mpyi si yii kapegigii yafa yii na me.» 5 Zheruzalemu kanhe
nd Zhude kuluni shiinbii mpyahamu mpyina si u yyére, maa nten li taan na
pire kapyiinkii pnye a tii me, Yuhana siipibatizeli Zhuruden bayilwohe e. 6 Nye
Yuhana vaanntinke mpyi a yaa nd nwohoyi shire e, u mpyi maha uye pwu na
seepwoge e, maa uye nwo caa na kampeennyi na tuwyiyi seere e. 7U mpyi na
yi yu supyir'd: «ge u na ma mii kantugo ke, uru tayyéreg'a fanha to mii woge
na. Ali ma naye tirige si nta mpyi u tanhanyi meere sanhafoo, mii nunk'a cyére
lire mpyini i. 8 Mii wi ke, mii a yii batize Iwohe e, nka uru wi ke, uru si yii
batize na Kile Munaani i.»

Yuhana a Kile Jyani Yesu batize
(Macwo 3.13-17; Luka 3.21-22)

9 Cyire canmpyaagil'e, Yesu a yiri Nazareti kanhe e Galile kuluni i ma kare

Yuhana yyére. Ka Yuhana si u batize Zhuruden bayi lwohe e. 10 Yesu

* 1:2 Malaki31 T 1:3 Ezayi40.3

nivworoyilwohe e, ka u u ninyini nya u u muru, ka Kile Munaani si ntig'a teen
u na mpanmporogo fiige. 11 Ka mejwuu si fworo ninyini i na: «Mii Jyani u nye
mu, mu kan'a waha mii na sél'e. Mu kapyiinkil'a tdan mii 48 mu.»

Sitaannini na ncaa si Yesu ssn u kapii pyi
(Macwo 4.1-11; Luka4.1-13)
12Lire kantugo ka Kile Munaani si pkare nd Yesu e siwage e. 13U & canmpyaa
beeshuunni pyi wani sige yaare shwohol'e. Cyire canmpyaagii funnke e, ka
Sitaanniyi si file u na, maa ncaa si u son nga kapii na. Kile melekeebii mpyi na
u e, marii u tére.

Yesu a fyacumii sicysere yyer'a pyi u cyelempyii
(Macwo 4.12-25; Luka4.14-15; 5.1-11)

14 Nye Yuhana Batizelipyini lenkwooni kantugo na kasuni i, ka Yesu si nkare
Galile kuluni i, marii Kile Jwumpe Nintanmpe yu, na nttuuli. 15U mpyi na yi
yu Supyir'd: «Ten'a no, Kile Saanre tén'a byanhara. Yii yii toronkanni kéenne,
yii da Jwumpe Nintanmpe na.»

16 Canpka Yesu ninarani Galile bani nwoge na, u a fydcyaa shuunni nya, Simo
na u sineeni Andire, pi mpyi na cwoo waa banii. 17 Ka u u yi jwo pi &: «vii
taha na fye e. Ba yii na fyaabii caa me, mii si yii taanna yii raa supyire caa t'a
ma mii 4.» 18 Ka pi i ntil'a pi cwoobii yaha, maa ntaha Yesu fye e. 19 Nye pi a
ta naha vili yyaha na saharnki ke, ka Yesu si nur'a sinee shuunni nya, pire pi
mpyi Zebede jyaabii, Yakuba nad Yuhana. Pi na pi tuyi Zebede mpyi a téen pi
bakwooge funnke e, na pi cwoobii takegeyi yaa. 20 Ka Yesu si ntil'a pi yyere, ka
piipituniZebede na u baarapyiibii yaha wani bakwooge e, maa ntaha u fye e.

Yesu a jinani wa kor'a yige nani w'e
(Luka 4.31-37)

21Ka Yesu nd u cyelempyiibii si nkare Kapsrenamu kanhe e. Cannjonke, kau
u jye Kile Jwumpe kalambage e, na supyire kalali. 22 Mpii pi mpyi wani na niru
unwo na ke, ukalani pyinkanni mpyi a pire kakyanhala, naha na ye u nye a mpyi
na pi kalali Kile Saliyayi cyelentiibii fiige me, nka nd Kile sifente e u mpyi na pi
kalali.

23Liretenii, jinacyanyi wa mpyi wani Kile Jwumpe kalambage e, ka uru sijwo
fanha na: 24 «Nazareti kanhe shinni Yesu, naha shi ku nye wuu nd mu shwohol'e
ye? Mu a pa mpa wuu shi bo la? Mii a mu cé, 5ge u a fworo Kile e ke, uru u nye
mul!» 25 Ka Yesu si fanha cydn jinani na: «Ma nwoge t0! Maa fworo njge nani i!»
26 Ka jinani si nayni cinyo cunro, maa nkwuulo fanha na, maa fworo u e. 27 Ka
lire si supyire puni kakyanhala fo ti na yu tiy'a: «Naha ku ykire ye? Kalavonno
nge nay'a kan nd Kile fanhe e, u maha fanhe cydan jinabii mu na piinuru u pwo
na!» 28 Ka Yesu mege si fworo Galile kuluni puni i.

Yesu a yamii ninyahamii cuuno
(Macwo 8.14-17; Luka 4.38-41)

29 Lire kantugo ka Yesu nd u cyelempyiibii si fworo Kile Jwumpe kalambage
e, maa pkare nd Yakuba nd Yuhana e, Simo nd Andire yyére. 30 Pi a sa Simo
nafencwoni ta u a sinni cifwuro cye e, ka piiu kyaa jwo Yesu &. 31 Ka Yesu si
file u na tasinnage e, maa u cli cyege na a yirige. Ka cifwure si nkwd, ka u u yiri
na sore pi a.

32 Yakonke, canna nyiin'a cwo ke, ka pi i nkare nd yampii puni na
jinacyaanbil'e Yesu yyére. 33 Kanhe shinpyahara mpyi a binni bage nwoge na.
34Kauuyampe shinininyahamafee ciurjo, maa jinacyaanbii ninyahamii jinahii
kir'a yige pi e, maa jwumpe kwodn jinabii na, paha na ye pi mpyi a u ce Kile
wungi wa.

Yesu kapani
(Luka 4.42-44)
35Kuru canna numpantja nyssooge na, ka Yesu si yir'a fworo, maa nkare sige
funpke e si sa Kile pdare. 36 Simo na u sherefeebil'a yir'a fo u e ke, maa nkar'asa
a u caa. 37Piaunya ke, maa u pyi: «Supyire puni wa na mu caa.» 38 Ka Yesu si
pi pyi: «Wuu a sl wuu taan kanyi na. Mii a yaa mii i Jwumpe Nintanmpe jwo
wani mu, naha na ye mii kapani li.» 39 Lire e ka u u wa na naare Galile kuluni
puni i, maa Jwumpe Nintanmpe yu Kile Jwumpe kalambayi i, maa jinabii kdre
na yige pifeebil'e.

Yesu a togofoo cuuno
(Macwo 8.1-4; Luka 5.12-16)

40 Ka togofoor)i wa si file Yesu na, maa ninkure sin u fere e, maa u pdare fanha
na, maajwo: «Mu aha nee, mu si n-ja mii toge laha mii na, si mii fininje.» 41 Nani
nunaar'a Yesu ta ke, ka u u u cyege sanha maa bwdn u na, maa jwo: «Mii a nee,
toge ku ldha ma na!» 42 Ka toge si ntil'aldha u na, ka u u nctiurjo. 43Ka Yesu si u
cyeyaha, maalijwo a waha u &: 44 «Cli ma nwoge na, ma ha yaaga jwo supya &
me, nka ta si, maa sa maye cyée sdragawwulji na u u ma kaanmucya, sdrage kyaa
Kile tunntunyiMusa a jwo togofeebii ncuuroyi kyaa na ke, maa kuru wwu. Lire
li sili cyée na mu a cliuno¥.» 45 Nka nani nye a ja a ¢l u pwoge na me. U aKkar'a
sa a yiyu cyeyi punii, ka li i mpyi Yesu saha si n-ja n-tii n-jyé kdnha na me. U
mpyi sige funyke e, nka lire na li wuuni mu i, supyire mpyi na yiri cyeyi puni
1, na u taa wani.

2

Yesu a supyimuruns cuuno maa ku kapegigii yafa ku na
(Macwo 9.1-8; Luka 5.17-26)

1 Canmpyal'a toro ke, ka Yesu si nur'a kare Kaperenamu kanhe e. Ka supyire
sildgona unye wani bage K'e,2maa mpa binni ma bage ni. Tateenge saha mpyi
me, bage woge mpyl a ;u Ka Yesu si wa na Kile j jwumpe yu pia. 3Lirenau
nye, ka p1 impanayaniw'e, umpyia murur]o Nambaa sicyeere mpyi a u tugo.
4 Nka supyire nyahani kurugo, pi nye a ja a nond u e Yesu na me. Ka piidugo
bage katannke na, maa kuru fru, maa yani na u yasinninke le a tirige kuru
wyige e Yesu fere e supyire shwohol'e. > Yesu a li nya na mpii nampil'a d4 uru
na ke, ka u u jwo supyimurugk'a: «Na jya, mu kapegigil'a yafa mu na.»

6 Kile Saliyani cyelentiibii pi mpyi a téen wani kuru cyage e ke, ka pire si
wa na yu piye funy'i: 7 «Naha na nge naygi nye na mpe jwumpe shipi yu ye? U
na Kile mege keege. Fo Kile kanni ba me, wa sl n-ja supya kapegii yafa u na
me!» 8 Ka Yesu si ntil'a pi funno sdnnore c€, maa yi jwo pi &: «Naha na yii nye
na nte ssnyore shiniiye? 9 Ma jwo “Mu kapegigil'a yafa mu na” na “Yiri, ma a
ma yasinninke Iwd ma a naare” yii nyii na cyire kapyaagii mu shuunniindire
jwumo p'a tdan ye? 10 Nka yii pi li cé na li sipi na nye Supyapi Jyani na, naha
ninke na, uwa kapegii yafauna.» 11Lire e uajwo supyimurunk'a: «Tanuruna
nwWo na, yiri ma a ma yasinninke lwb, ma a si pyenge.» 12 Ka napi si ntil'a yiri,
maa u yasinninke lwd ma fworo supyire puni nyii na, ka lii pi puni kakyanhala,
ka piiKile pée sél'e, maa jwo: «Wuu saha nde fiige nya me!»

Yesu a lyi nd mepenge shiinbil'e
(Macwo 9.9-13; Luka 5.27-32)

 1:4 Togofooni ka ncliuno, sdragawwuni mpyi maha yaa u u cyeere kdanmucya sel'e si nce kampyiu a
cluno, u unta a uye cyée supyire na (Levitiki 14.2-32).

13 Yesu a nur'a kare Galile bani nwoge na. Ka shinpyahara si wa na ma u
yyére, ka u u wd na pi kalali. 14 U nintoron'a Alife jyani Levi nya u a teen
munalwoore tashwoge e. Ka u u yi jwo u a: «vir'a taha na fye e». Ka Levi
si yir'a taha u fye e. 15 Canpka Levi a Yesu na u cyelempyiibii yyere pi sa
lyl. Munalwoore shwofeebii nd mepenge shiinbii piiberii mpyi a nyaha Yesu
fyeénwohoshiinbil'e, ka Levi si pi ninyahamii yyere pisa lyi mu. 16Kile Saliyani
cyelentiibii pi mpyi Farizheenbii toygkuni i ke, pire pil'a lire nya ke, maa Yesu
cyelempyiibii pyi: «Naha na yii cyelentuyi na lyl nd munalwoore shwofeebii
na mepenge shiinbii piiberil'e ye?» 17 Yesu a yire 16go ke, maa jwo: «Mpii pi a
cuuno ke, wempyini kyaa nye p1re na me, mpii pinaya ke, pire na u kaninye.
Mpii pi nye na piye snyi na pir'a tii ke, mii nye a pa nlpke na pire tayyerege e
me. Nka mpii pi a li cé na pire nye a tii me, pire tayyerege e mii a pa.»

Jwumpe Nintanmpe fanh'a nyaha Yahutuubii ladaabii woge na
(Macwo 9.14-17; Luka 5.33-39)

18 Nye Yuhana Batizelipyini cyelempyiibii nd Farizheenbii mpyi maha
sunni leni, ka supyire ta si mpa Yesu pyi: «Naha na Yuhana Batizelipyiyi
cyelempyiibii né Farizheenbii wuubii maha sunpi leni, mu cyelempyiibii si
nye na u leni ma ye?» 19 Ka Yesu si pi pyi: «Cipoon)i kd mpyi nd cikwonbil'e,
pi sin-ja n-pyi lyimbaa lire téni 1la? Ma pind uru yaha sincyan pi si n-sii n-ja
n-kworo lyimbaa me. 20 Nka téni la na ma, cipoori si n-pa n-yige pi shwohol'e.
Lire téni i pi si n-ta raa sunyileni.»

21 Ka Yesu si nur'a jwo: «Wa nye na vaanvonro tége na vaannjysga tacwongo
jwooli me. Lire kad mpyi, vaanvonnke maha vaannjyege keege, tacwong'a si
ndara a pée. 22 Wa mu si nye na sinmpurugo leni seeye boolyegil'e™ me. Lire
baare e p'aha mpa ntanha, pu maha pu yalenke jya, maa wu, yalepk'a si
pkeege. Sinmpurug'a yaa k'a leni seeyi boofonnkil'el»

Nje Yesu a jwo cannonke Kyaa na ke
(Macwo 12.1-8; Luka 6.1-5)

23 Nye canpka Yesu nd u cyelempyiibii mpyi na ntuuli suma kooyi y'e. Kuru
cannke na mpyi canyono. Ka u cyelempyiibii si cye le sumani i na gkwuun
na minage na pkuruf. 24 Farizheenbii pil'a lire nya ke, maa Yesu pyi: «Wii,
naha na mu cyelempyiibii na cannonke kafuungkii pyi ye¥?» 25Ka u u pi
pyi: «Nde saanni Dawuda a pyi ke, yii nye a lire kdla ma? Canypka ma una u
fyenwohoshiinbii katege wuubii yaha, 26u a jye Kile bage e, lire teni i Abyatari
u mpyi Kile sdragawwuubii nuyufembwohe, maa sdrage bwuuruyi wa lwd a kya,
maa wa kan u fyenwohoshiinbil'a. Ma li ta sdragawwuubii kanni pi mpyi a yaa
pija a uru bwuuruni kya.»

27 Lire kantugo ka Yesu si yi jwo pi 4: «Cannjonk'a yaa supyire mee na, ku nye
a yaa ku pyi tuguro pi  me. Supyire nye a yaa canionke mee na me. 28Lirel'a
li ta Supyani Jyani ka kyaa maha kyaa jwo ali ma yyaha tii na canyogke e Ke,
li sin-ja n-toro lire na me.»

3
Yesu a cyenkwugofoo ctiuno cannonke
(Macwo 12.9-14; Luka 6.6-11)

* 2:22 Seeyi boni na nye boro, Yahutuubii maha ndemu jwoolo né yatoore seeyi i maa Iwohe, lire nye
me nUjirimpe, lire nye me erezen sinmpe lenil'e ke. T 2:23 Kile Jwumpe Semeni ali cyée na wa katege
wu kd a ntuuli kereg'e, na u sin-ja sumani wa kwsn nd cyege e, si pnjyl wani kerege e (Duterenomu 23.25).

f 2:24 Ma taanna né Farizheenbii sonyonkanni i, mu aha siima kwon nd cyege e, mu a bdara pyi. Lire e
pi a Yesu cyelempyiibii céege na pi a baara pyi cannonke (€kizodi 34.21).

1CanpkaYesu a nur'ajye Kile Jwumpe kalambage e, ma sa nanyi wa ta wanina
cyenkwuge e. 2Ka piiwa na ukaanmucaa, kampyi u si uru nayi cliurjo canronke
e, si nta tigire cydn u na. 3 Ka u u jwo cyenkwugefoor)'d na u yir'a yyére supyire
shwohol'e, pi raa u naa, 4 maa pi yibe: «Ma taanna né Kile Saliyapi i, kacenni
mpyini u a nwo cangonke e laa, kapiini mpyini? Ma supya munaa shwolaa, ma
slipya munaa wwi™?» Ka pi puni si fyaha. 5 Ka Yesu si pyinkeni le pi e, maa
yyahe tanha pi na, u a li ta pi nye a cyepkwugefoo nunaare ta me. Maa jwo
cyenkwugefol'd: «Ma cyege sanhana.» U a ku sanhana ke, ka ku u nctiunjo. ¢ Nye
Farizheenbii pi mpyi wani ke, ka pire si fworo Kile Jwumpe kalambage e, maa
ntil'a kar'a sa wwd nd Erodi togkuni shiinbil'e Yesu bonkanni kyaa na.

Shinpyahara la nye si Yesu nya

7 Ka Yesu na u cyelempyiibii si fwor'a kare Galile bani kampannke na.
Supyikuruno nimbwoho mpyi a taha u fye e. Tire supyire mpyi a yiri Galile
kuluni nd Zhude wuuni 8nd Zheruzalemu kanhe nad Iduma kulluni nd Zhuruden
bapgi kantugo yyére kuluni né Tiri na Sidon kanyi na. U kapyiinkii kyaa supyire
mpyi na nuru, maa ntaha u fye e. 910U mpyi na shinnyahara cuuni, lire e
yampii puni la mpyi si bwdn u na. Ka u u li ndare u cyelempyiibil'a na pi
bakwooge ka bégel'a yaha ur'a, uru ka bu nkws a ja laaga ww supyire na, t'aha
bd uru fenre me. 11 Jinacyaan n'a mpyi a u nya, pi mpyi maha ncwo u fere e,
maa nkwuulo, maa jwo: «Kile Jyani u nye mu!» 12 Nka Yesu mpyi maha yi jwo
a waha pi a na pi aha supya yaha u yi cé me.

Yesu tunntunmpii ke nd shuunnini ncwoonroni kani
(Macwo 10.1-4; Luka 6.12-16)

13 Lire kantugo ka Yesu si dugo nanke ka na. Mpii kyaa li nye u na ke, maa
pire yyer'a yige pi sanmpii shwohol'e, ka pire si n-kare u fye e. 14 Shiin ke na
shuunni u a cwoonr'a pyi u tunntunmpii pii mpyind u e téerigii puni i, u s'a pi
tunni pi raa Kile jwumpe yu, 15> maa fanhe kan pi 4, pi ja pi a jinabii kdre pi a
yige pifeebil'e. 16 Shiin ke nd shuunnini u a cwoonro ke, pire meyi yi nye: Simo
nd Yesu a u mege le Pyeri ke, 17 nd Zebede jyaabii Yakuba na Yuhana, Yesu
mpyi maha pire yiri Bwonerizhe, lire nwohe ku nye pi fanh'a nyaha kiletinni
fiige, 18 nd Andire nd Filipi nd Baritelemi nd Macwo nd Tomasi na Alife jyani
Yakuba nd Taadit na Simo, pi maha mpyi Zelotif ke, 19n4 Zhudasi Isikariyoti,
I)ge u sin-pa Yesu le cye e ke.

Pyinkanni na Yesu maha jinabii kdre ke
(Macwo 12.22-32; Luka 11.14-23; 12.10)

20Lire kantugo Yesu nd u cyelempyiibil'a ntr'a pa pyenge, ka shinnyahara si
nur'a pa pinwo to sahanki na pi funmpen karigil'e, fo ma u na u cyelempyiibii
pyi pi nye a talyige ta me. 21 Yesu cinmpyiibil'a u kapyiipkii kyaa 16go ke, maa
Wwa na sdnni na u pumbwuun'a Keege, maa sha za u cl.

22 Kile Saliyapi cyelentiibii pi a yiri Zheruzalemu kanhe e ke, ka pire si wa
na ko na jinabii nunufoon)i Belizebuli u nye Yesu i, na nd uru fanhe e u na jinabii
kire na yige pifeebil'e.

23 Nye ka Yesu si pi yyere, maa bataaya jwo pi . U a jwo: «Sitaannini si n-ja
uye kdrola? 24 Kire maha kire li nye na liye tunni ke, lire kini fanhe maha nkws.
25 Pyenge maha pyenge shiin ka yiri piye kurugo ke, kuru pyenge fanhe maha
ncyére. 26 Sitaannini kd a u bdarapyiibii kdre, u na uye tunni. Lire kd mpyi, u

* 3:4 Farizheenbiiu sdnponkanni i, shinyi u nye na munaa tawwuyo caa ke, uru kanni wa si n-ja n-tege
cannonke. T 3:18 Taadji, kuru ku nye u mege shonwoge. Mege nincyiige ku nye Zhudasi (Luka 6.16).
} 3:18 Zeloti: kuru mege nwohe ku nye: «kini kyal'a tdan ngemu 4 seél'e ke.»

fanhe si n-cyére si mpa nkwd. 27 Wa si n-ja n-jye fanhanyahagafoo bage e siu
yaayi lwd, na u nye a bage foo pwo a cydn maa nta a jye ma ye. Urufoo ka ja a
upwo a cydn, lire e u maha ja a bage yaayi pyi u peempe. 28 Séeni na mii si yi
jwo yii 4, supyire kapegigii na ti Kile mekeege karigii puni si yafa ti na, 29 gka
ngemu ka Kile Munaani mege keege ke, lire si n-sii yafa urufoo na me, urufoo
si lire kapiini tugure lws fo teekwombaa.»

30Yesu a yire jwo amuni, naha na ye pi mpyi na ko na jinani wa u nys u e.

Mpii pi nye Yesu nuni na Yesu cinmpyiibii ke
(Macwo 12.46-50; Luka 8.19-21)

31 Ma Yesu yaha kuru cyage e, u nuyi nd u cinmpyiibil'a pa yyére cyiinni na,
maa wa tun u u yyere. 32 Shinpnyahara mpyi a tenn'a u kwtiulo, ka pi i mpa yi
jwo u &: «Mu nuyind mu cinmpyiibii naha cyiinyi na, pi naha na mu kyaa pyi.»
33Ka u u pi pyi: «Mpire pi pye mii nuyi nd mii cinmpyiibii ye?» 34 Ka u u nyiigii
yirig'ale supyire e, maa jwo: «Mpii ninteenbii pi nye mii nuyind mii cinmpyiibii.
35Yii li ce, nge u nye na Kile nyii wuuni pyi ke, uru u nye mii cinmpwororni na
mii nuni.»

4
Nesnuguni bataage
(Macwo 13.1-23; Luka 8.4-15)

1Puru pnwoho na, Yesu a kare Galile bayi nwoge na, ka shinpnyahara si mpa
binni u taan, ka u u wa na ti kalali sahagki. Supyir'a pa nyaha sél'e ke, 1i nye a
pa nwo me, ka u u jyé a teen bakwooge k'e lwohe nuy'i. Ka ti i yyére kumpoge
na, 2ka u u ti kala karigii ninyahagii na na bataay'i. U a jwo: 3 «Yii a nuru,
Jeenuguni wa u na fwor'a kare neeme tanuguge e. #Ma uyahauu Surnapyar]l
waa fini fiige, suimashini wa a cwo kuni pwoge na, ka sancyesenre simpa uru jo.

5> Ka wa tacwugo si mpa bé nd kafaafoge e, pworo nipnyahara mpyi kuru
cyage e me. Ka uru si fyin wahawaha, naha na ye u mpyi a jyé nigke e sél'e me.
6 Nye canyk'a pa fworo ke, ka yifyinre si faan maa waha, ndire kuurni na.

7Ka wa tacwugo si mpa bé ngurotaha na, ka ngure si uru c@i, u nye a ja a
yaseere pyi me.

8 Nka wa tacwug'a pa bé nigke tacenpke na, maa fyin maa yiri fwofwo.
Sumacire ta a sumapyan)i se ma no ykuu ykuu (100) na, ta mpyi beetaanre taanre
(60) ta mpyi benjaaga na ke ke.

9Ngemu la kd mpyi si karii yyaha ceé ke, urufoo u u ningyigigii cyan sel'e.»

10 Yesu a puru jwumpe jwo a kwd ke, ka u nd u cyelempyiibii ke nd
shuunnini na shiin ninkin ninkin si yiri supyire sannte taan. Ka pire si sa a
u yibili u bataayi pnwohe na. 11 Ka u u pi pyi: «Kanil'a yyaha tii nd Kile Saanre
e na l'a nwoho ke, yii 4 lire ncéy'a kan. Nka mpe jwumpe puni nwoh'a nywoho
supyire sannte na. 12 Lire kurugo
“pi na Kile kapyiinkii wii maa ncyé cyi nyaga,
pina Kile jwumpe nuru maa ncyé pu logogo,
naha na ye nde pi la nye si zii vylinne ke,
lire li nye, ma nur'a sa piye kan Kile 4,
ba pi kapegigii si mpyi si yafa pi na me*.”»

13 Ka Yesu si yi jwo pi 4 sahanki: «Yii aha mpyi yii nye a nke bataage yyahe
cé me, di yii si yi sannyi yyahe ce n-jwo ye? 14 Neenuguni u nye Kile jwumpe
jwufooni. 15 Kuni nwoge na sumashini tacwug'a pa b¢ ke, kuru ku nye mu a
jwo supyire t'a Kile jwumpe 16go, kuru tanuge e, ka Sitaannini si pu ww pi

* 4:12 Fzayi6.9,10

funn'i ke. 16 Kafaafoge nun'i sumashini tacwug'a pa bé ke, kuru ku nye mu a
jwo supyire t'a Kile jwumpe 16go, maa ntil'a pes pu na nd funntange e ke. 17 Nka
pu nye a ja a ndire le t'e me, tire nwomeeni kengeme nye a pen me. Kawaa,
lire nye me yyefugo ka ti ta Kile jwumpe kurugo, ti maha fworo Kile kuni i.
18 Ngure shwohol'e sumashini tacwug'a pa b¢ ke, kuru ku nye mu a jwo supyire
t'a Kile jwumpelogo, 19ka dipysr]l karigii funmpssnre nanafuunilage na yaayi
shini puni lage si ti ta, ka tire sonnore si pu cwinro, pu nye a jaa yasere pyi

me. 20 Nipke nincennke na sumashini tacwug'a pa be ke, kuru ku nye mu a jwo
Supyire t'a Kile jwumpe 16go maa nee pu na ke, tire supyire ti maha Kile nyii
wuuni pyi. Tire supyire na nye sumasene fiige, Sumacire ta & sumari se ma no
benjaaga na ke ke na, ta a yaseere pyi ma no beetaanre taanre (60) na, ta a
yaseere pyi ma no nkuu gkuu (100) na.»

Kile jwumpe na nys fitkina fiige
(Luka 8.16-18)

21 Ka Yesu si nur'a jwo pi &: «Wa nye na fukina mini si u le ncyigile yaaga
nwoh'i me, nka u maha durugo yaage ka nun'i. 22Yii li cé, kyaa maha kyaal'a
gwoho ke, cyire puni si n-pa raa naa. Kyaa maha kyaa 1'a yaa numpini i ke,
lire 1a mu si n-kworo ncémbaa me. 23 Ngemu la kd mpyi si karii yyaha cé ke,
urufoo u u ningyigigii cyan seél'e.»

24 Maa nur'a jwo pi &: «Kile jwumpe yii na nuru ke, yii pu yaha yiye funp'i,
naha na ye Kile si yii kan n-taanna na yii l6goykanni i. Puru nwoho na, u sin-pa
ta bara yii nincente na. 25 Lire téni i, shin maha shin u na ncaa si Kile jwumpe
yyahe ce ke, Kile si la taha uru u nincempe na. Nka shin maha shin u pye u
nye na pu nuru me, nimbileni u a cé ke, lire si n-pinni.»

Kile Saanre nanye sumapya fiige

26 Ka Yesu si nur'a jwo: «Kile Saanre a fworo nde kani kurugo: nani wa u
maha sumashi nlru u kerege e. 27 Uru nay'a ndo numpilage e yo, u nye nyii na
canyke e yo, sumapyani si n-fyin, sumacire si raa lyege. Nka nani si pa ce lire
pyipkanni i me. 28 Nigke maha sumani pyi u a fyin, sumacige ku maha fyanha
a fworo, lire kantugo sumancyahank'a si nta a fworo sumacige na, kasanrage
na sumapyarni maha mpa fworo sumancyahanke na. 29 Simapyarni kd lys anou
tegeni na, nani maha ntil'a kdonyargilwd na u kwtiun, naha na ye sumakwongigii
tén'a no.»

Kile Saanre maha sii nimbilere maa mpére
(Macwo 13.31-32, 34; Luka 13.18-19)

30 Ka Yesu si nur'a jwo: «Na naha shi i mii si n-ja Kile Saanre taanna ye? Ti
nye mu a jwo paha be? 31 Ti na nye mu a jwo mutaridi cige yasere, nani wa a sa
ntemu nigo u cikooge e ke. Kuru cige pyay'a yilege cire sannte puni wupi na.
32 Nka u aha nlgo, u maha fyin, maa yiri maha ntoro kanysge yawyeere puni
taan. Ku maha nkényi yige, yire maha mpée fo sancyeenre maha ti shéere yaa
yimbyimpe e.» 33 Nye yire bataayi shinji ninyahaya Yesu mpyi maha yu supyir'a
ma taanna na ti yi cenkanni i. 3¢ Puru jwumpe shini baare e, u mpyi na pabere
yuna t'e me. Nka u na u cyelempyiibii kanni ka mpyi téni ndemu i ke, u mpyi
maha pu puni nwohe yu pi a.

Yesu a kafeebwohe yyéene bani nun'i
(Macwo 8.23-27; Luka 8.22-25)

35 Kuru cannke yakonke, ka Yesu si jwo u cyelempyiibil'a: «Wuu a si bapi
kunke na.» 36Ka piisupyire cye yaha, maa nkare na Yesuibaninuy'i, bakwooyi
yabere mpyi pi nwoh'i. 37 Ka kafeebwoho si yiri na fwu, ka Iwohe si wé na
ncyanre na jye bakwooge e fo na nko si ku ni. 38 Yesu mpyi bakwooge kantugo

yyére ma nunke taha nuntahaga na, na nwuuni. Ka piiuné maajwo: «Cyelenturj,
wuu na ko si nkworo lwohe e, lire nye a mu funyo pen ma?» 39U a ne ke,
maa yir'a fanha cyan kafeege na, maa lwohe pyi ku téen. Ka kafecge si yyére,
ka lwohe si nteen siu! 40 Lire kantugo ka Yesu si pi pyi: «Naha na yii na fyage
ame ye? Naha na yii saha pkws a da mii na ma ye?» 41 Kau cyelempyiibii si fya
sel'e, marii yi yu piy'a: «Jofoo u nye njge nayi fo ka kafeege nd lwohe si ntéen u
wuuni taan ye?»

%)
Yesu a jinahii ninyahamii kar'a yige nani w'e
(Macwo 8.28-34; Luka 8.26-39)

I'Nye ka Yesu na u cyelempyiibii si no bani kugke na, wani Gadara shiinbii
nye. 2Yesu a tig'a fworo bakwooge e ke, ka jinacyanni wa si ntil'a fworo fannyi
i*, maa mpau nuno bé. 3 Uru nagi mpyi na shuun fannyi i. Silpya saha mpyi
na si N-ja u pwo me, u Mpyi maha u yapwoyi puni kwtiun, ali ydroyi. 4 Tooy1
ninyahay'e, pi mpyi maha u cwore, marii u tooyi na u cyeyi pwu nd yoroy'e.
Nka u mpyi maha yire puni kyeege. Supyire puni fanh'a pa ncyére u e, maa u
nya, maa u yaha wani. 5 Pilaga bara canna na, nanpi mpyi maha naare fannyii,
marii duru nanyi nun'i, marii nkwuuli, marii uye kuuli na fworoge kafaayi na.

6 Ma u yaha puru na, u a teen tatoonge e maa Yesu nya, maa fé a pa ninkure
sin u taan. 7 Maa jwo fanha na: «Yesu, Kileni ninyi wuni Jyani, naha shi ku nye
wuu na mu shwohol'e ye? Mii na mu ndare, Kile kurugo, ma ha kawaa pyi na
na ma de!» 8U a puru jwo, naha kurugo ye Yesu mpyi a jinagi pyi na u fworo
u e. 9 Ka Yesu si nayi yibe u mege na, ka u u jwo: «Mii mege nye Shinpyahara,
naha na ye wuu a nyaha.» 10 Nye ka jinacyanyi si Yesu pdare fanha na na u aha
pire kire njige lire kulluni i me.

11 Nye lir'a caakurumbwoho ta ku u lyl pagke ka numpenge na wani. 12 Ka
jinabii si Yesu ndare sél'e, na u pire yaha pire pi sa jyé kuru caakurunke e. 13Ka
uunee. Ka piifworonaniimaasajyé caabil'e. Lir'a pyike, ka caabii si surug'a
yiri nanke numpenge na ma cwo cwo bani i. Pi mpyi a caalii kampwohii
shuunni (2.000) kw, ka pi puni si gkwoéro lwohe e.

14 Ka caabii kaanmucyafeebii si fé a kar'a sa a yi yu kanhe na sishwonbugure
punii. Ka supyire si mpa lire kani wii. 15Pi a no Yesu na ke, ka piinayinya, nge
e jinabii mpyi ke, u a teen u taan. Vaannyi na mpyi u na, u mpyi a teen tanuge
e, ka piifya.

16 Nde 1'a jinacyanni nd caabii ta ke, mpiimu pi a lire nya ke, ka pire si sa a
li yu na ntuuli supyir'a, fworoykanni na jinabil'a fworo néujl imaa jyeé caabil'e
ke. 17 Supyir'a puru jwumpe 16go ke, ka pi i wa na Yesu paare sél'e na u fworo
pire kuluni i.

18 Yesu nlp]yu]l bakwooge e, nani i jinabii mpyi ke, ka uru si u paare sel'e
s'a pkeege nd u e. 19 Nka Yesu nye a Jiee Me, maa jwo: «Nuru, ma a sl pyenge,
kabwooni Kafoori Kile nunaare wuy'a pyi mu a ke, ma a sa lire yyaha jwo
ma pyenge shiinbil'a.» 20 Ka nani si nkare, nde Yesu a pyi u 4 ke, ma sa a yire
yu na méare Dekapoli kuluni i. Lir'a supyire puni kakyanhala.

Yesu a ceeni wa cuuno, maa Zharusi pworoni buwuniné
(Macwo 9.18-26; Luka 8.40-56)
21Yesu a nur'a bayijyiil'a kéenne kunke sannke na nd hakwooge e. U a fworo
ke, ka shinpyahara si mpa u kwtiulo. Ma u yaha kuru cyage e, 22 ka Kile

* 5:2 Yahutuubii maha pifannyi wwi kafaayi nun'i. Pi maha ku nwoge yal'a yaa fo maha tatesnnono
yaa mu.

Jwumpe kalambage nuyufoor)i wa si no wani, u mege mpyi Zharusi. U a Yesu
nya ke, maa ninkure sin u taan, 23 maa u ndare sel'e: «Maye sanni yaha, mii
pworoni wa na kuro caa, pa ma cyeyi taha u na, ba u si mpyi si ncturo me.»
24Ka Yesu si yir'a kare na u e, ka shinpnyahara si ntaha u fye e fo na u fwoopi.

25 Tire supyire shwohol'e ceeni wa mpyi wani, yyee ke nd shuunni funy'i,
luwulinkwombaayi mpyi u na. 26 U mpyi a kanha wempyiini taan, u cyeyaare
mpyia kwj, u a sha wempyii ninyahamii yyére, nka pa nye a saa fworo yampe
e me, fo pu na ndare. 27U a Yesu kyaa 16go ke, ka u u mpa supyire shwohol'e
Yesu kantugo yyére, maa bwon u vaannyi na.

28 U mpyi na yu uye funn'i: «Mii aha bua ja a bwdn u vaannyi na, mii si
n-cuuno.» 29U a bwdn Yesu vaannyi na ke, ka luwulinkwombaayi si ntil'a kwd, ka
uuli cé uye e na ur'a cuugpo. 30Ka Yesu si ntil'ali ce uye e na fanhe ka a fworo
ur'e, maa yyaha kéeny'a le supyire e, maa jwo: «Jofoo u a bwdn mii vaannyi na
ye?» 31 Ka u cyelempyiibii si u pyi: «Mu nyii na nye nte stipyire puni na, t'a mu
fenre kampannyi puni na, maa ndru na yibili na jo u a bwdn mu na ye?» 32 Lire
nd li wuuni mu i, ka Yesu si wa na wii na mare supyire shwohol'e, ge u a bwan
u na ke, si uru cé. 33 Ceenji u mpyi a bwon u na ke, ur'a fya fo na ncyéenni, nde
I'a u ta ke, u a lire ce, ka u u mpa nigkure sin Yesu yyaha na, maa séeni puni
jwou 4. 34Ka Yesu si u pyi: «Na pworo, mu ddniyan)'a mu shwo mpe yampe na,
ta sl yyeninke na ferempe e.»

35Ma u yaha puru jwumpe na, pil'a yiri pugufoornyi Zharusi pyenge e ma payi
jwo Zharusi &: «Kile wuuni na wa a no mu pworornina. Ma ha nuru cyelenturi
yaha u uye kanha u a ma me.» 36 Nka Yesu nye a puru jwumpe lw? a wii me,
maa yi jwo nap'a: «Ma ha raa fydge me, d4 mii na kanna.» 37 Ka pi i yiri na
pkeege Kile Jwumpe kalambage nunufoorni yyére. Yesu nye a nee Supyar)i wabere
u kuni binni nd ur'e me, fo Pyeri nd Yakuba nd u cinmpworonari Yuhana. 38 Pi
a no nuyufoorn)i pyenge e ke, ka Yesu si shinpyahara nya ti i nyaha na wuruge
tiye e, marii myahigii siu marii kwuuyi waa. 39U a jye ke, ka u u pi pyi: «Naha
kurugo yii na tupyaagu waa marii myahigii stiu ye? Pyagl nye a kwili me, u na
nwlunil» 40Kapiiwdna Jicyahali una. Ka u u pi yige ntaani na. Bage e pyapi
mpyi a sinni ke, ka u u jyé wani nd pyani sifeebii na u cyelempyiibii taanreni
L.

41 Maa pyani buwupi cl u cyege na, maa yi jwo u & pi sheenre e: «Talita
kumi!» Lire nwohe ku nye: «Mii pworonji, ta nuru, yiri/» 42 Kuru cyage mujye
e, ka pucwoni si yiri na naare, u mpyi yyee ke nd shuunni. Ka lire si saa pi puni
kakyanhala. 43Ka Yesu si yi jwo a waha pi 4 na pi aha nkwd wa yaha u nde kani
cé me, maa pipyina pinjyl kanu a.

6

Yesu kanhe shiinbil'a cyé u na
(Macwo 13.53-58; Luka 4.16-30)
1Lire kantugo Yesu a nur'a kare u tukanhe Nazareti i, u cyelempyiibii mpyiu
fye e. 2Cannonk'a pa no ke, ka u u wa na supyire kalali Kile Jwumpe kalambage
e. Lir'a u logofeebii ninyahamii kakyanhala, ka pi i wa na pko: «Nte yakilifente
ti nye u & ke, né ncyii kakyanhala karigii u na mpyi ke, taa u a ja a cyire puni
ta ke? 3Taha cikyangani ba u nye u wime? Mariyama pyiibii pi nye Yakuba na
Zhoze nd Zhude nd Simo na pucsrlbu pinye naha kanhe e ke, pire mpii yyaha
wuni bal'a?» Nye tire sonnor'a naara a p1 pyi pi a nuno tugo Yesu na.
4Ka Yesu si jwumpe lwd maa jwo pi &: «Kile tinntuntjo maha le pjire e cyeyi
puni i, fo u cinmpyiibii nd u tukanhe na u tupysnge ye.» 5Pi nye a da Yesu na
me, lira u sige u nye a kakyanhala karii ninyahagii pyi wani me. U a u cyeyi

taha yamii nigkin nigkin na, maa pire ctiuno. 6 Pi ddnabaare Yesu na, lir'a u
kakyanhala. Ka u u wa na kalayi pyi na ntuuli kuru kampannke kanyi na.

Yesu a u cyelempyiibii tun pi sa a Kile jwumpe yu
(Macwo 10.5-15; Luka 9.1-6)

7 Lire kantugo ka Yesu si u cyelempyiibii ke nd shuunnini yyere na ntunni
shuunni shuunni pi sa a Kile jwumpe yu. Maa fanhe kan pi & mu, pi a jinabii
kire pi a yige pifeebil'e. ® Maa yi jwo pi &: «Fo kabii ba me, yii aha yaage
kabere lwd raa nkeege kuniime, yii aha yalyire lwd me, yii aha boro lwd me, yii
aha wyére lw) nde dufaabil'e me. 9Yii tanhanya lwJ, nka yii aha vaanntinnyi
shuunni Iwj me.»

10U a kwd maa pi pyi: «Yii aha nkare kanha maha kanha na, ka wa si pee yii
sunmbage na ke, yii & yaa yii pi teen wani fo ma sa yaa nd yii teekani i. 11 Nka
yii aha nkare cyage k'e, ka pi i yii sunmbage cyé, maa mpyi pi nye a nen'a yii
jwumpe 16go me, yii nivworobii kuru kanhe e, yii yii tooyi bambayi kworo
kwor'a wu wani, lir'a kajwuu kw3 kuru kanhe shiin na.»

12’ Ka pi i pkar'a sa a Kile jwumpe yu supyir'a, na pi pi toropkanni
keenye. 13 Marii jinacyaanbii ninyahamii jinahii kdre na yige pi e, marii yamii
ninyahamii tiri nd sinmpe e marii Kile pdare, ka pi i wa na nctuyi.

Yuhana Batizelipyini kwtimkanni
(Macwo 14.1-12; Luka 9.7-9)

14 Lire teni i, Yesu meg'a fworo cyeyi puni i, ka saanyi Erodi si u kyaa 16go.
Pii mpyi na nko: «Yuhana Batizelipyini u a ne a fworo kwuni i, lire kurugo u a
ja na kakyanhala karigii pyi ame.» 15 Pii si i nko na Kile tunntunniEli u a nur'a
pa, pii mu siipko na téecyiini Kile tunntun1i wa u a n¢ a fworo kwupi i.

16 Erodi a cyire karigii 16go ke, maa jwo: «Yuhana Batizelipyini nugke mii a
pyi pia kwdn ke, uru u a n¢ a fworo kwuni i.»

17-18Yii li cé na Erodi mpyi a u sineeni Filipi cwoni kwdn a lwb ma pyi u cwo.
Uru ceeni mege na mpyi Erodiyadi. Lire e ka Yuhana siyijwo Erodi & na u nye
a yaa u u sineenji cworni shwo u na me. Ka puru jwumpe si waha Erodi na, ka
uu pipyipiaYuhana ct ale kasuyi i.

19Ka Erodiyadi liuni mu si yiri, maa wa na bonkanni caa Yuhana na. Nkau
yabilini mpyi na si n-ja me. 20 Erodi mpyi na fydge Yuhana na, naha na ye u
mpyi a cé na Yuhana a tii maa mpyi Kile supya. Lire kurugo u mpyi a yaha u
na. Erodi n'a mpyi a u mejwuuni ldgo, u funyke mpyi maha mpen. Lire nd li
wuuni mu i, Yuhana jwumpe mpyi maha ntdan u 4.

21 Nye Erodi canzeg'a pa mahana a no lire yyeeni ke, ka u u kataan bégele
u wwoneebii nd sorolashiibii nunufeebii nd Galile kuluni shinbwoobii mee na.
Kuru cannke Erodiyadi si u nimpyiini pyi Yuhana na. 22 Erodiyadi mpyi a
nambage léne saany'a na puceebilini ndemu i ke, ma supyire yaha kataanni
na, lir'a jye na nkwdholi, ka li kyaa si ntil'a tdan Erodi na u shlnyyerebll a. Ka
saanni Sijwo puceebilin'a: «Yaage na mu na ncaa ke, ku cyee mii si ku kan mu
a.» 23 Maa nkaa puceebilin'd, na u aha yaaga maha yaaga ndare ur'a ke, uru si
kukanu 4§, ali uniparege mée k'a bé urukini taaga nigkin na. 24 Ka puceebilini si
fworo ntaani na, maa u nuyi yibe: «Naha mii a yaa mii u pdare ye?» Ka nufooni
siu pyi: «Yijwo u ana u Yuhana Batizelipyini nunke kan ma a.»

25 Kuru cyage mujye e, puceebilin'a fyal'a jye saanni yyére maa yi jwo u a:
«Mii la nye ma Yuhana Batizelipyini nunke kwon a le gkunan'i ma kan na a
nume.» 26 Puru jwump'a saanyi yyahe tanha sel'e, nka ma u yaha u a kaa
pucwon'a u shinyyerebii nyii na, u la saha mpyi si ncyé me. 27 Kuru tanuge
e, ka u u sorolashini wa tun u sa Yuhana pugke kwdn, u a ma. Ka uru si

pkare kasubage e ma sa Yuhana nupke kwdn, 28 ma le gkunan'i ma pa pkan
Puceebilin'a, ka uru sa nkan u nuy'a.
29U cyelempyiibil'a u mboni kyaa 16go ke, maa mpa u Iw? a sa nto.

Yesu a shiin kampwohii kankuro nwa cya
(Macwo 14.13-21; Luka 9.10-17; Yuhana 6.1-14)

30 Nye Yesu tunntunmpil'a piye binni u taan, maa pi kapyiinkii puni nd pi
kalani nimpyini puni jwo u 4. 31 Supyiibii nimpaampii nd ninkaribii mpyi a
nyaha a toro, fo ma Yesu na u cyelempyiibii sige yalyire na, ka uu yijwo pi a:
«Yii a wa wuu yiri naha, wuu raa si wuu mege cyage sige e, yii i sa o wani.»

32Kapii bakwooge lwd ma kare pi mege cyage e sige e. 33 Shinnyahara a pi
nlI]karlbll siya ma pi ce. Ka kuru cyage kampannyi kanyi shinnyahara si fé a
nur'a sa p1 caanra sige e.

34Yesu a fworo bakwooge e ma pinya pi a nyaha sél'e ke, ka pi pupaare si
u ta sél'e, pnaha na ye pi mpyi mu a jwo mpaa pi nye plye nugo kurugo. Kauu
wa na pi kélali karii ninyahagii na. 35U cyelempyiibil'a téni nya li i ntuwuli ke,
ka piifile u na maa jwo: «Cyelentuyi! Sige funnke e wuu nye, cannke s'a kws a
kwy. 36 Supyire cye yaha t'a si sishwonbugure na kanyi na, ti sa yalyire cya a
shwo.» 37Ka Yesu si pi pyi: «Yii yabilimpii pi pi kan pilyl.» Ka piiu pyi: «Wuu
mée ka pkar'a sa shin ninkin canmpyaa I]kwuu shuunni (200) béara sara teg'a
bwturu shwo ma pa nkan pi 4, uru sin-ja pi ta la?» 38 Ka Yesu sinur'a pi yibe:
«Yii & wiil Bwuuru nunyi ]uuh yiwayiia ye?» Ka piisa kaanmucyaga py1 maa
mpa Yesu pyi na bwuuru nunyo kankuro né fyapyaa shuunni yi wa wani.

39 Nye ka Yesu si u cyelempyiibii pyi na pi stupyire tine tine, kuruyo kuruyo
Jiyépuruge pun'i. 40Ka piinteen shiin I)kuu pkuu (100) na shiin beeshuunni na
ke ke kurunyii. 41 Ka Yesu si bwuuru ptinyi kankurunina fyapyaagii shuunnini
Iwd u cyeyi i, maa yyahe yirige ninyini i maa fwu kan Kile & yi kyaa na. U a
kw3 ke, maa bwuurum nd fyapyaagii kwon kwon ma kan u cyelempyiibil'a pi
a tda supyire na. 42 Supyire ti mpyi wani ke, tire pun'a lyi a tin. 43 Bwuluruyi nd
fyaabii paanyi y'a kworo ke, yire mpyi a shahii ke nd shuunni ni. 44 Mpii pi a
lyi ke, pire nambaabii kanni mpyi shiin kampwohii kaygkuro (5.000).

Yesu anaara lwohe pun'i
(Macwo 14.22-23; Yuhana 6.16-21)

45 Nye lire nwoho na, ma Yesu yaha u u supyire cye yare, u a u cyelempyiibii
pyi pi a jyé bakwooge e, maa bani jyiile u yyaha na, Betisayida kanhe yyére.
46 Yesu a ti cye yaha ke, maa nkar'a sa Kile pdare nanke ka na. 47 Numpilag'a
Www) ma u cyelempyiibii ta bakwooge e bayi ninke e, uru kanni u mpyi nigke
na. 4 Numpilyage na, kafecge mpyi na pi béni, ka Yesu sili nya na pi a kanha
bakwooge mpururni taan. Pi saha mpyi na jin'a ku pyi ku u nkeege fwofwo me.
Ka Yesu si yiri na paare na nkeege pi fye e lwohe nun'i. U a byanhara pi na ke,
ka u la si mpyi s'a ntuuli pi nkere na. 49 Nka pi a u nimpani nya lwohe nun'i ke,
pi mpyi na ssnyi na buyi wa fwdongo ki, ka pii yiri na kwuugii waa, 50 naha
na ye pi puni nyii mpyi u na, pi puni zoompii mpyi a kwon. Ka Yesu si ntil'a
jwumpe lwd maa pi pyi: «Yii yakilibii tine, yii aha vya me, mii wi.»

51 Ka u u jye bakwooge e pi fye e, ka kafecge si ntil'a yyére Lir'a pi puni
kakyanhala fo pi funyo jwump'a kwo. 52 Pi nye a mpyi a ce SUpYIShlIJI u nye
Yesu me. Kakyanhani u a pyi ma bwuurunyahage kan supyir'a ke, lir'a pyi pi
nyii na, ngka pi funpyi mpyi a mugo me.

Yesu a yamii cuuno Zhenezareti Kampannyi na
(Macwo 14.34-36)

53 Nye Yesu nd u cyelempyiibil'a bapi jyiile ke, maa no Zhenezareti kulluni i,
maa bakwooge yyéene bani nwoge na. 54 Pi a fworo bakwooge e ke, ka supyire
si Yesu nya a ce, 55> maa pkare cyeyi punii ma sa a Yesu mparnji kyaa yu. Cyaga
maha cyag'e pi mpyi a u kyaa 1ogo ke, pi mpyi maha ma na yampil'e na yiri
kampannyi puni na, pi yasinninyi nug'i. 56 Yesu n'a mpyi a no cyaga maha
cyag'e ke, kanbwoho yo, kanbilere yo, sishwon buguro yo, supyire mpyi maha
mpa na yampil'e maha mpa yaha tafage e, marii u ndare na u pi yaha pi a
bwuun u vaanntingke zhwdore na kanna. Yampii pi mpyi maha bwuun u na
ke, pire puni mpyi maha ncuuni.

7

Karigii cyi nye na wuu pware Kile yyahe taan ke
(Macwo 15.1-20)

1 Kile Saliyapi cyelentiibii pii mpyi a yiri Zheruzalemu kanhe e, ka pi
na Farizheenbii si sa binni Yesu taan. 2 Maa li kdanmucya ma li nya na u
cyelempyiibii mpyi na lyl na cyeyi ninwohoyi i Kile yyahe taan, naha na ye
Pinye a yijye ma taanna na Yahutuubii ladaabil'e me.

3 Farizheenbii nd Yahutuubii sanmpii n'a mpyi na siraa lyi, pi mpyi maha
cyeyiyal'ajyea flml]s Kile yyahe taan ma taanna na pi tulyeyiladaabil'e. 4Lire
pyinkannina, pin'a mpy1 a y1r1 caange na, pi mpyi maha wili maha piye finine
Kile yyahe taan ma taanna nd ladaabil'e, maa nta a lyi. Ladaabii pii saha na mpyi
yaayi njyini kyaa na, mu a jwo: funpcwoyi na pwoore cwohigii nd danyeni
yaayi na yateennyi.

5> Ka Farizheenbii nd Kile Saliyani cyelentiibii si Yesu yibe: «Naha na mu
cyelempyiibii pye na wuu tulyeyi ladaabii™ kurigii paare ma ye? Naha na pi
nye na cyeyi jyii ma tianna né ladaabil'e maa nta na lyi ma yei?» 6 Ka Yesu si
pipyi: «Yii pi a fyinme t0 wwomo na ke! Kile tunntunyi Ezayi mpyi a jwumpe
mpemu jwo yii kyaa na ke, pur'a saa pyi sée. L'a séme Ezayi sémeniina Kile a
jwo:

“Nte supyire na mii pére nwoyi i kanna,

ma li ta pi zoompii laag'a toon mii na.

7Pina mii pére tawage e,

naha na ye kalayi pi nye na nkaan ke,

ur'a lwb a pwo supyire ladaabii karigii na¥.”»

8KaYesusinur'ayijwo pida: «Yiia cyé Kile toni na, maa ntaha supyire ladaabii
fye e. 9Yii na sdnyi na yii tanga na nye ma cyé Kile toni na, maa ntaha yii
yabilimpii ladaabii fye e. 10Kile tunntunni Musa a jwo na “Ma tuyi nd ma nuyi
pée, ngemu ka jwumpime jwo a wa u tunji, lire nye me u nuyi na ke, urufoo
si n-b08.” 11-12 Nka yii pi ke, yii na supyire kalali nge 1ladani na, u mege nye
Koroban. Supya ka jwo na uru nafuuni na nye Koroban, lire nwohe ku nye na
ur'aukanKile 4, na fanhe saha nys urunau u sifeebii tege me. 13 Lire pyinkanni
na, yii ladaabii kurugo, Kile jwump'a pyi kanwoo baa supyire nyii na, pka lire
kanni ba me, yii na cyire ncyii karigii shini ninyahagii pyi.»

* 7:5 wuu tulyeyiladaabii: Saliyani Kile mpyi a kan Musa 4 ke, Kile Saliyayi cyelentiibii mpyi a wa bara
uru na. Saliyani pi a bara Musa wupyi na ke, uru nd Musa wuni puni mpyi a taanna pi nyii na. T 75
Yahutuubii n'a mpyi na siraa lyi, pi mpyi maha pi cyeyi jyeé jyipkanni la na maa s5nyi na lire jyinkanni
maha pire finine Kile 4. Ma taanna nd €kizodi 30.18-21 i, Kile sdragawwuubii kanni pi mpyi a yaa pi a lire
pyi, nka Farizheenbil'a jwo na shin maha shin u nye na Kile pére ke, na pire pun'a yaa né l'e. 77
Ezayi 29.13 § 7:10 ekizodi 20.12; Duterenomu 5.16 €kizodi 21.17; Levitiki 20.9

14 Puru pwoho na, Yesu a nir'a slpyire yyere, maa yi jwo t'a: «Yii puni, yii
ningyigigii mugo, yii i na jwumpe 16go, yii i pu yyaha ce sel'e. 15 Yaayi yi na
jyii supyani funnke e ke, kuru ka nye a sli na jin'a u pwdho me. Nka pjemu yi
na fwore supyarni fungke e ke, yire yi maha supyani nwsho Kile yyahe taan. [
16 Ngemu la kd mpyi si karii yyaha ce ke, urufoo u u ningyigigii cyan sel'e.]»

17'Téni i Yesu a yiri supyire taan ma jye bage e ke, ka u cyelempyiibii si u
yibe lire taanlini nwohe na. 18 Ka u u pi pyi: «Yii yabilimpii, ali nume ydkilitan
nye yili 4 ma? Mpe mii na yu ke, yii nye na puru niru ma? Yaaga maha yaaga
k'a yiri cylinyi na ma jye supyani funnke e ke, kuru si n-ja u nwdho me. 19 Tire
nte yalyire nye na jyé supyani zombilini funnke e me, lage e ti maha jyeé, lire
kantugo, urufoo ka sha yaare e, ti maha fworo.» Pure jwumpe cye kurugo,
Yesu a li cyée na yalyire pun'a finiye.

20U a jwo: «Ncyii cyi nye supyani zOyi na ke, cyire cyi maha u nwdho Kile
yyahe taan. 21 Naha kurugo ye sonrjopeere maha fwore supyari zombilini i, mu
a jwo tasinnage kegeme karigii nd nagkaage nd supyibuuni nd 22 jacwoore na
ntiimbaayi nd pege na nanwohore na silegebaare na nyipsenni na jwoore na
yampeente nd funnobaare. 23 Cyire ncyii kapegigii cyi nye na fwore zombilini i
ke, cyire cyi maha supyani pnwdho Kile yyahe taan.»

Supyishini sanni cwoni wa a da Yesu na
(Macwo 15.21-28)

24 Ka Yesu si yiri wani ma kare Tiri na Sidon kanyi kampannke na. U a no
wani ke, maa jye bage k'e. U la Nye a mpyl wa si uru kyaa cé me. Nka u Nye
a ja a nwoho me. 25-26 Ka ceeni wa si u kyaa l6go, maa ntil'a pa nn]kure sinu
fere e. Uru ceeni mpyi Yahutu me, u mpyi na yiri Sirofenisi ktluni i*. Jinani
wa mpyi u pworopi i, ka u u Yesu ndare na u u kdor'a yige u e. 27 Ka Yesu si
ceeni pyi: «Yyére nankopyire silyi a tin folo, paha na ye ma nagkopyire yalyire
lw$ a wa pwunmpyir', lire nye a nwo me.» 28 Ka ceeni si u pyi: «Kafooni, yire
nye sée, nka pwuunbii pi maha ntén tabalani nwoh'i ke, pire maha nagkopyire
yalyire paanre lyi.» 29 Ka Yesu si yi jwo u &: «Mu pwoshwoor'a nwo, mu si n-ja
nuru pyenge, mii a jinayi yige mu pworoni i.» 30 Ka u u nur'a kare pyenges ma
sa pyapi ta u a sinni yasinninke na, jinani mpyi a fworo u e.

Yesu a nani wa ningyigii muigo

31 Ka Yesu si yiri Tiri na Sidon kanyi kampannke na, maa nkare Galile bani
kampangke na, maa sa jye Dekapoli kuluni i. 32 Ka piisha nd nani w'e u yyére.
Uru nani mpyi nunpcunno, jwumpe s'a waha u @ mu sél'e. Ka piiYesu ndare na
u u cyege taha una, ba u si mpyi si pcuurno me.

33Ka Yesu si nani ci ma yiri supyire taan ma kare tatoonge e. Kuru cyage e, u
a kampeeni le u ningyigigil'e, maa ntilwohe ta u njini na. 34 Maa pugke durugo
kilenii, maa 15 a kiuno, maajwo: «Efata» lire nwohe ku nye: «Yii mugo!» 35Lire
téni mujye e, ka ningyigigii mu shuunni si mugo, ka njini mu si sanha. Kauu
wa na ntiili na yu.

36Yesu anur'apa supyire cyage e ke, maa yijwo a waha pi 4, na pi aha supyarni
wabere yaha u yi cé me. Nka u jwump'a pyi kee p'a pi néara, ka piintil'asa a
pu yu na ntuuli. 37 Supyire ti mpyi wani ke, li mpyi a pire puni kakyanhala seél'e,
ka piiwa na nko: «Karigii nincennkii kanni u na mpyi. U maha puncunnibii
pyi piinuru, maa bubuubii pyi piiyul»

* 7:25-26 Nge ceen'a fworo supyishini w'e, ngemu u mpyi a fyanha a pyi Izirayeli shiinbii zampenmii
ke.

8

Yesu a shiin kampwohii sicyssre nwo cya
(Macwo 15.32-39)

1 Cannka shinpnyahara a pa binni Yesu taan sahanki, yalyire si nye a mpyi pi
a me, ka Yesu si u cyelempyiibii yyere maa jwo: 2 «Jke supyikurunke nunaare
naha mii na sée sél'e, pi canyke taanre woge ku nye naha mii taan, yalyire nye
pi a me. 3 Mii aha pi katege wuubii yaha a kare pi kanyi na, pi fanhe si n-kws
kuni na, naha na ye pi pii tayiriy'a toon.» 4 Ka u cyelempyiibii si u yibe: «Taa
nte supy1re puni tintin yalyire sin-ta naha pke siwage e ke?» 5Ka Yesu si pi yibe:
«Bwluru nunyo juuli yi wd yii 4 ye?» Ka piijwo: «Baashuunni.»

6 Ka u u supyire pyi t'a teen pigke na. Maa bwturu nuinyi baashuunnini Iw3,
maa fwu kan Kile 4 yi kyaa na, maa yi kwdn kwon ma kan u cyelempyiibil'a pi
tda supyire na, ka pire siutdapina. 7Fyapyire muna mpyi wani, ka Yesu si tire
lwj, maa fwu kan Kile 4 ti kyaa na, maa tire mu kan u cyelempyiibil'a pi tda
supyire na. 8 Kuru supyikurunk'alyia tin, ka piinkwd maa saanya baashuunni
ninjyipaanyina. 9 Pimpyia shiin kampwohii sicyeere (4.000) kwd. Lire kantugo
ka Yesu si piyaha a kare.

Farizheenbil'a jwo na Yesu u kyaa pyi, nde l'a li cyée na u a fworo Kile e ke
(Macwo 16.1-12)

10Ka Yesu na u cyelempyiibii si ntil'a jye bakwooge k'e ma kare Dalimanuta
kuluni i. 11 Pi a no ke, ka Farizheenbii pii si mpa Yesu pwoge waha. Piajwona
u kani la pyi u cyée pire na ndemu 1'a li cyée u a fworo Kile e ke. Kanhana pi
mpyi a cydn Yesu na. 12Lir'a pen u e ke, ka u u nd a kliunjo fanhe na, maa jwo:
«Nahana nte supyire nye na kacyeele caa mii a ye? Séepinamiisiyijwoyiia,la
sin-cyée ti na me.» 13 Ka u nd u cyelempyiibii si yiri pi taan ma jyé bakwooge
e, maa bapi jyiile.

14Ka u cyelempyiibii funno si wwd yalyire na, bwuiuru puigo ninkin kanna ku
mpyi pi & bakwooge e. 15 Ka Yesu si yi jwo a waha pi &: «Yii a yiye kdanmucaa
Farizheenbii na Erodi bwuuruni yirigeyirige yaanina.» 16Ka u cyelempyiibii si
pi funpyi cya puru jwumpe na, maa jwo piye shwohol'e: «Ba wuu a pyi wuu

nye a pa nd bwuuru i me, lire e u a mpe jwo be?»

17Nye Yesu a pa pi kununke nwohe ceé ke, maa jwo: «Naha kurugo bwuauruni
wuun'a yii funno wwoorno ye? Ali nume yii yakilibii saha nkwd a mugo ma? Yii
funnyi saha a to la? 18 Nyiigii na nye yii 4, yii nye na naa ma? Ningyigigii na nye
yii 4, yii nye na nuru ma? Yii funnyi nye na ncwu kyaa na ma? 19 Cangnke mii
a bwturu nunyi kagkuruyi kwdn kwdon ma kan shiin kampwohii kankurun'a
(5.000) ke, pi lyingkwooni kantugo, shahigii juuli yii a ni bwturu kwoonre na
ye?» Ka piijwo: «Ke nd shuunni.» 20 «Lire kantugo canpke mii a bwuiuru
nunyi baashuunniyi teg'a shiin kampwohii sicyeereni (4.000) nwo cya a de?
Pi lyigkwooni kantugo, saanyi juuli yii a ni bwauru kwoonre na ye?» Ka piijwo:
«Baashuunni.» 21 Ka Yesu si pi pyi: «Ali nume, yii funnyi saha nkwd a migo ma?»

Yesu a fyinni wa cuuno
22 Puru nwoho na, Yesu nd u cyelempyiibil'a kare Betisayida kanhe e. Pia no
wani ke, ka pi i mpa nd fyinnani w'e, maa Yesu ndare na u bwsn u na. 23Ka
Yesu si u cl cyege na, maa nkare kanhe kantugo, maa sa u ntilwohe teg'a u
nyiigii cwuugo, maa cyeyi cyigile cyi na. U a pa cyeyi laha téeni ndemu i ke,
maa u yibe: «Mu wd na yaaga naa la?» 24Ka napi si nyiigii migo maa jwo: «Mii
naha na supyire naa, nka ti naha mu a jwo cire ti naare.»

25Ka Yesu si nur'a cyeyi cyigile u nyiigii na, téniiu a pa yilaha ke, ka nani si
uye ta ua cuurgpo, fo una naa na pcwuu. 26 Ka Yesu si u pyi u nuru, u a si pyenge,
u saha bu ntoro kanhe e me.

Pyeri ajwo na Kile Nincwonroni u nys Yesu
(Macwo 16.13-20; Luka 9.18-21)
27Yesu na u cyelempyiibil'a wa na nkeege Sezare Filipi kulluni kanyi na. Ma

piyaha kunina, ka u u piyibe: «Supyire na mii sdnyi jofoo ye?» 28 Ka piiu pyi:
«P1li wa na nko Yuhana Batizelipyini u nye mu, pii si i nko na Kile tunntunyi Eli
u nye mu, pii mu siinko na Kile tunntunmpii sanmpii pi a toro ke, na uruwa u
nye mu.» 29 Ka Yesu si pi pyi: «Yii de? Jofoo yii nye na mii sdnnji ye?» Ka Pyeri
siu pyi: «Kile Nincwonroni u nye mu.» 30 Ka Yesu si yi jwo a waha pi 4, na pi
aha nkw? yire jwo supya & uru kyaa na me.

Kyaage Yesu sin-ta ke, u a kuru kyaa jwo
(Macwo 16.21-23; Luka 9.22)

31 Cyire karigii kantugo, ka Yesu si wa na u cyelempyiibii kéalali, maa
jwo: «L'a pyi fanha kyaa Supyani Jyani u kyaala sel'e. Kacwonribii na Kile
saragawwuubii punufeebii na Kile Saliyani cyelentiibii si n-cyé u na, siu bo. Nka
ukwlyi canmpyitanrewuuni u sine.» 32Yesu a cyire karigii jwo a finine pinyii
na. Ka Pyeri siuyyer'a féen nkere na, maa u céege ujwumpe kurugo. 33Ka Yesu
si yyahe kéeny'a u cyelempyiibii wii, maa Pyeri faha: «Yiri na taan, Sitaanna
wa we! Mu nye na sdnyi Kile nyii wuuni na me, fo supyire nyii wuuni!»

Pyinkanni na wuu a yaa wuu taha Supyani Jyani Yesu fye e ke
(Macwo 16.24-28; Luka 9.23-27)

34 Lire kantugo ka Yesu si u cyelempyiibii nd shinnyahara yyere, maa yijwo
pi &: «Pgemu la kad mpyi si ntaha mii fye e ke, urufol'a yaa u cyé u yabilini nyii
karigii na, u u nteen kyaage taan u u ntaha mii fye e, pi mée ka mpyi na si
urufoo bo kworokworocige na. 35 Naha na ye ngemu la kd mpyi si u nipjaani
yaa nwo ke, urufoo si numpanra ta me, nka gemu ka kantugo wa u ninjaan'a
mii na ]wumpe Nintanmpe kurugo ke, urufoo si numpanna ta. 36 Naha li si
WO SUpyar'a ma ma pyu yaay1 puni ta nge dlﬂysl]l i mp]aa mu numpanI] ke si
sa nkeege ye? 37 Supya si n-ja yafyln tége U MUnaani nligo Wwil numpanl]a me.
38 Lire kurugo ngemu u na ncyige Supyani Jyani nd u 